
УИХ-ЫН 2011 ОНЫ НАМРЫН ЭЭЛЖИТ ЧУУЛГАНЫ 2011 ОНЫ

1. "Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл, хэлэлцэх эсэх,
2. Газрын тухай, Газрын кадастрын тухай, Геодези, зураг зүйн тухай, Газрын төлбөрийн тухай хуулийн /Шинэчилсэн найруулга/ төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, хэлэлцэх эсэх,
3. Монгол Улсын Ерөнхий сайдын мэдээлэл: Нэгдсэн Үндэстний Байгууллагын энхийг сахиулах болон олон улсын бусад ажиллагаанд Монгол Улсаас цэргийн баг оролцуулж байгаа үйл ажиллагааны хүрээнд хийж байгаа ажил, цаашид авах арга хэмжээ
4. "Импортын барааны гаалийн албан татварын хувь хэмжээ батлах тухай Улсын Их Хурлын 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төсөл, хэлэлцэх эсэх,
5. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, хэлэлцэх эсэх,
6. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн Д.Ганхуяг нарын өргөн мэдүүлсэн төсөл, хэлэлцэх эсэх,

1. "Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төслийг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлт
2. Газрын тухай, Газрын кадастрын тухай, Геодези, зураг зүйн тухай, Газрын төлбөрийн тухай хуулийн /Шинэчилсэн найруулга/ төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлт
3. Монгол Улсын Ерөнхий сайдын мэдээлэл: Нэгдсэн Үндэстний Байгууллагын энхийг сахиулах болон олон улсын бусад ажиллагаанд Монгол Улсаас цэргийн баг оролцуулж байгаа үйл ажиллагааны хүрээнд хийж байгаа ажил, цаашид авах арга хэмжээ
4. "Импортын барааны гаалийн албан татварын хувь хэмжээ батлах тухай Улсын Их Хурлын 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төслийг хэлэлцэх эсэх асуудлаар Төсвийн байнгын хорооноос гаргасан санал, дүгнэлт
5. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг хэлэлцэх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлт

ТОВЬЁГ ҮЙЛДСЭН:




Б.НАРАНТУЯА
Монгол Улсын Их Хурлын 2011 оны намрын ээлжит чуулганы 2011 оны 10 дугаар сарын 21-ний өдөр /Баасан гариг/-ийн хуралдаан 10 цаг 20 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 54 гишүүн ирж, 71.5 хувийн ирцтэй байв. Үүнд: 

Чөлөөтэй: С.Батболд, С.Баяр, Л.Болд, Л.Гансүх, Г.Занданшатар, Д.Зоригт, Э.Мөнх-Очир. 

Өвчтэй: Д.Загджав, С.Ламбаа. 

Тасалсан: Д.Арвин, Су.Батболд, Ж.Батсуурь, Р.Буд, Л.Гантөмөр, Р.Гончигдорж, Д.Дамба-Очир, Даш.Зоригт, Д.Одхүү, Д.Очирбат, Ч.Хүрэлбаатар, Б.Чойжилсүрэн, Д.Энхбат, С.Эрдэнэ. 

Хоцорсон: З.Алтай -1.20, Н.Алтанхуяг -1.00, Б.Батбаяр -2.50, Х.Баттулга -0.40, Э.Бат-Үүл -1.00, Г.Баярсайхан -0.40, С.Баярцогт -1.30, Л.Гүндалай -1.30, Ц.Даваасүрэн -0.50, Ц.Дашдорж -1.30, Ц.Мөнх-Оргил -0.40, Х.Наранхүү -0.30, Ц.Нямдорж -0.30, Д.Одбаяр -0.50, Д.Оюунхорол -0.30, Р.Раш -0.30, Ш.Сайхансамбуу -0.40, Ж.Сүхбаатар -0.50, Х.Тэмүүжин -0.40, Д.Тэрбишдагва -0.30, О.Чулуунбат -0.40, Ц.Шинэбаяр -1.00, Ж.Энхбаяр -0.50, М.Энхболд -0.40, Н.Энхболд -0.30. 
Нэг. "Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл /хэлэлцэх эсэх/ 

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 

Тогтоолын төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ц.Батбаяр танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Х.Баделхан, С.Бямбацогт нарын асуусан асуултад Улсын Их Хурлын гишүүн Ц.Батбаяр, Сонгуулийн ерөнхий хорооны дарга Н.Лувсанжав нар хариулж, тайлбар хийв.

Улсын Их Хурлын гишүүн Н.Ганбямба, З.Энхболд, Ц.Нямдорж, Ч.Сайханбилэг, Х.Баделхан, Г.Баярсайхан, А.Тлейхан нар санал хэлэв. 
Д.Дэмбэрэл: "Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төслийг хэлэлцье гэсэн саналыг дэмжье.

Зөвшөөрсөн

43


Татгалзсан 

 9


Бүгд


52


82.7 хувийн саналаар дэмжигдлээ. 

Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Уг асуудлыг 10 цаг 58 минутад хэлэлцэж дуусав. 

Хоёр. Газрын тухай, Газрын кадастрын тухай, Геодези, зураг зүйн тухай, Газрын төлбөрийн тухай хуулийн /Шинэчилсэн найруулга/ төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/ 

Хэлэлцэж буй асуудалтай холбогдуулан Зам, тээвэр, барилга, хот байгуулалтын сайд Х.Баттулга, мөн яамны Хот байгуулалт, газрын харилцааны бодлогын газрын даргын үүрэг гүйцэтгэгч Д.Мөнхбаатар, Газрын харилцаа, барилга, геодези, зураг зүйн газрын дарга Ц.Ганхүү, тус газрын дэд дарга Б.Баярсайхан, Газрын харилцаа, хот байгуулалтын албаны дарга Р.Ганхуяг, Нийслэлийн газрын албаны дарга Ц.Сандуй, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн нарын бүрэлдэхүүнтэй ажлын хэсэг байлцав. 


Хуулийн төслүүдийн талаарх төсөл санаачлагчийн илтгэлийг Зам, тээвэр, барилга, хот байгуулалтын сайд Х.Баттулга танилцуулав. 
Хуулийн төслүүдийн хэлэлцэх эсэх асуудлаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Ц.Сэдванчиг танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Энхболд, Х.Баделхан, Д.Балдан-Очир, Д.Тэрбишдагва, Ж.Энхбаяр, Д.Дондог, Ц.Батбаяр, Г.Баярсайхан, Н.Ганбямба, Д.Ганхуяг, Х.Жекей, Ц.Баярсайхан, З.Энхболд, Р.Раш нарын асуусан асуултад Зам, тээвэр, барилга, хот байгуулалтын сайд Х.Баттулга, ажлын хэсгээс Д.Мөнхбаатар нар хариулж, тайлбар хийв.

Улсын Их Хурлын гишүүн Д.Дондог, Ц.Баярсайхан, Д.Ганхуяг, Д.Тэрбишдагва нар санал хэлэв. 

Д.Дэмбэрэл: Газрын тухай, Газрын кадастрын тухай, Геодези, зураг зүйн тухай, Газрын төлбөрийн тухай хуулийн /Шинэчилсэн найруулга/ төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцье гэсэн саналыг дэмжье.

Зөвшөөрсөн

32


Татгалзсан 

 9


Бүгд


41


78.0 хувийн саналаар дэмжигдлээ.

Хуулийн төслүүдийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв. 
Өглөөний хуралдаан 13 цаг 25 минутад завсарлав. 
Үдээс хойшхи хуралдааныг Улсын Их Хурлын дэд дарга Н.Энхболд даргалав. 

Хуралдаан 15 цаг 10 минутад эхэлж, ирвэл зохих 76 гишүүнээс 41 гишүүн ирж, 53.9 хувийн ирцтэй байв. Үүнд: 

Чөлөөтэй: П.Алтангэрэл, С.Баяр, Л.Болд, Л.Гансүх, Д.Дэмбэрэл, Г.Занданшатар, Д.Зоригт, Э.Мөнх-Очир, Д.Одбаяр. 

Өвчтэй: С.Ламбаа. 

Тасалсан: З.Алтай, Н.Алтанхуяг, Д.Арвин, Су.Батболд, Ж.Батсуурь, Э.Бат-Үүл, Р.Буд, Ц.Даваасүрэн, Д.Дамба-Очир, Ц.Дашдорж, Даш.Зоригт, Д.Батбаяр, Д.Лүндээжанцан, Ц.Мөнх-Оргил, Х.Наранхүү, Д.Одхүү, С.Оюун, Ж.Сүхбаатар, А.Тлейхан, Х.Тэмүүжин, Ч.Улаан, Ц.Цэнгэл, Б.Чойжилсүрэн, Д.Энхбат, С.Эрдэнэ. 

Гурав. Монгол Улсын Ерөнхий сайдын мэдээлэл: Нэгдсэн Үндэстний Байгууллагын энхийг сахиулах болон олон улсын бусад ажиллагаанд Монгол Улсаас цэргийн баг оролцуулж байгаа үйл ажиллагааны хүрээнд хийж байгаа ажил, цаашид авах арга хэмжээ 


Мэдээлэлтэй холбогдуулан Монгол Улсын Ерөнхий сайд С.Батболд, Ерөнхий сайдын ахлах зөвлөх Б.Долгор, Батлан хамгаалахын дэд сайд С.Баасанхүү, Батлан хамгаалах яамны Төрийн нарийн бичгийн даргын үүрэг гүйцэтгэгч, хурандаа Ш.Сүхбаатар, мөн яамны Стратегийн удирдлага, төлөвлөлтийн газрын орлогч дарга, дэд хурандаа Т.Наранхүү, Санхүү, хөрөнгө оруулалтын хэлтсийн дарга Д.Жаргалсайхан, Гадаад харилцааны яамны Олон улсын байгууллагын дэд захирал Н.Баттунгалаг, Улсын Их Хурлын Байнгын хороодын ажлын албаны дарга Д.Одсүрэн, референт Ж.Оюунцэцэг нарын бүрэлдэхүүнтэй ажлын хэсэг байлцав. 
Мэдээллийг Монгол Улсын Ерөнхий сайд С.Батболд танилцуулав.

Танилцуулгатай холбогдуулан Улсын Их Хурлын гишүүн Д.Ганхуяг, Х.Жекей, Б.Бат-Эрдэнэ, О.Чулуунбат, Н.Ганбямба нарын асуусан асуултад Батлан хамгаалахын дэд сайд С.Баасанхүү хариулж, тайлбар хийв.


Мэдээллийг 16 цаг 15 минутад сонсож дуусав. 

Дөрөв. "Импортын барааны гаалийн албан татварын хувь, хэмжээ батлах тухай Улсын Их Хурлын 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төсөл /хэлэлцэх эсэх/ 

Хэлэлцэж буй асуудалтай холбогдуулан Засгийн газрын Хэрэг эрхлэх газрын дарга Ч.Хүрэлбаатар, Хүнс, хөдөө аж ахуй, хөнгөн үйлдвэрийн дэд сайд Х.Золжаргал, мөн яамны Стратеги төлөвлөлт, бодлогын газрын дарга Л.Чой-Иш, тус газрын орлогч дарга Б.Алтанцэцэг, Улсын Их Хурлын Тамгын газрын Байнгын хороодын ажлын албаны дарга Д.Одсүрэн, Эрх зүй, хууль тогтоомжийн хэлтсийн зөвлөх О.Баяраа, Төсвийн байнгын хорооны референт Ё.Энхсайхан нарын бүрэлдэхүүнтэй ажлын хэсэг байлцав. 


Тогтоолын төслийн талаарх төсөл санаачлагчийн илтгэлийг Засгийн газрын Хэрэг эрхлэх газрын дарга Ч.Хүрэлбаатар танилцуулав. 
Тогтоолын төслийг хэлэлцэх эсэх асуудлаарх Төсвийн байнгын хорооны санал, дүгнэлтийг Улсын Их Хурлын гишүүн Х.Баделхан танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Энхбаяр, Н.Ганбямба, Я.Батсуурь, З.Энхболд, Ц.Сэдванчиг, Д.Балдан-Очир, Х.Жекей, Г.Баярсайхан нарын асуусан асуултад Хүнс, хөдөө аж ахуй, хөнгөн үйлдвэрийн дэд сайд Х.Золжаргал хариулж, тайлбар хийв. 

Улсын Их Хурлын гишүүн Ж.Энхбаяр, Д.Очирбат, Х.Баделхан, Д.Тэрбишдагва, Г.Баярсайхан, Н.Ганбямба, Д.Дондог, Н.Энхболд нар санал хэлэв. 

Д.Дэмбэрэл: "Импортын барааны гаалийн албан татварын хувь хэмжээ батлах тухай Улсын Их Хурлын 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын хэлэлцье гэсэн саналыг дэмжье. 

Зөвшөөрсөн

25


Татгалзсан 

14


Бүгд


39


64.1 хувийн саналаар дэмжигдлээ. 

Тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 17 цаг 25 минутад хэлэлцэж дуусав.

Тав. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл /хэлэлцэх эсэх/ 

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Нийгмийн хамгаалал, хөдөлмөрийн яамны Стратегийн төлөвлөлтийн газрын орлогч дарга Б.Нямдаваа, Улсын Их Хурлын Тамгын газрын Эрх зүй, хууль тогтоомжийн хэлтсийн дарга зөвлөх М.Элбэгдорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 


Хуулийн төслийн талаарх төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 
Хуулийн төслийг хэлэлцэх эсэх асуудлаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Байнгын хорооны дарга, Улсын Их Хурлын гишүүн Д.Очирбат танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Батбаяр, Х.Баделхан, Н.Ганбямба, С.Бямбацогт, Б.Бат-Эрдэнэ, З.Энхболд нарын асуусан асуултад Байнгын хорооны дарга, Улсын Их Хурлын гишүүн Д.Очирбат, Хууль зүй, дотоод хэргийн сайд Ц.Нямдорж нар хариулж, тайлбар хийв.

Улсын Их Хурлын гишүүдээс санал гараагүй болно. 

Д.Дэмбэрэл: Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг хэлэлцье гэсэн саналыг дэмжье.

Зөвшөөрсөн

30


Татгалзсан 

 9


Бүгд


39


76.9 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 
Уг асуудлыг 17 цаг 45 минутад хэлэлцэж дуусав. 
Зургаа. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Д.Ганхуяг нарын өргөн мэдүүлсэн, хэлэлцэх эсэх/ 

Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны Стратегийн төлөвлөлтийн газрын орлогч дарга Б.Нямдаваа, Улсын Их Хурлын Тамгын газрын Эрх зүй, хууль тогтоомжийн хэлтсийн дарга зөвлөх М.Элбэгдорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав. 


Хуулийн төслийн талаарх төсөл санаачлагчийн илтгэлийг Улсын Их Хурлын гишүүн Д.Ганхуяг танилцуулав. 
Хуулийн төслийг хэлэлцэх эсэх асуудлаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Байнгын хорооны дарга, Улсын Их Хурлын гишүүн Д.Очирбат танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүдээс санал гараагүй болно. 

Д.Дэмбэрэл: Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн

31


Татгалзсан 

 9


Бүгд


40


77.5 хувийн саналаар дэмжигдлээ.

Хуулийн төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв. 
Уг асуудлыг 18 цаг 04 минутад хэлэлцэж дуусав. 
Бусад. Эцсийн найруулга

Улсын Их Хурлын дэд дарга Н.Энхболд Компанийн тухай /15.10 цагт/, Компанийн тухай хуулийг дагаж мөрдөх журмын тухай /15.10 цагт/, Аудитын тухай хуульд өөрчлөлт оруулах тухай / 15.11 цагт/, Төсвийн байгууллагын удирдлага, санхүүжилтийн тухай хуульд өөрчлөлт оруулах тухай /15.12 цагт/, Төрийн болон орон нутгийн өмчийн тухай хуульд нэмэлт оруулах тухай /15.13 цагт/, Төрийн албаны тухай хуульд өөрчлөлт оруулах тухай /15.14 цагт/, Иргэний хуульд өөрчлөлт оруулах тухай /15.14 цагт/, Банк бус санхүүгийн үйл ажиллагааны тухай хуульд өөрчлөлт оруулах тухай /15.15 цагт/, Үнэт цаасны зах зээлийн тухай хуульд өөрчлөлт оруулах тухай /15.15 цагт/, Гадаадын хөрөнгө оруулалтын тухай хуульд өөрчлөлт оруулах тухай /15.15 цагт/, Даатгалын тухай хуульд өөрчлөлт оруулах тухай /15.16 цагт/, Банкны тухай хуульд өөрчлөлт оруулах тухай /15.16 цагт/, Компанийн тухай хуулийг хүчингүй болсонд тооцох тухай /15.16 цагт/ хуулийн болон Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай Улсын Их Хурлын тогтоолын төслийн эцсийн найруулга /18.04 цагт/-ыг уншиж танилцуулав.

Дээрх эцсийн найруулгуудтай холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүд дээрх хууль, тогтоолын эцсийн найруулгыг сонсов. 
10.52-10.57 цагт Улсын Их Хурлын гишүүн Х.Бадамсүрэнгийн урилгаар Өмнөговь аймгийн мэргэшсэн нягтлан бодогч нар, 11.23-11.28 цагт Улсын Их Хурлын гишүүн Э.Бат-Үүл, С.Баярцогт нарын урилгаар Сэлэнгэ аймгийн ногоочдын төлөөлөл, 12.05-12.10 цагт Улсын Их Хурлын гишүүн Ц.Батбаярын урилгаар Нийслэлийн 2 дугаар сургуулийн 1981 оны төгсөгчид, 15.45-15.50 цагт Улсын Их Хурлын гишүүн Р.Рашийн урилгаар Дундговь аймгийн Эрдэнэдалай сумын дунд сургуулийн анхны төгсөгчдийн төлөөлөл, Улсын Их Хурлын гишүүн Ж.Энхбаярын урилгаар Говь-Алтай аймгийн Баян-Уул сумын иргэд, 16.35-16.40 цагт Улсын Их Хурлын гишүүн Ж.Сүхбаатар, Д.Хаянхярваа нарын урилгаар Дархан-Уул аймгийн Дархан сумын иргэд, 16.55-17.00 цагт Улсын Их Хурлын гишүүн А.Тлейханы урилгаар Баян-Өлгий аймгаас суралцаж буй Этүгэн их сургуулийн дэргэдэх Мейрим клубын оюутнууд, 17.05-17.10 цагт Улсын Их Хурлын гишүүн Ж.Энхбаярын урилгаар Говь-Алтай аймгийн нэр бүхий иргэд Улсын Их Хурлын чуулганы нэгдсэн хуралдааны үйл ажиллагаатай танилцав. /Нэрсийг хавсаргав./ 
Хуралдаан 18 цаг 05 минутад өндөрлөв.
Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 







Б.НАРАНТУЯА

МОНГОЛ УЛСЫН ИХ ХУРЛЫН 2011 ОНЫ НАМРЫН ЭЭЛЖИТ

ЧУУЛГАНЫ 2011 ОНЫ 10 ДУГААР САРЫН 21-НИЙ ӨДӨР 

(БААСАН ГАРИГ)-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 20 минутад эхлэв.


Д.Дэмбэрэл: Эрхэм гишүүд ээ, та бүхний энэ өдрийн амар амгаланг айлтгая. 2011 оны 10 дугаар сарын 21-ний өдрийн Улсын Их Хурлын чуулганы нэгдсэн хуралдаан ирц хангагдсан учир нээснийг мэдэгдье. 


Хэлэлцэх асуудлыг танилцуулъя. "Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл, хэлэлцэх эсэх,
Газрын тухай, Газрын кадастрын тухай, Геодези, зураг зүйн тухай, Газрын төлбөрийн тухай хуулийн /Шинэчилсэн найруулга/ төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, хэлэлцэх эсэх,
"Газрын тосны боловсруулах үйлдвэр байгуулах тухай ажлыг эрчимжүүлэх тухай" Улсын Их Хурлын тогтоолын төсөл, хэлэлцэх эсэх,
"Импортын барааны гаалийн албан татварын хувь хэмжээ батлах тухай Улсын Их Хурлын 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төсөл, хэлэлцэх эсэх,
Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөл, хэлэлцэх эсэх,
Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн Д.Ганхуяг нарын өргөн мэдүүлсэн төсөл, хэлэлцэх эсэх,
Хүн худалдаалахтай тэмцэх тухай хуулийн төсөл болон түүнтэй холбогдох бусад хуульд нэмэлт, өөрчлөлт оруулах тухай хуулийн төслүүд, хэлэлцэх эсэх,
Монгол Улсын зарим хуульд нэмэлт, өөрчлөлт оруулах тухай багц хуулийн төсөл, хэлэлцэх эсэх,
Зээлийн батлан даалтын сангийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд, хэлэлцэх эсэх,
Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай хуулийн төсөл, энэ соёрхон батлах асуудал байгаа.
15.00 цагаас Монгол Улсын Ерөнхий сайдын мэдээлэл: Нэгдсэн Үндэстний Байгууллагын энхийг сахиулах болон олон улсын бусад ажиллагаанд Монгол Улсаас цэргийн баг оролцуулж байгаа үйл ажиллагааны хүрээнд хийж байгаа ажил, цаашид авах арга хэмжээний талаар мэдээлэл хийх юм.


Хэлэлцэх асуудалдаа оръё. Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг хэлэлцэж эхэлье. 


Төрийн байгуулалтын байнгын хорооны санал, дүгнэлтийг сонсъё. Байнгын хорооны санал, дүгнэлтийг Ц.Батбаяр гишүүн танилцуулна. Индэрт урьж байна. Гишүүд суудлаа эзэлье. 


Ц.Батбаяр: Улсын Их Хурлын дарга, эрхэм гишүүд ээ,

"Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай" Монгол Улсын Их Хурлын тогтоолын төслийн талаар Сонгуулийн ерөнхий хорооноос ирүүлсэн саналыг харгалзан Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 22 дугаар зүйлийн 22.2-т "Монгол Улсын Их Хуралд ажлаа шууд хариуцан тайлагнадаг байгууллагын тухай асуудлаар гаргах тогтоолын төслийг холбогдох Байнгын хороо санаачилж болно." гэж заасныг баримтлан Төрийн байгуулалтын байнгын хорооноос тогтоолын төслийг санаачилж, 2011 оны 10 дугаар сарын 19-ний өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд танилцуулж байна.  

Сонгуулийн үеэр сонгогчдын бүртгэл, хяналтыг хэрэгжүүлэх, санал авах, санал тоолох, сонгуулийн дүнг дамжуулах ажиллагааг автоматжуулах цахим техник, технологийн шийдлийг боловсруулах, шаардлагатай зөвлөх үйлчилгээ, программ хангамж, техник, тоног төхөөрөмж нийлүүлэх гүйцэтгэгчийг шууд гэрээ байгуулах аргаар сонгон шалгаруулахыг Сонгуулийн ерөнхий хороонд зөвшөөрсөн шийдвэр гаргах нь зүйтэй  гэж Байнгын хороо үзсэн болно.    

Улсын Их Хурлын чуулганы хуралдааны дэгийн тухай хуулийн 361 дүгээр зүйлд заасан зохион байгуулалтын асуудалд энэ тогтоолын төсөл хамаарахгүй байх тул мөн хуульд заасан журмын дагуу хэлэлцүүлгүүдийг явуулах нь зүйтэй гэж үзэн тогтоолын төслийн хэлэлцэхийг Байнгын хорооны хуралдаанд оролцсон гишүүдийн олонхи дэмжлээ. 

Улсын Их Хурлын эрхэм гишүүд ээ,

"Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төслийн хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.


Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн байна уу? Х.Баделхан гишүүн асуултаа тавья. Энэ Байнгын хорооны дарга яасан бэ? Сүхбаатар даргыг дууд. 


Х.Баделхан: Баярлалаа. Тогтоолын төсөл бол ингэсэн байна л даа. Зөвлөх үйлчилгээ, программ хангамж, техник, тоног төхөөрөмжийг нийлүүлэх гүйцэтгэгчийн шууд гэрээ байгуулна гэж. Тэгэхээр яах вэ, энэ оны төсөвт бол 24 тэрбум төгрөг тусгагдсан. Техник, тоног төхөөрөмжийг нь бол урьдчилаад авч болох байх. Гэхдээ хууль батлагдсаны дараа. Гэхдээ тэр зөвлөх үйлчилгээ, программ хангамжийг нь бол заавал ингээд шууд гэрээгээр өгөх шаардлага байгаа юм уу? Ер нь энэ программ хангамжийн асуудал бол их чухал асуудал шүү дээ. тэгэхээр зөвлөх үйлчилгээ, программ хангамжийг нь заавал шууд гэрээгээр өгч байх шаардлага байна уу гэсэн нэгдүгээр асуулт байна. 

Өчигдөр би асууж чадсангүй ээ. Тодруулаад асууя. сонгуулийн автоматжуулсан системтэй холбоотой маргаан гарвал шүүхийн шийдвэр гарсны дараа саналыг бол дахин гараар тоолохоор хуулийн төсөлд орсон юм байна л даа. Энэ бол бараг саналыг эргэж тоолохгүй гэсэн үг л дээ. анхан шатны шүүх дээр бол нэг сар маргана, дараа нь гурван шатны шүүхээр маргаж байтал бараг жил болно. Тэгээд сонгуулийн автомат системийг тоолсоны дараа гараар тоолж болохгүй гэсэн үг гэж ойлгож болох уу гэсэн хоёр асуулт байна аа. Баярлалаа. 

Ц.Батбаяр: Тэгэхээр энэ тал дээр Байнгын хорооноос яригдсан юм аа. Олон талаас нь ярьсан. Нэгэнт энэ өөрөө бас улсын нууцын зэрэглэлтэй хамаардаг, мөн улс орны аюулгүй байдалтай холбоотой энэ асуудлыг зүгээр нэг хэн нэгэн хүнээр, хэн нэгэн компаниар хийе гэсэн асуудлаар хийлгэж болохгүй юм аа гэдэг юмыг Байнгын хороон дээр ярилцаад, тэгээд өнөөдөр энэ шууд гэрээ байгуулах замаар хийе гэсэн ийм шийдвэр гаргаад байгаа юм л даа. Энэ мэдээж шууд гэрээг хийхдээ хэд хэдэн байгууллагуудыг компаниудыг сонгож байж түүнээсээ сонгон шалгаруулж хийнэ гэж би ойлгож байгаа. Түүнээс ганцхан компанитай очоод шууд хийнэ гэсэн ойлголт байхгүй болов уу гэсэн бодолтой байна. Мэдээж энийг хийхийн тулд хэд хэдэн мэдээж Цагдаагийн ерөнхий газар, Тагнуулын ерөнхий газар, бусад холбогдох байгууллагууд өөрөө энэ дээр бас мэдээж санал, дүгнэлтээ өгнө. Энэ байгууллага маань ийм ажил хийдэг, ийм улсын нууцтай холбоотой асуудлыг ингээд ингээд хийхэд бол ямар нэгэн харшлах зүйл байхгүй гэсэн ийм асуудал Сонгуулийн ерөнхий хороо оруулж ирээд гэрээ байгуулна гэсэн ийм л асуудлыг ярьж байгаа. 

Наана чинь Байнгын хороогоор ороод ирлээ шүү дээ. энэ чинь 2011 оны төсөвт нөгөө 24 тэрбум төгрөг суусан. Тэр асуудал дээрээ. Тэр Байнгын хорооны даргаасаа очиж асуухгүй юу даа. Та. Байнгын хорооны даргаасаа очиж асуу. Тэгвэл. Энийг би Байнгын хорооны илтгэлийг би уншсан. Би Байнгын хорооны даргын илтгэлийг уншсан юм. 

Д.Дэмбэрэл: Хэлэлцэж байгаа асуудалтай холбогдуулан Сонгуулийн ерөнхий хорооны дарга Н.Лувсанжав хуралдаанд оролцож байна. Баделхан гишүүний хоёр дахь асуултын тухайд тодруулга өгөх хүн байна уу? Байнгын хорооны даргыг дуудсан байгаа. Цаадах чинь гудманд нь түгжигдээд явж чадахгүй байна гээд байна. Лувсанжав дарга саяын Баделхан гишүүний хоёр дахь асуултын талаар хариулах зүйл байна уу? 

Н.Лувсанжав: Ер нь сонгуулийн автоматжуулсан энэ техник хэрэгслийг ашиглахад сонгуулийн үед автоматжуулалтын дүнтэй холбоотой янз бүрийн маргаан гарахыг бол үгүйсгэх арга байхгүй л дээ. гэхдээ энэ маргааныг яаж шийдвэрлэх вэ, хэрхэн шийдвэрлэх гэдэг асуудал бол Их Хурлын сонгуулийн тухай хуульд тодорхой зохицуулалтууд орох шаардлага байгаа юм. Сонгуулийн автоматжуулсан системийн тухай хуульд бас энэ асуудлаар ямар үед нь гар ажиллагаанд шилжих вэ, ямар нөхцөл болзлыг хангасан үед яаж ажиллах юм гэдэг зохицуулалтуудад бас тусаж орж байгаа л даа. Зүгээр чухам одоо сонгуулийн дүнг автомат машинаар уншуулчихаад дараа нь гараар тоолох асуудал ямар үед нь ямар нөхцөл үед энэ асуудал руу орох вэ гэдэг эрх зүйн зохицуулалтын хувьд Улсын Их Хурлын сонгуулийн тухай хуульд зохих зүйл, заалтууд нь орох байх. Энэ талаар Сонгуулийн ерөнхий хороо бас тэгмээр байна, ингэмээр байна гэж хэлэх боломж байхгүй байна л даа. Би бол гол анхаарсан юм бол энэ техник хэрэгсэл бол гараар ч санал хураалтын дүнг нягтлах боломжтой, автомаар унших ч боломжтой ийм технологи дээр бид ажиллаж байгаа. 

Х.Баделхан: Баярлалаа. Энэ Сонгуулийн хуулийн 27.2-ын төсөлд оруулсан байна шүү дээ. ингээд ямар нэгэн маргаан гарвал шүүхийн шийдвэр гарсны дараа саналыг уламжлалт аргаар тоолно гэж. Ингээд хуулийн төсөл оруулчихаад тэгээд мэдэхгүй байна гэдэг чинь сонин байна л даа. Би энийг тодруулж асууж байгаа. Энэ бол ерөөсөө гараар тоолохгүй гэсэн үг л дээ. ерөөсөө автомат системээр тоолоод, түүгээр үр дүн гарна, дараа нь хуулиар маргаж байхад тэгээд энэ шийд гарахгүй шүү дээ, бараг жилд 3 шатны шүүхээр бол жил хүртэл маргана шүү дээ. түрүүн хариулахдаа бол ерөөсөө маргаан гарвал газар дээр нь уламжлалт аргаар гараар тоолно. Тооллогын комисс шийдвэрийг нь гаргана гэсэн байсан. Хуулийн төсөл дээр бол ийм байдлаар явж байгаа л даа. Тэгэхээр энийг цаашид яаж мөрдөх юм, ямар саналтай байна гэж би Сонгуулийн ерөнхий хорооноос асуугаад байгаа л даа. 

Д.Дэмбэрэл: Тэр одоо гарах гээд байгаа хууль үүнтэй нэг их зөрчилдөөд байх юм байхгүй, тийм ээ? Лувсанжав 

Н.Лувсанжав: Ер нь бол энэ шүү дээ. автоматжуулсан системийн тухай хууль одоо яригдаж, хэлэлцэх эсэхийг нь өчигдөр шийдсэн. Хэлэлцэгдэх байх. Тэр үе дээр бол энэ маргаан гар ажиллагаанд шилжих асуудал ямар үндэслэлээр хэдийд шилжих юм бэ гэдэг үндэслэлийг хуульдаа тодорхой зааж өгөх ёстой. Энэ Сонгуулийн автоматжуулсан системийн тухай хуулийн 27 дугаар зүйл дээр энд тодорхой зохицуулалтууд, сая Баделхан гишүүний уншсан зохицуулалт байгаа. Гэхдээ энийг чухам энэ нь зөв үү, энэ нь буруу юу, өөр ямар байдлаар энэ асуудлыг зохицуулах юм гэдгийг тухайн үед Их Хурал хэлэлцэж байх үедээ, нэгдүгээр хэлэлцүүлгийн үед энд нэлээн тодорхой анхаарч, зохицуулалтуудаа тодорхой болгож байх аа гэж бодож байгаа. 

Д.Дэмбэрэл: Ц.Нямдорж горимын санал 

Ц.Нямдорж: Дэмбэрэл дарга аа, одоо Монголд ийм автоматжуулсан системтэй хууль байхгүй шүү дээ. батлагдсан юм байхгүй шүү дээ. миний горимын санал бол энийгээ хойшлуулаад, тэр хууль чинь батлагдсаны дараа энийгээ яриач дээ. ингэж болохгүй шүү дээ. бизнес яваад байгаа юм уу? Хуйвалдаан яваад байгаа юм уу? Сонгуулийн хуулийг эхэлж баталчихаад дараа нь энэ асуудлаа ярих ёстой болохоос биш, хууль нь батлагдаагүй байхад ингээд урьдчилаад мөнгө яриад сууж байдаг Их Хурал байж болохгүй шүү дээ. би хуулийн л юм ярьж байна. Батлагдаа ч билүү, үгүй ч билүү? Хэзээ ч батлагдах юм? Энэ чинь цаад тал нь өчнөөн төчнөөн мөнгөний асуудал яригдаж байгаа. Тэгээд шууд гэрээ байгуул гээд Их Хурал тогтоол баталж болохгүй биз дээ? хуулийн дагуу ажлаа хийж сурмаар байна аа. Энэ арай дэндэж байна шүү дээ. 

Д.Дэмбэрэл: Нэг их хууль зөрчөөд байгаа юм байхгүй байх аа. Тэр наадах чинь, хүлээж бай, битгий мэдэмхийрээд бай. Энэ Сонгуулийн хууль батлагдахын даваан дээр байж байгаа шүү дээ. тэр өчигдөр бас нэг хууль Цахим техникийн тухай хуулийг бид нар хэлэлцээд, хэлэлцэх эсэхийг шийдсэн явж байгаа. Энийгээ хэлэлцэх эсэхийг нь шийдэж болно. Тэр анхны хэлэлцүүлэг хийх асуудал нь дараа байгаа шүү дээ. Нямдорж оо. Дараа нь наадах чинь анхны хэлэлцүүлгээ хийнэ. Тийм. Наадах чинь их хууль зөрчөөд байгаа юм энд байхгүй. Ганбямба гишүүн. Тэр хуйвалдаан, мөнгө төгрөгийн юмаа Хууль зүйн яам шалгадаг газраараа шалгуул. Шалгах үүрэгтэй нөхөр тэрнийгээ шалгахгүй, худлаа хэрүүлийн алим шиг ингээд хаячих юм. 

Н.Ганбямба: Баярлалаа. Энэ ч автоматжуулалтын энэ системийг дэмжиж байгаа л даа. Энэ бол Сонгуулийн хууль батлагдахаар ер нь цаашид аль болох боловсронгуй болох нь зүйтэй боловч хууль батлагдаагүй байхад энэ орж ирж болохгүй ээ гэж хэлэх гээд байгаа юм. Хууль батлагдаагүй байхад одоо түрүүлээд шууд гэрээ байгуулахаар ийм хууль хэлэлцээд сууж байна гэдэг энэ хууль бус явдал гэж ойлгох гээд байна. Шууд гэрээ байгуулах гэж юундаа их айхтар яарсан юм? Ёстой бизнес байгаа юм уу? Үүний цаана юу байгаа нь тодорхойгүй. Тэгээд энэ Сонгуулийн хууль чинь батлагдаад, процессын хэсэг батлагдаад гарсан хойно бол энэ асуудал орж ирэх байх л даа. 

Хоёрт, иргэд хуулийн өмнө тэнцүү байх эрх гэж нэг том ардчиллын гол зарчим байдаг. Яг нарийндаа энэ IT-н зарим зүйлийг нэгэнт ингэж хуульчилж байгаа юм чинь цаашид IT-р орж ирж байгаа зүйлүүд шууд гэрээ байгуулах ийм зам нь энэ хууль хэрэв батлагдах юм бол адилхан үйлчилнэ биз дээ гэж асуух гээд байгаа юм. Тэгэхгүй бол ганцхан одоо нэг улс төрийн сонирхлоор юм уу, ийм юмыг бол шууд гэрээгээр хийнэ гэдэг зарчим тогтох юм бол буруу. Тийм учраас ерөөсөө хуулийн өмнө тэнцүү байх эрх гэж байгаа. Хуулийн өмнө тэнцүү байх эрх. Ямар ч аж ахуйн нэгж улс төрийн биш байсан ч гэсэн, иргэд бол IT-н программ, янз бүрийн тоног төхөөрөмж хэрэгсэл оруулж ирэхдээ шууд гэрээ хийхээр оруулж ирдэг ийм хууль бусад улсуудад ч гэсэн адилхан үйлчлэх ёстой болно л доо. 

Хоёрт, би энэ сонгуулийн автоматжуулалтын системтэй холбож хэлэхэд, энийг яг нарийндаа хэн санаачилж оруулж ирж байгаа юм бол оо? Би бодохдоо Байнгын хороо тогтоолын төсөл санаачилдаг билүү? Хэрэв энэ тендергүй оруулж ирэх юмыг Тендерийн хуульд өөрчлөлт оруулж болохгүй юу? Тэгэхдээ энэ ганцхан удаагийнх биш шүү дээ. бусад яг ийм тоног төхөөрөмж оруулж ирэх улсуудад адилхан үйлчлэх шүү дээ. ийм автоматжуулалтын тоног төхөөрөмж оруулж ирэх улсууд бол бусад байгууллагууд тендергүй, Тендерийн хуульгүйгээр шууд гэрээ байгуулах ийм нөхцөлийг бас адилхан авах ёстой. Ийм ийм юмнуудыг бодолцсон уу гэж асуух гээд байгаа юм. 

Д.Дэмбэрэл:  Сүхбаатар дарга ирсэн үү? 

Н.Ганбямба: Хойшлуулъя гэсэн санал тавьж байгаа юм. 

Д.Дэмбэрэл: Тийм. Хойшлуулж болно л доо. Ялгаагүй л дээ. уг нь өнөөдөр энэ Сонгуулийн хуулиа оруулъя гэсэн яасан бэ? Бэлэн болсон уу? Наадахыг нь хэлэлцээд, уг нь энэ багцаараа зэрэг зэрэг хэлэлцээд явмаар байна. Тэр зүгээр дарааллын хувьд яаж байна гэдэг ойлгомж муутай болох юм. Хэлэлцэх нь бол хэлэлцэх ёстой. Ч.Сайханбилэг горимын санал.

Ч.Сайханбилэг: Баярлалаа. Дарга аа. Энэ уг нь их айхтар ийм хэлэлцүүлэг болоод яваад байхааргүй сэдэв гэж бодож байсан чинь нэлээн гүнзгий юм руу яваад орчих юм. Байнгын хороон дээр ярьсан л даа. Бид нар бүх хуулийнхаа явж байгаа орчнуудыг харъя л даа. 2011 оны төсвийн хууль батлагдсан. Батлагдсан. Төсвийн хууль дотор яг энэ зориулалтаар 24 тэрбум байгаа билүү? Энэ мөнгө батлагдсан явж байгаа. Одоо бид нар энэ шууд гэрээ хийхгүй бол Байнгын хороон дээр яригдсан юмнууд ярьж байна. Шууд гэрээг нь одоо хурдан хийхгүй бол энэ ирэх оны 6 сарын сонгууль дээр ерөөсөө энэ автоматаар тоолдог ажиллагаа чинь өөрөө цаг хугацааны хувьд ч гэсэн амжихгүй болоод байна. Өнөөдөр ийм асуудал ярьж байгаа хүмүүс бол 12 оны сонгууль бол ерөнхийдөө гараар тоолъё гэдэг энэ юм руугаа орж байна гэдгийг гишүүд ойлгоосой гэж бодож байна. 

Хоёрт, би дараагийн хэлье. Тийм. Өчигдөр бид нар хэлэлцэх эсэхээ шийдсэн шүү дээ. сонгуулийн автоматжуулсан хуулийн. Тэгээд анхны хэлэлцүүлэг гээд явна. Өнөөдөр энэ тогтоолын төслийн бас адилхан хэлэлцэх эсэх нь явж байгаа. Энд ямар нэгэн бие биеийнхээ урд, хойно ороод байгаа юм ерөөсөө байхгүй шүү дээ. сонгуулийн ерөнхий том хуулийн бүр эцсийн хэлэлцүүлэг явж байгаа. Бид нар одоо тэр нэг улс төрийн хэдэн шийдвэрүүдээ гаргачихвал Сонгуулийн хууль маань өөрөө бэлэн болчихно. Ингээд бүх юмнууд болчихно шүү дээ. Яг одоо Нямдорж сайд шиг зөрүүлээд хардлага хэлж болж байгаа байхгүй юу. Нямдорж сайд сая яасан? Сонгуулийн дараа хүч хэрэглэж болно гэдэг хуулийн төсөл санаачлан оруулж ирсэн. Өнөөдөр дахиад нэг эх сурвалж энэ сонгуулийг гараар тоолохгүй, гараар зөвхөн тоолно, автоматаар тоолохгүй гэж ингээд яриад эхэллээ. Тэгээд иргэд дээр байгаа бүх буу муу хураана гэдэг юм ингээд унаж байна. Энэ чинь юунд бэлдээд байгаа юм бэ? Ингээд зөрүүлээд хардлага яривал бас хардлага ярьж болно шүү дээ. ийм сэдэв рүү, ийм маргаан руу би бас Их Хурлыг битгий ороосой гэж хүсэж байна. 

Тийм учраас энэ сонгуулийг булихай луйваргүй, шударга явуулъя гээд хүн болгон санаа зовоод яриад байгаа мөртлөө яг энийг нь технологиор яг ингэж зохион байгуулалттайгаар хийх юман дээрээ өөрсдөө ингээд хойшоо суугаад байвал болохгүй ээ. Өнөөдөр хэлэлцэх эсэхийг нь шийдээд, саяын болгоомжлол элдэв юмнуудаа анхныхаа хэлэлцүүлгийн үеэр хийж байгаад ярихад бид нар нэгд хугацаа алдахгүй. Хоёрт, багцаараа юмнууд гарах бололцоо нь ингэж харагдаж байгаа шүү дээ. харин тийм. Тийм учраас энэ дээр битгий их бие биеэ буруу зөв хардаж юу яагаад яваач ээ. Хойшлуулна гэдэг утгагүй. Хойшлуулна гэдэг үндсэндээ 12 оны сонгууль автоматгүй явна гэдэг юм руугаа бид нар шууд цаг хугацааны хувьд чихэж байна гэсэн үг. Ийм ийм нөхцөл байдлуудыг гишүүдийг ойлгож үзээч ээ гэж хэлэх гээд байгаа юм. Энд ямар нэгэн бизнес ямар нэг хуйвалдаан ямар нэг юм байхгүй шүү дээ. бүгдээрээ л сонгууль шударга явуулъя гэдэг юм руугаа явж байгаа ажил шүү дээ. тэгээд ингээд нэг нэгэндээ шошго зүүгээд. 

Д.Дэмбэрэл: Гишүүд ээ, одоо батлах гэж байгаа юм биш шүү дээ. хэлэлцэх эсэхээ явж байгаа. Энэ Сонгуулийн хууль батлагдах эцсийн батлах асуудал дээр тулсан байж байгаа. Өчигдөр цахим техниктэй холбогдсон хуулийн төслөө хэлэлцье гээд шийдсэн байж байгаа. Одоо энийгээ хэлэлцье гэж шийдээд, Сонгуулийн хуулиа батлаад, хойноос нь энэ хоёрын анхны хэлэлцүүлэг хийгээд явахаар байгаа юм л даа. Энэ дээр бол гишүүд нэгдсэн ойлголтод хүрч байгаа бол нэг их асуудал бол бага байгаа юм л даа. Багцаараа явна гэсэн ойлголтоор. 

Энийгээ хэлэлцээд, анхны хэлэлцүүлгийг харин Байнгын хороо хийхдээ цахим техниктэйгээ тэр Баделхан гишүүний асуусан асуултын дагуу сайн уяж өгөх хэрэгтэй. Тэр хууль дотроо асуудал нь тусгагдаад тэр үндсэн дээр бид нар хугацааны хувьд энэ манай тендер зарладаг журмаар явах юм бол энэ бүтэхгүй тийм тохиолдол гарч ирж байгааг харгалзаад, Төрийн байгуулалтын байнгын хороог би тогтоод оруулж байна гэж би ойлгож байгаа шүү дээ. түүнээс өөр нэг их тийм сүрхий асуудал энд байхгүй болов уу гэж бодоод байна. За, тэгье. З.Энхболд асуултаа тавья. 

З.Энхболд: 2011 оны улсын төсөвт хоёр мөнгө тавьж өгсөн юм аа. Нэг нь Улсын бүртгэлийн ерөнхий газарт цахим иргэний үнэмлэхний мөнгө, нөгөө нь Сонгуулийн ерөнхий хороонд тавьж өгсөн. Тэгээд Улсын бүртгэлийн ерөнхий газар бол Тендерийн хуулийн шууд гэдгийг ашиглаж, шууд худалдаж авсан байгаа юм. Сонгуулийн ерөнхий хороо яагаад тэр Тендерийн хуулийн боломжийг ашиглахгүй, Улсын Их Хурал руу оруулж ирж хэрүүл үүсгээд байгааг би ерөөсөө ойлгохгүй байгаа юм. Хоёулаа л адилхан Үндэсний аюулгүй байдалтай холбоотой, ийм төр, засгаа байгуулдаг чухал хэрэгслүүд шүү дээ. технологи. Ухаалаг үнэмлэх авъя аа. Хэвлээд тараая гэхэд Үндэсний аюулгүй байдалтай холбоотой болдог. Сонгуулийнхаа дүнг тоолъё гэхээр холбоогүй болоод, заавал Их Хурлаар тогтоол гаргуулдаг ийм шалтгааныг би ерөөсөө ойлгохгүй байгаа юм. Хоёр газрын даргынх нь Улсын Их Хурлаас өгсөн үүргийг биелүүлж байгаа царай нь харагдаж байгаа юм л даа. Нэг нь хуулиа ашиглаж, хуулийнхаа дагуу ажилладаг, нөгөө нь хэтэрхий болгоомжтой, бөгсөө манаад Улсын Их Хурлын гишүүд дунд хэрүүл үүсгээд сууж байдаг ийм л ялгаа байна л даа. 

Одоо энэ автоматжуулсан систем гэхээр бүх хүн хардаад эхэлж байгаа юм л даа. Манай энэ Улсын Их Хурал, Бага Хурал чинь энэ кнопгүй байсан шүү дээ. тэгээд энэ кноп оруулъя гэхээр компьютер дотор нь хүн суучихаад тоог нь өөрчлөөд байдаг юм гэдэг юм хүртэл ярьж байсан шүү дээ. тийм юм байдаггүй. Бид нар одоо бүгдээрээ өдөр болгон цаг болгон энэ кнопоо дараад сууж байгаа. Хичнээн их ажил хөнгөвчилж байгаа билээ? Хичнээн алдаагүй болж байгаа билээ? Үүнээс ямар ч ялгаагүй юмны тухай бид нар ярьж байгаа шүү дээ. сонгууль шударга болохын хамгийн гол зүйл бол энэ ухаалаг үнэмлэх, санал тоолдог машин хоёр л байгаа. Машин бол хэзээ ч авлигал авахгүй шүү дээ. буруу зөрүү тоолохгүй. Хүн бол яаж тоолдогийг бид нар бүгдээрээ харсан шүү дээ. 40, 50 хүний дундаас 4-хөн нэр олно гэдэг бол боломжгүй байсан шүү дээ. хотод бол. хөдөө бол 10-хан хүний дундаас 4 хүний нэр олж харьцангуй зөв тоолж болж байсан байх. 

Тийм учраас санал тоолдог машингүйгээр 2012 оны сонгуулийг явуулах ямар ч боломж байхгүй. Хэрэв машинтай юу гэвэл одоо шийдвэр гаргах ёстой. Бид нар одоо энийг нь буцаах юм бол машин авах хугацаагүй болно гэсэн үг. Тэгээд хуучин шигээ буруу зөрүү тоолдог юмаараа л явна. Тийм учраас гишүүдийг элдэв хэлэлцүүлэггүйгээр ядаж сонгуулиа шударга явуулдаг юман дээр хоёр нам тохиролцоод явж байгаагаа энэ кнопоороо баталгаажуулъя гэж уриалж байна. 

Д.Дэмбэрэл: Баярлалаа. Үндсэндээ санал, тийм ээ? Хариулт аваад байх шаардлагагүй байна. Асуултад хариулах гээд байна уу? С.Бямбацогт гишүүн асуултаа асууя. 

С.Бямбацогт: Энэ сонгуулийн санал тоолох машин авах асуудлыг бол дэмжиж байгаа. Үнэхээр сонгуулийг шударга явуулахын тулд бид нар энэ асуудлыг шийдэх ёстой. Гэхдээ энэ дээр бичсэн байна л даа. Бүртгэл хяналтыг хэрэгжүүлэх, санал авах, санал тоолох, сонгуулийн дүнг дамжуулах ажиллагааг гээд, тэгэхээр зөвхөн санал тоолохоос гадна бас нэлээн олон асуудлуудыг энэ 24 тэрбум төгрөг шийдэх тийм юм явж байгаа юм шиг, яг ямар асуудлууд байгаа юм бол оо? Энийг нэг хариулж өгөөч. 

Сонгуулийн санал тоолох машинаас гадна бид нар бас тэр сонгогчдынхоо бүртгэлийг цэгцлэх асуудал байж байгаа. Ухаалаг үнэмлэх хэзээ олгож эхлэх юм? Ухаалаг үнэмлэхээр сонгуульд оролцох юм уу? Өөр байдлаар оролцох юм уу? Шинэчилсэн бүртгэл маань дуусахгүй байгаад байна. Яаж шинэчилсэн бүртгэлээ дуусгаж энэ иргэдийнхээ тоог цэгцтэй, үнэн зөв, бодитой болгож авах юм? Ер нь ямархуу нөхцөлд ямархуу орчинд 2012 оны сонгууль маань явах бол оо? Энэ дээр одоо Сонгуулийн ерөнхий хорооноос ямар тооцоо судалгаа хийж байгаа юм байгаа юу? Энэ дээр хариулж өгөөч ээ. Хамгийн гол нь бид иргэдээ цэгцэлсэн бүрэн ухаалаг үнэмлэхтэй болгосон, шинэчилсэн бүртгэл нь дууссан, ямар нэгэн иргэдийн давхардал, хийдэл гарахгүй тийм боломж бололцоо бүрдсэн орчинд сонгууль явуулж чадах уу? Энийг шийдэхэд өөр ямар асуудал шийдэх ёстой вэ? Анхаарах ёстой вэ? Энэ дээр Сонгуулийн ерөнхий хороо хийж байгаа ажлын юмнуудаасаа тайлбарлаж өгөхгүй юу. 

Н.Лувсанжав: Тэгэхээр үүнтэй холбоотой түрүүн Энхболд гишүүн ч бас ярилаа. Энэ техник авах асуудал чинь 11 оны төсвийг ярих үед Их Хурал яриад зарчмын хувьд энэ шийдлийг гаргаад, хөрөнгө мөнгийг баталсан гэж бид ойлгож байгаа. Энэ дээр бол Их Хурал бол нэгдсэн нэг бодлоготой байгаа гэж ингэж бид энэ шийдвэрийг хэрэгжүүлэхийн төлөө ажиллаж байгаа. Энэ автоматжуулсан системийн тоног төхөөрөмжийг ашиглах асуудал бол зайлшгүй иргэний шинэчилсэн бүртгэл хэрхэн явагдаж, тэр бүртгэлтэй холбоотой шинэ үнэмлэх хэвлэх ажилтай зайлшгүй технологийн хувьд уялдах ийм ажил байгаа. Өөрөөр хэлбэл, сонгууль маань бол иргэний шинэчилсэн бүртгэлийн бааз юун дээр түшиглэж явагдана гэдэг ийм зарчмын шийдэл байгаа. Одоо хэлэлцэгдэж байгаа Улсын Их Хурлын сонгуулийн тухай хууль дээр энэ асуудал яригдаад, эцсийн хэлэлцүүлгээр саналууд хураагдаад ингээд явж байгаа. Тэгэхээр зэрэг энэ хоёр бол зайлшгүй хоорондоо уялдаатай. Байнгын хороон дээр бол Тэргүүн Шадар сайд бас энэ талаар байр сууриа илэрхийлж, гишүүдийн асуултад хариулсан. Ямар ч байсан сонгуулийн өмнө бол иргэдийн гар дээр шинэ үнэмлэхийг тавина гэдгээ бол хэлсэн шүү дээ. нэгэнт ийм байгаа нөхцөлд бол энэ хүрээнд сонгууль зохион байгуулагдана. 

Нэрийн жагсаалтын үнэн зөв худал, тэнд орох ёстой хүн орж уу, үгүй юу гэдэг асуудлыг нягтлах асуудал бол иргэний бүртгэлийн байгууллагын, улсын бүртгэлийн байгууллагын шууд хариуцах асуудал болж хуулийн төсөлд тусаж явж байгаа. Тийм учраас хуулийн төслөөс хэсгийн хороо энэ нэрийн жагсаалт нягтлах шалгахтай холбоотой зүйл, заалтыг хассан. Санал хураалтаар. Ийм байдлаар явж байгаа. Бид бол энэ техник хэрэгслээ мөн адилхан энэ хугацаанд цаг алдахгүй авч зүгшрүүлж, энэ бэлтгэлийг хангах маш олон асуудал байгаа учраас энэ тогтоолын төслийг 5 сард Сонгуулийн ерөнхий хороо санаачилж, боловсруулж Их Хуралд асуудлаа тавьсан байгаа юм. Ер нь энэ техник хэрэгслийг Тендерийн хуулийн дагуу тендер зарлаж шалгаруулж явуулах боломж байхгүй байсан. тухайн үедээ хуулийн орчин нөхцөл ойлгомжгүй байсан. ер нь бид шинэ батлагдсан хуулийн дагуу сонгууль явуулна гэж байгаа учраас нэгд. 

Хоёрт, ер нь энэ асуудлуудыг тодорхойгүй байгаа нөхцөлд бол тендерийн үндсэн захиалгыг хийх ямар боломж байхгүй шүү дээ. нөгөө талаар бол иргэний шинэчилсэн үнэмлэх хэвлүүлэх барих энэ ажил чинь бол Засгийн газар тогтоолоо гаргаад, шууд гэрээ байгуулах шийдлээ гаргаад явж байгаа шүү дээ. түүнтэй адилхан зарчмаар энэ Их Хурал тогтоолоо гаргаад өгвөл бид бас энэ чиглэлээр ажиллая гээд, ер нь Сонгуулийн автоматжуулсан системийн тухай хуульд энэ автоматжуулсан системийн тоног төхөөрөмжийг авах зарчим журмыг заасан заалтууд зохицуулалтууд байгаа. Тэр зохицуулалтуудынхаа хүрээнд бид аль болохоор бэлтгэлийг тэр шат дамжлагаар нь явуулах ийм арга хэмжээнүүд аваад явж байгаа. Бид сонгон шалгаруулж ажлын хэсэг яаж технологио сонгосон, энэ сонгосон шийдлээ Төрийн байгуулалтын байнгын хороонд өнгөрсөн долоо хоногт танилцуулсан шүү дээ. одоо тэгээд сонгосон компаниудтай гэрээ байгуулах асуудал дээр хууль, эрх зүйн ийм гацаа байгаа учраас энэ тогтоол бидэнд зайлшгүй хэрэгтэй байгаа юм аа. Энэ тогтоолыг дэмжээд өгвөл Сонгуулийн хороо энэ бэлтгэл хангах ажилдаа шууд орох боломжтой ийм л байгаа. Зүгээр энэ шаардлагагүй ээ, энэ заавал хууль гарсан дээрээ, эсхүл Тендерийн хуулийн дагуу энийг явуулна гэвэл цаг хугацааны хувьд боломжгүй болж байгаа шүү гэдгийг би хэлмээр байна. 

Д.Дэмбэрэл: Баярлалаа. Гишүүд асуултаа асууж, хариултаа авлаа. Үг хэлэх гишүүн байна уу? Х.Баделхан гишүүн 

Х.Баделхан: Баярлалаа. Тэгэхээр ирэх оны сонгуулийн хувь заяаг бол сонгуулийн автоматаар тоолох машин бол сонгуулийн хувь заяаг шийднэ л дээ. тэгэхээр хүн болгон энэ шударга үнэн байгаасай гэж бид хүсэж байгаа, ард иргэд ч энийг хүсээд байгаа л даа. Тэгэхээр энэ тогтоолын төсөлд гурван юм байна аа. Нэгд, зөвлөх үйлчилгээ өгөх шууд гэрээ байгуулна гэж. Хоёрт, программ хангамж гэж. Программ хангамж гэдэг хамгийн чухал асуудал. Программ хангамжийг хэн хариуцах вэ гэж. Гуравт, тоног төхөөрөмжийг бол шууд гэрээгээр байгуулна гэж. 

Нэгэнт энэ оны төсөвт 24 тэрбум төгрөг суусан учраас тоног төхөөрөмжийг нь шууд гэрээгээр авч болох байх л даа. Гэхдээ тэр программ хангамж, зөвлөх үйлчилгээг нь бол шууд гэрээ хийх замаар өгч болохгүй ээ гэсэн ийм саналтай байгаа. Бидний өчигдөр ярьсан хуулийн төсөл дээр бол энэ программ хангамжийн асуудлыг бол Сонгуулийн ерөнхий хорооны дэргэдэх Мэдээлэл, технологийн төв гэсэн байгууллага хариуцах юм байна л даа. Цаашид мэдээллийн технологийн төв гэж байгуулагдах юм байна. Тэр байгууллага нь хүмүүсийг сургах, тэр тоног төхөөрөмжийн бүрэн бүтэн байдлыг хангах, засвар, үйлчилгээ бүгдийг нь хариуцах юм байна. Тэгэхээр миний саналаар бол тэр сонгуулийг автоматаар тоолох хууль батлагдсаны дараа тэр мэдээллийн технологийн төвийг байгуулаад, тэрний дараа тэр байгууллага нь хариуцаад, энийг захиалаад, ер нь цаашид аваад, ер нь эцсийн эцэс хүртэл бүрэн хариуцвал яасан юм бэ гэсэн ийм санал байна. Баярлалаа. 

Д.Дэмбэрэл: Г.Баярсайхан гишүүн
Г.Баярсайхан: Энэ сонгуулийн саналыг автоматаар тоолно гэдэг яах аргагүй бидний урагшаа алхаж байгаа нэг том алхам. 2012 оны сонгуулийг энэ электрон системээр бид тоолно гэдэг үнэхээр сонгуулийг будлианаас урьдчилаг сэргийлэх нэг том нөхцөл бүрдэж байгаа гэж ойлгож байгаа. Үүнээсээ хэрэв бид ухрах юм бол нөгөө холбоогоо өнөөдөр гар утсаар биш, морин өртөөгөөр явуулахтай ижилхэн зүйл гэж би ойлгож байгаа. Тэгээд сая бол сонин хэвлэлээр сонин зөндөө мэдээлэл гарч байгаа шүү дээ. сонгуулийн өмнө энэ хүчний байгууллагуудыг бүгдийг нь нэгтгээд, цаашаа ямар ч үр дүн гаргахад нугачин дарах гэсэн ийм зүйл яваад байгаа. Ерөөсөө сонгуулийг будлиантуулаад, электрон машинаар тоолуулахгүй, хуучнаар нь явуулаад, дахиад энэ 7 сарын 01 гарах зүйл харагдаад байна шүү дээ. тэгэхээр ямар ч тохиолдолд бид энэ ярьж байгаа зүйлээсээ ухарч болохгүй гэсэн ийм бодолтой байна. 

Д.Дэмбэрэл: А.Тлейхан гишүүн 

А.Тлейхан: Баярлалаа. Сонгуулийг шударга болгоё, будлиангүй болгоё гэдэг дээр санал нэг байгаа. Автоматаар тоолъё, энийгээ цаашид олон түмний тавиад байгаа хүсэлтийг бүгдээрээ нэг санал байгаа. Тийм учраас автоматжуулсан цахим техник хэрэглэхийг бол хэн ч эсэргүүцэхгүй байгаа шүү дээ. харамсалтай нь түрүүн бас Энхболд гишүүн хэлж байна л даа. Засгийн газар өөрөө Сонгуулийн хороо өөрөө ийм тогтоол гаргахгүйгээр хийх боломжтой шүү дээ. тендерийн хуулийн 34 байх аа, санаж байна. Шууд гэрээ байгуулах тусгай заалт бий. Тэр заалтын дагуу Их Хуралд оруулж ирж хэрүүл хийхгүйгээр Сонгуулийн ерөнхий хороо тэр төсөл захирагч өөрөө үнэлгээний хороон дээрээ байгуулаад, үнэлгээний хороо нь шууд гэрээ байгуулах ёстой гэдэг дүгнэлтээ гаргаж, тэрнийхээ дагуу шууд гэрээ хийх боломж бүрэн байсаар байхад энд оруулж ирж заавал тусад нь тогтоол гаргуулах гэж байгаа нь сонин байна л даа. Энэ бол шууд ийм тогтоол гаргахгүйгээр хийх боломжтой гэж үзэж байгаа юм аа. Тиймээс энийг ийм тогтоол гаргахгүйгээр өнөөдөртөө хүчин төгөлдөр мөрдөж байгаа Тендерийн хуулийн дагуу тендерээ зохион байгуулах бүрэн боломжтой гэж бодож байна. 

Д.Дэмбэрэл: Баярлалаа. Гишүүд үгээ хэллээ. 

Өмнөговь аймгийн мэргэжсэн нягтлан бодогч нар Улсын Их Хурлын гишүүн Х.Бадамсүрэнгийн урилгаар Улсын Их Хурлын чуулганы үйл ажиллагаатай танилцаж байна. Нягтлан бодогч нарт ажлын амжилт, сайн сайхныг хүсэн ерөөе. 

Ж.Сүхбаатар дарга нэлээн хожуу ирлээ дээ. бид чинь өнөө өглөө нэлээн таны энэ оруулсан асуудлаар чинь хэрэлдээд байгаа. Та сайхан амарч байгаад орж ирлээ шүү дээ. тэгээд одоо саналаа хураахад та оролцоно байгаа. 

Байнгын хорооны саналаар саналаа хураалгая. Гишүүд ээ. Хэлэлцэх эсэхийг шийдэж байгаа шүү дээ. Хэлэлцье гээд Байнгын хорооны оруулсан саналаар санал хураая. Дотор нь яригдар зүйлүүд бас анхаарах юм байх шиг байна. Хэлэлцэх нь зүйтэй гэсэн Байнгын хорооны саналаар санал хураалт явуулж байна. Гишүүд ээ. 

52 гишүүн санал хураалтад оролцож, 43 гишүүн зөвшөөрч 82.7 хувийн саналаар хэлэлцэх нь зүйтэй гэж үзлээ. 

Тэр Х.Баделхан гишүүний хэлээд байгаа зүйлүүдийг бас Сүхбаатар дарга дотор нь бас Байнгын хороон дээрээ сайн ялгаж салгаж үзэхийг бод л доо. Зөвлөх үйлчилгээгээ бас тусад нь байх юм уу? Цөмийг нь хамт ингээд гэрээгээр явах юм уу? Шууд гэрээ хийнэ гэдэг нь бас хуульдаа нийцсэн томъёолол уу, үгүй юу гээд юмнуудаа сайхан хараад, тэгээд энэ Сонгуулийн хууль батлагдсан дор энийг хойноос нь ер нь батлаад, Цахим техникийнхээ хуультай хамтатгаад, Байнгын хороо хэлэлцэж, хамтад нь авч ирэхгүй бол зөрүүтэй болж магадгүй. Гишүүд бас шүүмжлэлтэй хандаж яриад байна. 

Ингээд Төрийн байгуулалтын байнгын хороонд анхны хэлэлцүүлэг хийхээр шилжүүллээ. Гишүүдэд баярлалаа.

Дараагийн асуудалдаа оръё. Газрын тухай, Газрын кадастрын тухай, Геодези зураг зүйн тухай, Газрын төлбөрийн тухай хуулиудын шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудал байна. Энэ талаар Х.Баттулга сайд хууль санаачлагчийн илтгэлийг тавина. Индэрт урьж байна. 


Х.Баттулга: Улсын Их Хурлын дарга, эрхэм гишүүд ээ, 


Та бүхний энэ өглөөний амгаланг айлтгая. 

Монгол Улсын Их Хурлын 2009 оны 38 дугаар тогтоолоор батлагдсан Монгол Улсын хууль тогтоомжийг 2012 он хүртэл боловсронгуй болгох Үндсэн чиглэлд тусгагдсаны дагуу  “Газрын тухай”, “Газрын төлбөрийн тухай”, “Геодези зураг зүйн тухай”, “Газрын кадастрын тухай” хуулиудын шинэчилсэн найруулгын төслийг, үзэл баримтлалын хамт боловсруулан Засгийн газрын 2010 оны 11 дүгээр сарын 17-ны өдрийн хуралдаанаар хэлэлцүүлэн дэмжиж,  Улсын Их Хуралд энэ оны 4 дүгээр сарын 01-ний өдөр өргөн мэдүүлсэн бөгөөд Улсын Их Хурал дахь Монгол Ардын Нам, Ардчилсан Намын бүлгүүдээр хэлэлцэгдэн дэмжигдсэн болно.

Хуулийн төслүүдийг 2011 оны 5 дугаар сарын 24-ний өдөр Байгаль орчин, хүнс, хөдөө аж ахуйн байнгын хорооны хуралдаанаар хэлэлцэх явцад иргэд, олон нийтийн саналыг авах чиглэл өгсний дагуу Газрын тухай багц хуулийн төсөлд давхардсан тоогоор 21 аймгийн 1500 гаруй иргэнээс санал авч, “Өдрийн сонин”-ы 2011 оны 6 дугаар сарын 15,16,17-ны өдрүүдийн дугаарт хуулийн төслүүдийг нийтэлж, тогтмол утас ажиллуулaн хуулийн шинэчилсэн найруулгын төслийг товхимол болгон хэвлүүлж тараан саналыг авсан бөгөөд санал өгсөн иргэд хуулийн төслүүдийг зарчмын хувьд дэмжсэн юм. 

Хэлэлцүүлгийн явцад гарсан саналуудыг нэгтгэн Байгаль орчин, хүнс хөдөө аж ахуйн байнгын хороонд хүргүүлж, 10 дугаар сарын 4-ний хуралдаанаар хэлэлцүүлсэн бөгөөд хуулийн төслүүдийг Улсын Их Хурлаар хэлэлцэх үед иргэдээс гарсан зарчмын саналуудыг тухай бүрт нь нарийвчлан авч үзэх нь зүйтэй гэж шийдвэрлэсэн болно.

 Газрын тухай багц хуулийн шинэчилсэн найруулгын төслийг Улсын Их Хурлын Байгаль орчин, хүнс, хөдөө аж ахуйн байнгын хорооны 10 дугаар сарын 11-ны өдрийн хуралдаанаар хэлэлцээд, олонхийн саналаар Улсын Их Хурлын нэгдсэн чуулганд оруулж хэлэлцүүлэх нь зүйтэй гэж үзсэн болно.

“Газрын тухай”, “Газрын төлбөрийн тухай”,”Газрын кадастрын тухай”, “Геодези, зураг зүйн тухай” хуулиудын шинэчилсэн найруулгын төсөлд дараах зарчмын шинжтэй өөрчлөлт орсон болно. Үүнд:
Нэг. Газрын тухай хуулийн шинэчилсэн найруулгын төсөлд:


1.Газрын тухай одоогийн мөрдөж байгаа хуулиар нийслэл, дүүргийн Засаг даргын газрын харилцааны талаарх эрх, үүргийн зааг ялгааг нарийвчлан тодорхойлоогүйгээс газар давхардуулж олгох зэрэг зөрчил гардагийг зохицуулах үүднээс тухайн шатны Засаг дарга нарын эрх үүргийг тодорхой зааж өглөө.


2. Газрын нэгдмэл сангийн тайланг одоогийн хуульд Засгийн газрын хуралдаанд танилцуулахаар тусгасан байдаг. Үүнийг өөрчилж, төрөөс газрын талаар баримтлах нэгдсэн бодлогыг Улсын Их Хурал тодорхойлдог учраас улсын хэмжээнд газрын харилцааны салбарт хийгдсэн ажлыг нэгтгэн, газрын нэгдмэл сангийн  тайланг жил бүр Улсын Их хуралд танилцуулдаг байх нь газрын талаарх төрийн бодлого, хууль, эрх зүйн хэрэгжилтэд үнэлэлт, дүгнэлт өгөх, цаашид авч хэрэгжүүлэх бодлого, зохицуулалтуудыг тодорхойлох, үүнд шаардагдах төсөв хөрөнгийг шийдвэрлүүлэхэд ач холбогдолтой юм.


3.Газрын тухай хуульд гэр бүлийн хамтын хэрэгцээний болон төсөвт байгууллагад зайлшгүй эзэмшүүлэхээс бусад зориулалтаар олгох газрыг дуудлага худалдаа болон төсөл сонгон шалгаруулах зарчмаар эзэмшүүлэхээр хуульчилсан боловч ямар тохиолдолд дуудлага худалдаа, эсвэл төсөл сонгон шалгаруулалтын зарчмаар газар эзэмшүүлэхийг нарийвчлан зааж өгөөгүйгээс хуулийн хэрэгжилт хангалтгүй байна. Иймд нийтийн орон сууцны хороолол барих газрыг төсөл сонгон шалгаруулалтаар, гэр бүлийн хэрэгцээний зориулалт, төрийн байгууллагад  эзэмшүүлэх газар болон төсөл сонгон шалгаруулалтаар олгохоос бусад зориулалтаар газрыг зөвхөн дуудлага худалдаагаар эзэмшүүлж ашиглуулахаар зохицуулалтыг хуулийн төсөлд тусгасан болно.

4.Одоогийн хуулийн дагуу газар олголт хийх эрхийг сумын Засаг даргаас эхлээд бүх шатны Засаг дарга хэрэгжүүлж байгаа боловч Засгийн газрын түвшинд газрын асуудлыг шийдвэрлэх зохицуулалт байхгүйгээс шалтгаалан улсын чанартай болон гадаадын хөрөнгө оруулалттай томоохон төсөл арга хэмжээ, аж үйлдвэрийн бүс байгуулах, стратегийн ач холбогдол бүхий ашигт малтмалын орд газар ашиглах газрын асуудлыг шийдвэрлэж чадахгүйгээс хүндрэл гарч байна. Иймд дээрх зориулалтаар газрыг Засгийн газрын нөөц газарт оруулан тусгай хэрэгцээнд авч, Засгийн газрын шийдвэрээр зохицуулж байхаар төсөлд тусгалаа.


5. Одоо мөрдөгдөж буй Газрын тухай хуулиар Монгол улсын иргэн, хуулийн этгээдэд газар ашиглуулах зохицуулалт байхгүй боловч “Тусгай хамгаалалттай газар нутгийн тухай”, “Чөлөөт бүсийн тухай” хуулиудад газрыг ашиглуулахаар тусгагдсан  байдаг. Ийм учраас Монгол улсын иргэн, хуулийн этгээдэд газар ашиглуулах зохицуулалтыг төсөлд нэмлээ.

Газрын тухай хуулийн шинэчилсэн найруулгын төсөл нь 9 бүлэг 64 зүйлтэй. 

Хоёр. Газрын төлбөрийн тухай хуулийн шинэчилсэн найруулгын төсөлд:

1.Газрын үнэлгээний бүсчлэл, суурь үнэ, газрын төлбөрийн хувь хэмжээг зах зээлийн бодит үнэ, газар ашиглалтын зориулалт, газрын үр өгөөж, байршил, зах зээлийн эрэлт хэрэгцээнд нийцүүлэн тогтоохоор өөрчилсөн болно. Тухайлбал: Хөдөө аж ахуйн газрын үнэлгээний тойрог болон хот, тосгон, бусад суурины газрын үнэлгээний бүсчлэлд харгалзах газрын суурь үнийг газар ашиглалтын зориулалт тус бүрээр Засгийн газар тогтоох бөгөөд зах зээлийн үнийг гол үзүүлэлт болгохоор тусгалаа. 

2.Мөн атаршсан талбайд тариалалт, ойжуулалт хийсэн, мод, бут сөөг тарьсан, байгалийн гамшиг болон химийн бодисоор бохирдож, хордсон, уул уурхайн ашиглалтын явцад элэгдэл эвдрэлд орсон газрыг нөхөн сэргээгээд эзэмшиж, ашиглаж байгаа иргэн, хуулийн этгээдийн газрын төлбөрийг тодорхой хувиар хөнгөлөхөөр, төрийн өмчийн газрыг хуулийн дагуу эзэмшиж, ашиглаж байгаа зарим иргэн, хуулийн этгээдийг газрын төлбөрөөс чөлөөлөхөөр нэмж хуулийн төсөлд тусгалаа.


Энэ хуулийн төсөл нь 1 бүлэг, 13 зүйлтэй.

Гурав. Геодези, зураг зүйн тухай хуулийн шинэчилсэн найруулгын төсөлд:

1.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах ажиллагаатай холбогдуулан төрийн захиргааны бусад төв байгууллагуудын геодези, зураг зүйн чиглэлээр хэрэгжүүлэх эрх үүрэгт өөрчлөлт оруулж улсын захиалга, даалгавар, гадаадын зээл тусламжийн хөрөнгөөр салбарынхаа хүрээнд гүйцэтгэх геодези, зураг зүйн ажлыг геодези, зураг зүйн асуудал эрхэлсэн төрийн захиргааны төв байгууллагад урьдчилан мэдэгдэх, хамтран сонгон шалгаруулалт(тендер)-ын журмаар явуулахаар тусгалаа. Ингэснээр геодези, зураг зүйн чиглэлээр төрийн байгууллагуудын зүгээс хэрэгжүүлэх үйл ажиллагаа уялдаа холбоотой болж, салбаруудад геодези, зураг зүйн чиглэлээр хэрэгжих ажлын давхардал арилах, чанар сайжрах, зураглалын ажил нэгдсэн нэг системд хийгдэх, хөрөнгө мөнгө хэмнэх зэрэг нөхцөлүүд бүрдэх юм.

2.Тусгай зөвшөөрөлтэйгөөр эрхлэх геодези, зураг зүйн үйл ажиллагааны төрлийг нарийвчлан задлах, тэдгээрийг олгох, сунгах, хүчингүй болгох асуудлыг зохицуулсан заалтуудыг хуулийн төслийн 3 дугаар бүлэгт тусгасан. Өнөөдрийн мөрдөж байгаа хуулиар байшин барилгын улаан шугам тавих, түвшинг тодорхойлохоос эхлэн GPS-ийн хиймэл дагуулаас өндөр нарийвчлалтай хэмжилт, боловсруулалт хийж геодезийн сүлжээ байгуулах зэрэг асуудлууд нь геодези, зураг зүйн үйлдвэрлэл үйлчилгээ эрхлэх гэсэн ойлголтод багтаж зөвшөөрөл олгогдож байгааг өөрчлөн зохицуулсан болно. 

Энэ хуулийн төслийг  4-н бүлэг 17-н зүйлтэйгээр боловсрууллаа.

Дөрөв. Газрын кадастрын тухай хуулийн шинэчилсэн найруулгын төсөлд:

1. (Газрын кадастрын тухай( хуулийг зөвхөн газрын кадастр эрхлэх, түүнд хяналт тавих, тэдгээртэй холбогдсон харилцааг зохицуулахаар боловсруулсан. 

2. “Газрын нэгдмэл сангийн тоо бүртгэлийн үйл ажиллагаа” гэсэн бүлэгт  газрын нэгдмэл сангийн тоо бүртгэлийг батлагдсан ангиллын дагуу кадастрын зураг үйлдэх, дэд талбар тус бүрээр тоо бүртгэл хөтөлж, газрын нэгдмэл сангийн ангиллыг хэрхэн өөрчлөх талаарх зохицуулалтуудыг оруулсан болно. Ингэснээр газрын нэгдмэл санд төрөөс хяналт тавих тогтолцоог бүрдүүлэх, газрын нэгдмэл сангийн ангиллыг өөрчлөх асуудал тодорхой болох юм.  

3.Газрын үнэлгээ, татвар, төлбөрийн бүртгэл гэсэн бүлгээр газрын үнэлгээ, газрын татвар, төлбөрт хамаарах үзүүлэлтүүд, тэдгээрийг хэн, хэрхэн ямар арга зүйгээр хийх үйл ажиллагаатай холбоотой зохицуулсан заалтуудыг оруулсан. Үүнд: Уг хуулийн төсөл 7 бүлэг,  59 зүйлтэй.

Газрын тухай багц хуулийн төслүүдийг Улсын Их Хурлаар хэлэлцэх эсэх асуудлыг шийдвэрлэж өгөхийг хүсье.

Анхаарал тавьсанд баярлалаа. 

Д.Дэмбэрэл: Баярлалаа. Байнгын хорооны санал, дүгнэлтийг сонсъё. Байгаль орчин, хүнс, хөдөө аж ахуйн байнгын хорооны санал, дүгнэлт гарсан байна. Улсын Их Хурлын гишүүн Ц.Сэдванчиг танилцуулна. Индэрт урьж байна. 

Ц.Сэдванчиг: Улсын Их Хурлын дарга, эрхэм гишүүд ээ,
Монгол Улсын Засгийн газраас санаачлан боловсруулж, 2011 оны 4 дүгээр сарын 01-ний өдөр Улсын Их Хуралд өргөн мэдүүлсэн Газрын тухай, Газрын кадастрын тухай, Геодези, зураг зүйн тухай, Газрын төлбөрийн тухай хуулийн шинэчилсэн найруулгын төслүүд болон тэдгээрийг дагалдан өргөн мэдүүлэгдсэн нэр бүхий 18 хуулийн төслийн хэлэлцэх эсэх асуудлыг Байгаль орчин, хүнс, хөдөө аж ахуйн байнгын хорооны 2011 оны 10 дугаар сарын 11-ний өдрийн хуралдаанаар хэлэлцлээ.

Газрын тухай багц хуулиудын шинэчилсэн найруулгын төсөлд газрын сангийн  удирдлага, тогтолцооны нэгдмэл зарчмыг баримтлан түүний ангиллыг тодорхой болгон, газар олголтын эрх, үүргийн зааг ялгааг нарийвчлан тодруулж, энэ талаарх зөрчил, дутагдлыг арилгах, Монгол Улсын иргэн, хуулийн этгээдэд газар ашиглуулах зохицуулалтыг тодорхой болгох, газрыг гэр бүлийн хэрэгцээнд болон төрийн байгууллагуудад эзэмшүүлэхээс бусад зориулалтаар олгохдоо зөвхөн дуудлага худалдаагаар оруулж байх, газрын үндэсний мэдээллийн санг эд хөрөнгийн эрхийн бүртгэлийн мэдээллийн сантай уялдаатай авч үзэж зохицуулах зэрэг зарчмын асуудлуудыг шийдвэрлэхээр төслүүдийг боловсруулсан байна. 
Хуулийн төслүүдийг Байнгын хорооны хуралдаанаар хэлэлцэх үед Улсын Их Хурлын гишүүн Э.Бат-Үүл, Р.Буд, Д.Балдан-Очир, Л.Гүндалай, Д.Тэрбишдагва нар газрын менежмент, газар олголт, төлөвлөлт, зохион байгуулалтыг сайжруулах, нийслэлийн алслагдсан болон захын дүүргүүдэд амьдарч буй иргэд, аж ахуйн нэгж, байгууллагуудад эзэмшүүлэх газрын хэмжээг нэмэгдүүлэх, газрын асуудал хариуцсан байгууллагын тогтолцоо, эрх хэмжээг дээшлүүлэх зэрэг саналууд гаргасныг төслийн цаашдын хэлэлцүүлгийн явцад анхаарч үзэх  шаардлагатай гэж үзлээ. Түүнчлэн эдгээр төслийг Улсын Их Хуралд өргөн мэдүүлэгдээд байгаа Бэлчээрийн тухай хуультай хамт хэлэлцэх нь зүйтэй гэсэн санал гарсан болно.
Төслүүдийг Улсын Их Хурлын чуулганы нэгдсэн хуралдаанаар хэлэлцүүлэхийг Байнгын хорооны хуралдаанд оролцсон гишүүдийн олонхи дэмжлээ.
Улсын Их Хурлын эрхэм гишүүд ээ,
Газрын тухай, Газрын кадастрын тухай, Геодези, зураг зүйн тухай, Газрын төлбөрийн тухай хуулийн шинэчилсэн найруулгын төслүүд болон тэдгээрийг дагалдан өргөн мэдүүлэгдсэн 18 хуулийн төслийг хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.
            Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлт болон хууль санаачлагчийн илтгэлээс асуух асуулттай гишүүд? Маш их олон гишүүн гарсан байна. 


Чуулганы хуралдаанд хэлэлцэж байгаа асуудалтай холбогдуулан Мөнхбаатар – Зам, тээвэр, барилга, хот байгуулалтын Хот байгуулалтын газрын харилцааны бодлогын газрын даргын үүрэг гүйцэтгэгч, Ганхүү – Газрын харилцаа, барилга, геодези, зураг зүйн газрын дарга, Баярсайхан – Газрын харилцаа, барилга, геодези, зураг зүйн газрын дэд дарга, Ганхуяг – Газрын харилцаа, хот байгуулалтын албаны дарга, Сандуй – Нийслэлийн газрын албаны дарга нар оролцож байна. 

Энхболд дарга асуултаа тавья. 

Н.Энхболд: Баярлалаа. Энэ газрын харилцааны асуудлыг хуулийг шинэчилж зохицуулахгүй бол үнэхээр болохоо байсан юм байгаа юм. Эдийн засгийн өсөлттэй холбогдуулан урьд өмнө байгаагүй одоо шинэ том хэмжээгээр эдийн засаг үсрэнги хөгжилтэй холбогдоод олон нөхцөл байдлууд үүсээд байгаа юм байна лээ. 

Тодорхой ганцхан жишээ хэлье. Урьд талд Өмнөговь аймагт томоохон бүтээн байгуулалт явж байгаа, том төсөл хэрэгжиж байгаа газар дээр орон нутгийнхан урьдчилж жаахан жаахан газрууд өөрсдөө авчихаад, тэгээд нөгөө улс орны хэмжээний томоохон төслүүдийг явуулах, түүнтэй холбогдсон дэд бүтэц тавих, шугам татах, худаг гаргах, цахилгааны түгээх шугам гэх мэт ийм зайлшгүй хийх шаардлагатай юмнууд болохоор яг нөгөө жижигхэн жижигхэн авсан газруудаар нь дайрах болдог, тэгээд тэрийгээ учиргүй их үнэ хэлээд, гэдийгээд суудаг. Тэгээд тэрнээс болоод энэ улсын хэмжээний том ажлууд зогсдог ийм жишээнүүд бол их тодорхой, бүр нэртэй, устай, сумтай хүнтэйгээ байдаг юм байна лээ. Тэгээд энэ зүйлүүдийг зохицуулахын тулд энэ эх газрыг яаж олгож байх юм, хэн нь мэдэж байх юм, ямар хэрэгцээний газрыг хаанаас олгож байх юм, энэ юмнуудыг их нарийн зохицуулах шаардлагатай. Тэгээд энэ дотор байгаа заалтууд тэр лүү нэлээн чиглэсэн юм байна гэж би харж байна. 

Би тэгээд ганцхан асуулт байна. Одоо энэ хууль ингээд батлагдлаа гэж бодоход, эргээд нөгөө шантааж хийгээд сууж байгаа нөхдөөс газрыг нь салгаж авах боломж бий юу? Ямар нэгэн дагасан зохицуулалтын тухай асуудал явж байгаа юу? Үүнээс хойш газар олгох юмандаа хэрэглэх хууль гэж үзэх үү? Эсхүл нийтлэг хэрэгцээнийхээ шаардлагатай уялдуулаад, тэр урьд нь жаахан газар авчихаад, тэр дээрээ хөндлөн хэвтээд ажил явуулахгүй байгаа хүмүүсээс газрыг нь ямар нэгэн байдлаар авч, том ажлуудаа явуулах ийм бололцоо бүрдүүлэх боломж бий юу? Энэ хууль гарсны дараа? 

Д.Дэмбэрэл: Х.Баттулга сайд. Сайд шаардлагатай бол ямар хүн хариулахыг нэрлэж болно. Үгүй бол Засгийн газрын гишүүн өөрөө хариулаад байя. 

Х.Баттулга: Ер нь яг энэ зохицуулалт дээр дутагдаад байсан асуудлыг хуулийн шинэчилсэн төсөлд бол оруулсан байж байгаа. Энэ дээр яаж байна гэхээрээ ерөнхийдөө Улсын Их Хурал, Засгийн газраас одоо нөгөө нэг том том төслүүдийг хэрэгжүүлнэ гэсэн газрууд, мөн стратегийн ордуудын газруудыг бол Засгийн газрын нөөцөд авъя гээд ийм хэлбэрээр зохицуулахгүй бол тэнд нөгөө том төлөвлөлт хийх гэж байдаг. Энэ том төлөвлөлт хийх гэж байсан газрууд дээр өөрийн чинь яриад байгаа тийм газруудыг авсан, тэгээд том юм яриад байдаг гэсэн юмыг зохицуулж байгаа л даа. Хуучин хуульд бол энэ байгаагүй. Энэ шинэчилсэн хуульд байж байгаа. Мөрдөгдөх нь энэ шинэ хууль гарснаар мөрдөгдөх болов уу гэж бодож байгаа. 

Тэрийг бол одоо тэр нөхөн төлбөр тавих, төлбөрийн асуудал ч юм уу, тийм асуудлаар зохицуулна. Тийм. Засгийн газрын нөөц гэдэг нэр дээр авъя аа гэж. Ингэж байж тэр бодлогоо явуулдаг юм руу орохгүй бол Засгийн газрын нөөцөд авахгүй бол, тэнд тийм, жишээ нь, Сайншандын аж үйлдвэр гээд байгуулаад ингэе гэхэд Сайншандын газрын мэдээлэл авсан хүн очоод, газрыг нь сум юм уу, аймгийн Засаг даргатай очоод авдаг. Тэгээд эргээд том мөнгө шантаажлаад хэвтээд байдаг энэ асуудлыг зохицуулъя гэсэн ийм хэлбэрээр оруулсан байж байгаа. 

Д.Дэмбэрэл: Баярлалаа. Х.Баделхан гишүүн 

Х.Баделхан: Баярлалаа. Ер нь хуулийн гол. Нэр алга болчихлоо. За, баярлалаа. Газрын тухай хууль. Энэ хэлэлцэж байгаа хууль бол ер нь том хууль л даа. Олон удаа хэлэлцэгдсэн, хүмүүсээс санал авсан, энэ хуулийн өөрчлөлтийг бол ерөнхийдөө дэмжиж байгаа. Гол санаа бол гэр бүлийн хэрэгцээнээс төрийн байгууллагын хэрэгцээнээс бусдыг нь бүгдийг ингээд дуудлага худалдаагаар явуулна гэсэн гол зарчим дээр тогтсон юм байна л даа. Энэ одоо ер нь амьдрал дээр нийцэх, хэр шударга шийдвэр юм бол? ер нь мөнгөтэй хүмүүс цаашид улам баяжаад, газар аваад байдаг, мөнгөгүй хүн бол улам хоосроод байдаг тийм зарчим руу бид нар шилжиж байгаа юм биш үү гэсэн нэгдүгээр асуулт байна. 

Хоёрт, сая сайд хэллээ. Засгийн газрын нөөц газар гэсэн тийм газар, ойлголт бий болж байгаа юм байна л даа. Улсын хэмжээний томоохон төсөл, арга хэмжээг хэрэгжүүлэхэд Засгийн газар бол нэлээд газар шийдвэрлэх юм байна. Тэгэхээр өнөөдрийн байдлаар бол улсын хэмжээний бүх газар бол бараг эзэмшилтэй болсон шүү дээ. үнэтэй болсон. Тэгэхээр Засгийн газар энэ нөөц хөрөнгийг ямар замаар, яаж шилжиж авах юм бэ? Цаашид худалдаж авах юм уу, зүгээр шууд шийдвэр гаргаад авах тийм боломж байна уу? Ер нь энэ заалт бол цаашид хэрэгжих боломж байна уу, үгүй юу гэсэн ийм асуулт байна л даа. 

Нөгөө талаар хуулийн 36.1 дэх заалтад бол төрийн захиргааны төв байгууллага, захиргааны байгууллага, Улсын Их Хурлын харъяа байгууллагад олгох газрыг Засгийн газар шийднэ гэж. Тухайлбал, Улаанбаатарын төвд тийм газрыг тэнд олгоно гэж өнөөдрийн байдлаар Засгийн газар шийдэх тийм боломж байна уу? Бид нар одоо сүүлийн 4, 5 жил Улсын Их Хурлын ордноо барих газрын шийдэж чадахгүй байгаа шүү дээ. Засгийн газар байтугай, Улсын Их Хурал энийг шийдэж чадахгүй байгаа. Тэгээд цаашид энэ шийдвэр ер нь хэрэгжих боломжтой юу, боломжгүй юу гэсэн асуулт байна. Баярлалаа. 

Х.Баттулга: Энэ гэр бүлийн хэрэгцээнээс гадна төрийн байгууллага орон сууц барихаас бусад газрыг дуудлага худалдаагаар газар олгохоор байгаа. Тэгээд энийг мөнгөтэй хүн нь дахиад газартай болно гээд. Энэ ийм хуучин зохицуулалт байсан юм. Дуудлага худалдаа гэж үг байсан юм. Тэгээд төсөл сонгон шалгаруулна гэж. Энэ ямар газрыг нь төсөл сонгон шалгаруулалтаар өгөх юм, ямар газрыг нь мөнгөөр өгөх юм бэ гэдэг асуудал ерөөсөө тодорхой биш байсан. одоо яаж байсан гэхээр төсөл сонгон шалгаруулна гээд төсөл оролцуулаад, тэгээд тэр газрын авдаг. Одоо Сүхбаатарын талбайг тойроод яг тэгээд авсан байхгүй юу. Энэ юмыг нь найруулж өгч нарийн болгож өгч байна гэсэн утгатай юм л даа. Хуулийн төсөлд болохоор төрийн өмчийн газрыг эзэмшүүлэх үндсэн зүйл 4 зориулалтыг зааж өгсөн байж байгаа. Үүнд: гэр бүлийн хэрэгцээний зориулалт, аж ахуйн зориулалт, төрийн байгууллагын зайлшгүй хэрэгцээ гэсэн. тэгэхээр нийтийн зориулалтын орон сууцны байшин, хотхон, хороолол барих эдгээрээс аж ахуйн зориулалтаар газрын эзэмшүүлж, ашиглуулахад дуудлага худалдааны зарчмаар эзэмшүүлж, ашиглуулахаар тусгасан байгаа гээд. 

Тэгэхээр нийтийн зориулалттай орон сууц, хотхон, хороолол барих гэдэг дээр жишээ нь, орон сууцны компаниуд орон сууц барих, орон сууц гэдэг чинь нийтийн хэрэглээнд бас явж байна. Бас л улсын зорилтот ажлыг хэрэгжүүлж байгаа хувийн секторууд. Тэгэхээр эд нар бол тэнд нийтийн хэрэгцээнд барьж байгаа газраа авахын тулд дуудлага худалдаанд оруулах нь жаахан шударга зарчим юм уу л гэсэн юм. Тэгж байж бид нар энэ газрын үнэтэй болгодог, үнэгүй болгодог асуудал дээр нэг зарчим барьж авахгүй бол төсөл сонгон шалгаруулах гэж хэлээд газар авдаг. Ингээд тэр нь хаана, ямар газар байсан, төслийг нь сонгон шалгаруулдаг улсуудтайгаа хуйвалддаг ийм хэлбэрийг л. 

Ер нь тэгээд гэр бүлийн хэрэгцээнээс биш бол дуудлага худалдаа руу оруулъя гэсэн. ингэж байж нөгөө газрын наймаа маймаа гэдэг юмыг ил болгоё гэсэн санаа юм л даа. Мөнгөтэй, мөнгөгүй хүн тэгэхээр чинь нэгэнт газар өөрөө бид нар зах зээлийнхээ үнэлгээнд оруулаад, хөдөлгөөнд оруулна гэж байгаа бол мөнгөгүй хүн бас том хороолол барих уу, үгүй юу гээд нөгөө зарчмаа ярихаар бас юу яагаад байгаа юм. Нийлээд ч юм уу, дуудлага худалдаанд орж болох байх л даа. Гол нь энийг тодорхой болгоё, дуудлага худалдаагаар газрын наймаа янз бүрийн юмыг ил болгоё, дуудлага худалдаагаар авсан хүн нь өөрөө тодорхой хэмжээгээр татвараа төлдөг, орлогоо тодорхойлдог ийм систем рүү оръё гэсэн санаа юм. Энэ дээр тэр юунууд бол орохгүй л дээ. аж ахуйн зориулалт, төрийн байгууллагын зайлшгүй хэрэгцээ гэсэн эд нар бол дуудлага худалдаанд орохгүй. Гэр бүлийн зориулалт нь дуудлага худалдаанд орохгүй гэсэн юмыг нь зааглаж өгсөн ийм шинэчилсэн найруулга байгаа гэсэн үг. 

Засгийн газрын нөөц газар гэдэг дээр. 

Д.Дэмбэрэл: Сайдад нэмээд хариулах. 

Х.Баттулга: Засгийн газрын нөөц газар, Засгийн газар шийдэхгүй байгаа асуудлыг Мөнхбаатар хариулах уу? Ганхүү хариулах уу?

Д.Мөнхбаатар: Тэгэхээр Засгийн газрын нөөц газар гэж бий болгохоор хуулийн төсөлд тусаж байгаа. Засгийн газрын нөөц газар гэдэг өөрөө улсын тусгай хэрэгцээний газар дотор хамаарч явж байгаа. Тийм учраас улсын тусгай хэрэгцээний газрыг өнөөдөр ангилал тус бүрээр нь ямар ямар журмын дагуу зохицуулж байна вэ, тэр хэмжээнд зохицуулагдана. Засгийн газрын нөөц газрын зохицуулах журмыг бол Засгийн газар тогтооно гэсэн зохицуулалт хуульд явж байгаа. 

Д.Дэмбэрэл: Сайдад нэмээд хариулах боломж олгоё. 

Х.Баттулга: Хариулт болсон. 

Д.Дэмбэрэл: Болсон уу? За, баярлалаа. Х.Баделхан гишүүн 

Х.Баделхан: Би ингэж асуусан шүү дээ. одоо Улаанбаатарын төвд нэг газар ингээд бас засаг захиргааны төвийн барилга барихаар боллоо. Улсын Их Хурлын ордон барихаар боллоо. Тэр газрыг Засгийн газар шийдэж чадах юм уу? Засгийн газар нь шийдэхдээ одоо тэр газар чинь эзэнтэй байгаа шүү дээ. худалдаж авах юм уу? Зүгээр ингээд шийдвэр гаргаад авах юм уу гэсэн асуулт асуусан л даа. 

Х.Баттулга: Өмчлөлөөсөө болох. Тэр газар нь жишээ нь, Засгийн газрын шийдвэрээр тэр газар дээр төрийн байгууллагын нэг аж ахуйн нэгжийг барина гэвэл тэр өмч нь хэн дээр байгаагаас шалтгаалж, тэр газартай хэлэлцээр хийх болов уу гэж. Өөрийн тэр төрийн өмчтэй, Засгийн газрын өмчлөлөөр Засгийн газар шийдвэр гаргаад барина гээд, нөгөө Засгийн газрын шийдэх хэлбэр дээр нь 36.1 дээр энийг тодорхой заагаад өгсөн байгаа. Тэгэхээр өмчлөлөөсөө шалтгаалах болов уу гэж. Хувийн компани юм уу, хувь хүн дээр тэр хүнтэйгээ хэлцэл хийх байх. Төрийн мэдэлд байгаа бол шийдвэр гаргаад явах болов уу. 

Д.Дэмбэрэл: Д.Балдан-Очир гишүүн

Д.Балдан-Очир: Баярлалаа. Ер нь Монгол төрийн газрын талаарх бодлого маш чухал л даа. Энэ монголын ард түмний хамгийн нандин зүйл. Хэд хэдэн зөрчилтэй асуудлууд байна аа. Энэ 21 дүгээр зуун бол үндсэндээ хотжсон, суурин иргэншлийн амьдрал, уламжлалт нүүдлийн соёл иргэншил гэж ийм хоёр юм бол яг Монголд одоо мөргөлдөж эхэлж байна. Хэдэн зууныхаа хэдэн үеэрээ малаа маллаж, өвөлжөө, хаваржаагаараа дамжиж ирсэн энэ том уламжлалт мал аж ахуй үүгээрээ явах гэж боддог. Гэтэл сүүлийн үед хүчтэй түрж орж ирж байгаа уул уурхайн хөгжил бол яг энэ хоёр мөргөлдөж байна. ингээд эцэст мөнгөтэй хүний өмнө мөнгөгүй хэдэн малчид бол сөхөрч байна. Энэ бол улсын том бодлогын чанартай асуудал. Тэгэхээр хэд хэдэн асуулт тавимаар байна. зөвхөн энэ дэд бүтцийн сайд биш, уг нь энэ хуралдаанд Эрдэс баялгийн сайд байх ёстой байсан. Мөн тэр хүнээс нэмж асуумаар байх юм. Монгол Улсын хөгжлийн ирээдүйн хандлагын талаар яримаар байх юм. Тэгэхээр өнөөдөр оруулж ирж байгаа процессын 17, 18 хуулийг яах вэ дэмжиж байгаа. Ажил хийх гэж байгаа улсуудыг дэмжиж байгаа. Зөрчилтэй хэдэн асуудал байна. 

Тэр өвөлжөө, хаваржаа гээд бэлчээр гэж ойлгоод, хэдэн үеэрээ амьдралаа зохиогоод явж байгаа, цаашид ч Монголыг энэ нүүдлийн мал аж ахуйгаар авч явна гэж бодож байгаа асуудал дээр гэв гэнэтхэн Эрдэс баялаг, эрчим хүчний сайдын зөвшөөрлөөр олгогдсон, ерөөсөө хайгуулын тэр лицензүүд чинь нөгөө бүхэл бүтэн ард түмний чинь амьдралыг сүйрүүлээд, өвөлжөөнд байна, хаваржаанд байна. Өвөг дээдсийнх нь өвөлжөөн дээр нь, тэр онгон дагшин хадгалдаг, хайрладаг хамгаалдаг газар дээр очоод, өрмийн хошуу тавиад, түрээд хэмхлээд хаяж байгаа ийм газрын нэгдсэн бодлого одоо хаа явах вэ? 

Тэгэхээр зэрэг газар гэж яривал байгаль, экологи, эрдэс баялаг, ашигт малтмалын тухай ярина. Монголын төрөөс ойрын 10, 20 жилд баримтлах эрдэс баялгийн талаар төрөөс баримтлах бодлого алга байна. Монголын төрөөс ойрын 10, 20 жилд Монгол Улс ингэж л хөгжих юм. Эндээ хот нь байх юм. Эндээ аялал жуулчлал нь байх юм. Эндээ төмөр зам нь байх юм. Тэндээ тусгай хамгаалалтын бүс байх юм гээд энэ сая 500 мянган километр квадрат нутаг чинь ерөнхийдөө ийм хуваарьт орсон, эндээ газар тариалан нь байна, эндээ мал аж ахуй нь байна гээд энэ рам дотор зангидаж, энэ газрын харилцааны асуудал явах ёстой гэж би үзээд байгаа юм л даа. 

Тэгэхээр зэрэг та нар хөөрхий, ингээд газрын харилцааныхаа хуулийг чамбай хийгээд байна гэнэ, Ашигт малтмалын хэрэг эрхлэх газрын Кадастрын албаны нэг мэргэжилтэн Монгол Улсын энэ сая 500 километр квадрат нутагт хаа ч бол хайгуул хийх, хаа ч ашиглалт явуулах, ашигт малтмал, уул уурхай нээх юм хийгээд, та нарын бүтээн байгуулах гэж байгаа, тэр нэг төлөвлөөд байгаа юмыг чинь хяргаад цавчаад, нэг ажлыг нь нөгөөгөөр нь алаад явж байгаа байхгүй юу. Тэгэхээр зэрэг Монгол төрийн газрын талаар баримтлах нэгдсэн бодлого гэж юм байх ёстой гэж би үздэг. Энийг зохицуулдаг нь Улсын Их Хурал байх ёстой гэж үздэг. 

Тэгээд яах вэ, Байгаль орчны сайд бол ярьж байсан л даа. Ойрын 10, 20 жилд энэ байгаль экологийг хамгаалах стратеги тийм юм бид хийх гэж байгаа гэж. Эрдэс баялаг, эрчим хүчний сайд болохоор ойрын 10, 20 жилд эрдэс баялгийн талаар баримтлах бодлого хийх гэж байгаа гэж. Энэ том бодлогын шинжтэй энэ асуудлууд чинь эцэстээ энэ газар дээр чинь хөрсөн дээрээ бууж нийлж нэг цогц бодлого болохоос биш, Монгол чинь тус тусдаа нэг яам улс, аймаг улс биш шүү дээ. ийм юмнууд харагдахгүй байгаа юм. Тэгээд эцэстээ мөнгөтэй хүний өмнө энэ ядарсан ард иргэд чинь цөхрөөд байгаа юм. Тэр муу газар тариалан эрхэлж байгаа, тариа тарьж байгаа нэг муу 200, 300 га талбайтай газар дээр чинь нэг лицензийн талбай үзүүлчихээд хайгуулын эрхтэй гээд пижигнэлдээд явдаг. Аж үж өвөлжөөгөө бариад, хөөрхий. 

Д.Дэмбэрэл: Нэмээд асууя. 

Д.Балдан-Очир: Тэр малчин хүний өвөлжөө, хаваржаа, зуслан дээр аваачаад одоо баахан гадна дотны тийм хөрөнгө чинээтэй улсууд орж ирээд, юу яасан тэр хүн чинь бас газрынхаа харилцаагаараа өөрийнхөө амьдарч чаддаг амьдралаараа амьдрах гээд явж байгаа ийм нэг хэсэг бүл хүмүүс нөгөө нэг бүлэг хүмүүсийн үйл ажиллагаагаар ингээд цохилдуулаад дуусаж байгаа, сарниж байгаа ийм замбараагүй нэгдмэл бодлого газрын талаар алга аа. Тэгэхээр зэрэг миний саяын ярьж байгаа хөгжлийн бодлого төлөвлөлтийн асуудал, Эрдэс баялгийн талаар төрөөс баримтлах бодлого, энэ хөдөө аж ахуйн талаар цогцоор нь хэрэгжүүлэх ямар бодлоготой яаж цаана нь уяж зангидав аа? Энэ зовлон чинь арилахгүй шүү дээ. яах вэ, энэ процессийн хуулиараа бол та нар яг тэр газар ашиглах, эзэмшихтэй холбогдсон юмыг бол болох нь л дээ. бүхэлдээ бодлогын шинж чанартай, зохицуулах ёстой юмнууд хаана яаж шийдэх ёстой энэ талаар тодруулж асуумаар байна. 

Д.Дэмбэрэл: Сэлэнгэ аймгийн ногоочдын төлөөлөгчид Улсын Их Хурлын гишүүн Э.Бат-Үүл, С.Баярцогт гишүүдийн урилгаар чуулганы үйл ажиллагаатай танилцаж байна. Өнөө жил арвин их ургац хурааж авсан ногоочид та бүхэндээ баярласнаа илэрхийлье. Улсын Их Хурал одоо өнөө жилийн их ургацад гишүүд бол нэлээн баяртай байгаа шүү гэдгийг Сэлэнгэ аймгийн ард иргэдэд бас дамжуулаарай. Ажлын амжилт хүсье. 

Х.Баттулга: Газартай холбоотой асуудлууд бол бусад орнуудыг хараад байхад газрын маргаан, газартай холбоотой бол байнга шинэчлэгдэж ирдэг юм билээ. Манайд бас энэ талын юмнууд явагдаад байна л даа. Энэ бас газартай холбоотой шинэчлэгдэж байгаа, шинэчилсэн хуулийг бид нар санал болгож байгаа. 

Монгол Улсын Их Хурлын 2009 оны 38 дугаар тогтоолоор бол энэ 2012 он хүртэл газартай холбоотой асуудлуудыг цэгцэлж, саяын Балдан-Очир гишүүний яриад байгаагаар зохицуулах ийм тогтоол гарсан байж байгаа. Ингээд бэлчээрийн малтай, мал аж ахуй түшиглэж байсан орон, бид нар гэнэт уул уурхайн асуудал яригдаад ирж байна гэдэг маань уул уурхай гэдэг маань юу юм бэ? Бэлчээрийн мал дагаж байгаа мал гэж юу юм бэ гэхээр бэлчээрийн асуудал өөрөө хүссэн, хүсээгүй хөндөгдөөд ирж байгаа. 

Тэгээд ер нь төрөөс газрын талаар баримтлах зарчмын асуудал энэ хуулийн 4 дүгээр зүйл дээр бид нар нэлээн сайн тусгагдсан байж байгаа. Өвөлжөө, хаваржааны доорх газрыг эзэмшүүлж байгаа учраас газар эзэмшигчтэй ижил эрхтэй, жишээ нь, нөхөн олговор авах энэ тэр гэсэн ийм заалтуудыг оруулсан байгаа. бэлчээрийн тухай хуулийг Газрын тухай хуулиар зохицуулах талаар харьцуулалт хийж үзэхэд, 60-аад хувь нь Газрын тухай хуульд тусгагдсан. 60-аад хувь Газрын тухай хуульд тусгагдсан байж байгаа. Бэлчээрийн тал дээр ямар саналууд одоо гарч байна гэхээр бэлчээрийг бол нийтээрээ ашиглана гэдгийг нийтлэг хүмүүс нь дэмжээд явж байгаа. Тэгэхээр юу гэж байна гэхээр бэлчээр гэдэг өмчлөгдөхгүй юм байна. Бэлчээрийг бол нийтээрээ ингэж ашиглана гэсэн заалт Бэлчээрийн тухай хуульд нэлээн түлхүү орох байх аа гэж бодож байна. 

Тэгэхээр юу гэж хэлэх гээд байна гэхээр энэ газартай холбоотой юм, ялангуяа манайх шиг бэлчээрийн мал дагасан, мал аж ахуй дагасан амьдралтай хүмүүс нэлээн их байдаг учраас энэ уул уурхай олборлохтой холбоотой асуудлууд бол дахин дахин яригдаж, дахин дахин шинэчлэгдэж ирэх байх аа гэж бодож байна. Энэ тал дээр бол бас нэлээн зүйл тусгагдсан байгаа. 

Д.Дэмбэрэл: Болсон уу? Нэмээд асууя. 

Д.Балдан-Очир: Яах вэ, ер нь зүгээр энэ өнөөдөр бид хоёр хоорондоо асуулт, хариултаар энэ хаагдахгүй юм аа. Энэ бол ерөөсөө тун нарийн асуудал л даа. Тэгэхээр зэрэг би зүгээр цаашид энэ Засгийн газрын гишүүдийн анхааралд, Их Хурлын удирдлагын анхааралд хэлэхэд, ерөөсөө энэ чинь үнэндээ хөөрхий тэгээд тэр бэлчээрийг бол нийтээрээ эзэмших, ашиглах гээд явж байна гэдэг гэтэл нөгөө л кадастрын албаны мэргэжилтний олгосон бас нэг тийм хайгуул хийх гэдэг тийм алгын чинээ цаасаар бүхэл бүтэн соёл иргэншил, бүхэл бүтэн салбарын эдийн засгийг үгүйсгэдэг. Гэв гэнэтхэн нэг баахан машин тэрэгтэй, өрөмтэй хүн давхиж ирээд, би эндээс чинь бас хайгуул хийх зөвшөөрөл авсан юм гэж. Тэгэхээр газрын харилцааг зохицуулах энэ асуудал нь газар дээр байгалийн нөөц, газар дор байгаа ашигт малтмал, эрдэс баялгийн нөөцийг мөн яаж зүй зохистой ашиглах вэ гэдэгтэй аймаар нарийн хооронд нь уяж холбосон ийм юм байгаасай билээ. Тэгээд тэр газрын харилцааны хууль явж байх үед Эрдэс баялгийн талаар төрөөс баримтлах бодлого газрын нэгдсэн. 

Д.Дэмбэрэл: Санал, тийм ээ? Ер нь бол иж бүрнээр нь тал талаас нь сайн харж байгаа юм байгаа биз дээ, тийм ээ? Тэр Балдан-Очир гишүүний хэлээд байгаа энэ асуудлыг яваандаа хэлэлцэх үедээ анхааралдаа авъя. Тэрбишдагва гишүүн. Гишүүд хуралдааны танхимд байж байж асуултаа тавихгүй бол давхардаад болохгүй байна шүү. 

Д.Тэрбишдагва: Илтгэл дээр гарсан л даа. Би тэр түрүүний нөгөө Байнгын хороон дээр хэлэлцсэн асуудлаа өнөөдрийг болтол юу гэж бодсон бэ? Ямархуу шийдвэр гарч байгаа чиглэлээр асуумаар байна. Улаанбаатар хотын дотор Улаанбаатарын иргэн бол 0.07 га газар эзэмших ёстой. Улаанбаатарын эргэн тойронд одоо Жаргалан тосгон ч гэдэг юм уу, Гачуурт, Багануур, Багахангай гээд их том талбайтай газрууд чинь Улаанбаатарын иргэн гэдгээрээ 0.07 га-тай. Гэтэл газар тариалан эрхлэх, тодорхой хэмжээгээр мал аж ахуйн үйл ажиллагаа явуулж байгаа энэ хүмүүс ерөөсөө 0.70 га-тай. Гэтэл бүхэл бүтэн том том амыг нь авчихаад бэлчээрийн газар ч үгүй ийм болсон тохиолдлыг нь Улаанбаатарын эргэн тойрны бэлчээрийн боломжтой, газар тариалан эрхлэх боломжтой хүмүүс энэ газрын хэмжээг нэмэгдүүлэх чиглэлээр энэ хуульд тусгаж боломж байна уу гэж би түрүүн асууж байсан. энэ чиглэлээр бодсон юм байна уу? Нэгд. 

Хоёрт, энэ Улаанбаатар хотын байшин хорооллуудын дунд ялангуяа сургууль, цэцэрлэгийн талбай дээр байшин бариад бөөн маргаан болох юм аа. Иргэд, хөдөлмөрчид маш их орж ирж байна. Хүүхдийн тоглоомын талбай дээр байшин барьчихаад, хүүхэд тоглох талбай байхгүй, цэцэрлэг, сургуулийн гадуур нь явах талбай байхгүй энийг урьд өмнө хуулиар зохицуулагдсан, хэрэгжихгүй байгаа. Энийг одоо хүчтэй болгох, энийг дураараа л байшин бариад, үүнээс чинь болоод бөөн хэрүүл, хүн амины хэрэг хүртэл гарах гээд байна шүү дээ. энэ дээр ямархуу байр суурьтай байгаа вэ? 

Одоо бол бараг газаргүй болж байна л даа. Улаанбаатар хотын эргэн тойронд нэг хашаа барьдаг, дотор нь баахан мод байдаг, мод нь тэгээд устсан, устаж байгаа моднуудын тооллого гэж гараад, нөхөн сэргээлт, өөр газар ч хамаагүй мод энэ тэр таримаар байна шүү дээ. Улаанбаатар хот чинь ногоон бүсгүй хот боллоо шүү дээ. ногоон талбайтай байсан. Ногоон байгууламжтай байсан. Эд нарыг яаж авч байгаа вэ гэж. 

Энэ бэлчээрийн тухай сая хүмүүс яриад байна. Энэ Бэлчээрийн хуулийг гаргах шаардлагагүй ээ гээд танайхан үзэж байгаа юм байна. Гэтэл Бэлчээрийн хууль бас орж ирж байгаа. Бэлчээрийн хууль одоо орж ирэхээр нийтдээ Бэлчээрийн хуулийг гаргахын тулд 160-н мянган малчин өрхийн 15-16 мянган малчин өрхөөр судалгаа хийлгээд, ингээд Бэлчээрийн хууль гаргана гэж үзэж байдаг. Засгийн газраас хоёр өөр байр суурьтай юм байж байгаа. Энэ Бэлчээрийн хуулийг та нар тусад нь гаргах бодолтой байна уу? Эсхүл эндээ оруулах юм уу? Энд нь оруулах юм бол бэлчээр гэсэн асуудал чинь Газрын тухай хуульд ороод их бүрхэгдэнэ. Одоо яах вэ, бэлчээрийг нь энэ нийтээр эзэмшинэ гэж байгаа хичнээн хэмжээний бэлчээр эзэмшээд байгаа юм. Энэ хууль гарснаар бэлчээрийн талбай нэмэгдэх үү, багасах уу? Та нарын энэ хуулиар гэсэн энэ дараагийн асуудал байна. 

Энд нэг орон нутгийн хэрэгцээнд газрын авахдаа юу гэдэг юм, аймгийн Засаг дарга, сумын Засаг дарга бол дундын отрын бэлчээрийг зөвшөөрөх юм байна. Бусад газрыг бол зөвшөөрөхгүйгээр энд орсон байна. Энийг одоо хаанаас, хэн зөвшөөрөл олгох юм? Тухайлбал, орон нутагт байгаа аймгууд чинь бас өөрсдийн эрх дархтай байх ёстой. Ганцхан зөвхөн отрын бэлчээр гэж зааж өгөөд, бусдыг нь ерөөсөө орон нутаг шийдэхгүй юм байна л даа. Энэ дээр юу гэж үзэж байгаа юм бэ? 

Сүүлд нь энэ атаршсан талбайг тариалах гэсэн юм. Тариалалт, ойжуулалт хийсэн, мод, бут, сөөг гээд орж байгаа юм. Атаршсан талбайг ер нь тариалалт хийхгүй гэсэн тийм хуультай шүү дээ. тэгэхэд атаршсан талбайг бол дахин ашиглахгүй гэж ингэж энэ атаршсан талбайг энэ бол атарсан талбай байна, уучлаарай. Энэ бол би тариалалт хийсэн зүйлүүдийг дэмжинэ гэсэн энэ дээр ямархуу дэмжлэг үзүүлэх гэж байгаа юм бэ гэсэн нэг асуулт байж байна. 

Д.Дэмбэрэл: Сайд

Х.Баттулга: Гэр бүлийн хэрэгцээний 0.7-гоос гадна ямар нэгэн байдлаар төмс ногоо тариалах ийм асуудал гарахаар яах вэ гэдэг дээр юу гэж оруулсан бэ гэхээр хүнсний ногоо болон бусад зүйл тариалах зориулалтаар 0.1 га газрыг бол үнэ төлбөргүй шилжүүлэх эрхийг энэ 0.1 хүртэлх га-г үнэ төлбөргүй шилжүүлнэ гэдэг урьд хуульд ч байсан, энэ хуульд ч гэсэн одоо заасан байгаа. Тэгэхээр юу гээд байна гэхээр 0.7-гоос гадна тийм бас эрх байгаа шүү гээд. 

Хүүхдийн тоглоомын талбай энэ тэр гээд асуудал гараад байна. энийг яаж зохицуулж байгаа юм бэ гэж. Одоо бол Улаанбаатар хотод үндсэндээ яг Улаанбаатар хотод бол газрын асуудал их хүнд болсон байгаа. Энийг яаж байна гэхээр тэр түрүүн хэлсэн. Дуудлага худалдаа, нийтийн орон сууцны зориулалтаар барих гэж байгаа бол дуудлага худалдаа гэдэг юмаар явъя гэж. Тэгэхээр хүүхдийн талбай дээр орон сууц барих тийм дуудлага худалдаа бол явахгүй л дээ. энийг бол аминдаа энэ хуульд нэлээн заагаад оруулсан байж байгаа. 

Мод нөхөн сэргээх, ногоон байгууламж гэдэг чинь ерөнхийдөө энэ ногоон байгууламж бол өөрийн чинь сая түрүүн яриад байгаа атаршсан газар, яасан газар ингээд мод энэ тэр зүлэгжүүлэх ийм сэргээлт хийх юм бол урамшуулал олгоно гэсэн ийм заалтуудыг энд оруулсан байж байгаа. 

Бэлчээрийн тухай хуулийг бол Газрын энэ хуультай бид нар нэгтгэе гэсэн ийм саналтай явж байгаа. Тусдаа яваад байгаа шүү дээ. Тийм байгаа. Орон нутгийн хэрэгцээ тэр дундын отрын газраас бусдыг яаж зохицуулах, тэрийг Мөнхбаатар хариулчих уу? 

Д.Мөнхбаатар: Тэгэхээр өнөөдрийн мөрдөгдөж байгаа хуулиар бол орон нутгийн тусгай хэрэгцээнд газар авах эрх нь орон нутагт байгаа. Тэгэхээр орон нутгийн тусгай хэрэгцээнд авч байгаа байдлыг ингээд практикаас хараад байхад бол яг тэр тусгай хэрэгцээнд авах үндсэн зориулалтыг нь харгалзахгүйгээр зүгээр арай өөр агуулгатайгаар ерөөсөө болж өгвөл газруудаа орон нутгийн тусгай хэрэгцээ гэдэгт аваад, тэр газрын зохицуулалтыг одоо улсын нэгдсэн бодлогоос ч юм уу, хийгдэх энэ асуудалд бас нэлээн тийм сөрөг үр дагавар гарах ийм үр дагаврууд бий болоод байгаа юм. Тийм учраас бид нар яасан гэхээр ерөөсөө орон нутгийн тусгай хэрэгцээ гэж юмыг сум дундын отрын зориулалтаар л авах эрхийг нь үлдээе. Бусад зориулалтаар улсын тусгай хэрэгцээнд үнэхээр тэр түүхийн олдвор зүйл ч гэдэг юм уу, үнэхээр тусгай хэрэгцээнд авах шаардлага гарвал улсын тусгай хэрэгцээнд авдаг журмаар зохицуулаад явъя гэсэн ийм зохицуулалтыг хийсэн байгаа. 

Х.Баттулга: Тэгээд тэр ногоон байгууламж дээр бол үндсэндээ хувийн ч бай, хувьсгалын ч байсан нийт эзэмшил газрынхаа 10-н хувийг заавал ногоон байгууламж болгоно гээд энэ хуульд зааж өгсөн ухаантай юм. Уг нь бусад хөгжилтэй оронд бол 30 хүртэл гэж байдаг юм байна лээ. Яах вэ, энэ дээр бид нар 10 хувь гээд оруулсан байгаа. Тэгээд энэ хуулиа хэрэгжүүлэх тал дээр санаа зовох асуудал. 

Д.Дэмбэрэл: Нэмээд асууя. 

Д.Тэрбишдагва: Баттулга сайд аа, би энэ тухайлбал, хотын гадна байж айл фермерийн аж ахуйн байгуулаад, хашаа нь 0.07 га-тай. Тэр дотор чинь хэдэн үнээний хашаа барья гэхээр нөгөө газар дуусдаг. Тэгэхээр ийм газруудыг Улаанбаатарын эргэн тойронд фермерийн аж ахуй байгуулж байгаа ийм газруудыг би хэлээд байна л даа. Өөр газар, авах гэж байгаа газрыг би хэлээгүй байна. Тэгэхээр энэ хүмүүс чинь 0.07-доо нэг хэдэн үнээ тэжээдэг, тэгээд бусдыг нь бол газрыг нь төлөх гээд байна. Энэ эргэн тойрны газруудыг томсгох арга байна уу гэдэг нэгдүгээр асуудал байгаа юм. 

Хоёрдугаар асуудал энэ чөлөөт бүсийн асуудал дээр би эртээд асууж байсан даа. Та нар хариулаагүй. Чөлөөт бүсийг одоо бол уг нь гадаадын туршлага бол чөлөөт бүс дээр гадны хөрөнгө оруулалтыг татаад, тэнд асар их үйл ажиллагаа явуулах ёстой. Одоо бол манайхан чөлөөт бүс дээр урьдчилаад Монголчууддаа хуваарилж өгөөд, тэр авсан хүмүүс нь газрын наймаа хийгээд, гадныханд зараад байгаа байхгүй юу. Тийм учраас чөлөөт бүс ерөөсөө явж чадахгүй. Сүүлийн. 

Д.Дэмбэрэл: Баттулга сайд 

Х.Баттулга: Тэрбишдагва гишүүн фермерийн аж ахуй маягийн юм яриад байна, тийм ээ? Тийм. Хэдэн үхэртэй айлууд 0.7-доо багтахгүй байна аа гээд. Тэгэхээр энэ чинь нөгөө нэг 0.7 гээд фермерийн юу руу орохоор эзэмшлийн нь юу аж ахуй болоод явж байгаа байхгүй юу. Зүгээр фермер бишээр бол 0.1 га хүртэл үнэгүй байна. Фермер гэвэл эзэмшил өөр учраас аж ахуйн нэгж гээд, газраа дуудлага худалдаагаар авахаас өөр арга байхгүй. Ийм хэлбэрээр энд оруулж өгсөн. 

Чөлөөт бүсийн тал дээр 17.3 дээр төрийн захиргааны бусад төв байгууллага Газрын тухай хууль тогтоомж, газар эзэмшигч, ашиглагчийн хуул ёсны ашиг сонирхлыг зөрчсөн аймаг, нийслэлийн Засаг дарга болон чөлөөт бүсийн захирагчийн хууль бус шийдвэрийг мэргэжлийн хяналтын болон газрын асуудал эрхэлсэн төрийн захиргааны. 

Д.Дэмбэрэл: Ж.Энхбаяр гишүүн асуултаа тавья. 

Ж.Энхбаяр: Газрын үнэлгээг яаж тогтоох вэ гэдэг асуулт байна. Газрын үнэлгээ. Өнөөдөр энэ хууль гарснаар тэр 20 жилийн өмнө Монгол Улс нийгмийн шинэ харилцаанд орсны хамгийн сүүлийн орхигдож байсан хууль гэж ойлгож байгаа. Маш олон хүний өмчийн асуудал энэ газартай холбоотойгоор зохицуулалт нь орно. Үнэлгээг хэн, яаж тогтоох вэ? Зөвхөн дуудлага худалдаа гэдэг зарчмыг оруулж ирж байна. Дуудлага худалдаа. Нөгөө талд нь зөвхөн төрийн эрх мэдэлтэн албан тушаалтан захирамж гаргана гээд хоёрхон концепци орж ирж байна. Төрийн эрх мэдэлтэн албан хаагч бол орон сууцны байшин барилгын газрыг гэр бүлийн хэрэгцээний газрын захирамжаар олгоно. Бусдыг нь бүгдийг нь зарна. Дуудлага худалдаагаар зарна гэж. 

Дээрээс нь энд хэдэн зохицуулалтгүй асуудлууд анзаарагдаад байна. Аж ахуйн үйл ажиллагааны газрын дуудлага худалдаагаар оруулна гэсэн байна. Гэтэл аж ахуйн үйл ажиллагааны энэ газарт хөдөө аж ахуйн эдэлбэр газар, уул уурхайн газрууд орох уу? 

Хоёрт, дуудлага худалдаагаар бус авсан газрууд байгаа. хэдэн мянган га-гаар авсан газрууд байгаа. Эдэлбэр газрууд, 40, 50 мянган га-гаар авсан байгаа. Газрууд. Энэ газрууд дуудлага худалдаанд дахин орох уу? Зориулалтаар нь авчихаад зориулалтын бус ашигласан нөхцөлд газар яах вэ? Дахин хураагдах уу? Ийм зохицуулалт ердөө алга байна. Тэгээд энэ далимд нь асуух гээд байна. Одоо сониноор гараад байгаа юм. Сүхбаатарын талбайн урд хэсгийг тэр чигт нь аж ахуйн нэгжид өгсөн байна гэж. Энэ үнэн үү? Үнэн юм уу, худлаа юм уу? Энийг би сайдаас асуумаар байна. 

Тэгээд энэ хуулийн гол зорилго нь далд эдийн засаг, өнөөдөр газар бол эдийн засгийн эргэлтэд орчихсон. Тэгээд дан юунд байгаа. Эрх мэдэлтэн, албан тушаалтанд буруу аргаар энэ газрын хуваарилалтыг хийж байгаа. Тодорхой байгаа. Тэгэхээр энэ далд эдийн засгийг яаж үүгээр ил гаргая гэж байгаа юм? Энэ ил гаргаж байгаа зохицуулалт харагдахгүй байна л даа. Үнэлгээ тогтоох арга байхгүй, ямар татвар авах нь байхгүй. Энийг тодорхой болгож өгөөч ээ гэж. 

Д.Дэмбэрэл: Сайд хариулъя. 

Х.Баттулга: Газрын үнэлгээний тал дээр бид нар бас энэ гадны яаж үнэлдэг, яаж энэ байдлыг ил тод болгодгийг судалсан. Ерөөсөө дуудлага худалдаа байдаг юм байна лээ. Гол нь. Дуудлага худалдаа гэдэг маань оролцогч өөрсдөө нөгөө юугаа барьж ордог, дээд зэргийн үнийг яадаг, энэ үнийг зах зээлийн хэрэгцээнд нийцүүлэн зах зээлийн бодит үнээр газрын өгөөж, байршил, зориулалттай нь уялдуулж тогтооно гээд. Ерөнхийдөө бол ийм газар, ийм байрлалтай байгаа газар бол ийм үнэтэй байна гэдэг юмыг тогтоогоод тэгээд дуудлага худалдаанд оруулна гэсэн ийм туршлага байдаг юм байна лээ. Тэгээд үүнээс өөрөөр ямар юм байна аа гээд. Би түрүүн бас хэлж байсан. газрыг тэнд дуудлага худалдаанд оруулснаар газарт орж байгаа тэр татвар, газрын худалдаж авч байгаа хүн татвар, мөн орлогынх нь эх үүсвэр тодорхой болдог гээд. Ийм л юм байж байгаа. Сүхбаатарын талбайн урд дахь газрын зарагдсан. Тэр манай дээр хамаагүй л дээ. би яаж мэдэх юм бэ, тэрийг. Энэ чинь Улаанбаатар хот Улаанбаатар хотынхоо газрыг зарсан зохицуулдаг шүү дээ. Тийм учраас энэ дээр бол би мэдэж байгаа юм алга. Яг өөртэй чинь адилхан сонинтой адилхан мэдээлэлтэй байна. 

Тэр газар тариалантай холбоотой асуудлыг. 

Д.Дэмбэрэл: Тэр их тодорхой асуултууд тавьсан шүү дээ. Уг нь яг точныи хариулмаар байна. Хэн хариулах юм? Хэн билээ? 

Д.Мөнхбаатар: Аж ахуйн үйл ажиллагаа гэдэгт бол ерөөсөө тэр хаана үйл ажиллагаа эрхэлж байгаагаас хамаараад, аж ахуйн өөрийнх нь үндсэн чиглэлээс хамаараад, аж ахуйн үйл ажиллагаа гэж авч үзнэ. Тэгэхээр хөдөө аж ахуйн газар дээр ч байж болно. Энэ бүх төрлийн бүх категиорын газар дээр байх үйл ажиллагааг бид авч үзнэ гэж ярьж байгаа. Тийм. 

Дуудлага худалдаа. Дуудлага худалдааны хувьд бол ийм. Ерөөсөө өнөөдрийн мөрдөж байгаа хуулиар ч гэсэн, ерөөсөө хоёр л хэлбэр байгаа. Төсөл сонгон шалгаруулалт, дуудлага худалдаа гэж. Тэгээд энэ яг мөрдөгдөөд явж байгаа. Манай өнөөдрийн хуульд бид нар ямар тодруулга хийж байна гэхээр төсөл сонгон шалгаруулалт гэдэг зарчмаар ямар газрыг олгож байх юм бэ гэдгийг илүү нарийн тодорхой болгохгүй бол тэр маань нэг хэсэг нь шударгаар гэдэг юм уу, дуудаад, өчнөөн сая төгрөгөөр газар аваад байхад, нөгөө талд нь төсөл сонгон шалгаруулалт гэдэг аргыг хэрэглээд, бас үндсэндээ үнэгүй шахуу газар авах ийм нөхцөл байдал үүсээд байна аа. Тийм учраас ямар тохиолдолд төсөл сонгон шалгаруулалтаар газрыг олгох юм бэ гэдгийг онцгойлон зааж өгөөд, бусад бүх тохиолдолд дуудлага худалдаагаар явъя гэсэн зарчмыг энд оруулж өгч байгаа. 

Д.Дэмбэрэл: Ж.Энхбаяр тодруулъя.

Ж.Энхбаяр: Миний асууж байгаа асуулт энэ л дээ. газрыг дуудлага худалдаагаар газар эзэмших, ашиглах эрх авсан хүн бол тэргүүн ээлжинд газар өмчилнө гээд байгаа юм. Гэтэл одоо дуудлага худалдаагаар аваагүй газруудыг тэргүүн ээлжинд тэр улсуудаас өмчлөх эрх нээгдэж байгаа юм, давхар гэж ойлгож болох уу? Үндсэндээ авах ёстой газар аваад дууссан. Тэгээд энэ хууль орж ирж байгаагаар бол газар авсан улсууд одоо давуу эрхээр тэр газраа өмчлөх гээд байна. Гэтэл нэг хүнд хэдэн мянга 40, 50 хүртэл га талбай авсан тохиолдлууд байна шүү дээ. тэгэхээр тэр улсууд энийг газраа давуу эрхээр энэ хуулийн дагуу авах болоод байна л даа. Гэхдээ тэр улсууд энийгээ дуудлага худалдаагаар аваагүй. Эрх мэдэлтний газрын үсгээр авчихсан. Энэ газруудыг яах юм бэ? Тэгэхээр энэ шударга ёсны зарчим чинь нийцэх юм уу? Тэр олон мянгаар авсан га бүхий газрын улсуудыг яах юм? Буцааж дуудлага худалдаанд оруулах юм уу? Эсхүл тэд нар нь түрүүлээд авсан, та нар одоо болсон, одоо газрыг чинь баталгаажуулж, өмчлөх эрхийг чинь өгнө гэсэн заалт орж ирээд байна шүү дээ. тэгээд тэр ямар зарчим бариад байгаа юм? 

Д.Дэмбэрэл: Гүйцээгээд асуугаад орхи. 

Ж.Энхбаяр: Дээрээс нь жишээ нь, аялал жуулчлалын зориулалтын гэж авчихаад зориулалтыг нь өөрчлөөд, орон сууцны хэлбэрт оруулаад, зах зээлд нийлүүлээд арилжаад байна шүү дээ. тэгэхээр энийг яах юм бэ? Одоо энэ Зайсангийн жишээ байна. Одоо Богд уулыг бол буулгаад эвдээд нүхлээд одоо бүгдийг хийж байна. Орон сууц. Ил тод. Өнөөдрийн байгаа 10-аад төрлийн хуулийг зөрчөөд зах зээлд нийлүүлээд арилжиж байдаг. Тэр төрийн байгууллагууд нь бүх түвшинд оролцоод байдаг. Улсын бүртгэл нь бүртгэж өгдөг. Баталгаажуулж өгдөг. Зарж өгдөг. Бүр ийм системд орчихоод ил тод яваад байдаг. Тэгэхээр энийг яах юм бэ? Ийм зохицуулалтгүй юмыг яах юм? Зориулалтаар нь аваад зориулалтаар бус ашигладаг. Ийм зохицуулалт байхгүй байна. ингээд өдөөсөн. Үндсэндээ давуу эрхээр авсан газрууд, авсан эрхээ баталгаажуулан хуульчлах гэдэг ийм жаахан тийм юм орж ирээд харагдаад байна л даа. Тэгэхээр нөгөө шударга ёс гэдэг юм чинь хаана яваад байна аа гээд асуугаад байна. харилцаан дээр чинь. Энэ хоёр зүйлийг ялгаж өгөөч. Зөрчөөд авсан, зөрчиж яваа улсууд, дээрээс нь урьд нь авсан улсууд давуу эрхээр өмчлөх асуудал нээж өгч байна. Энийг яаж зохицуулах юм? Дахин дуудлага худалдаанд оруулах уу? 

Х.Баттулга: Нэгэнт эзэмшилтэй болсон газар дахин дуудлага худалдаанд оруулна гэж байхгүй шүү дээ. Энэ чинь урьд ийм болоод байгаа. Хууль, дүрэм зөрчсөн бол энийг чинь зохицуулдаг Хууль зүйн яам ч гэдэг юм уу, зохицуулдаг байгууллага байж байгаа. Тэд нарын ажил байх аа. Зүгээр хууль өнөөдрөөс ингээд шинэчлэгдээд найруулагдаад гарах юм бол өнөөдрөөсөө хойш л үйлчлэх байх. Тэгэхээр өөрийн чинь асуугаад байгаа юуг ойлгож байна л даа. Нэгэнт тэнд олон мянган га газар аялал жуулчлалын гэж авчихаад, орон сууц бариад байна аа. Бид нарын нүдэн дээр яваад байна аа гээд. Өөрөө Байнгын хороон дээр ч гэсэн ярьж байсан. би бас хэлж байсан. Хууль сахиулах ёстой бид нарын дундаас хүртэл тэнд чинь орон сууцаа барьдаг, орон сууцанд ордог ийм хүмүүс байж байгаа. Энийг чинь сахиулдаг байгууллага гэж байж байгаа. Тэд нар нь сахиулж тэр байгууллагууд тэр журмыг нь мөрдүүлэх ёстой байлгүй дээ гэж бодож байна. Энэ бүгдээрээ байж байгаа шүү дээ. энэ хуульд. Торгох, бусдад учирсан хохирлыг нөхөн төлүүлэх энэ тэр гээд заалтууд 65.1.16-д бүгдээрээ орсон байж байгаа. 

Д.Дэмбэрэл: За, одоогийн амьдрал дээр гараад байгаа бэрхшээлтэй асуудлуудыг энэ хуулийнхаа хүрээнд зохицуулж чадахаар яваандаа заалтуудаа хийе. Тодруулаад асуусан шүү дээ. Ойлголоо. Энхбаяр гишүүн ээ. Зайлшгүй тодруулахаар байна уу? Маш товчхон. Тодорхой асуултуудад хариулах, эс хариулбал.

Ж.Энхбаяр: За, 65.1 тийм үү? Хууль тогтоомж зөрчигчдөд хүлээлгэх хариуцлага гэж байна. Тэгээд энэ хууль зөрчсөн бол хөдөлмөрийн хөлсний доод хэмжээг 2-4 дахин гэж байна. 100-н мянгыг 200-н мянгаар та торгоно гэж байна. Тэгээд энэ зохицуулалт яаж явах юм? Энэ бол бохирдуулсан, нөхөн сэргээх асуудал байна. Гол нь би энэ газрын харилцаа, эдийн засаг агуулгыг яриад байна шүү дээ. эдийн засаг агуулга нь хэдэн тэрбумыг зөрчил хийгээд явж байхад хариуцлага нь өөрөө захиргааны хариуцлагаар хөдөлмөрийн хөлс буюу өнөөдрийн 105 мянгыг хоёр үржүүлээд 200-н мянгаар торгоно. Тэгээд бусад асуудал ахиж санкци байхгүй болоод байгаа байхгүй юу. Энийг яах юм бэ? Тэгээд. Энэ чинь өөрөө бүх юмыг өдөөгөөд байгаа байхгүй юу. Тэг тэг, бид нар хийнэ. Тэгээд та нар наад 200-н мянгаараа торгосон. Нэг удаа захиргааны арга хэмжээ авагдсан бол дахин арга хэмжээ авагдахгүй шүү дээ. энэ чинь хуулиараа. Тэгээд энэ зөрчил чинь нүүрэн дээр чинь ингээд элэг доог болоод байж байгаа байхгүй юу. 

Д.Мөнхбаатар: Тэгэхээр хоёр хэсэг асуулт яригдаад байгаа. Энхбаяр гишүүний асуулт дээр. Нэгд, тэр тусгай хамгаалалттай газар олгох асуудлыг хөндөж яриад байгаа юм. Зайсангийн амны тухай түрүүн хөндөгдлөө. Тэгэхээр энд бид нарын бас анхаарал татвал зохих, бас бодож үзвэл зохих нэг асуудал нь юу байгаа гэхээр зэрэг ямар хуулиудаар энэ газар олгох эрх олгогдоод байна вэ гэдэг дээр бас анхаармаар байгаа юм. Жишээ нь, байгаль орчны тухай хуулиуд дээр Байгаль орчны сайдад тусгай хамгаалалттай газар нутагт тодорхой бүс хязгаарт нь тодорхой зориулалтаар газар олгох эрх олгогдсон байдаг учраас тэр хүмүүс тэр эрх хэмжээгээ ашиглаад, жишээ нь, энэ тусгай хамгаалалттай газар нутагт иймэрхүү үйл ажиллагаа явуулаад байгаа тохиолдол байгаа энэ нь манай Газрын хуулиас гадуур зохицуулагдаад яваад байгаа юм гэж. 

Тэр бусад тохиолдолд бол ямар тохиолдолд ямар арга хэмжээ авах юм бэ гэж ярилаа. Тэгэхээр 52.5 дугаар заалт дээр дараах тохиолдолд тухайн шатны Засаг дарга газрыг албадан чөлөөлөх тухай асуудлуудыг зохицуулна гэж. Тэгэхээр 52.5.2 дээр зохих зөвшөөрөлгүйгээр газар дээр барилга байгууламж барьсан. Эсхүл бусад хэлбэрээр түүнийг дур мэдэн ашигласан этгээдэд дүүргийн газрын алба буюу сумын даамал уг газрыг чөлөөлөх тухай хугацаатай мэдэгдэл өгч энэ асуудлыг зохицуулна. Чөлөөлөх хүртэл арга хэмжээ авна гэсэн ийм заалт жишээ нь байж байгаа. 

Д.Дэмбэрэл: За, Д.Дондог гишүүн 

Д.Дондог: Баярлалаа. Энэ одоо орж ирж байгаа Газрын тухай хуульд бэлчээр ашиглалттай холбоотой, отрын бүс нутагтай холбоотой, Баттулга сайд аа. Мөн газар тариалангийн бүсэд байх мал аж ахуйн нөгөө мал, газар тариалан хоёрын зөрчлийг зохицуулсан гэх мэтээр өвөлжөө, хаваржааны иргэдийн малчдын хоорондын маргааныг зохицуулах зэргээр ямар өөрчлөлт орж ирж байгаа юм бэ? Өмнөх хуулиасаа. Иргэд одоо бэлчээрээсээ болоод маргалдаж байна. Газар тариаланд бол ургац авч байх үед бид нар явж үзэж байгаа шүү дээ. хүн мал хоёр зэрэг байж байгаа. 

Тэгээд асуухаар энэ чинь одоо нөгөө мал нь хураасан талбайдаа байна уу, хураалцаж байгаа талбайдаа хураалцаж байгаа юм уу гэхээр зэрэг яг тариатай талбайд байгаа юм аа. Яагаад малчдыг ажиллахгүй байна гэхээр зэрэг малчид нь сумын Засаг даргыг чамайг насаараа Засаг дарга явахыг чинь харна аа гэж загначихаад тэгээд малаа ерөөсөө зүгээр хураагаагүй байгаа тариалангийн талбайд оруулсан байж байгаа. энэ мэтийн юмыг зохицуулах ямар шинэ зохицуулалт энд орж ирж байгаа юм бэ? Хуучин бол яах вэ, зүгээр ингээд юмнууд байна. Жишээ нь, хадлангийн талбайд мал бэлчээхийг хориглоно гээд заасан байна. Тэгээд тэр чинь ямар зохицуулалтаар хориглогдох юм? Тэр ганц малчин хүн чинь тэрнийг яаж хориглох юм? Тэгээд хөөнө. Нөгөөдөх нь эргээд маргаан болоод муудалцахад хүрч байгаа. 

Нөгөө тал дээр энэ Бэлчээрийн тухай хууль, Тариалангийн тухай хууль хоёр Их Хурал дээр хэлэлцэгдээд байгаа юм. Тэгээд одоо Газрын багц хууль орж ирлээ. Тэгээд энэ хуулиуд чинь хоорондоо ингээд хэлэлцэгдээд, тус тусдаа хэлэлцэгдээд яваад байх юм уу? Энийг хэлэлцэхэд нэгтгээд, нэг болгоод нэг мөр, нэг тийш нь болгох юм уу? Бэлчээрийн тухай хууль одоо хоёр парламент дамжаад явлаа шүү дээ. Тариалангийн тухай хуулийг бас хэлэлцэхийг эсэхийг яриад орхисон байж байгаа. 

Гуравт, энэ Монгол Улсын иргэнд газар өмчлүүлэхтэй холбоотой харилцааг зохицуулах тусгай хууль зохицуулна гэж байна. Тэр хууль нь хэзээ орж ирэх юм? Энэ хуультайгаа цуг орж ирж болоогүй юм уу? Энэ чинь уг нь багц хууль орж ирж байгаа юм чинь цуг ороод ирсэн бол их зохимжтой байсан юм биш юм уу гэж ингэж асуух гэж байна. 

Дөрөвт, энэ уул уурхайн газрын эзэмшүүлэх, ашиглуулахтай холбоотой зөвшөөрөл байна. нэг сумын нутгийн багийг тэр чигээр нь өгч байна. Тэр баг татан буугдахад хүрч байна. Нөгөө мал аж ахуй эрхэлж байгаа хэдэн хүмүүс чинь хаашаа яахаа мэдэхгүй болоод, тэгээд энэ зөрчил чинь улам даамжраад хүрээд ирнэ шүү дээ. Үүнтэй холбоотой асуудал энэ хуулиар хэр зохицуулагдах юм бэ? 

Дараа нь хуулийн хэрэгжилтэд бас нэлээн зөрчил гардаг юм байна. Жишээ нь, иргэн бүхэнд, нэг гэр бүлийн хоёр иргэн цуг нэг газар авчээ гэж саная. Заавал тэр газрын авсан хэсэг хэсэг дээр нь хоёуланд заавал хоёр давхар байшин барь гэж шахаж байна гэх юм. Тэгэхээр тэр хүн чинь юу гэж байна гэхээр бид хоёр нэг гэрт амьдармаар байна шүү дээ. нэгд. Хоёрт, хоёр байшин барих мөнгө алга. Тэгээд хоёр давхрыг барина. Ийм шаардлага тавьж байдаг. Хуульд бол бид нар тийм юм тусгахгүй гаргаж байгаа. Хэрэгжилт дээр ийм гажуудал гараад байна аа. Зарим газар нь нэг гэр бүлийн хоёр хүний газрыг нийлүүлээд авъя гэхээр заавал хоёр газар ав гээд шахаад байдаг. Ийм мэтийн юмыг энэ хууль хэлэлцэж байгаатай холбогдуулан ийм мэргэжлийн хүмүүс бас ийм юмнууд байна шүү амьдрал дээр. Энийгээ бас сайн хараач ээ гэж хэлэх гэсэн юм.

Гуравт, энэ хотын газрын албаны дарга орж ирсэн байна. Тэгвэл би энэ хоттой холбоотой, энэ Улаанбаатар хотын байшин барилгын орчим байгаа, энэ зүлэггүй, модгүй талбайнуудыг нь байгууллагад нь өгөөд, шороо тоосыг нь дарах, болдог бол асфальтлаад, болдог бол мод зүлэг тариулж болдоггүй юм уу? Жижигхэн жаахан талбай байгаа. Зарим газар нь сайхан сайхан сад хийгээд болоод байхад зарим газар нь огт гар хүрэхгүй, тэгээд шороо тоос нь бужигнаад байж байх юм. Энийг одоо манай хот сайн зохион байгуулмаар харагдаад байх юм. Ийм асуултуудад хариулт авъя. Би тодруулах зүйл байвал дараа нь тодруулна. 

Х.Баттулга: Өвөлжөө, намаржаа энэ болоод байгаа маргааны асуудлыг хэн зохицуулах вэ гээд. Хуулийн 56 дугаар зүйл дээр бэлчээрийг зохистой ашиглах, хамгаалах гээд нэлээн боломжийнхоо хирээр нэлээн нарийн оруулсан байж байгаа. Энэ дээр юу гэж байна гэхээр сум, дүүргийн иргэдийн төлөөлөгчдийн Хурал нь тухайн нутгийн онцлог, бэлчээрийг ашиглаж ирсэн уламжлал, зохистой ашиглах, хамгаалах, нөхөн сэргээх шаардлагыг харгалзан өвөлжөө, хаваржаа, зуслан, намаржаа, отрын нөөц нутаг гэсэн ерөнхий хуваарийн дагуу. Үгүй ээ, тэгээд хэрэгжүүлж байгаа байгууллагад нь, жишээ нь, энэ чинь ингээд аминдаа энэ чинь бүгдийг нь оруулаад ингэж ингэж хэрэгжүүлье гээд, юу. Тийм. 

Д.Дэмбэрэл: Сайд хариулаг. Бололцоо олгоё. 

Х.Баттулга: Би одоо хуулийнхаа заалт дээр тэдийн тэдэд тэгээд заасан гэж хариулахаас өөр. Хуулийг бол хэрэгжүүлэх ёстой. Засгийн газраас ийм санал дэмжээд оруулж байгаа юм аа гэж хэлээд байгаа. Тэр Улаанбаатар хотын тэр байгууламжийн тал дээр бол яг хотынхоо тохижилтын тал дээр бол хууль байдаг юм. Хааш хаашаа 25 метр газрыг ч билүү, бүгд засч янзална гэсэн юм байдаг юм байдаг юм байна л даа. 2.5 ч билүү. Тэгээд тэр нь хэрэгждэггүй юм билээ. Тариалангийн хууль? Энэ дээр бол манайх ямар саналтай байна вэ гэхээр энэ Бэлчээрийн хуулийг бол Газрын хуультай нэгдэж, нийлүүлж ярих, тусдаа яваад байгаа юм. Ер нь тэгээд гол маргааныг бол малчдын оролцоотой тэр иргэдийн төлөөлөгчдийн Хурлаар зохицуулна гэсэн ийм юм байгаа юм л даа. Иргэдийн төлөөлөгч гэдэг өөрсдөө сонгодог. Нэмж хариулах юм байна уу? 

Д.Дэмбэрэл: Тэр ажлын хэсгээс саяын Дондог гишүүний асуултад тодорхой хариулах юм байна уу? 

Д.Мөнхбаатар: Нэмж хариулъя. Тэр газар өмчлүүлэх тухай асуудлыг тусгай хуулиар зохицуулна. Хаана яваа юм бэ гэж. Энэ хууль бол мөрдөгдөөд батлагдсан явж байгаа хууль байгаа. Тэгээд тэр хуулиа энд дурдаж байгаа юм. Зүгээр энэ Газрын тухай хуульд өөрчлөлт орсонтой холбогдоод бас зарим нэг өөрчлөлтүүд орохоор нөгөө 18 хуулийн дотор явж байгаа. Ер нь одоо газар өмчлөх, Монгол Улсын иргэнд газар өмчлүүлэх тухай хууль үйлчлээд явж байгаа. 

Дээр нь тэр уул уурхайн газартай холбоотой түрүүн бас Энхбаяр гишүүний юунд ч гарч байсан. ер нь яах юм бэ гээд. Тэгэхээр энэ бас нэг том проблемтой асуудлын нэг болоод байгаа. Тэгэхээр Ашигт малтмалын газраас лиценз өгнө гэдэг тэр лицензийн координатын хүрээнд байгаа газар бол үндсэндээ газар олгогдсон юм шиг ийм сэтгэгдлээр өнөөдөр яваад байгаа юм. Тэгээд тэр лицензэд байгаа газар бол тэр хүний шууд газар юм шиг ийм байдал яваад байгаа нь үнэхээр зөрчил үүсгээд, тэгээд тэр хүрээндээ бол гадны ямар нэгэн үйл ажиллагаа элдэв юм явуулахыг хориглох байдаг юм уу, орон нутгийн эрхтэй зөрчилдөх, хөөж туух ийм асуудал гараад байгаа. Тэгэхээр бид нар энэ асуудлыг бол эхлээд лицензээ авсан байдаг юм бол тэр лицензэд хамрагдаж байгаа газрынхаа хүрээнд дараа нь тодорхой хугацааны дараа Газрын тухай хуулиар тэр газраа ашиглах юм уу, эзэмшлийн аль нэг хэлбэрээр тэр газрын эзэмшиж ашиглах тэр Газрын тухай хуулийн зохицуулалт хийгдэж байж тэр үйл ажиллагаа явуулж байх ийм уялдааг бид нар хангаж өгөх заалтуудыг оруулж явж байгаа. 

Д.Дэмбэрэл: Баярлалаа. Батбаяр гишүүн асуултаа тавья.

Ц.Батбаяр: Баярлалаа. Тэгэхээр энэ Газрын тухай хууль өнөөдөр хамгийн тулгамдсан асуудал л даа. Ялангуяа Улаанбаатар хоттой холбоотой энэ өнөөдрийн барилга байгууламж, бүтээн байгуулалттай холбоотой нэлээн олон асуудлууд энэ дээр тусгалаа л олсон байх ёстой гэж би бодож байгаа юм л даа. Тэгэхээр тэр зүйлүүд үндсэндээ энэ хууль дотор хараахан орж ирээгүй байх шиг санаад байх юм. 

Сандуй байна уу? Би Сандуйгаас асууя. хот өнөөдөр энэ талаараа саналууд өгсөн юм уу? Яаманд чинь. Өнөөдөр та нарын энэ ороод байгаа юман дээр хотын санал тусгагдсан юм хэдэн санал өгөөд, хэд нь тусгаад байгаа юм? Энэ дээр үнэхээр зохицуулалт, энэ гараад байгаа, нэгэнтээ хууль Газрын тухай хууль өөрчилж байгаа бол тэр зохицуулалтаа нэгмөсөн хийе гэдэг асуудлыг дээрээс хойш яриад ирсэн. Энэ тал дээр ер нь нэг хариулт өгөөч. 

Хоёрт, энэ нөөц газар гээд, тусгай зориулалтын газар гээд, баахан газар авах нь л дээ. тэрийг үндсэндээ төрийн захиргааны төв байгууллага, Барилга, хот байгуулалтын яам олгох нь, хурааж авах нь л дээ. энэ асуудал чинь өөрөө энэ нийслэлийн Засаг дарга, аймгийн Засаг дарга, сумын Засаг дарга чинь бүгдээрээ энэ Монгол Улсын Засгийн газарт харъяалагддаг улсууд шүү дээ. энэ сүлжээгээрээ дамжаад явахгүй, заавал энэ яамд дээр төвлөрөл бий болгох асуудал бий болгоод байх шаардлага байгаа юм уу? Үүний тод жишээ нь, Байгаль орчны яам байна шүү дээ. тусгай хамгаалалттай гээд баахан газрууд өгдөг. Би лав санаж байна. Хотын дарга байхад, өгч болохгүй гээд өчнөөн бичиг өгч байсан. тэгэхэд олгогдчихоод тэгээд одоо хамаг буруутан нь мэдэхгүй улсууд бол хот өгсөн л гэж ойлгож байгаа шүү дээ. тэгэхээр энэ зохицуулалтыг яаж хийж байгаа юм? Энэ юун дотор чинь алга байна.

Тэр дуудлага худалдаанд оруулна гээд, дуудлага худалдаа бол 2006 оноос, яг миний үеэс эхэлсэн л дээ. энэ дуудлага худалдааг энэ өөрчлөөд, энэ зориулалтаа өөрчлөөд хийгээд байгаа энэ юмнуудыг энэ зохицуулалтыг яаж, тэр журамдаа хийнэ гэж ойлгож байгаа юу? Ийм юм байна. Ийм барилга байна. Ийм байна гээд. Бид нар нэг юм гаргаад зарлаж байгаа шүү дээ. тэгээд Орос шиг дараа нь тэрийг өөрчилдөг. 

Нөгөө дараагийн нэг асуудал энэ хотын дарга, нийслэлийн Засаг дарга захирамж гаргачихаад, үүнээс хойшоо ямар нэгэн эрх, үүрэг байхгүй болдог. Одоо нийслэлийн Засаг дарга тэр газар олгосноос хойших ямар ч харъяалал байхгүй болж байгаа. Хяналт тавих субъект ч байхгүй. Тэгэхээр энийг бас яаж зохицуулсан бэ гэж асуумаар байна. 

Энэ дээр бас нэг тайлбар өгмөөр байх юм. Сүхбаатарын талбайг түрүүн тойруулаад баахан төсөл сонгон шалгаруулахаар газар өглөө гээд манай сайд тэгж байна л даа. Монгол Улсын Нийслэлийн Засаг дарга Сүхбаатарын талбайг тойруулаад, төсөл сонгон шалгаруулахаар аль ч үеийн Засаг дарга газар олгоогүй шүү. Би нэг удаа олгосон юм аа. Тэр 2006 оны 6 дугаар сар санаж байна. Тэр захирамж байгаа. Тэр өнөөдөр хувь нэгэн компанид олгоогүй юм аа. Өнөөдөр тэр газар нь тодорхой. Хувь нэгэн хятадад олгоогүй юм аа. Тэр тодорхой байгаа шүү. Тийм учраас энийг одоо ийм төсөл байгаа гээд хэвлэл мэдээллийн байгууллагад өгье гэхээр тэрийг нь тавихгүй байх юм. Үүгээр хий улс төр хийгээд ингээд яваад байгаа юм уу? Ийм юмаа бас манай сайд мэдэхгүй байна гэвэл бас гайхалтай л байна. Ямар төсөл байсныг Сандуй тэр сайддаа чи өгөөч. Ямар төсөл хийгээд нэг сонгон шалгаруулсан юм. Тийм учраас энэ тал дээрээ бас нэг тодорхой тайлбарууд өгөхгүй бол болохгүй байна аа гэсэн ийм. 

Энэ газрын зохион байгуулалт, энэ газар зориулалтаа өөрчлөөд байгаа энэ улсуудыг яах вэ? Энэ хуульд чинь яаж оруулж өгсөн юм? Нэг давхар одоо Улаанбаатар хотын төвд өндөр өндөр байшингууд барина гээд тодорхой шийдвэр гаргадаг, тэгээд энийг гарсны дараа өөрчлөөд, ямар ч хэлбэргүй жижигхэн муурын байшин барьдаг, хотын төвд. Энэ зохион байгуулалтын юмыг энэ газрын тухай өөрчлөлтүүдээ яаж хийдэг юм?

Х.Баттулга: Засаг даргын Тамгын газраас ажлын хэсэгт орж ажилласан. Саналуудаа өгсөн байгаа. Улаанбаатар хотоос хэн байна? тэрийг тодруулаад яг тийм тийм саналаа бол хариулна биз, тийм ээ? Дуудлага худалдаан дээр бол журмын төсөл дагалдаж гарна. Тийм учраас тэрийг энийг гэдэг дээр журмаар дараад явчих байх. Явчихна. Тэр яам баахан газар авах гээд байгаа юм байхгүй ээ. Засгийн газар өөрөө баталсан хөтөлбөрийнхөө дагуу энэ юугаа баталж гаргах юм аа. Түүнээс яам өөрөө энэ манай газар байна аа, энэ тэр гэж авах юм биш. Засгийн газар Их Хурлаар дагуу чиглэлийн дагуу баталсан том том тийм газруудыг нөөцөд гэж авах юм байж байгаа. Тэр сонгон шалгаруулалтаар гээд яриад байгаа нь би нөгөө өндөр хоёр байшинг яриад байна л даа. Өндөр хоёр байшин дээр одоо Ленин клубийн урд талын цэцэрлэг энэ гурвыг бол би сонсохдоо бол төслөөс сонгон шалгаруулалтаар өгсөн гээд байгаа. одоо энэ 17 давхар байна, тийм ээ? ЭмСиЭс-н байшин. Тэгээд тэр Ленин клубийн хажуу талын сэлмэн байшин гээд, нөгөө нь тэр Улаанбаатар хот дээр урд талын тэр цэцэрлэгийн энэ тэр бол төсөл сонгон шалгаруулалтаар газрыг нь өгсөн гээд байгаа байхгүй юу. Би тэрийг л ярьсан юм. Тэрийг тэгээд Улаанбаатар хот тодруулаад хариулчих. 

Ч.Сандуй: Хууль боловсруулах ажлын хэсэгт Нийслэлийн Засаг даргын Тамгын газар, харъяа холбогдох байгууллагуудаас ажлын хэсэгт орж ажилласан. Нэлээн бас удаан олон ярилцаж, энэ саналууд маань бас туссан. Хариулъя. Газрын тухай хууль бол 19 зүйл дээр санал өгсөн байгаа. Санал өгснөөс тусгагдсан нь ер нь дийлэнх нь тусгагдаж чадсан. Зүгээр газар олгох нөгөө юу нь эрх субъект бас хэтэрхий юу гэдэг юм, олон субъект өгснөөс зүгээр яригдаад байгаа нь Байгаль орчны, бүх шатны Засаг дарга, Байгаль орчны сайд эд нар газар ашиглах эрх олгодог субъект нь их байгаа учраас энэ газрын маргаан, газар зохицуулалтын асуудал дээр жаахан хүндрэлтэй байгаа гэсэн ерөнхий саналаа өгсөн байгаа юм. 

Саяын яг хэлдэг гурван юун дээр тайлбар өгье. 2005 онд Сүхбаатарын талбайн урд талын энэ хэсэг дээр усан оргилуур бүхий тохижилт байхаар бол төсөл сонгон шалгаруулалт явагдсан байгаа. Энэ дээр ЮБи констракшн гэж компани шалгарч, энэ зураг төсөл нь шалгараад газар эзэмшил нь тус компанийн нэр дээр байгаа. Сонин хэвлэл дээр гардаг шиг аль нэгэн хятад компани ч юм уу, хятад эзэнтэй бол байхгүй байгаа. Эм-Си-Эс-н өндөр барилга бол яг бас төсөл сонгон шалгаруулалтаар 2003 онд явагдаад одоо энэ барилга маань баригдсан байгаа. Өмнөх тэр сэлмэн барилга бол угаасаа өөрийнхөө хуучин байшинг суурин дээр нь байшин барьсан. Тэр байшингаа буулгаад, энд хөрөнгө оруулалт хийгдээд баригдсан байшин байгаа. 

Д.Дэмбэрэл: За. Баярлалаа. Улсын Их Хурлын чуулганы үйл ажиллагаатай Жанжин Сүхбаатарын нэрэмжит Нийслэлийн 2 дугаар сургуулийг 1981 онд төгссөн төгсөгчид Ц.Батбаяр гишүүний урилгаар Улсын Их Хурлын чуулганы үйл ажиллагаатай танилцаж байна. Ц.Батбаяр гишүүний урилгаар танилцдаг нь бас энэ хамт олны дотроос эхнэрээ сонголт хийж авсан гэдэг. Их сайхан эхнэртэй гэсэн. Ингээд та бүхэнд ажлын амжилт, сайн сайхныг хүсэн ерөөж байна. 

Г.Баярсайхан гишүүн асуултаа тавья. Батбаяр гишүүн асуултаа сая тавилаа. Та нар хараа биз дээ? 

Г.Баярсайхан: Баярлалаа. Газрын тухай хуулийн шинэчилсэн найруулга яах аргагүй би Улаанбаатар хотын ерөнхий төлөвлөгөөтэй би уялдуулж хармаар байна л даа. Тэгэхээр өнөөдөр Улаанбаатар хотод газар чөлөөлөх гэдэг чухал асуудал байгаа. Тэгэхээр саяхан Улаанбаатар хотын захирагч газрын хуваарилах хуулийн төсөл оруулж ирнэ гэсэн ийм асуудал ярьж байсан л даа. Тэгэхээр энэ Газрын тухай хууль хотын захирагчийн ярьж байгаа зүйл хоорондоо хэр зэрэг уялдсан бэ? Энэ Газрын тухай хууль дээр харж байхад ганцхан зүйл л байна. 3.1.11-д бол газрыг улсын тусгай хэрэгцээнд нөхөн олговортойгоор эргүүлэн авах гэсэн ийм зүйл байна л даа. Тэгэхээр Улаанбаатар хотын ерөнхий төлөвлөгөөнд тусгагдсан зүйлийг эргүүлэн авах шаардлага гарвал энэ Газрынхаа хуулийг яаж хэрэглэх вэ гэдэг асуудал байна. Энд Улаанбаатар хот улсын нийслэлийн газрын шаардлагад газар эргүүлэн авах зүйл гэсэн ерөөсөө нэг үг байхгүй байна л даа. Тэгэхээр Улаанбаатар хотын ерөнхий төлөвлөгөө энэ хуулийг яаж ашиглах вэ гэдэг асуулт байна. Нэгд. 

Хоёрт, Улаанбаатар хотод одоо хамгийн их маргаантай асуудал бол та бүхэн мэдэж байгаа. Дүүргийн Засаг дарга газар олголт хийсэн байдаг. Нийслэлийн Засаг дарга нь газар олголт хийсэн байдаг. Газар олголт давхацсан байдаг. Тэгэхээр энэ хуулиараа бид нар газар олголтын давхацлыг арилгаж чадах уу, үгүй юу гэдэг ийм зүйл байна л даа. Тэгээд фермерийн аж ахуйн эрхлэх бол Улаанбаатар хотын иргэдийг хүнсээр хангах бас нэг чухал асуудал шийдвэрлэж болохоор байгаа. фермерийн аж ахуйн хөгжүүлсэнээр. Тэгэхээр сая Баттулга сайд хэлж байна. иргэн өөрийн хэмжээнд бол газраа улсаас үнэгүй авч болно. Фермерийн аж ахуй эрхлэхэд дахин дуудлага худалдаагаар орж авна гэж байна л даа. Тэгэхээр чинь одоо иргэд бүгдээрээ л бизнесийн гараагаа тэгээс эхэлж байгаа. дуудлага худалдаагаар авах бололцоо боломж тэр болгон иргэдэд байхгүй шүү дээ. тэгэхээр фермерийн аж ахуй эрхлэх гэж байгаа иргэдэд бол яг фермерийн хэмжээний газрыг нь олгох асуудлыг энэ дээр тодорхой заагаад өгөх нь зөв зүйтэй байх гэсэн ийм бодолтой байна. 

Тэгээд дуудлага худалдаагаар оруулж ирж байгаа газрын үнийн дүнгийн 70 хувийг орон нутаг өөртөө шингээнэ гэж байна л даа. Энэ 70 хувь гэдэг яаж тогтсон тоо вэ? 70 хувь. Тэгэхээр цаашид зүгээр миний харж байгаагаар бол орон нутаг бол ерөөсөө хийдэг ажил нь дуудлага худалдаа зохион байгуулах, газраа худалдах, түүний 70 хувийг авах л ийм зүйл харагдаж байна шүү дээ. мэдээж газар, ерөнхий төлөвлөгөө эд нар байх байх л даа. Газрын төлөвлөгөө эд нар. Гэхдээ энэ чинь 70 хувь гэдэг чинь хаанаас авсан тоо, ер нь алтан дундаж нь мөн юм уу гэдэг ийм асуулт байна аа. 

Тэгээд газар олголт, жишээ нь, энгийнээр ярихад Улаанбаатар хотод газар олголт хийгдлээ гэхэд тухайн олгосон газрын 10 хувийг нь зүлэг тарих, мод тарих ийм асуудал ярьж байна л даа. Тэгвэл ерөөсөө Улаанбаатар хот дээр жишээ аваад ярихад, нийт Улаанбаатар хотын тэдэн хувь нь ногоон байгууламж байна гэсэн нэг ийм заалт энэ Газрын хуультай бас оруулмаар байна. Би зүгээр юу хэлэх гээд байна гэвэл Улаанбаатар хотын Сэлбэ гол маань ширгэж байна. Сэлбэ голыг ширгэхэд хамгийн үзүүлж байгаа том хүчин зүйл бол энэ Ногоон нуурыг ширгээсэнтэй холбоотой байгаа байхгүй юу. Миний бодлоор бол ерөөсөө цаашид Ногоон нуур бол хуучин байгалиасаа анх унаган төрхөөрөө байсан Ногоон нуураараа байх ёстой байхгүй юу. Тэгэхээр Улаанбаатар хотын нийт ерөнхий төлөвлөгөөнд эдэлбэр газрын тэдэн хувь нь ногоон байгууламж байна гэдгийг хуульчлаад өгвөл их оновчтой зүйл болох байх аа гэсэн ийм санал байна. Баярлалаа. 

Д.Дэмбэрэл: Х.Баттулга сайд хариулъя. 


Х.Баттулга: Газрыг чөлөөлөн нүүлгэн шилжүүлэх тал дээр тусгай хууль тусдаа боловсруулж байгаа. Мөн хотыг дахин хөгжүүлэх тухай хуулийн төсөл энэ дээр тусгагдаад явж байгаа. Энэ Хотыг дахин хөгжүүлэх хуулийн төслөө яаж байна гэхээр бид нар ерөнхийдөө юутай уялдуулж байгаа. Газрыг шинэчлэн байгуулах үйл ажиллагаа хотын ерөнхий төлөвлөгөөтэй уялдуулж байгаа. тусдаа хууль явж байгаа. Тэр фермерийн аж ахуйн талын хууль дээр Мөнхбаатар хариулаад явчих. Газар олголт давхцаад байгаа асуудал.


Д.Мөнхбаатар: Газар олголтын асуудал ерөөсөө бид нарын энэ хуульд өөрчлөлт оруулж байгаа хамгийн гол үзэл баримтлалд тулсан нэг асуудал бол нийслэл, дүүргийн Засаг дарга нарын газар олголтын асуудлын ялгаа заагийг маш тодорхой гаргаж өгч байгаа. Үндсэндээ дүүргийн Засаг дарга бол тэр гэр бүлийн хамтын хэрэгцээнд газар олгох, эрх шилжүүлэх, хугацаа сунгах, тэр СӨХ-ны орчны газарт ашиглуулах шийдвэр гаргах, ердөө ийм дөрөвхөн эрх хэмжээтэй болж байгаа. бусад бүх тохиолдолд нийслэлийн Засаг дарга гаргахаар бид нар энэ өөрчлөлтийг оруулж өгч байгаа. Тийм учраас тэр дүүрэг, нийслэлд давхардаж газар олгодог асуудал бол бүр яг жинхэнэ цэгцлэгдэнэ, зохицуулагдана гэж бодож байгаа. Фермерийн аж ахуйтай холбоотой тэр зохицуулалт бол манай энэ хуульд байгаа. Ер нь тэр фермерийн зориулалтаар үйл ажиллагаа явуулаад ярих юм бол тэр газрыг нь эзэмшүүлэх зохицуулалт байж байгаа. Тэрийг бол бид нар заавал шууд дуудлага худалдаагаар явуулна гэсэн зүйл, заалтууд энд байхгүй. Тэрийг бол олгож болохоор доорх газрыг нь эзэмшүүлэхээр бид нар заагаад явж байгаа. 


Тийм. Энэ байгалийн нөөц баялгийг ашигласнаас орох төлбөр, хураамжийн тухай хууль гээд урт нэртэй, богино хууль байдаг юм. Тэгэхээр тэр хууль дээр үндэслээд бид нар энэ 70 хувийг нь орон нутгийн юунд аваад зохицуулаад явах боломжтой юм уу гэж тооцож гаргасан юм. Хуулийн үндэслэл нь тэр байгаа. 


Ногоон байгууламжийн хувьд бид нар тэр 10 хувь байна гэсэн заалт байсныг түрүүн гишүүн уншсан хэлж байх шиг байна лээ. Болсон. 


Д.Дэмбэрэл: Баярлалаа. Н.Ганбямба гишүүн 


Н.Ганбямба: Шинэлэг нэлээн хэдэн зүйлүүд орж ирж байгаа нь Газрын багц хуульд маань дуудлага худалдаагаар явуулах нь цаашдын гол зарчим бол энэ байх нь зүйтэй гэж бодож байгаа юм. Гэтэл энэ газрын харилцаатай холбоогүй, орхиж болохгүй, энэ хуулиар зохицуулахгүй явж ирсэн тэр тусгай хамгаалалтын газрыг сая хариулж байна л даа. Одоо энэ Зайсан толгойг тойроод Байгаль орчны сайдын тушаалаар өгдөг тийм эрх явж ирсэн. Гэтэл аваачаад аялал жуулчлалын зориулалтаар өгнө гэсэн чинь юун Үндсэн хуулийн цэц. Тэр чинь аялал жуулчлалын байгууллага биш шүү дээ. дээд шүүх энэ тэр гээд бүр хадуураад явсан энэ зохицуулалтуудыг хүртэл Газрынхаа багц хуульд бараг оруулмаар юм шиг байгаа юм. Одоо бол энэ Газрын хуульд хамаарахгүйгээр Тусгай хамгаалалтын хуулиар явсан. Тэгээд тэр баахан аялал жуулчлалын байгууллагыг Үндсэн хуулийн цэц ямар аялал жуулчлал явуулдаг юм бол? тийм мэтийн баахан маргаантай юмнууд гарч ирээд байгаа. 


Тэгэхээр ер нь цаашид хуулийг ерөөсөө дүрэм, журам зөрчөөд барьсан байшингуудыг нураадаг, дэлбэлдэг, бүр тэсэлдэг, дэлбэлдэг тийм хэдэн арга хэмжээ аваад эхлэх юм бол хөөе, Монгол Улсад чинь хууль хэрэгжиж эхлэх юм бол гэдэг мессеж явна. Өөрөөр хэлбэл, Казакстан энэ тэр шиг. Ерөөсөө хууль, дүрэм зөрчсөн газар байна гээд. Тэр нэг Эко констракшн гэж мөн нэг сайн эр байна. түрүүн сонгогч нь хайгаад явж байсан. Мөнх-Оргил. Тэр хүн хаа явж байна гээд. Төмөр замын удирдлага гэрээ хийж байх юм. Тэрэнтэй. Бүр тохуурхаж байгаа юм шиг. Ийм ийм зөвшөөрөлгүй барьсан байшингуудыг дэлбэлдэг тэсэлдэг ийм хэдэн алхам хиймээр байгаа юм. Тэгэхгүйгээр ерөөсөө хэдэн дархан эрхтэй компаниуд байна. баахан ямар ямар констракшнууд. Зөвшөөрөл нь араас нь гарч байдаг. Араас нь гардаг. Дуртай газраа байшин барьж байдаг. Ийм хэдэн газруудыг хэдэн том байшингуудыг нураагаад өгөх юм бол аяндаа газрын хууль хэрэгжиж эхэлнэ. Тэгэхгүйгээр одоо бол ер нь үндсэндээ энэ аятайхан алхмууд орж ирж байгаа ч гэсэн цаашид яаж хэрэгжүүлэх вэ гэдэг том асуудал болж үлдэнэ шүү дээ. 

Дээрээс нь энэ уул уурхай гэж бүр газар нутгийг сэндийчээд хаясан. Өнөөдөр 97 оноос хойш уул уурхайн Ашигт малтмалын хууль байхгүй болсон. Зүгээр лицензийн хууль. Зүгээр лиценз авсан нөхөр газрын зөвшөөрөл байхгүй. Тэгсэн мөртлөө лицензээр баахан хужаа нар худалдаж аваад, Монголыг ингээд хужаа нар эзлээд авчихлаа шүү дээ. тэр лицензүүдийг одоо цэгцлэх асуудлыг ч гэсэн нэгэнт энэ уул уурхай чинь газар юм чинь газар ба түүний хэвлий гээд Үндсэн хууль дотор томъёоллоор орсон байгаа юм чинь. Ийм мэтийн юмнууд дээр нэг жаахан томоохон алхмууд хийхгүй бол Газрын багц хууль гараад гараад, цаашид энэ хэдэн гол онцлогтой салбарууд дээр айхтар том асуудалд үлдэх нь шиг байна. Тийм учраас энэ ашигт малтмалыг ч гэсэн цааш нь залгуулаад ийм хуулийг өргөн барьж, хэлэлцэх нь зүйтэй юм уу гэж бодож байгаа юм. 

Одоогоор газар нутгийн 90-ээд хувь орчим нь байх аа, бэлчээр байгаа. 121 сая га байсан чинь ухаж түнхсээр байгаад 116 сая га болсон. Гэхдээ энэ Бэлчээрийн хуулийг бол одоо асуулт, хариултаас хараад байхад тусад нь гаргахгүйгээр энэ хууль дотор хэдэн заалт хийх юм шиг байна. Энэ тусдаа байсан нь дээр байх аа. Энэ дээр ер нь Засгийн газар байр сууриа шууд хэлбэл яасан юм? Ер нь энэ хуулиараа барина гэсэн тойруу хариулт яваад байх юм. Усан сан гэдэг үг, үсэг алга. Ерөөсөө Монголын газрын нутгаа энэ газар маань 29 усан санд л хуваагддаг юм. Ерөөсөө 29 усан сан л байгаа. Хэрлэнгийн сав газар гэдэг шиг, сав газар гэдэг үг алга. Тэгэхээр энэ сав газруудыг 29 сав газарт хуваагддаг хойно энэ газрын харилцаан дотор бас зохицуулалтууд орох нь зүйтэй байх гэж ойлгоод байгаа юм. 

Дээрээс нь энэ суурин газруудын зохицуулалт нь давамгайлсан хууль болоод явж байна. Суурин газруудын өмчлөх, эзэмшихтэй холбоотой зүйлүүд нэлээд давамгайлсан хууль байна. Тийм учраас газар нутгийнхаа ихэнхийг эзэлдэг. Ер нь Монголын газар нутгийг ерөөсөө 29-хөн сав газарт хуваахад л бүх газар нутаг хамрагддаг юм шүү дээ. тийм учраас энэ сав газартай холбоотой юмнууд туссан нь зүйтэй юм болов уу гэж. 

Аймгийн удирдлага ерөнхийдөө аймаг, нийслэлийн удирдлага газар өгөх асуудал эцэслэх нь байна. Гэтэл газрын албаны томилгоог босоо удирдлагаар яам авч байгаа ийм зохицуулалтууд явж байх юм. Энийг яаж холбож өгөх нь. 

Д.Дэмбэрэл: Сайд

Х.Баттулга: Энэ голдуу санал гэж ойлголоо. Санал байна. тийм ээ? Тийм. Хуульд бол ерөнхийдөө эрүүгийн хариуцлага хүлээлгэх асуудал оруулсан байгаа. Эрүүгийн хариуцлага хүлээлгэхгүй хүлээхээргүй бол захиргааны хариуцлага тооцно гээд. Тэгээд энийг гол нь нөгөө хэрэгжүүлэх байгууллагууд нь энэ дээр анхааруулмаар байгаа юм л даа. Хууль зөрчсөн байвал зөрчсөн байна, хуулиа барилаа, хуулийнхаа дагуу ийм арга хэмжээ авна гээд ингээд явах юм байгаа. Одоо энэ гишүүдийн яриад бухимдаад байгаа зөв л дөө. Тэр одоо аялал жуулчлалын гэж хэлээд, оронд нь ийм юм бариад байна гээд, энэ хууль хэрэгжүүлэх байгууллага маань хүртэл тэнд байшингаа барьсан байна гэхээр үг олдохгүй байгаад байгаа юм л даа. Тэгээд түрүүн Казакстанаар жишээ авч байна. Яг тэгдэг юм байна лээ. Нэг удирдлагатай болоод ч тэгдэг юм уу, хууль бусаар тэнд байшин барьсан бол ерөөсөө тэгээд нураагаад хаядаг. Тэгээд нураагаад хаяхад хүн очиж хөрөнгөө тэнд нураалгаад байдаггүй учраас тэр ажиллагаа нь явагддаггүй л юм байна. Тэгэхээр энэ манай хууль хэрэгжүүлдэг байгууллагууд маань энэ тал дээр анхаарч ажиллах нь зүйтэй юм гэж. Ганбямбынх санал юм байна, тийм ээ? Тэгэхээр бол хууль гаргалаа, хуулийг хэрэгжүүлдэг байгууллагууд нь энэ дээр ажиллах болов уу гэж бодож байна. 

Усан сангийн тухай яриад байна. Ерөнхийдөө энэ дээр бол 11 дүгээр зүйл дээр нэлээн сайн тусгагдсан байж байгаа. Тэрийг бас гүйлгээд хараарай гэж хүсье. Усны сав газрын хувьд Усны тухай хуулиар зохицуулагдаад явж байгаа. Газрын тухай хууль дээр биш. Өөрийнхөө тусдаа хуультай учраас ийшээ чирч оруулаад ирэх нь хаашаа юм. Бүртгэл нь манай дээр кадастр дээр байж байдаг. Ийм байгаа. Түрүүн тэр Бэлчээрийн хуулийг энд газартай, түрүүн эндээс хэнээс билээ бас гарч байсан. Газрын хууль дээр Бэлчээрийг хамтатгая гээд. Манайхаас бол Газрын хууль, Бэлчээрийн хуулийг хамт аваад явъя гэж байгаа. Н.Ганбямба гишүүний санал бол тусдаа хууль байсан нь дээр байна гээд байна. Тийм ээ? Тэгэхээр нэгэнтээ 120, 116 сая орчим тийм газар юм чинь тусдаа хууль байсандаа ч бас буруудахгүй байх л даа. Газар нутгийнх нь юу том юм чинь. 

Уул уурхайн лиценз гэхээр бас тусдаа яваад байгаа юм. Яг нөгөө лиценз өгч байгаа байгууллага нь тусдаа байгаад байдаг. Лицензийг орон нутагт яаж байна, иргэдийн төлөөлөгчдийн Хурал, сумын засаг захиргаа шийдээд байдаг. Аймаг дээр бол аймаг шийднэ. Тэр дээр бид нар оруулсан юм бий юу? Мөнхбаатар аа? 

Д.Мөнхбаатар: Би түрүүн бас яг энэ дээр тайлбар өгсөн. Таны хэлээд байгаа үнэн. Одоо бол тэр газрын асуудлыг зохицуулах гээд шууд лиценз аваад байгаа байхгүй юу. Тийм. Тэгээд лиценз авсан газраа яг өөрийн юм шиг хуулийн дагуу авсан юм шиг ийм үйл ажиллагаа яваад байгаа байхгүй юу. Тэгэхээр бид нар лиценз авчихаад лицензэд хамрагдаж байгаа газрынхаа тэр зохицуулалтын асуудлыг Газрын тухай хуулиараа дахин зохих журмынх нь дагуу авч ингэж явъя гэсэн зохицуулалтыг хийгээд байгаа юм. Ингэж байж хоорондоо уялдах юм байна лээ. Та түрүүн тэр босоо зохицуулалтын тухай ярьсан. Тэр бол нэгэн үе бас тийм байсан. Манайхан. Босоо тогтолцоотой. Одоо бол санхүүгийн хувьд босоо тогтолцоо нь хэвээрээ байгаа. Зүгээр орон нутгийн газрын албадын удирдлагыг томилох нь орон нутагт шилжсэн байж байгаа. Тийм. Үйл ажиллагаа нь босоо удирдлагатай. Тэгэхээр бид нар эргээд хуучин байсан тэр тогтолцоо руугаа оруулбал яасан юм бэ гэсэн санаа явж байгаа. Үүний агуулга юу гэхээр ер нь одоо тэр мэргэжлийн хүмүүс байх ёстой. Тэгэхээр тогтвор суурьшилтай ажиллуулах үүднээс бид нар энэ тогтолцоог нь эргэж сэргээх нь зүйтэй юм уу гэж энэ хуульд оруулсан явж байгаа юм. 

Д.Дэмбэрэл: Баярлалаа. Д.Ганхуяг гишүүн 

Д.Ганхуяг: Баярлалаа. Эхлээд нэг асуух зүйл байна. Энэ газрын харилцаатай холбоотой өнөөдрийн энэ Газрын тухай хууль, Газрын кадастрын тухай хууль, Геодези зураг зүйн тухай хууль гээд, Газрын төлбөрийн тухай хууль гээд, энэ бүх хуулиуд яг эдийн засгийн эргэлтэд орж байгаа газартай холбоотой газар л даа. Тэгээд Засгийн газрын бүтэц, тэр үүргийг баталж байхад энэ газрын харилцааг Байгаль орчны яам дээр авна гээд баахан маргаан яваад байсан. гэтэл өнөөдрийн Улсын Их Хурлын тухай хууль хэзээ ч юм мэдэхүй, энэ газрын харилцааных нь асуудлыг Байгаль орчин, хүнс, хөдөө аж ахуйн яам дээр 100 хувь авчихжээ. Эдийн засгийн байнгын хороон дээр ямар ч хяналт алга аа. Уг нь яг одоогийн өнөөдрийн нийгмийн анхаарлыг татсан эдийн засгийн эргэлтэд орж байгаа, тэгээд энэ орж байгаа хуультай холбоотой энэ харилцаанууд нь хот, тосгон, хот байгуулалт, хот төлөвлөлт гээд бүгд Эдийн засгийн байнгын хороон дээр байгаа асуудал шүү дээ. тэгээд энэ асуудлаа Эдийн засгийн байнгын хороон дээр хэлэлцэхээр боломж байсан. энэ яагаад хэлэлцээгүй юм бэ? Нэгд. Давхар хэлэлцэх шаардлагатай байсан гэж үзэж байна. энийг хэнээс асуух юм? Сайн мэдэхгүй байна. 

Хоёрт, энэ хоёр үндсэн зөрчил гараад байгаа. нэгд, тэр төслөөр газрын өгч байгаа албан тушаалтнууд газар авч наймаалдаг баяждаг нэг ийм асуудал. Өнөөдөр жишээ нь, зүгээр энэ хүүхдийн парк 50 га газар, үүний нэг га газар саяас сая 500 мянган доллар хүрсэн байгаа. Энэ орлого хэнд орж байгаа юм бэ? Өмнө нь би хотынхноос асууж байсан. мөн яамнаас асууж байсан. зүүн дөрвөн замаас баруун дөрвөн замын хоорондох энэ чинь ерөөсөө чигжээс боллоо. Хот төлөвлөлт гэж байхгүй байна. Энд байгаа энэ олгогдоод байгаа энэ газрыг хэдэн хувийг нь төсөл гэдэг луйвраараа өгсөн юм бэ? Хэдэн хувийг нь дуудлагын худалдаагаар өгсөн юм бэ? Энэ тоог өгөөч ээ гэж байсан. тэгээд ирдэггүй ээ. Тэгэхээр энэ хуулийн төслүүдийг бол дэмжиж байна. Гэхдээ өнөөгийн болохгүй байгаа зүйл дээр үнэлэлт дүгнэлт өгөхгүй бол дахиад хэрэгжихгүй хууль болно гэдэгт санаа зовж байна. Иргэд хувьчилж авсан газрын асуудал байгаа. Гэхдээ яг өнөөдрийн хүчинтэй байгаа Газрын тухай хуулиар бол газар зохион байгуулалтын төлөвлөлтөө батлаад, тэр хүрээндээ иргэнд ч газар олгох тэр бусад юмаа хийх ёстой шүү дээ. тэгэхээр төлөвлөлтгүй өгчихөөд, тэгээд өөрсдөө ийм асуудал гараад байгаа юм. Өнөөдөр яг Монгол Улсын газрын нэгдсэн сан бол 5 хэсэгт хуваагдаж байгаа. Эндээс хөдөө аж ахуйн газар, тусгай хэрэгцээний газар, ойн сангийн газар нь нийт газар нутгийн 98 хувийг эзэлж байгаа шүү дээ. өнөөдөр газрын маргаан гараад байгаа асуудал бол 0.04-хөн хувь. Хот, тосгон дэд бүтцийн гэсэн ийм газар байгаа. Тэгэхээр энэ дээрх газруудаа ерөөсөө тэр төсөл гэдэг юмаа хууль хэрэгжүүлж байгаа тэр Засаг дарга нар нь өнгөтэй өөдтэйг нь бүгдээрээ авсан байдалтай байгаа шүү дээ. Өөрөөр хэлбэл, энэ газар гэдэг баялгийг шударга хуваарилах гэдэг юм өнгөрсөн байна. энийг нэг цэглэхгүй бол болохоо байжээ. Энэ дээр ямар бодолтой байгаа юм бэ? 

Жишээ нь, Сүхбаатарын талбай бол Монгол Улсад хамгийн үнэтэй газар. Энийг төслөөр өгсөн гээд хэнэг ч үгүй яриад сууж байгаа байхгүй юу. Үүнээс олсон орлого хаана байна вэ? Улсын Их Хурлаас энэ тал дээр ажлын хэсэг байгуулахгүй бол болохоо байлаа. Төслөөр өгнө гэдэг чинь нийгмийн дэд бүтэц ч юм уу, эсхүл өөр юу байдаг юм, гарцаа байхгүй төрөөс дэмжлэг үзүүлэх шаардлагатай газарт л өгөх үү гэхээс зүгээс ингээд өгч болохгүй биз дээ? 

Д.Дэмбэрэл: Нэмээд асууя. 

Д.Ганхуяг: Тэгээд энэ төсөл гэдэг луйвраар хэдий хэмжээний газар авсан байна? тэр нь өнөөдрийн зах зээлийн ханшаар ямар үнэд хүрч байна вэ гэдгийг үнэлэх шаардлагатай болжээ гэж хэлэх байна. өнөөдөр бол Монгол Улсын иргэд бол 9-хөн хувь нь газраа хувьчилж авсан байгаа. Уг нь нэг хүнд оногдох газраараа бол дэлхийд нэгд ордог. Тэр дэд бүтцийн асуудлыг шийдэж чадахгүй. Дэд бүтэцтэй болсон газраа зүгээр албан тушаалаа ашиглаад авдаг, ийм арчаагүй байдал байгаа шүү дээ. энийг яаж шийдвэрлэх юм бэ гэдгийг асуух гэсэн юм. 

Нийслэлийн хөгжлийн төлөвлөгөөг Улсын Их Хурлаар хэлэлцүүлэх шаардлагатай байна. Энэ энэ төлөвлөлттэй явж байгаа юм уу? Төлөвлөлтгүй явж байгаа юм уу? Хэрэв энийг батлахгүй бол хот төлөвлөлт, хот байгуулалт гэж яриад болж байгаа юм уу? Үгүй юу? Хот байгуулалтын тухай хууль батлагдаад, 2007 онд батлагдсан. 4 жил боллоо. Энэ ямар асуудал болж байна вэ гэж. 

Чөлөөт бүсийн газар гэж яриад байх юм. Чөлөөт бүсийнхээ газрыг өөрсдөө очиж авчихаад тэгээд гадныхныг хүрч ирээд газар худалдаж аваад ор гэдэг. Тэгээд бид нар. 

Д.Дэмбэрэл: Баттулга сайд 

Х.Баттулга: Газрын маргаантай холбоотой асуудлыг нэлээн хөндөж яриад байна. Тэгээд энд жишээ аваад хүүхдийн паркаар ярьж байна л даа. Хүүхдийн паркыг бол одоогоор 3 хувь аж ахуйн нэгжид өгсөн. Тэд нар нь тэнд үйл ажиллагаа явуулсан юм байна лээ. Нийтдээ 50 орчим га газар байх шиг байгаа юм. Зүгээр энэ дээр яам бол үүрэг, роль байхгүй. Улаанбаатар хот шийддэг байх аа. Паркаар жишээ авсан учраас ярьж байгаа. Үнэхээр 50 орчим га газар байдаг юм байна лээ. Тэгээд тэрийг Улаанбаатар хотоос хариулчих уу? Энэ газрын маргаантай холбоотой асуудлууд байгаад байгаа учраас бид нар гол энэ дуудлага худалдаа гэдэг юман дээрээ шинэчилсэн найруулгууд нэлээн ач холбогдол өгсөн байгаа. Санал явчих шиг болох юм. Мөнхбаатар үлдсэн асуултад хариулчих. 

Нийслэлийн хөгжлийн төлөвлөгөө гэж яасан. Ерөнхийдөө бол энийг манай яам, Улаанбаатар хот, JICA байгууллага гурав энэ 2007 онд гарсан хуулийн дагуу Улаанбаатар хотын дахин төлөвлөлт гэдгийг хийж байгаа. Ерөнхийдөө энэ ондоо багтаад дуусах, багтахгүй бол ирэх жил бид нар Их Хурлаар орж ирж танилцуулж батлуулна гэсэн ийм хариулт өгье. 

Д.Мөнхбаатар: Эдийн засгийн байнгын хороогоор яагаад хэлэлцүүлээгүй вэ гэж. Тэгэхээр ер нь хэлэлцэх эсэх асуудал нь Байгаль орчны байнгын хороогоор хэлэлцэгдээд дэмжээд ингээд явсан. Хэлэлцэх асуудал чуулганаар дэмжигдээд, анхны хэлэлцүүлэг хийгээд явах шатанд ялангуяа тэр Газрын төлбөрийн хууль энэ юмнууд Эдийн засгийн байнгын хороогоор хэлэлцээд явах юм байна лээ. Тийм. Тэгж манай Байнгын хорооноос бидэнд ирүүлсэн байгаа. 

Манай Нийслэлийн газрын албан дарга байгаа. гэхдээ өнөөдөр бол яг тэдэн хувийг, тэдийг нь төслөөр, төчнөөн хэмжээний газрыг бол дуудлага худалдаагаар өгөгдөж байна гэсэн тоо баримт бол одоогоор алга байна гэж байна. Тэгээд эргээд одоо нарийвчлаад хүргүүлье гэж хэлж байна. 

Д.Дэмбэрэл: Д.Ганхуяг гишүүнд тэр материалуудыг гаргаж өгье. Ер нь гишүүд бас сонирхож байгаа байх аа. Тэр нийслэлийн төлөвлөлтийн асуудлаа Байнгын хороон дээр яриад, шаардлагатай бол тал талаас нь саналыг гишүүдээс санал авч болно шүү дээ. яамны зүгээс. Зүйтэй. Х.Жекей гишүүн асуултаа тавья. 

Х.Жекей: Баярлалаа. Газрын асуудал чинь одоо мэдээж том  асуудал л даа. Ер нь хүн төрөлхтний түүхэнд 5 орчим мянган дайн гарсан байдаг юм байна л даа. Томхон дайн гэвэл. Бүгд энэ газрын маргаантай холбоотой асуудал байдаг юм байна. Тэгэхээр хэр вэ гэдэг ойлгомжтой. Тэгээд тусгаар улсын тусгаар тогтнолын баталгаа нь ч тэр бүх баялаг газар байдаг юм байна л даа. Газрын хууль гарснаас хойш нэлээн хугацаа өнгөрөөд, энэ хууль шинэчлэгдэж, бас энэ тодорхой хэмжээний хуримтлагдсан асуудлуудыг шийдэхээр орж ирж байгаа явдалд бас талархаж байна. 

Хэдэн асуулт байна. Нэгд, хуучин хуулиар зохицуулагдаад, иргэд, байгууллагуудын эзэмшиж байгаа, өмчилж байгаа газрууд байгаа. Бичиг баримт авсан байж байгаа. Шинэ хууль батлагдахаар тэд нарыг дахин зохицуулж байна гээд бичиг баримтууд нь шинэчлэгдэж баахан чирэгдэл болох уу, үгүй юу? Яаж зохицуулах гээд байна гэдэг нэгдүгээр асуулт. 

Хоёрт, энэ Газрын тухай хуулийн 3 дугаар зүйл байна. Шинэчлэгдсэн найруулгын. Тэр 3 дугаар зүйл дээр газар гэдэг тодорхойлолтыг авахдаа жаахан учир дутагдалтай хийсэн юм байна л даа. Газрын хэвлий орхигдсон байна. Газрын ер нь хөрсөн дээр байгаа юман дээр тулгуурлаж тодорхойлолт хийсэн юм байна. Жишээ нь, ингэсэн байна. 3.1.1 Газар гэж газрын гадаргуу, түүний хөрс, ой, ус, ургамал бүхий орон зайн давхаргыг хэлнэ гэж. Нэг ёсны дээд талын давхаргыг хэлээд, хэвлий орхигдсон байна. Бас нэг орхигдсон юм нь агаарын зай нь орхигдсон байна. Энэ чинь бас их сонин байдаг юм байна шүү дээ. зарим газар багатай улс орнуудад том том хотуудын газрын хуваарилахдаа хэвлий, тэгээд газрын өнгөн хөрс, дээр нь агаарын зайг нь хүртэл хуваарилдаг юм байна лээ. Нэг нөхөр байшин барилаа гэхэд тэрний байшингийн дээд талд 5, 10 метр ч юм үлдээгээд, дараагийн хүндээ бас хуваарилж өгөөд, тэр нь болохоор тэр байшингийн дээрээс нь давуулж байшин барилгаа барьдаг тийм туршлагууд гэх юм уу даа, тийм улс орнууд байдаг юм байна лээ. Тэгэхээр энэ тодорхойлолтыг аваад үзвэл, амьдрал баян юм чинь яваандаа улс орон хөгжиж байна, тийм асуудал гарч болох юм. Нөгөө талаар хэвлий гэдэг чинь газрын доорх асуудал шүү дээ. тийм учраас энэ ямар учраас тодорхойлолт дээр тэр нь ороогүй юм бол гэж хоёр дахь асуулт. 

Гуравт, тусгай хэрэгцээний газар, түүний ангилал гээд 13 дугаар зүйл байна л даа. Энэ дотор нь зөвхөн 13.5-аар улсын тусгай хамгаалалттай газрын асуудлыг хуулиар зохицуулна гээд, бусад нь ерөнхийдөө тийм тийм байна гээд ангилалтай байгаа юм байна. Жишээ нь, улсын хилийн зурвас газар гэж. Мэдээж чөлөөт бүс гээд, яг тэнд байгаа газрын харилцааны асуудлыг ямар хуулиар зохицуулах юм бэ? Одоо бол ер нь маргаантай яг хуульчлагдаагүй асуудлууд байж байгаа. Тэгэхээр 13 дугаар зүйл дотор багтсан, тэр 13.7 хүртэлх заалтуудыг цаашид ямар хууль тогтоомжоор зохицуулах юм бэ? Одоогоор энд яг зохицуулагдах тийм хэлбэрийн ямарваа нэг заалтуудыг би уншаад нэлээн ухаж үзээд, ерөнхийдөө орхигдож байгаа юм байна. Засгийн газар журам гаргадаг юм уу, эсхүл тэр хариуцаж байгаа газрууд нь өөрсдөө журам гаргах юм уу, тэр нь учир дутагдалтай яваад байна. Зөвхөн журмаар зохицуулах боломжгүй тийм байдал руу одоо яваад байгаа юм. Тийм учраас энийг нэг тайлбарлаж өгөөч гэж хүсч байна. Баярлалаа. 

Х.Баттулга: Газартай холбоотой асуудал үнэхээр нарийн, байнга баяжиж байдаг, янз бүрийн байдлын учраас шинэчлэгдэж байдаг ийм асуудал байдаг юм байна лээ. Тийм учраас цаашид энэ асуудал шинэчлэгдээд явах байгаа. Энэ Жекей гишүүн асууж байна. Шинэ, хуучин хуулийн хооронд ямар нэгэн бичиг баримтын чирэгдэл учрах уу? Тийм юм байхгүй ээ. Энэ бол яг шинээр гараад, шинээрээ бүртгэгдээд явна, хуучин бол хуучнаараа явна. Газрын хэвлийн тухай асуусан байна. Үндсэн хуульд Газрын хэвлийн хууль гээд тусдаа хууль байдаг, Газрын хууль гээд тусдаа байдаг учраас Газрын хэвлийн хуулиараа энэ өөрөө ингээд явж байгаа юм. Тийм учраас бид нар нэр томъёон дээр оруулахдаа 3 дугаар зүйл дээр газар гэж газрын гадаргуу, түүний хөрс, ой, ус, ургамал бүхий гэсэн гээд оруулсан. Тэр Газрын хэвлийн тухай хууль нь тусдаа хууль явж байгаа. хамаарахгүй ээ. 

Тусгай хэрэгцээний газарт хилийн зурвас газар гэж байгаа. Хилийн зурвас газрыг тусгай хэрэгцээнд гээд, тусгай хэрэгцээнд гэдэг нэр томъёон дор явж байгаа. Мөнхбаатар нэмж хариулах юм байна уу? 

Мөнхбаатар: За, тэгье. Тэгэхээр улсын тусгай хэрэгцээнд авах тухай журам гэж Засгийн газрын тогтоолоор батлагдсан байдаг. Энэ тусгай хэрэгцээний газар гэсэн 10 гаруй нэр бүхий томъёолол бүхий газрууд дотроос тусгай хуулиар зохицуулдаг заалтуудыг нь тусгай хуулиар зохицуулна гээд бичсэн байгаа юм. Үлдсэн асуудлууд нь энэ Газрын тухай хуулиар болон тухайн тэр чиглэлийн хилийн зурвасын асуудал байдаг бол Хилийн тухай хуулиар ч юм уу, ингээд хоёр хуулиараа хамсраад зохицуулагдаад явах юм аа. 

Тэр юун дээр бас зүйтэй юмыг гаргаж ирлээ. Тэр агаарын орон зайг бас тооцох ёстой. Газар гэдэг дээр. Гэхдээ энийг бол бид нар тэр газар гэдэг томъёолол дотор газар гэж газрын гадаргуу, түүний хөрс, ой, ус, ургамал бүхий орон зайн давхаргыг гэж байгаа. Энэ маань бид нар тэр агаарын орон зайгаа хэлээд байгаа юм. Орон зайн давхаргыг хэлнэ гэж. Тэгэхээр энэ дотор түрүүний агаарын орон зайг яах юм бэ гэдэг санаа бол орсон гэсэн үг. 

Х.Баттулга: Орон зайн давхарга гэж нэг үг орсон юм. Агаар дээр орохоор бол арай өөр, тэр хэвлий тусдаа. 

Д.Мөнхбаатар: Тийм. Тэр орон зай нь өөрөө ямар түвшинд байх уу гэдэг бас их тийм проблемтой асуудал байгаа юм. Агаарын тухай хууль гэж байгаа юм. Гэхдээ газар гэдэг дотор тодорхой орон зайн давхарга орох нь зүйтэй юм гэдгийг бид нар эндээ оруулж өгсөн байгаа юм. 

Д.Дэмбэрэл: Зүйтэй. Х.Жекей гишүүн тодруулах гээд байна уу, үгүй юу? Х.Баттулга сайд 

Х.Баттулга: Хариулсан. 

Д.Дэмбэрэл: Болж байна уу? Баярлалаа. Баярсайхан гишүүн 

Ц.Баярсайхан: Хуучин энэ газар тариалангийн гол бүс нутгуудад газар тариалан, бэлчээрийн асуудал бол нэлээд хүндэрч, энэ талаар Их Хурлаас ажлын хэсэг хүртэл гарч ажиллаж байсан. одоо бол тодорхой бүс нутгуудад газар тариалан, мал аж ахуй, дээр нь уул уурхайн энэ асуудал хурцаар тавигдаад эхэллээ. Дээр нь энэ уул уурхай ашиглаж байгаатай холбогдуулан дэд бүтцийн асуудал, замын асуудал бол туйлын хүнд байдалд оруулж байгаа. Жишээ нь, Тавантолгойгоос нүүрс олборлож байгаа. Цогтцэций, Баян-Овоо, Ханбогдын нутаг бол одоо энэ олон салаа замын уршгаар тэнд мал бэлчээх нь байтугай, хүн амьдрахад хүн болсон. Энэ асуудалд ерөөсөө Засгийн газар дорвитой анхаарахгүй. 2007 оноос эхлээд эргэн төлөгдөх нөхцөлтэйгөөр баахан зам тавих асуудлыг бид одоо жил болгон улсын төсөвтөө тусгаад яваад байдаг. Хэрэгждэггүй. Тийм учраас би юу гэж хэлж байна гэвэл энэ бэлчээрийн асуудлыг хуулиар энэ Газрын хууль дээр тодорхой зүйл, заалтыг оруулж ирсэн ч гэсэн цаашид нарийвчилсан зохицуулалтыг Бэлчээрийн тухай Их Хурлын гишүүдийн өргөн барьсан хууль байгаа. Миний бие бас өргөн барилцсан. Энэ хуулиар зохицуулж өгөхгүй бол болохгүй ээ. Тэр дэд бүтцийн зам тавих асуудлыг энэ улсын тусгай хэрэгцээний газар гэдэг юм уу, газрын сангийн ангилалд бол энэ тусгай хэрэгцээ буюу энэ улсын чанартай замыг оруулах шаардлагатай болж байгаа. Энийг оруулахгүй бол ерөөсөө ашиглаж байгаа ам болгоноос улсын хил рүү зам тавина гэвэл энэ бүс нутагт мал аж ахуй эрхлэх, бэлчээр ашиглах, тэнд хүн амьдрах ийм нөхцөл, бололцоогүй болох гэж байна. Тийм учраас энийг энэ хуулийн төсөл хэлэлцэх явцад гарцаагүй хөндөж ярихгүй бол болохгүй байна аа. 

Хоёрт, тэр сая хэн хэлэв дээ. ашигт малтмалын хуулийн дагуу хайгуулын лиценз олгогдсон ч гэлээ, тэр талбай дээр, тэр газар дээр энэ хуулийн зохицуулалт хийгдэнэ гэж ярьсан. Гэтэл энэ хууль дээр аймгийн, сумын иргэдийн Хурал, Засаг даргын эрх нь энэ ямар ч асуудалд туссангүй. Уг нь санаа чинь зөв гарч ирлээ. Тэгэхээр энэ хуулиуд дээрээ тусгахгүй бол болохгүй. Одоо энэ надад Өмнөговь аймгийн Ноён сумын Ганзага довын 60 гаруй малчдаас ирсэн өргөдөл байгаа юм. Тэр бүс нутагт үйл ажиллагаа явуулж байгаа компани, бусад компаниудаас шалтгаалаад, бэлчээрийн асуудал, ус, гол, түүхийн дурсгалт газар, мал бэлчээрлүүлэх, нүүдэллэх ийм бололцоогүй болж байна шүү дээ. Тийм учраас энэ асуудлыг зохицуулсан эрх нь тэр иргэдийн Хуралд нь байх ёстой. 

Тийм учраас энэ хууль дээр бол одоо та нарын ярьсан зүйл чинь алга аа. Ашигт малтмалын хайгуулын зөвшөөрлийг авахад бол сумдаа иргэдийн Хурлаас асуудаг. Аймгаас асуудаг. Ерөөсөө 30 хоногийн хугацаа гэж байгаа. Бичиг эндээс гарлаа. Очлоо. Бараг 30 хоног болно. Тийм учраас энэ Ашигт малтмалын хууль дээр ч гэсэн оруулж ирэхдээ зайлшгүй сумын Иргэдийн Хурлаараа шийддэг байх ёстой. Нэгэнт сумын иргэдийн хурлаар тэр газраа хайгуул хийлгэе, ашиглуулъя гэдэг шийдвэр гарсан бол тэр иргэдийнх нь шийдвэр шүү дээ. эндээс шийдвэр гарч болохгүй ээ. Тэр эрх мэдлийг бол орон нутагт нь өгөх хэрэгтэй. Тийм хуулийг зохицуулалтыг Газрын хуульд оруулж өгөх хэрэгтэй байна. Тийм учраас анхны хэлэлцүүлгээр энийг их тодорхой томъёолж оруулъя. Лицензийг өгдөг юм байгаа биз. Гэхдээ лицензэд хамрагдсан тэр газар дээр өвөлжөө, бууц, ус, худаг, бэлчээрийн асуудлуудыг нь яаж зохицуулах юм? Гарцаагүй нүүлгэх хэрэгтэй бол тэр малчинд нөхцөлийг нь дордуулахгүйгээр газар нутгийг нь олгодог байх ёстой. Тэр дэд бүтцийн зам харгуйн асуудлыг бол зайлшгүй хуулиар зохицуулъя. Ингэхгүй бол олон салаа зам гарах, төмөр зам, авто зам гэвэл бэлчээр бол маш хүнд байдалд орно гэдгийг би хэлж байна. 

Би нэг минутаа нэмээд асууя. Сүүлийн үед энэ газрын тусгай хэрэгцээнд авдаг нэг ийм ажил бол ерөөсөө ялангуяа энэ уул уурхай хөгжиж байгаа газруудад маш их болсон. Сум ч тусгай хэрэгцээнд авдаг. Өнөөдөр авдаг. Маргааш нь чөлөөлж байдаг. Энэ бол бизнесийн юм боллоо. Дээр нь Засгийн газар хууль зөрчөөд, маш олон хууль зөрчөөд, Ханбогд сумын нутаг, Цогтцэций сумын төвийн газрыг тусгай хэрэгцээнд авлаа гээд шийдвэр гардаг. Одоо хуулийнхаа зохицуулалтыг хийх гэж байгаа юм байна. Гэхдээ энэ нөхцөлд нь жишээ нь, бусад хууль тогтоомжуудыг нь яах юм? Монгол Улсын иргэнд газар өмчлүүлэх хууль байж байгаа. Тэр сумын өөрийнх нь бүрэн эрхийн асуудлууд байж байгаа. Тэгээд нэг тусгай хэрэгцээнд авлаа гэдэг, одоо ерөнхий төлөвлөгөөг нь ч гаргаж өгөөгүй, сум орон яаж хөгжих нь ч тодорхойгүй ийм байдлаар тодорхойгүй юм хийж болохгүй ээ. Тийм учраас тусгай хэрэгцээнд сум авбал ямар нөхцөлд авах юм? Аймаг ямар нөхцөлд авах юм? Засгийн газар ямар нөхцөлд авах юм? Тусгай хэрэгцээнд авсан нөхцөлд тэнд хууль тогтоомж яаж хэрэгжих юм? 

Х.Баттулга: 9 дүгээр зүйлд бол зам, шугам сүлжээ гэсэн тодорхойлолтыг оруулсан байгаа. 9.1, 9.2 дээр бол зам, шугам сүлжээний газар цахилгаан, дулаан, ус, хийн хангамж, ариутгах татуурга, авто болон төмөр зам, холбоо мэдээллийн зориулалтаар олгогдсон газар болон тэдгээрийн хамгаалалтын зурвас газар хамаарна гэсэн байгаа. Замтай холбоотой шүүмжлэл бол үнэхээр ярих сэдэв байгаа. Одоо юу гэж байна гэхээр бид нар говийн бүсийн дэд бүтэц гэсэн ийм ажлын хэсэг байгуулаад, Засгийн газар дээр ажиллаж байгаа. Энэ дээр юу гэж байна гэхээр ерөөсөө уул уурхайгаас олдож байгаа олборлолтыг хийгээд, тээвэрлэлтийг хийхдээ уг нь журам дээрээ замаа бариад, тэгээд дараа нь олборлолтоо хийх ёстой юм. Энэ компаниуд чинь тэр орон нутгийг юу гэдэг юм, ямар нэгэн байдлаар шийдвэр гаргадаг эрхийг нь өөрсдөө худалдаад авчихсан, олборлолтоо хийнгүүтээ замаа тавихгүйгээр тээвэрлэлтээ хийгээд байгаа байхгүй юу. 

Энэ өөрсдөө нөгөө хууль, дүрэм, журмаа зөрчөөд яваад байгаа. Хууль, дүрэм, журмыг нь зохицуулдаг байгууллагууд нь энэ дээр анхаарлаа хандах ёстой. Одоо тэр Дорнодын Тамсаг гээд байна. Түүхий нефть олборлож байгаа, олборлож байгаа үеэсээ эхлээд замаа тавиагүй байсан. Одоо хүртэл олборлоод байгаа. Замыг нь хаадаг, нээлгэдэг. Орон нутаг нь ерөөсөө дандаа олборлож байгаа талдаа үйлчлээд байгаа. Өнөөдөр бид нар ямар бодлого гаргаж байна гэхээр ерөөсөө зам дээр энэ дэд бүтэц буюу уул уурхайгаас олборлож байгаа уул уурхайн бүтээгдэхүүнийг тээвэрлэхдээ зам бол өөрсдөө улс контрольдож байж ингэж явуулахгүй бол одоо ам болгоноос зам тавигдаад, хувийн. Одоо яаж байна гэхээр Ухаахудагаас тавьсан авто зам гэж байна. Зөвхөн Ухаахудагийн нүүрсийг тээвэрлэнэ гэж байгаа. 

Тэгэхээр хажууд байгаа компани юу гэж байна гэхээр манайх тэгвэл хажуугаар нь зам тавина. Намайг явуулахгүй байгаа юм чинь гээд. Ингээд ам болгоноос тусдаа зам тавих ийм юм руу яваад эхэлж байгаа байхгүй юу. Удахгүй бид нар Засгийн газарт энэ ажлын хэсэг юу байгуулах гэхээр энэ саяын тэр Баярсайхан гишүүний санаа зовоод байгаа юман дээр бодлогоо нэгтгээд, зураг энэ тэрээ гаргасан байж байгаа. Ажлын хэсэг Засгийн газарт танилцуулах юм байж байгаа. Ийм байдалд байгаа. Бусад асуудлыг Мөнхбаатар хариулъя. 

Д.Мөнхбаатар: Тэр бэлчээрийн зохицуулалтыг асуудал бол тусдаа байх ёстой гэж байна. Энэ Их Хурал дээрээ ингээд шийдээд явбал тэгээд тэр журмаараа явах байх. Замын газар бол тусдаа байх ёстой. Онцгой зохицуулалттай байх ёстой гэж ярьж байгаа. Тэгэхээр зам, шугам сүлжээний газар гээд манай нөгөө үндсэн ангилал дотор угаасаа байж байгаа. Тэгэхээр энэ ашиглалт зохицуулалтын юмыг нэлээн дэлгэрэнгүй тодруулж тусгаж өгье гэдгийг бас хэлэлцүүлгийн явцад хийгээд явах боломжтой юм. Тийм. Яаж зохицуулах харьцуулалтыг нь. Тийм. Ер нь өнөөдөр бол Засгийн газарт эрх хэмжээ нь байгаа. Тэгэхээр энийг энэ хуульд нарийвчлан тусгаж өгье гэвэл энийг ингээд тусгаад явах боломжтой. 

Энэ асуудал бол бас Кадастрын тухай хууль дээр, түрүүн та ярьсан. Тэр уул уурхайн лиценз авсан нөхөд орон нутгийн газар олгох асуудал хоёрыг яаж зохицуулах вэ гэдэг зохицуулалт бол манай Кадастрын тухай хууль дээр 15.1 дээр нэлээн тодорхой туссан байгаа. Тийм. Шууд 30 хоногийн дотор эргээд тэр зохицуулалтыг хийнэ гээд. 

Түрүүн та хэллээ. Орон нутаг тусгай хэрэгцээнд газар авдаг эрхтэй байсан зохицуулалт бол маш их будлианы эх үүсвэр болсон гээд. Үүнтэй бол бид нар яг санал нэг байгаа. Энэ бол үнэхээр бизнес болоод байгаа. Тусгай хэрэгцээ гэж авчихаад, тэгээд нэгэнт тусгай хэрэгцээ гээд авахаар хөдлөшгүй тэр орон нутгийн зохицуулах эрх хэмжээнд ороод ирдэг. Тэгээд тэрийг нь бас янз бүрийн ашиг сонирхлоор зохицуулдаг ийм юм байгаа учраас бид нар яг энэ хуульд орон нутаг ямар зориулалтаар тусгай хэрэгцээнд авах ёстой юм бэ гэдгийг бүр аягүй тодорхой зааж өгсөн. Ерөөсөө сум дундын отрын бэлчээрийн зориулалтаар тусгай хэрэгцээнд авъя. Бусад тохиолдолд хэрэв шаардлагатай үед бол улсын тусгай хэрэгцээнд газар авдаг журмаараа явъя гэсэн ийм зохицуулалтыг хийж өгсөн байгаа. 

Түрүүний таны бас хэлсэн үнэн. Тэр нөгөө хэд хэдэн тогтоол шийдвэрүүд Өмнөговь аймагтай холбогдож гарсан. Хууль зөрчиж гарсан нь бас үнэн байгаа юм. Тэр нь яагаад хууль зөрчсөн гэхээр өнөөдөр тэр газруудыг улсын тусгай хэрэгцээнд авахаар улсын тусгай хэрэгцээний газар гэсэн тэр 10-н хэдэн жагсаалт дотор яг өнөөдрийн тэр зориулалтаар авах тийм үндэслэл байхгүй учраас энэ асуудлыг зохицуулах хууль, эрх зүйн орчин нь энэ хуулиар бүрдэж байгаа юм. 

Д.Дэмбэрэл: Баярлалаа. Тэр санал нэг байна. Хуульд тусгах бололцоотой юм гээд байгаа тэр зүйлүүдээ Мөнхбаатар аа, та нар томъёолоод, тэр анхны хэлэлцүүлгийн үед ажлын хэсэгт өгье. Болно болно гэж байгаад тэгээд сүүлд нь мартагнуулаад дахиад яриа болоод байхгүй шүү. 

Ц.Шинэбаяр гишүүн. Байхгүй байна. Э.Бат-Үүл гишүүн. Алга байна. З.Энхболд гишүүн

З.Энхболд: Газрын харилцаа ийм зохицуулалт хийх цаг нь болсон юм. Тэгээд багцаар нь оруулж ирж байгаа нь сайшаалтай байгаа. Манай улсын хувьд газар бол их онцгой зохицуулалттай байх ёстой. Үндсэн хуульд бид гадаадынханд газар өмчлүүлдэггүй, зөвхөн Монгол Улсын иргэн өмчилдөг ийм хуультай. Дээр нь дэлхийн хамгийн сийрэг хүн ам суудаг ийм газар байгаа. Одоогийн байгаа хуулиудыг хараад байхаар тэгж ч болохгүй, ингэж ч болохгүй, чи ферм байгуулах юм бол тэрийг чинь үл хөдлөх хөрөнгөөр бүртгэж авахгүй, яагаад гэвэл чиний наадах чинь газар тариалангийн газар байна гээд ийм утгагүй маш олон заалтуудтай юм байна лээ. Тэгээд одоо энэ шинэ хуулиар энэ нэг утгагүй хязгаарлалтуудаа бүгдийг нь цэгцлэх ёстой. Гишүүдийн асуулт, хариулт, яамныхан, сайдын үгийг хараад байхад нэлээн шинэлэг зүйлүүд оруулж ирсэн юм шиг ойлгогдож байна. Бид энэ газраас ерөөсөө хамарлаад байх юм байхгүй. Тэгэхээр аль болох юм хийх гэсэн хүмүүсээ дэмжиж, энэ газруудыг нь эргэлтэд оруулж байх ёстой. 

Асуулт бол хэдхэн асуулт байна. Гишүүдийн ярианд давтагдаагүй учраас асуудаг юм уу гээд. Баахан танил талаа ашиглаад хэдэн мянган га-гаар нь газар аваад, хэдэн зуун га-гаар авчихаад, юу ч тарьдаггүй нэг хэсэг улс байгаа. Тэгээд тарьдаггүй гээд хурааж авдаг үүрэгтэй, сумын Засаг дарга нь болохоор найз нь байдаг учраас авдаггүй. Уг нь тэр дээр юм тариад, тариа будаа тариад хэрэглэвэл энэ улсад л хэрэгтэй байгаа юм. Энэ улсуудыг яахаар зохицуулалт хийж байгаа вэ? Энэ чинь нэг шилжилт гарна гарна шүү дээ. баахан газар дарсан, тэрийгээ эргэлтэд оруулдаггүй. Тэгээд тэдэн мянган га газар зарна гээд зарлал тавиад яваад байдаг. Зүгээр албан тушаалаа ашиглаад, ашигт малтмалын лиценз авдаг шиг хэдэн арван жилээр дарсан ийм юмнууд байгаа. 

Энэ хөдөө аж ахуйн газар, бэлчээрийн газар, фермерийн аж ахуйн газар гэдэг ойлголтууд хэр ингэж салж орсон бэ? Бэлчээрийн газар дээр хүн бол байшин бариад байдаггүй, фермийнхээ газар дотор фермийн байшин барьдаг, өөрийнхөө амьдрах байшинг барьдаг, тэрийг нь үл хөдлөх хөрөнгийн гэрчилгээ авъя гэхээр үгүй ээ, чиний наадах чинь хөдөө аж ахуйн газар байна гээд ингээд гацаагаад байгаа юм. Жишээ нь, энэ асуудлыг яаж шийдэж байна? Хориглох гэхээсээ илүү энэ газар дээр юм хийх гэсэн улсуудыг дэмждэг хуультай болоосой гэж би бодоод байгаа юм л даа. Хуучны ингэж болохгүй, тэгж болохгүй гэдэг хориглолтуудаа хэр зөв зохистой болгосон юм? Мэдээж одоо ирэх жил зам барих гэж байгаа газар хэн нэгэн хүн хувьчилж аваад, замын трас ирэхээр өндөр үнээр зардаг энэ бизнес бол бусад улсуудад байгаа шүү дээ. манайд бас тийм юм гараад байгаа. Энэ гэр хороолол дундуур зам тавих гэсэн чинь баахан өндөр үнээр газраа зарсан. Тэгээд тийм юм болгохгүйн тулд энэ урьдчилж Засгийн газар авдаг нь зөв байх л даа. гэхдээ тэр нь буцаагаад хүмүүсийн бизнес хийхэд саад болохгүйгээр ийм уян хатан зохицуулалтуудтай, тэр нь ил тод байх ёстой. Энэ газар яагаад, яаж яаж яваад ямар зориулалтаар ийм болов оо гэдэг, бэлчээрийн талаар бас зохицуулах гэж оролдож байгаа юм байна. Бэлчээрийн хуулийг тусад нь гаргахгүй гэж үзэж байгаа юм байна. Хэрэв тэгж байгаа бол бэлчээрийн өөрийнх нь онцлог байгаа юм. Хангай газар бол өвс ногоо сайтай, болоод байна. Хээрийн бүс болохоор нэг өөр. Говийн бүс бүр өөр. Хэдэн зуун километр нүүж байж малаа бэлчээж чадаж байна. Тэгэхээр бүгдийг нь нэг утгатайгаар зохицуулах боломжгүй юм. 

Д.Дэмбэрэл: Х.Баттулга сайд 

Х.Баттулга: Тэр газар аваад газар дээрээ үйл ажиллагаа явуулахгүй, Засаг даргыг таньдаг учраас ингээд байна гээд байгаа. Энэ дээр уг нь хууль дээрээ байж байгаа. 2 жил дараалан газрыг зориулалтын дагуу ашиглахгүй бол газар эзэмших гэрээг нь цуцална, газрыг хурааж авна гэсэн байж байгаа. Тэгээд энэ нь өөрөө тэр хэрэгжүүлэх байгууллагууд энийгээ яана. Нэгэнт хуульдаа хоёр жил гээд заасан бол тэрийгээ хэрэгжүүлээд явах ёстой болов уу. 

Бэлчээрийн тал дээр үнэхээр энэ их зовлонтой сэдэв байгаа юм. Сая Энхболд гишүүн хэлж байна. Говийн бэлчээр гэж тусдаа байдаг, говийн отор гэж тусдаа байдаг, говийн мал гэж тусдаа байдаг, хангайн бэлчээр, хангайн хаваржаа гээд тусдаа байдаг. Зарим нь хэдэн зуун километрээр оторлодог, зарим нь ерөөсөө саахалтынхаа отрыг хийдэг. Ийм онцлогтой газруудыг бид нар бас газар нутгаар нь онцлоод заахаар бас их хэцүү болоод байгаа юм. Одоо юу гэж байна. Бэлчээрийн хууль бол тусдаа явж байгаа. Энийг бол Их Хурал дээр явсан. Манай санал бол юу гэж байна, Газрын тухай хуулиа Бэлчээрийнхээ тухай хуультай хамт хэлэлцье гэсэн ийм саналтай явж байгаа. Зарим гишүүд юу гэж байна гэхээр Бэлчээрийн хууль чинь өөрөө газрынх нь хэмжээ объём хэрэглэгдэж байгаа нэр томъёо нь өөрөө том учраас тусдаа хууль байя гэсэн ийм саналууд яваад байгаа. Тэгээд энэ бол Их Хурал дээр гишүүдээр яригдаад явах болов уу гэж бодож байна. Тэрийг Мөнхбаатар хариулъя. 

Д.Мөнхбаатар: Тэгэхээр түрүүн би бас ярьсан. Эрчимжсэн мал аж ахуй эрхлэх, фермерийн аж ахуй байгуулах энэ зориулалтаар үйл ажиллагаа явуулж байгаа тохиолдолд тухайн  газар нь эзэмшүүлж болохоор бид заасан байгаа. Тэгэхээр энэ эзэмшил газартай, өмчийн фермерийн тэр объёкт юм бол үл хөдлөх хөрөнгөд бүртгэгдэх нөхцөл нь бүрдэж байгаа. Бүртгэж болж байгаа. Тэгвэл тэр бүртгэж байгууллагууд эд нарын юу байдаг юм уу, яадаг юм бол. Тийм. Тэр нөхцөл нь хуулиараа бүрдсэн байгаа. 

Д.Дэмбэрэл: Баярлалаа. Тэр бэлчээрийн асуудал, Бэлчээрийн хууль гаргахад үнэхээр хүндрэлтэй юм байна лээ. Бүс нутаг бүрийн онцлогийг харгалзсан бэлчээрийнхээ газрыг ашиглахтай холбогдсон зарчмуудыг зүгээр энэ Газрын хуулиараа заах арга байхгүй юу. Та нар нэг бодоод ингээд ажиллавал.

Х.Баттулга: Санал юм байна, тийм ээ? 

Д.Дэмбэрэл: Тийм. Р.Раш гишүүн асуултаа тавья. Гишүүдийг оруулъя. Санал хураалт явагдана. 

Р.Раш: Сая Их Хурлын дарга бас хөндөөд хэлчих шиг боллоо. Би ойлгохгүй л сууна. Өнөөдөр Монгол Улс 125 сая орчим хэд ч гэдэг билээ, га газартай гэж ярьдаг. Тэгээд тэрний 118 сая гаруй нь бэлчээрийн газар нутаг. 2 сая орчим нь газар тариалан гэж ярьдаг. Бусад нь тэгээд ухаан нь уул уурхай, хот, суурин, тэгээд улсын тусгай хэрэгцээ, нөгөө ой, хад, асга, усны сан газар гэж ярьдаг. Тэгээд өөрөөр хэлбэл, Газрын тухай хуулийг бид нар өнөөдөр ярьж байна. Газрын тухай хууль. Гэтэл энэ маань нийт улсын газар нутгийн га-гаар илэрхийлсэн миний түрүүний 125-ын нэг л 1.5 юм уу, тэр орчмын газрын бид нар ярьж байна. Ингэж ухаан нь болох юм уу? Газрын харилцааны асуудлыг боловсронгуй болгоно гэж. Ер нь Засгийн газрын энд ингээд эгнээд сууж байгаа улсууд дотор нөгөө хөдөө Хөдөө аж ахуйн яам чинь хаана байна аа? Энэ Байгаль орчин, хөдөө аж ахуйн байнгын хороон дээр ярьсан асуудал гэнэ лээ. Тэр хариуцдаг барьдаг улс амьтан гэж байна уу, үгүй юу? Тэгээд үүнээс эхлээд би ойлгохгүй. 

Гэтэл энэ төсөл дээр Газрын тухай хуулийг хүчингүй болгоно гээд аваад хаясан байна. Юу яриад байгаагаа ч би сайн мэдэхгүй байна. Хүчингүй болгоно гээд. Нойл аравны хэдхэн хувийн газар нутгийн тухай ярьж байж тэгээд хүчингүй болгоно гэж яриад байдаг. Энийг нэг цогцоор нэлээн иж бүрэн сайн хандаж болдоггүй юм уу? Энэ Хөдөө аж ахуйн яам хаана нь явна? Нөгөө уул уурхай гэж байгаа юм чинь хаана нь явна? Би энийг сайн ойлгохгүй байна аа. Тэгээд цааш нь энэ дээр дөрвөн хуулийг ярих гэж байгаа юм байна. Гурав нь манай барилгын яамтай холбоотой. Үнэн. Геодези, зураг зүй зөв. Тэгээд бусад нь зөв. Тэр газрын төлбөр гэсэн байна лээ. Бас ч эдний яамны харъяаны асуудал мөн ч юм уу, биш ч юм уу? 

Ер нь Засгийн газарт аль яам нь газрыг хариуцаж байна аа? Өнөөдөр. Аль яам хэн нь Монголын газар нутгийн газар, газрын тухай асуудлыг хариуцаж байна аа? Барилгын яам хариуцаж байгаа юм уу? Цөөхөн  хувийг эзэлдэг. Эсхүл энэ хөдөө аж ахуй, энэ юм нь хариуцаж байна уу? Нөгөө газар тариалангийн асуудал яасан? Хоёр сая гаруй га газар тариалан байгаа. Тэгээд өнөөдөр яг энэ оруулж ирж байгаа төслийг харахаар зэрэг ер нь тэр бэлчээр нутаг ерөнхий газрын тухай асуудал бол тун ядмаг, цөөхөн тийм заалт байна. Тэгээд бид нар газрын тухай яриад байх юм. Энийг ойлгохгүй байна. 

Цааш нь энэ дээр газрын төлбөрийн төсөл гээд байна. Нэг квадрат метр газрыг хэд гэнэ үү, 2 000-120 000, 130 000 төгрөг гээд ингэж бичсэн байна. Тийм байгаа юм уу? Үнэхээр тийм байгаа юм уу? Өнөөдөр. Тэгээд тэрнийг тэгж худалдаална барина энэ тэр гээд. Энэ Богд уулын аманд чинь энэ Зайсан толгойн цаад талд үнэхээр тийм байгаа юм уу? Энэ Богд уулын эргэн тойронд байгаа асуудал, болиулъя гээд. Энэ үнэн үү? Богд уул өнөөдөр дархан цаазат уул хэвээрээ юу? Яг газрын тухай асуудлыг ярих ёстой бол энийгээ яримаар байна. Энэ замбараагүй байдлаа яримаар байна. нэг минутаа авъя.

Д.Дэмбэрэл: Р.Раш гишүүн 

Р.Раш: Ард түмэнтэй ярьж байгаа юм. Одоо энэ төсөл дээр одоогийн хуулиар бол аймаг, хотын газар юмыг тэр аймгийн дарга түүгээрээ мэдэж байгаа байх. Агентлагийн саналыг авч байгаа байх. Гэтэл чинь тэнд байгаа нэг аймгийн юу гэдэг юм, аж ахуй эрхэлье ч гэх юм уу, нэг байшин ч барья гэх юм уу, тэрийг Улаанбаатарын агентлаг мэдэж явах юм уу? Энэ зөв үү? Гэх мэтээр юмнууд бол бүр зарчмаас нь эхэлмээр байна аа. Газрын тухай асуудлын оруулж ирж байгаа, газрын харилцааны асуудлыг боловсронгуй болгоё, энийг нэг шударга гольдролд нь оруулъя гэж байгаа асуудал бол зөв өө. Энэ зөв. Хэлэлцэх ёстой. Түрүүний зарим гишүүдийн ярьж байгаа, цаг үеэ олсон, яах аргагүй үнэн. Энэ хөдөөгийн бэлчээр баларч байна шүү дээ. энэ замбараагүй машин. 

Х.Баттулга: Энэ яамд хаана байгаа юм бэ гэж. Ажлын хэсэг байгуулахад яамны төлөөллүүд орсон. Яамдаас санал авдаг юм. Бэлчээрийн тухай хууль бол нийт газар нутгийн нэлээн том буюу 1.6 сая га газар гээд түрүүн ярьж байна. тэгэхээр юу гэж байна гэхээр Бэлчээрийн тухай хууль чинь тусдаа яваад байгаа байхгүй юу. Ер нь бид нарын санал бол энэ Газрынхаа тухай хууль дээр Бэлчээрийнхээ тухай хуулийг хамтатгая гэсэн санал байгаа юм. Тийм учраас Бэлчээрийн тухай хууль тусдаа явж байгаа. Энэ дээр бол. Их Хурал дээр шийдэгдэх байлгүй дээ. би наад бас яриад юмыг чинь нэг их сайн ойлгохгүй байна л даа. Замбараатай болгох тал дээр үнэхээр санал нэг байна. замбараагүй болгосон улс нь тэддүгээр зууны үеийн биш, яг л бидний урьдын урьдын Засгийн газарт шахуу байсан ийм ийм сайд нарын үе гээд тэрийг ярих ёстой байх. Гэхдээ тэрийг яриад яах вэ. Одоо ямар ч байсан замбараатай болгохын тулд нэг юмыг нь бид нар оруулж өгсөн. Ерөөсөө үнэлгээний асуудал. Үнэлгээг яах юм, ил тод байлгая. Ил тод байдал гэдэг маань дуудлага худалдаа. Дуудлага худалдаа гэж юу вэ? Тийм тийм юм дуудлага худалдаа гээд ийм болгоё гэсэн тэр олон улсын жишгээр явах гэж байгаа. 

Тэгээд түрүүн би бас хэлж байсан. энэ газартай холбоотой асуудал өөрөө их эмзэг асуудал юм байна. Улс оронд бол хэдэн зуун жил, зарим газарт хэдэн юугаар явж байсан, дайн тэмцэл болж байсан байдаг. Цаашид бол байнга шинэчлэгдээд явах болов уу гэж бодож байна. жишээ нь, уул уурхайтай холбоотой асуудал бид нар мэдэхгүй байсан. Сая л гараад ирлээ. Тэгэнгүүтээ бэлчээрийнхээ эсрэг болж байгаа. Нүүдлийн соёл иргэншил гээд. Тэгээд энэ хуультай холбоотой байнга шинэчлэгдэж явах болов уу гэж бодож байгаа. Түрүүн тэр замтай холбоотой асуудлыг хэлсэн. Хууль, дүрэм, журмаараа бол олборлолт хийх компани тэр дэд бүтцээ барьж байж тэгээд юмаа зөөдөг байхад, ингээд ингээд юм яваад байгаа байхгүй юу. Энийг л одоо сайжруулаад ирсэн энэ юман дээр орж ирж байгаа юм л даа. Тэгээд дархан цаазат газар гээд байгаа. Хамгаалалтын бүсүүд гээд байгаа. Энэ ингээд нэг хэсэг эзэнгүй явсантай холбоотой л доо. Эзэнтэй байсан, гэхдээ эзэнгүй юм шиг явсан. Тэгээд одоо бас нэг эзэнтэй байсныгаа эзэнтэй болгох гээд байгаа юмаа нарийсгаж байгаа ухаантай. Нэгэнт дуудлага худалдаа гээд заасан байхад төсөл сонгон шалгаруулж байна гээд хүүхдийн парк өгдөг шиг, Сүхбаатарын талбайг өгдөг шиг, Дуурийн хажууд газар өгдөг шиг юмыг хорьж байгаа, яах вэ, өнгөрсөн юуны хойноос цув нөмөрч байгаа юм л даа. Тийм учраас саналууд гэж ойлголоо. Голдуу. 

Д.Дэмбэрэл: Тийм ээ. Тийм. Гол нь энэ асуудлуудыг бас тодорхой санал гаргаж, хуулийн сайн томъёоллуудыг гаргаж, хуулиа сайжруулъя. Зүйтэй. Гишүүд асуултаа асууж, хариултаа авлаа. Байнгын хороо энийг хэлэлцэхээр бол ажлын хэсэг саяын Раш гишүүний хэлээд байгаа тэр газрын асуудал хариуцсан бүх хүмүүсийг оролцуулж байгаад ажлын хэсгээ байгуулаг. Р.Раш гишүүнийг ажлын хэсэгт оруулаарай. Байнгын хороо. 

Үг хэлэх гишүүн байна уу? Алга байна. тэр гишүүдийг оруул. Ирц бүрдүүл. Санал хураана гээд байхад. Байхгүй гээд алх цохиж байхад, энд гарч ирэхгүй байна шүү дээ. за, Д.Дондог гишүүн 

Д.Дондог: Тэгэхээр яах вэ, би түрүүн асуултандаа бас нэлээн юм хөндсөн. Сая Р.Раш гуай ч ярьж байна. Энэ хуулиар чинь тэр зөрчилдөөд байгаа, маргаантай байгаа, газар ашиглалттай холбоотой байгаа юм чинь бүрэн зохицуулагдахаар гарч ирж чадаагүй байна гэж хэлээд байгаа юм. 

Яах вэ, жишээ нь хадлангийн талбайд мал оруулахыг хориглоно гэж байгаа юм. Тэгээд яаж зохицуулалт хийж, тэрийг чинь хяналт тавьж яаж ажиллах юм бэ? Ямар ч юм байхгүй байгаа юу. Отрын нутгийг аймгийн дарга нар зохицуулна гэж байна. Одоо байхгүй л явж байгаа. Газар тариалангийн бүс нутаг руу тариалангийн талбай руу мал орж байгаа яг хэвээрээ байгаад байгаа. Үүгээр чинь ингээд харахаар шинэ юм ерөөсөө байхгүй байгаад байгаа. Энийг хэлэлцэх явцдаа сайн анхаарч, Байнгын хороон дээр сайн анхаарч хэлэлцээч ээ гэж хэлэх гээд байгаа юм. Нэгд. 

Мөн уул уурхайн газар ашиглалт, олборлолттой холбогдуулаад тэр орчны газар чинь тэр чигээрээ сүйтгэгдэж байна. Бэлчээрээс хасагдаж байна. Малчид нь байх суух газраа олж ядаж байна. Зөвхөн өөрийнхөө юунд авсан газраас гадна. Дээр нь энэ зөвшөөрөл чинь хязгааргүй олдсоноос болоод бүхэл бүтэн аймгийн, би хэлээд байна. Нэг сумын нэг баг тэр чигээрээ тэр юунд чинь өртөж байна. уул уурхайн газар ашиглалтын олборлолт. Энэ бүхнийг зохицуулсан зохицуулалтыг энэ хууль дээр хэлэлцүүлгийн явцад сайн хийж өгөөч ээ. Зүгээр нэг багийн иргэдийн нийтийн Хурал шийднэ гэсэн их олон юм харагдаж байна. Багийн иргэдийн нийтийн Хурал энийг шийдэж чадахгүй ээ. Яагаад ч чадахгүй. Зүгээр маргалдаж байгаад тарна шүү дээ. эцсийн шийдэл тэр чинь сум, аймгийн л шийдвэр болох байх. 

Нөгөө талаас нь энэ аймгийн газрын албаны даргыг дээрээс томилно гээд ороод иржээ. Хууль дээр. Урьд нь орон нутгийн бие даасан байдлыг хангана гээд өчнөөн байгууллагын дарга нарыг орон нутагт нь томилохоор хийсэн шүү дээ. тэгээд иргэний бүртгэл гээд, нэг нэгээр нь сугалж авсаар байтал дахиад нөгөө орон нутгийн бие даасан байдлын асуудал чинь байхгүй боллоо шүү дээ. төсвийг нь бид нар өчнөөн жил яриад тавьж өгдөггүй, тэгээд боловсон хүчнийг нь буцаагаад авах гэж байна. Ингээд алинаар нь явах гээд байгаа юм? Эсхүл бүгдийг нь буцаагаад авах гээд байгаа юм уу? Эсхүл бүгдийг нь орон нутагтаа өгөх юм уу энэ тэр гэдгийг энэ хууль дээр бас л нэг асуудал болж хөндөгдөх нь гэж хэлье. Ийм зүйлүүдийг анхааралдаа аваач ээ гэж хэлэх гэсэн юм. 

Ц.Баярсайхан: Баярлалаа. Түрүүн миний асуултад Кадастрын хуулийн 15 дээр байгаа шүү дээ гэж байна. 15 дээр юу ч байхгүй л байгаа шүү дээ. 30 хоногийн дотор яаж олгох вэ гэдэг юм байгаа болохоос биш, 30 хоногийн дотор тэр иргэдийн Хурал, Засаг дарга нь олгохдоо тэр нутагт байж байгаа нөгөө бэлчээр, өвөлжөө, хаваржаа, ус, гол, горхи тусгай хамгаалалттай гэдэг юм уу, түүхийн дурсгалтай газар гээд энэ юмнуудаа зохицуулсан зүйл, тэр иргэдийн Хурал шийдэх тэр зохицуулалт энэ дээр бас байхгүй байгаа байхгүй юу. Ингэж худлаа битгий хариул. 

Хоёрт, ийм юмыг би оруулна гэсэн саналтай байна. энийг оруулж байж тэгээд орон нутагт нь тодорхой хэмжээний эрх мэдэл өгөхгүй бол дээрээс нь газрыг өгдөг, тэгээд нэг сумын нутаг, тэр бүү хэл, сумын төв нь хүртэл хайгуулын лицензэд ороод явсан ийм жишээ байгаа. Одоо тэр Ноён сумын тэнд бол бүхэлдээ хайгуулын лицензтэй байгаа байхгүй юу. Тийм учраас түрүүчийн миний ярьдаг тэр бэлчээр, уул уурхай, газар тариаланг энэ хуулиар яаж зохицуулах юм бэ? Энийг чинь зохицуулж өгөхгүй бол мал аж ахуй нь шахагдаад бэлчээргүй болоод, нэг хэсэг дээр нь баахан газар тариалан тарина гээд, тэгээд эцэст нь энэ хэдхэн га газар нь атаршаад үлдэх юм байгаа, бүү мэд, хичнээн хэмжээний газрын доройтол учрах юм байгаа юм, бүү мэд. 

Уул уурхай нь ямар хэмжээнд явах юм, үүнээс нь нөхөн сэргээлт нь хийгдэхгүй баахан нүх сүв хаана нь үлдэх юм? Тэгээд тэр замын асуудал бол зүгээр энэ ийм зам, суваг газар байна гэж байгаа болохоос биш, энэ замыг тавихын тулд ямар шийдвэр гаргах юм, хаагуур нь тавих юм, уул уурхай дээр ямар байх юм гэдэг чинь энэ хуулиндаа байх ёстой шүү дээ. тийм учраас хуулийг илүү тодорхой амьдрал дээр гараад байгаа иргэд, мөн төрийн бус байгууллагуудаас шүүмжлээд байгаа тэр шүүмжлэлүүдийг нэг мөр шийдсэн ийм зохицуулалтын процессын юм байх ёстой. Хуулийнхаа жаахан энэ бүтцийг өөрчилбөл яадаг юм? 

Ер нь иргэн ямар эрхтэй юм, тэр сумын иргэд ямар эрхтэй юм, тэр эрхийг нь хангахын тулд яах юм бэ гэж байхаас биш, ерөөсөө энэ чинь төрийн төв захиргааны байгууллага нь ийм эрхтэй, төрийн захиргааны байгууллага эрхтэй, Засаг дарга, иргэдийн Хурал гээд баахан дарга нарын эрхүүдийг жагсаагаад, эцэст нь нөгөө газраа авах гэж байгаа иргэд чинь хоёр жил хөөцөлдөөд, нөгөө эрхийн бичиг нь бүтдэггүй, тэр бүгдийг нь дуудлага худалдаагаар гэвэл мөнгөтэй нь авна шүү дээ. тэр суман дээр нэг аж ахуй эрхлэх гээд явж байгаа нэг жаахан бараа Улаанбаатараас татдаг хүн, жаал хуримтлал бий болгоод нэг дэлгүүр барина гэхээр зэрэг газрыг нь дуудлага худалдаагаар өгдөг, уул уурхай, хайгуул олоод гарцаагүй нэг кэмп байгуулаад, үйл ажиллагаа явуулъя гэхээр зэрэг тэр Гурван тэс сумын нутагт байж байгаа нэг газрын дуудлага худалдаагаар худалддаг. Тэгэхээр нь гарцаагүй нэг хүн тэнд оролцох хэрэгтэй болно оо? Гурван тэс сумаас 60 гаруй километр газар нэг уурхай кэмп байгуулахын тулд дуудлага худалдаанд ороход 80 сая төгрөг өгч авч байгаа. Нөгөө дуудлага худалдаанд орсон хүн нь 3, 4 хүн өрсөлдөж орж байгаа байхгүй юу. Ямар уурхай байгуулах гээд тэр дээр өрсөлдөж байгаа юм? 

Тийм учраас энэ дуудлага худалдааныхаа юмыг ч гэсэн жаахан бодохгүй болохгүй ээ. Аймгийн төв дээр, Өмнөговь аймгийн төв дээр өнөөдөр 10-аад жил ганзагын худалдаа хийсэн хүн хуримтлалаараа нэг дэлгүүр барья гээд, жаахан өргөтгөл хийхэд дуудлага худалдаанд ороод 70 сая төгрөгөөр авч чадахгүй алдаж байгаа юм. Тэгээд нөгөө түрээсэл байсан байр ч байхгүй, өргөтгөлийн юм ч байхгүй, нэг үйлчилгээ, цэг салбар үүд хаалгаа хааж байгаа. Сумын төв дээр колонк хэрэгтэй юу? Хэрэгтэй. Өнөөдөр бас нэг, хоёр колонк байвал үнийн хувьд сумын иргэдэд үнээрээ өрсөлдөөд хэрэгтэй байгаа байхгүй юу. Аль нь хямд, аль нь найдвартай байна. Гэтэл колонкын газар дуудлага худалдаанд ороод 880 сая төгрөг хүрч байна. Энэ сайн уу, муу юу? Ийм ийм зүйлүүдийг бодолцох нь зүгээр байх аа. Хуулиудын төслүүд дээр бол нэлээн олон саналууд бий. Хэлэлцэхийг дэмжиж байна. 

Д.Ганхуяг: Баярлалаа. Яг өнөөдрийн өргөн баригдсан хуулийн төслүүд, Газрын тухай, кадастрын, геодези, зураг зүйн тухай, Газрын төлбөрийн тухай энэ хуулиуд бол яг Монгол Улсад өнөөдөр үр дүнтэй эдийн засгийн эргэлтэд орж байгаа, хот, суурин газрын нийт газар нутгийн 0.4, за 0.5 хувь хүрч байгаа энэ харилцаатай холбоотой ийм хуулийн төслүүд байна аа. Тийм учраас хот байгуулалттай, нийслэлтэй, хот, суурин газартай холбоотой, тэрний газрын төлөвлөлт, энэ бүхэнтэй холбоотой хууль байна. Тийм учраас энийг Байгаль орчин, хүнс, хөдөө аж ахуйн байнгын хорооноос гадна Эдийн засгийн байнгын хороогоор давхар хэлэлцэхгүй бол болохгүй нь ээ гэсэн ийм саналыг нэгд гаргамаар байна. 

Хоёрт, Монгол Улсын нийт газар нутаг нэг таван төрлийн газрын нэгдмэл санд хуваарилагдаж байгаа. Тэгээд тэр сангийн хоорондын шилжилтийн асуудал нь их тодорхой бус байдаг юм байна лээ. Хоёрт, тэр газар зохион байгуулалтын төлөвлөлт гээд аль нь хөдөө аж ахуйн газар байх юм, аль нь хот, суурины газар байх юм, аль нь иргэнд өмчлүүлсэн газар байх юм гээд энэ бүхнээ жил болгон хэлэлцэж явж байж явах ёстой л доо. Уг нь өнөөдрийн Газрын тухай хуулиар энэ харилцаанууд иж бүрэн байгаа юм. Гэтэл юу болж байна гэхээр ерөөсөө газар зохион байгуулалтын төлөвлөлт, хот, тосгоны төлөвлөгөө, хот байгуулалтын төлөвлөлт гэдэг нь байдаггүй. Байхгүй учраас ингээд замбараагүй олгодог ийм байдалтай байгаад байгаа юм. Тийм учраас энэ саяын газрын нэгдмэл сан, газар зохион байгуулалтын төлөвлөлт, тэр хот, тосгоны төлөвлөгөө гарсан газраа газар олгодог ийм байдлаар явахгүй бол энэ зөрчил өнөөдөр ерөөсөө арилахгүй нь ээ гэж ойлгож байна аа. 

Дараагийн нэг асуудал нь энэ газар тариалан фермерийн аж ахуй, ашигт малтмалын лиценз эзэмшигчдийн хооронд маш их тийм хурцадмал зөрчил бий болсон. Тийм учраас энэ зөрчил энэ газрын харилцаатай холбоотой энэ бүх асуудлуудыг сайн зохицуулах шаардлагатай байна аа. Бэлчээрийн газрын тухайд их эмзэг асуудал байдаг юм билээ. Яг бэлчээрийнх нь газрыг үнэн зөвөөр тодорхойлоод тэрийг нь тэр хэвээр нь орхисон зүйтэй болов уу гэсэн ийм санал байна. 

Дараагийн нэг асуудал нь өнөөгийн яг хуулийн хэрэгжилтийн үр дүнд Улсын Их Хурлаас холбогдох Байнгын хорооноос үнэлэлт дүгнэлт өгмөөр байна. өнөөдөр жишээ нь, зүүн дөрвөн баруун дөрвөн замын хоорондох газрын төслөөр дуудлага худалдаагаар олгосон байх. Тэгээд хэрэв дуудлагын худалдаагаар олоод тэрийгээ энэ гэр хорооллыг дэд бүтэцжүүлэх тэр хөрөнгө оруулалтад зарцуулсан бол хичнээн үр дүнтэй байсан бэ гэдэг энэ дүгнэлтийг гаргамаар байна. юм болгоныг ашигт малтмалаас хийнэ, юм болгоныг газрын хэвлийгээс хийнэ гэж ерөөсөө явж болохгүй ээ. 

Өөрөөр хэлбэл, дэд бүтэцтэй болгодог тэр газрыг нь тэр төсөл гэдэг юмаар яваад, тэгээд дамлаад явдаг, бид нар бүгдээрээ мэдэж байгаа. Энэ өдөр тутмын телевиз, сониноор гараад байгаа. Улаанбаатар хотын нэгдүгээр бүсэд нэг га газар нэг саяас нэг сая 500 мянган доллар хүрсэн байгаа. Энэ орлого энэ улсын төсөвт чинь орохгүй байна. тийм учраас дэд бүтэцтэй болсон газраа дуудлагын худалдаагаар оруулаад, эргээд тэр гэр хорооллоо дэд бүтэцлэг ийм эдийн засгийн механизм руу оръё гэж. Тэгээд энэ багц хууль санаачилсан байна. Энэ хуулийн төслийг бол сайн хэлэлцэх нь зүйтэй юм гэж саналаа хэлэх байна. Баярлалаа. 

Д.Дэмбэрэл: Баярлалаа. Харин тэр та нар үүнээс хойш юу яая. 6 хүртэл хүн үг хэлэх ёстой юм. Та нар тэгээд кнопоо дарахгүй юм байна шүү дээ. 

Д.Тэрбишдагва: Энэ хуулийг бол тодорхой хэмжээгээр дэмжиж байна. гэхдээ энэ дээр түрүүн асуулт маягаар нэлээн зүйлүүдийг тодруулахыг хүссэн. Газрын асуудлыг өнөөдөр ингээд ярьж байхад газрын асуудал дээр өнөөдөр Барилга, хот байгуулалтын сайд орж ирж ярьж байна л даа. Түрүүн Ганхуяг гишүүний тэр яриад байгаа, Эдийн засгийн байнгын хороогоор ярина гэдэг тэр цаад агуулга энд гарч ирээд байгаа юм.  Яагаад гэвэл энэ газрын асуудал дээр бэлчээрийн газар, газар тариалангийн газар, эрдэс баялаг, эрчим хүчнийх, тэгээд энэ зам барилга, хот байгуулалт гээд ингээд яваад үзвэл газрын асуудал өөрөөр асар тийм том агуулгатай асуудал байхгүй юу. Тэгэхээр энэ газрын асуудлыг уг нь тэр байгууллагыг нь хуульдаа зааж өгөөд, Ерөнхий сайдын хэмжээнд ч юм уу, ингэж шууд ингэж харьцсан хоёр байгууллага байгаа юм. Нэг нь газрын асуудал хариуцсан. Нөгөө нь хөгжил шинэчлэлийн хороо гэсэн нэг асуудлууд байгаад байгаа. 

Тэгэхгүй бол өнөөдөр хамгийн явдалтай асуудал бол бэлчээрийн асуудал ингээд бид ярихаар Баттулга сайдаас юу асуух юм бэ? Эрдэс баялаг, эрчим хүчний асуудал хариуцахаар энэ сайдууд нь орж ирэхгүй. Тэгэхээр энийг бол цаашид энэ газрын асуудлыг илүү томсгож, үнэхээрийн улс орны эдийн засгийн эргэлтэд оруулсан, энэ асуудлыг бол иж бүрнээр нь авч ярихгүй бол өнөөдөр Барилга, хот байгуулалтын сайд бол газар тариалан энэ тэр мэдэхгүй дээ. тийм учраас орж ирээд асуултад зарим юман дээр хариулт ярьж чадахгүй байгаад байгаа ийм зүйл гараад байна. Ийм учраас энэ дээр цаашид анхаарах хэрэгтэй гэсэн нэгдүгээр асуудал байна. 

Хоёр дахь асуудал бол энэ өнөөдрийн орж ирж байгаа Газрын хууль дээр Бэлчээрийн хуулийг энэ дотор оруулаад, одоо оруулж байгаа юм. Тэгээд ингэснээс болоод бэлчээрийн асуудал тодорхой хэмжээгээр бүрхэгдүүлж байнаа. Гадаадад явж байна гэсэн. Надаас асуугаад яах вэ. Тийм учраас бэлчээрийн асуудлыг бол тусад нь авч хэлэлцэхгүй бол энэ их хамгийн ноцтой асуудал. Энийг иж бүрэн эзэмшүүлнэ үү, нийтийн өмчлөлд байна уу, бэлчээрийн асуудлыг бол тусад нь оруулж ирэх ёстой. 

Засгийн газраас хоёр хууль хоёулаа оруулж ирээд, нэг нь Газрын тухай хууль, нөгөө нь Бэлчээрийн хууль гэж оруулж ирсэн мөртлөө Газрын тухай хуульдаа Бэлчээрийн хуулийг оруулна. Тийм учраас Бэлчээрийн хууль хэрэг байхгүй гэж оруулж ирээд, хоёр хууль оруулж ирээд, энэ хууль дотроо Бэлчээрийн хууль хэрэггүй ээ гэж оруулж ирэхээр чинь оруулж ирсэн хуулиуд ингээд хоорондоо ингээд зөрчөөд гараад байгаа юм. Ийм учраас би бол тэр Бэлчээрийн хуулийг ямар нэгэн байдлаар ярих ёстой гэсэн байр суурьтай байна. тэгэхгүй бол энэ Газрын хууль гээд энэ маш өргөн хүрээтэй хууль дотор эрдэс баялаг, тэгээд энэ газрын хэрүүл маргаан гэж ярьсаар байгаад бэлчээр чинь бүрхэгдэж ороод, тэгээд эзэнгүй болоод, тэгээд бэлчээрийн хууль гарахгүй байх юм бол бэлчээр дураараа эзэмшдэг, бэлчээрийн газарт нь барилга байгууламж, тэгээд эрдэс баялгийн янз янзын юм гардаг ийм зүйл гараад байгаа учраас энийг ялгаж салгаж оруулсан нь зөв байх шүү гэдэг тийм саналтай байна. 

Д.Дэмбэрэл: Гишүүд үгээ хэллээ. Санал хураалт явуулъя. Байнгын хороо эдгээр хуулиудыг хэлэлцье гэсэн саналтай байгаа юм байна. Хэлэлцье гэсэн санал хураалт явуулъя. Хэлэлцэх нь зүйтэй. Хамаагүй кноп дарахгүй. 

41 гишүүн санал хураалтад оролцож, 32 гишүүн зөвшөөрч 78.0 хувийн саналаар хэлэлцэх нь зүйтэй гэж үзлээ. 

Эдгээр хуулиудыг хэлэлцэх нь зүйтэй гэж үзсэн учир Байгаль орчин, хүнс, хөдөө аж ахуйн байнгын хороонд анхны хэлэлцүүлэг хийхээр шилжүүлье. 

Ажлын хэсэг гаргаад нэлээн нухацтай ажиллахгүй бол амаргүй хууль шүү дээ. Гишүүд ээ. Байнгын хороо. Ингээд гишүүдэд баярлалаа. Завсарлага. 15.00 цагаас хуралдаан үргэлжилнэ. 

ЗАВСАРЛАГА


Н.Энхболд: Байна уу? Компанийн хууль дээр? Алга байна. Эцсийн найруулга сонслоо. 


Компанийн тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонслоо. 


Аудитын тухай хуульд өөрчлөлт оруулах тухай хуулийн эцсийн найруулга, саналтай гишүүн байна уу? Алга байна. Эцсийн найруулга сонслоо. 


Төсвийн байгууллагын удирдлага, санхүүжилтийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонслоо. 


Төрийн болон орон нутгийн өмчийн тухай хуульд нэмэлт оруулах тухай хуулийн эцсийн найруулга дээр санал хэлэх гишүүн? Алга байна. Эцсийн найруулга сонслоо. 

Төрийн албаны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Байхгүй байна. Эцсийн найруулга сонслоо. 

Иргэний хуульд өөрчлөлт оруулах тухай хуулийн эцсийн найруулгатай холбоотой санал гишүүдэд байна уу? Алга байна. Эцсийн найруулга сонслоо. 

Банк бус санхүүгийн үйл ажиллагааны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байвал нэрээ өгье. Алга байна. Эцсийн найруулга сонслоо. 

Үнэт цаасны зах зээлийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонслоо. 

Гадаадын хөрөнгө оруулалтын тухай хуульд өөрчлөлт оруулах тухай хуулийн эцсийн найруулгатай холбогдсон санал гишүүдэд байна уу? Байхгүй байна. Эцсийн найруулгыг сонслоо. 

Даатгалын тухай хуульд өөрчлөлт оруулах тухай хуулийн эцсийн найруулгыг сонсъё. Санал байна уу? Гишүүдэд санал алга байна. Эцсийн найруулга сонслоо. 

Банкны тухай хуульд өөрчлөлт оруулах тухай хуулийн эцсийн найруулгыг сонсъё. Эцсийн найруулгууд гишүүдэд тарсан байгаа. Санал байна уу? Алга байна. Сонслоо.

Компанийн тухай хуулийг хүчингүй болсонд тооцох тухай хуулийн эцсийн найруулгыг сонсъё. Санал алга. Эцсийн найруулга сонслоо. 13 хуулийн эцсийн найруулгыг сонслоо. 

Үдээс хойшхи хуралдаанаар Нэгдсэн Үндэстний Байгууллагын Энхийг дэмжих болон олон улсын бусад ажиллагаанд Монгол Улсаас цэргийн баг оролцуулж байгаа үйл ажиллагааны хүрээнд хийж байгаа ажил, цаашид авах арга хэмжээний талаар Монгол Улсын Ерөнхий сайд С.Батболд мэдээлэл хийнэ. Ерөнхий сайдыг урья. 

Өнөөдрийн Ерөнхий сайдын мэдээлэл хийх хуралдаанд Батлан хамгаалахын дэд сайд Баасанхүү, Батлан хамгаалах яамны Төрийн нарийн бичгийн даргын үүрэг гүйцэтгэгч, хурандаа Сүхбаатар, мөн яамны Стратеги удирдлагын төлөвлөлтийн газрын орлогч дарга, дэд хурандаа Наранхүү, Санхүү, хөрөнгө оруулалтын хэлтсийн дарга Жаргалсайхан, Гадаад харилцааны яамны Олон улсын байгууллагын дэд захирал Баттунгалаг нар байна. Гишүүдийг танхимд урья. Хурлаа эхэлье. Холбогдох яамдын сайд нарыг бас хуралдаанд урьж оролцуулах ёстой. 

Ерөнхий сайдыг мэдээлэл хийж дууссаны дараа хуралдаан үргэлжлүүлнэ шүү. Гишүүдийг ирцтэй байлгах талаар ажлын алба ажиллаарай. Мэдээлэл бол нийт дүндээ цаг 30 минут хийнэ. Тэгээд эртнээс дэгээ сануулъя. Гишүүд цаг 30 минут болонгуут мэдээллийн ажиллагааг дуусгаад, тэгээд асуудлаа хэлэлцэх ажилдаа орцгооно. 

Цаг гарвал мэдээллийн дараа Импортын барааны гаалийн албан татварын хувь хэмжээ батлах тухай Улсын Их Хурлын тогтоолын хавсралтад өөрчлөлт оруулах тогтоолын төсөл, 

Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын хуулийн төсөл, 

Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслүүд хэлэлцэх бололцоо гарах байх. Хууль санаачлагчид, ажлын хэсгийг бэлтгэлтэй бай гэж хэлээрэй. 

Намрын ээлжит чуулганы 10 сарын 21-ний өдрийн үдээс хойшхи хуралдааныг нээснийг мэдэгдье. Өнөөдрийн хуралдаанаар Нэгдсэн Үндэстний байгууллагын энхийг дэмжих болон олон улсын бусад ажиллагаанд Монгол Улсаас цэргийн баг оролцуулж байгаа үйл ажиллагааны хүрээнд хийж байгаа ажил, цаашид авах арга хэмжээ сэдвээр Монгол Улсын Ерөнхий сайд С.Батболд мэдээлэл хийнэ. Ерөнхий сайдыг мэдээлэл хийхийг урьж байна.

С.Батболд: Улсын Их Хурлын дэд дарга, эрхэм гишүүд ээ,

Монгол Улс 1961 онд Нэгдсэн Үндэстний Байгууллагад гишүүнээр элссэнээр тус байгууллагын дүрэмд заасан “НҮБ-ын бүх гишүүн олон улсын энх тайван, аюулгүй байдлыг сахиулах үйл хэрэгт хувь нэмрээ оруулах, ... Аюулгүйн зөвлөлийн шаардсанаар олон улсын энх тайван, аюулгүй байдлыг сахиулахад шаардагдах зэвсэгт хүч гаргах, тусламж үзүүлэх” үүрэг хүлээх болно.

Үүний дагуу НҮБ болон дэлхийн хамтын нийгэмлэгийн бүрэн эрхт гишүүний хувьд бүс нутаг, дэлхий дахины энх амгалан байдал, аюулгүй байдлыг хангах үйл хэрэгт өөрийн хувь нэмрийг оруулах бодлогыг баримталж ирсэн билээ. Энэхүү бодлогыг хэрэгжүүлэх нэг арга, хэлбэр нь НҮБ-ын Энхийг сахиулах ажиллагаанд оролцох явдал юм. 

Сүүлийн үеийн дэлхийн цэрэг улс төрийн байдлаас шалтгаалан НҮБ-ын энхийг дэмжих үйл ажиллагаа, түүнд оролцож байгаа цэргийн албан хаагчдын тоо нэмэгдэх хандлагатай байна. Тухайлбал, 2010 оноос хойш НҮБ-ын энхийг дэмжих ажиллагаанд оролцож буй цэргийн тоо 3 орчим хувиар нэмэгдлээ. 


Өнөөгийн байдлаар НҮБ-ын энхийг дэмжих 10 гаруй ажиллагаанд дэлхийн 114 улсын 80 гаруй мянган цэрэг, цагдаагийн албан хаагчид үүрэг гүйцэтгэж байна.

Олон улсын гэрээгээр хүлээсэн үүргээ шударгаар сахин биелүүлэх тухай Монгол Улсын Үндсэн хуулийн заалт, Зэвсэгт хүчин нь үндсэн үүргээсээ гадна тайван цагт энхийг дэмжих ажиллагаанд оролцох тухай, Монгол Улсын “Төрийн цэргийн бодлогын үндэс” баримт бичиг, Зэвсэгт хүчний тухай болон Энхийг дэмжих ажиллагаанд оролцох тухай хуулийн заалтууд нь энхийг дэмжих ажиллагаанд Монгол Улс оролцох эрх зүйн үндэс болж байна.

НҮБ-ын энхийг дэмжих ажиллагаанд хувь нэмэр оруулах нь олон улсын тавцанд Монгол Улсын нэр хүндийг дээшлүүлж, байр суурийг бэхжүүлэх замаар аюулгүй байдлаа улс төр, дипломатын аргаар хангахад чиглэсэн нэг чухал арга хэмжээ юм. Тиймээс энэ асуудлыг Монгол Улсын үндэсний аюулгүй байдлын үзэл баримтлал, Монгол Улсын гадаад бодлогын үзэл баримтлалын холбогдох заалтуудад тодорхой зааж өгсөн.

2010 оны сүүлээр Чад болон Төв Африкийн Бүгд Найрамдах улс дахь ажиллагаа, 2011 оны эхээр Сьерра Леон дахь ажиллагаа дуусгавар болсон. Харин одоо НҮБ-ын Судан Улсын Дарфур, Баруун Сахар, Бүгд Найрамдах Ардчилсан Конго Улс, Судан дахь ажиллагаанд нийт 78 цэргийн албан хаагч үүрэг гүйцэтгэж байна.

Өмнөх жилүүдэд НҮБ-ын энхийг дэмжих үйл ажиллагаанд Монгол Улсын Зэвсэгт хүчний цэргийн баг зөвхөн харуул хамгаалалтын үүрэг гүйцэтгэж байсан бол 2009 оноос гүйцэтгэх үүргийн хүрээ өргөжиж, Чад болон Төв Африкийн Бүгд Найрамдах улсад үүрэг гүйцэтгэсэн баг НҮБ-ын ажиллагааны нэг секторын аюулгүй байдлыг бүхэлд нь хариуцан энхийг дэмжих ажиллагаанд гүйцэтгэдэг бүх үүргийг бие даан гүйцэтгэсэн юм. Мөн 2011 оноос Судан Улсын Дарфурт Монгол Улсын цэргийн хээрийн эмнэлгийн баг НҮБ-ын ажилтнууд болон орон нутгийн иргэдэд эмнэлгийн үйлчилгээ үзүүлж эхлээд байна.

Энэ онд Өмнөд Судан Улс дахь НҮБ-ын энхийг дэмжих үйл ажиллагаанд 850 хүний бүрэлдэхүүнтэй батальоны хэмжээний цэргийн баг оролцуулахаар бэлтгэж байгаа ба манай цэргийн баг энэ ажиллагаанд мөн нэг секторын аюулгүй байдлыг хариуцах юм.

Олон улсын үйл ажиллагааны хүрээнд Монгол Улс терроризмын эсрэг олон улсын хүчин чармайлтыг эхнээс нь тууштай дэмжиж ирсэн бөгөөд үүнийгээ бодит үйл ажиллагаагаар нотлон харуулж Ирак дахь дайны дараах сэргээн босгох, энхийг сахиулах хүмүүнлэгийн олон улсын “Иракийн эрх чөлөө”, Афганистан дахь АНУ-ын тэргүүлсэн олон үндэстний “Тогтвортой эрх чөлөө” ажиллагаа, Косово улсад явагдсан НАТО-н цэргийн ажиллагаанд оролцож, цэргийн албан хаагчид үүргээ амжилттай гүйцэтгэлээ. Эдгээр Монгол цэргийн мэргэжлийн бэлтгэл, ур чадварыг дэлхий нийтэд харуулах, Монгол Улсын нэр хүндийг олон улсын давцанд бэхжүүлэхэд тодорхой хувь нэмэр оруулсан.

Мөн манай цэргийн албан хаагчид олон улсын үндэсний цэргийн хүчний бүрэлдэхүүнд үүрэг гүйцэтгэх, харилцан ажиллагааг зохион байгуулах талаар мэдлэг, туршлага олж авахад чухал ач холбогдолтой арга хэмжээ боллоо. 

Монгол Улсын Засгийн газраас олон улсын энхийг дэмжих ажиллагаанд оролцоогоо нэмэгдүүлэх бодлогоо хэрэгжүүлж ирлээ. 2002 онд анхны 2 офицерийг илгээснээс хойш дэлхийн 3 тивийн 10 улсад явагдсан энхийг дэмжих 12 ажиллагаанд Зэвсэгт хүчин, Тагнуулын Ерөнхий газар, Хил хамгаалах Ерөнхий газар, Цагдаагийн Ерөнхий газар, Шүүхийн шийдвэр гүйцэтгэх ерөнхий газар, Төрийн тусгай албан хаагчдын нэгдсэн эмнэлэг зэрэг байгууллагын нийт 5187 албан хаагч үүргээ амжилттай гүйцэтгэсэн бөгөөд өнөөгийн байдлаар Бүгд Найрамдах Ардчилсан Конго Улс, Баруун Сахар, Судан, Афганистан гэсэн 4 улсад нийт 326 цэргийн албан хаагч үүрэг гүйцэтгэж байгаа болно.

НҮБ-аас тавьсан хүсэлт, БХЯ, Зэвсэгт хүчний Жанжин штабаас ирүүлсэн саналыг үндэслэн Ливан, Зааны Ясан Эрэг, Ирак, Өмнөд Судан Улсад явуулж буй НҮБ-ын ажиллагаанд цэргийн баг оролцуулахаар Монгол Улсын Засгийн газар шийдвэр гаргаад байна. 

Зэвсэгт хүчний энхийг дэмжих ажиллагааны чадавхийг нэмэгдүүлэхэд чиглэсэн сургалтын талаар тодорхой арга хэмжээнүүд авч байна.

Батлан хамгаалах яамнаас хэрэгжүүлж буй цэргийн шинэчлэлийн хүрээнд манай цэргийн албан хаагчид гадаад улс орнуудад зохион байгуулж байгаа төрөл бүрийн сургалт, дадлагад оролцож ирсний зэрэгцээ олон улсын хамтарсан сургалт, дадлагыг өөрийн улсад амжилттай зохион байгуулж байна. 

Олон улсын болон хоёр талын хамтарсан сургалт, дадлагыг энхийг дэмжих ажиллагаа болон терроризмын эсрэг тэмцэх гэсэн 2 үндсэн чиглэлээр явуулж, оролцох бүрэлдэхүүний ажиллагааны өмнөх сургалт, бэлтгэлийг Таван толгой дахь Зэвсэгт хүчний сургалтын нэгдсэн төвд зохион байгуулж байна. 

Монгол Улс анх 2000 онд Казакстан Улсад зохион байгуулсан олон улсын  “Центразбат-2000” энхийг дэмжих ажиллагааны хээрийн сургуульд оролцож эхэлснээс хойш Бангладеш, Шри-Ланка, Индонез, БНЭУ, БНСУ, БНТУ, БНХАУ, Камбож улсад болсон хамтарсан сургууль, сургалт дадлагуудад Зэвсэгт хүчний бие бүрэлдэхүүн амжилттай оролцож ирлээ. 

Манай улсын зэвсэгт хүчин 2003 оноос эхлэн АНУ, ОХУ, БНЭУ, Катар, Бельгийн Вант Улсын зэвсэгт хүчнүүдтэй болон НҮБ-ын Аюулгүйн Зөвлөлийн байнгын гишүүн 4 оронтой хамтарсан сургалтууд, бусад энхийг дэмжих ажиллагааны олон улсын сургалт, дадлагыг өөрийн оронд амжилттай зохион байгууллаа.

Даян дэлхийд энх тайвныг бэхжүүлэхийн төлөөх олон улсын хүчин чармайлтыг дэмжсэн Монгол Улсын бодлого, үйл ажиллагаа нь дэлхийн олон орноос дэмжлэг хүлээж батлан хамгаалахын шинэчлэл, зэвсэгт хүчнийг хөгжүүлэхэд чиглэсэн тусламж, дэмжлэгийг нэмэгдүүлэх таатай нөхцөлийг бүрдүүлж байна. НҮБ-ын Ерөнхий нарийн бичгийн дарга Бан Ги Мун НҮБ-ын Ерөнхий Ассамблей дээр хэлсэн үгэндээ энхийг сахиулах ажиллагаанд үүрэг гүйцэтгэж буй монгол цэргийн мэргэжлийн ур чадварыг өндөр үнэлж, талархаж байгаа тухайгаа цохон тэмдэглэсэн явдал нь манай улсын энхийн төлөөх хүчин чармайлт, бодлого, үйл ажиллагааг олон улсын хэмжээнд өндрөөр үнэлж байгаагийн жишээ юм.

Монгол Улстай найрсаг харилцаатай орнууд Монголын зэвсэгт хүчний энхийг дэмжих ажиллагааны болон терроризмтэй тэмцэх чадавхийг нэмэгдүүлэхэд дэмжлэг үзүүлсээр байна. Тухайлбал, ОХУ-аас 182.2 тэрбум, АНУ-аас 40 гаруй тэрбум, БНХАУ-аас 20 гаруй тэрбум төгрөгийн техник хэрэгслийн, ХБНГУ, БНЭУ, БНСУ, БНТУ-аас бусад эд зүйлийн тусламж хүлээн аваад байна.

Монгол Улсын зэвсэгт хүчин 2005-2010 онд “Иракийн эрх чөлөө ажиллагаа”-нд цэргийн багийг бэлтгэн оролцуулах зардалд Америкийн Нэгдсэн Улсаас 2.3 сая, Нэгдсэн Үндэстний Байгууллагаас энхийг дэмжих ажиллагаанд цэрэг оролцуулсны нөхөн олговор, тоног төхөөрөмж ашиглуулсны түрээсийн орлогод нийт 25.9 сая ам.долларын нөхөн төлбөрийг авсан. 

Олон улсын энхийг дэмжих ажиллагааны цаашид авах арга хэмжээний талаар хэдэн үг хэлье.


Сүүлийн жилүүдэд НҮБ-аас Энхийг дэмжих ажиллагаанд цэрэг илгээгч орнуудын тоог нэмэгдүүлэх зорилтыг тавьж байгаа. Энэ зорилтын хүрээнд манай улсад хандаж зарим ажиллагаанд цэрэг оруулах хүсэлтийг ирүүлж байгаа болно.

Манай улс энхийг дэмжих ажиллагаанд цэрэг, дайчдаа оролцуулж байгаа нь олон улсын өмнө хүлээсэн үүргийг биелүүлж, дэлхий дахинд энх тайван, аюулгүй байдлыг тогтоох үйл явцад хувь нэмрээ оруулан, энхийг эрхэмлэсэн төрийн гадаад бодлогын илрэл гэж үзэж байна. Зэвсэгт хүчний үүрэг гүйцэтгэх чадавхийг нэмэгдүүлэх, цэргийн албан хаагчдын мэргэжлийн бэлтгэлийг өндөржүүлэх, тэдний нийгмийн асуудлыг шийдвэрлэхэд чухал ач холбогдолтой гэж үзэж НҮБ-ын энхийг дэмжих ажиллагаанд оролцоогоо цаашид өргөжүүлэх бодлого баримтлах нь зүйтэй юм. 
Энэ нь аюулгүй байдлаа улс төр, дипломатын аргаар хангах тухай Монгол Улсын үндэсний аюулгүй байдлын үзэл баримтлал, Монгол Улсын гадаад бодлогын үзэл баримтлалын заалтад нийцэж байна. Мөн Монгол Улсын Засгийн газрын 2008-2012 оны үйл ажиллагааны хөтөлбөрт багтаж амжилттай хэрэгжиж байгаа арга хэмжээнүүдийн нэг билээ.

Дэлхийн халуун цэгүүдэд үүрэг гүйцэтгэж байгаа цэрэг дайчдынхаа амь нас, эрүүл мэнд, нийгмийн баталгааг сайжруулахад анхаарч 2010 онд Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулж, Энхийг дэмжих ажиллагаанд оролцох тухай хуулийг шинэчлэн батлууллаа. Мөн энхийг дэмжих ажиллагаанд оролцсон тэтгэвэр, тэтгэмж болон даатгалын асуудлыг НҮБ-аас баримталдаг жишигт ойртуулан шийдвэрлэлээ. 

Монгол Улсын зэвсэгт хүчин олон улсын энхийг дэмжих ажиллагааны нэг ээлжинд мотобуудлагын батальон хүртэл хэмжээний цэргийн баг, түүний дээр бие даасан цэргийн цагдаагийн салбар, барилга, инженерийн салбар, цэргийн эмнэлгийн салбар, Нисдэг тэрэгний салбар оролцуулах боломжтой.

Монгол Улс энхийг дэмжих ажиллагаанд оролцох цаашдын чиглэл, боломжийн талаар Үндэсний аюулгүй байдлын зөвлөлөөс холбогдох шийдвэрийг гаргаад байгаа билээ. 

Энхийг дэмжих ажиллагаанд Монгол Улсын оролцуулах талаар энхийг дэмжих ажиллагаанд оролцож байгаа цэргийн албан хаагчид нь байгаль цаг уурын болон цагийн байдлын эрсдэлтэй хүнд нөхцөлд сэтгэл зүй, бие бялдрын ихээхэн ачаалалтайгаар үүрэг гүйцэтгэж байна. Тиймээс тэдний эрүүл мэнд, нийгмийн асуудалд онцгой анхаарах, үүнтэй холбоотой эрх зүйн зохицуулалтыг боловсронгуй болгох шаардлагатай.

2.“Зэвсэгт хүчний байгуулалтыг 2015 он хүртэл хөгжүүлэх хөтөлбөр”-т тусгасан  энхийг дэмжих ажиллагааны чадавхийг нэмэгдүүлэх, энхийг дэмжих ажиллагааны иж бүрэн бригад байгуулах ажлыг төлөвлөсөн хугацаанд хэрэгжүүлэх, 

3.Зэвсэгт хүчний сургалтын нэгдсэн төвийг Бүс нутгийн хэмжээний энхийг дэмжих ажиллагааны сургалтын төв болгон хөгжүүлж, олон улсын сургалт, дадлагыг өргөжүүлэх,

4.Зэвсэгт хүчний энхийг дэмжих ажиллагаанд оролцох бүрэлдэхүүний сургалт бэлтгэлийн тогтолцоог сайжруулах,

5.Олон улсын цэргийн ажиллагаа, сургалт, дадлагад оролцох Монгол Улсын цэргийн багийн бие бүрэлдэхүүн болон ачаа, техник хэрэгслийг тээвэрлэхтэй холбоотой нисэх буудал, хил, гаалийн үйлчилгээг хөнгөн шуурхай болгох,

6.НҮБ-ын болон олон улсын хүмүүнлэгийн ажиллагаанд оролцох, дэмжлэг үзүүлэх хүрээг өргөжүүлэх зэрэг асуудлуудыг холбогдох байгууллагууд анхааралдаа авч ажил хэрэг болгох шаардлагатай гэж үзэж байна.

Улсын Их Хурлын эрхэм гишүүд та бүхэнд Засгийн газраас энхийг сахиулах хүрээнд авч хэрэгжүүлж байгаа бодлого, үйл ажиллагааг танилцууллаа. Та бүхнийг санал бодлоо илэрхийлэхийг хүсье. Баярлалаа. 

Н.Энхболд: Баярлалаа. Ерөнхий сайдын мэдээлэлтэй холбогдуулан асуулт тавих, үг хэлэх гишүүд нэрээ өгнө үү. Д.Ганхуяг, С.Бямбацогт, Х.Жекей, Д.Тэрбишдагва, Б.Бат-Эрдэнэ, Д.Очирбат, О.Чулуунбат, Н.Ганбямба, З.Энхболд, Баярсайхан, Л.Гүндалай, Р.Раш, Г.Батхүү, Ч.Сайханбилэг гишүүнээр тасаллаа. Асууна, үг хэлнэ. Холилдоод явна шүү. Дэг тийм байна. 

Д.Ганхуяг: Баярлалаа. Энэ НҮБ-ын гишүүн орны хувьд энхийг дэмжих үйл ажиллагаанд орж өөрийн орны нэр хүндийг сайжруулах, байр суурийг бэхжүүлэх, улс төр, дипломатыг аргаар үндэсний аюулгүй байдлаа хамгаалах нь чухал арга хэмжээ болж байгаа юм гэдэг дээр санал нэг байна. Тэгээд манай орны хувьд газар нутаг ихтэй, баялаг ихтэй, хүн ам цөөтэй, газар зүйн байршил нь далайд гарцгүй гээд олон асуудал бий. Тэгээд энэ бол их чухал арга хэмжээ гэж ойлгож байгаа юм. Тэгээд дөрвөн асуулт асууя. нэгд, ер нь энхийг дэмжих үйл ажиллагаанд оролцож эхэлснээс хойш яг хүний тоогоор цэргийн албан хаагчийн хувьд яг давхардалгүй тоогоор хэдэн хүн нийтдээ оролцов оо? Тэгээд энэ оролцохдоо холбоотой зардал энэ тэр нь хаанаасаа гардаг юм ? хүрдэг юм уу? Хүрэлцдэггүй юм уу? Ямар байдаг юм гэдэг нэгдүгээр асуулт. 

Хоёрт, зэвсэгт хүчний сургалтын төвийг бүс нутгийн энхийг дэмжих сургалтын төв болгох шаардлагатай байгаа гэдэгтэй санал нэг байна. Гэхдээ үүнтэй холбоотой зардал энэ тэр нь шийдэгдсэн юм уу? Төсөвт суусан юм уу? Ямархуу аргаар энэ бүс нутгийн энхийг дэмжих сургалтын болон дадлагын төв болгох гэж байгаа юм бэ? Зураг төсөл нь хийгдсэн үү? Үүнтэй холбоотой бэлтгэл ажил ямар байна вэ? 

Дараагийн асуудал нь энэ үйл ажиллагаанд оролцож байгаа хүмүүсийн нийгмийн асуудал, эрүүл мэндийн асуудлын эрх зүйн орчинг бүрдүүлэх замаар шийдвэрлэгдэнэ гэж ингэж орсон байна. Ямар байдлаар ямар хуульд өөрчлөлт оруулах юм, тэр хуулийн төсөл нь өргөн баригдсан юм уу? Ямархуу байдалтай байгаа юм бэ? Энэ гааль дээр болон хил дээр нисэх онгоцны буудал дээр энэ үйл ажиллагаатай холбоотой хүнд суртал энэ тэр байгаа, энийг шуурхай болгох гэсэн асуудал байна. Ер нь ямар асуудлууд үүсдэг юм? Яаж шуурхай болгох юм бэ гэсэн иймэрхүү асуултуудыг асууя. 

Н.Энхболд: Баасанхүү дэд сайд

С.Баасанхүү: Нэгд, өнөөгийн байдлаар 5221 хүн үүрэг гүйцэтгээд байна. Түрүүн бол 5100 гэсэн. үүний материалыг өгснөөс хойш Афганистан, Суданы нэг ээлж явсан учраас энэ тоо 5221 болж өссөн юм. 

Хоёр дахь асуудал нь тэр мөнгө төгрөгийн хувьд бид НҮБ-ын мандаттай ажиллагаанд орж байгаа бол тэндээс цэргийн албан хаагчид цалин хэлбэрээр мөнгө авдаг. 1024 доллар. Сард. Түүнээс гадна тэнд оролцож байгаа зэвсэг техник, цэрэг техникийн эд хогшил гэж байдаг. Үүрч яваа цүнх, савнаас эхлээд. Энэ эд хогшил нь бүгдээрээ тарифтай. Жишээ нь, буу авч явбал 68 доллар ч гэх шиг, түүгээр нь НҮБ-ын экспертүүд үржүүлээд, тэгээд тэр мөнгийг нь Монгол Улсад төлдөг. Тэр нь Зэвсэгт хүчний хөгжлийн сан гэж Сангийн яаманд байдаг тэр дансанд ороод, тэгээд орсон мөнгөөр нь дараагийнх нь ээлжүүдийг бэлтгэж явуулж байгаа. 

Ер нь үндсэндээ Засгийн газраас бол оны эхэнд тухайн жил хийгдэж ажиллагаануудыг бүгдийг нь баталдаг. Тэгэхдээ тэндээ шаардлагатай төсвүүдийг нь суулгаад, зарим хэсгийг нь орж ирж байгаа хөгжлийн сангаасаа зарцуулаад, ингээд үндсэндээ нэмэлт хөрөнгө нэхэлгүйгээр ингээд явж байгаа. Цаашид бид энэ зэвсэгт хүчнийг 2015 он хүртэл хөгжүүлэх хөтөлбөрийг хэрэгжүүлж дуусах юм бол түрүүн мэдээлэлд гарсан. Тэр 3 батальонтой болох ёстой юм. Ийм тохиолдолд орж байгаа орлого нь өөрийнхөө бусад ажиллагаануудыг нөхөөд бид оролцоод байх ийм бололцоотой болно гэж хэлж байна. 

Зүгээр НҮБ-аас тэр дээр Засгийн газарт оруулж шийдсэнээс гадна гэнэт ажиллагааны асуудал гарч ирээд манайд урилга ирүүлдэг ийм асуудал бас гарч байсан. ийм тохиолдолд бол бид тухайн үед Үндэсний аюулгүй байдлын зөвлөл, Засгийн газарт оруулаад ингээд шийдээд явж байгаа. 

Сургалтын төвийн тухайд, юу яаж байгаа. Гадны тусламж, дэмжлэгтэйгээр бид энийгээ засаад, тэр стандартад нийцүүлээд ингээд явж байгаа. Энд бол Солонгос улс, АНУ, Катар гэсэн ийм улсуудын тусламжаар төвөө тохижуулаад явж байгаа. Энэ бол бас тавигдах шаардлага байдаг. НҮБ-аас. Тэрийг нь биелүүлээд эхний шатны шалгалтуудаар манайх бол үнэлгээгээ авсан. Материаллаг баазын хувьд дуусаагүй байгаа. Энийг бол бид энэ замаараа цаашид ойрын үед дуусгаад, ингээд бүс нутгийн төв болгоно гэсэн ийм зорилт тавиад ажиллаж байгаа. 

Нийгмийн асуудлын тухай Ганхуяг гишүүн асуусан. Энэ оролцож байгаа хүмүүсийн. Тэгэхээр энд бол бид нөгөө нөхөн төлбөрөөр орж ирж байгаа мөнгөнөөс тодорхой хэмжээний албан тушаалын орон сууцнуудыг бол барьж байгаа. Энийгээ бол зөвхөн тэр ажиллагаанд оролцсон тэр хүмүүст олгоод явж байгаа. Гэхдээ энэ бол тийм их хангалттай, явсан бүх хүнд өгөх хэмжээнд арай хүрээгүй байна. Гэхдээ ажиллагаанд ороод, орлого юм нь нэмэгдээд ирэх үед бид ба энийг цаашид шийдээд явах бололцоотой гэж үзэж байгаа. 

Өөр нийгмийн асуудлын тухайд, тэтгэвэр, тэтгэмжийн хувьд нэмэлт, өөрчлөлт ороод, энэ энхийг сахиулах ажиллагаанд оролцсон бүрэлдэхүүний амь даатгалаас эхлээд, бусад зүйлүүдийг энэ хуульд нэмэлт оруулаад, өнгөрсөн оны 7 дугаар сард батлагдаад үйлчлээд явж байгаа. Үүнээс гадна мянган айлын орон сууцны төсөл манайд хэрэгжиж байгаа. Энд бол энэ нөхөд тэргүүн ээлжинд хамрагдаад явж байгаа. Бусад нийгмийн асуудлууд нь манай яамны төлөвлөгөөгөөр явж байгаа энэ арга хэмжээнүүдэд хамрагдаад ингээд оролцож байгаа. Баярлалаа. 

Гаалийн тухайд бол Засгийн газрын тогтоолоор батлагдсан журам байгаа. Хил, гаалийн хялбаршуулсан үзлэг, шалгалт явуулдаг. Энэ журам мөрдөгдөж нэлээн сайн зүгширсэн байгаа. Энд бол тэнд ажилладаг олон байгууллагууд өөрсдөө энэ журамд орсон байгууллагууд учраас одоогоор тийм айхтар хүндрэл юм бол гарахгүй байгаа. Энэ шийдэгдээд явж байгаа. 

Н.Энхболд: Хариулт дууссан уу? Х.Жекей гишүүн 

Х.Жекей: Баярлалаа. Нэгдсэн үндэстний энхийг дэмжих болон олон улсын ажиллагаанд манай хүчний байгууллагууд оролцож байгаа явдал бол хүн төрөлхтний өмнө Монгол Улсын хүлээсэн үүргээ тодорхой хэмжээгээр биелүүлж байгаа нэг хэлбэр л дээ. 2000 онд анх хууль батлагдаад ингэснээс хойш, 2011 онд шинэчлэгдлээ л дээ. хууль, эрх зүйн актын хувьд. Тэгээд нэг хэсэг зэвсэгт хүчний анги, салбаруудаас оролцож байгаа оролцоо, тэр дотроо бусад хүчний байгууллага гэж бид нар хэлээд хэвшсэн тэр Хил хамгаалах байгууллага, онцгой байдал, шүүхийн шийдвэр, цагдаа гээд ингээд үзэхээр бага оролцоотой байсан юм. Миний сонирхож байгаа асуудал юу байна гэхээр нэгд, тэр хүчний гэх байгууллагуудаас энэ сүүлийн тоогоор хэр их явж байна? Тэрийг нэг хэлээд өгөөч. Хуучин одоо нэг тийм зэвсэгт хүчний анги салбаруудаас их яваад, нөгөөдүүлээс жаахан орхигдох маягаар яваад байсан л даа. Тодорхой хэмжээгээр явдаг. Гэхдээ тооны хувьд харьцангуй бага яваад байсан. энэ асуудал одоо шинэ хууль 2010 оноос гарснаас хойш нэмэгдсэн байдал нь ямархуу вэ тэр талаар нэг тоо хэлээд өгөөч. 

Өнөөгийн байдлаар НҮБ-ын энхийг дэмжих 10 гаруй ажиллагаанд дэлхийн 114 орны 80 гаруй бэргийн албан хаагч оролцсоны 5000 манайх гэхээр бас бахархмаар тоо байна л даа. Энэ жижиг гүрэн. Тэгээд энэ арга хэмжээгээр дэлхийд өөрийнхөө нэрийг цуурайтуулж байгаа цэрэг дайчдаар дамжуулж энэ нэрээ, тодорхой хэмжээгээр нэр хүнд өсгөж байгаа асуудлыг би бахархаж дэмжиж байна. Нэг.

Хоёрт, одоо 2010 оны 7 сарын 24-нд цэргийн тэтгэвэр, тэтгэмжийн талаар шинэ хууль гараад, одоогийнхонд бол их аятайхан байдлаар үйлчлээд явж байна. 2010 оноос өмнө тэтгэвэрт гарсан улсуудын тэтгэвэр, тэтгэмжийн асуудал бол нэлээн зөрүүтэй байна гээд хүмүүс их ярьж байгаа. Их Хурал дээр хоёр ч төсөл өргөн баригдаад бид ярьж байна. Би энэ асуудлыг яагаад асуугаад байна гэхээр хүмүүс их асуугаад байх юм. Их Хурал дээр энэ асуудал юу болоод байна гэж. Энэ талаар мэргэжлийн байгууллага нэг тийм мэдээлэл өгөх замаар хэвлэл мэдээллээр ч юм уу, өнөөдрийн энэ хуралдааны үйл ажиллагааг хүмүүс нэлээн харж байгаа байх. Нэг тийм тодорхой хариулт өгөөч ээ. Хоёр дахь асуулт. Тэр улс нь яаж байна гэхээр ерөнхий. 

Н.Энхболд: Гэхдээ 3 минутын дэгэндээ багтаавал сайн байна. Х.Жекей гишүүн нэмээд асууя. 

Х.Жекей: Баярлалаа. Тэр талаар мэдээлэл өгөөч ээ. Гурав дахь асуудал бол ер нь манай зэвсэгт хүчний үйл ажиллагааны хувьд бол энэ бол нэг тал нь л даа. Бусад үйл ажиллагаанд бид бас нэлээн анхаарч байх ёстой. Бусад үйл ажиллагаа ер нь хэр байгаа юм бэ? Энэ талаар бас Их Хурлын индэр дээрээс нэлээн хариуцлагатай юм хэлэх хэрэгтэй байна. энэ хүчний байгууллагуудыг ойлгодог, ойлгодоггүй, янз бүрийн зөрүүтэй ойлголтууд явдаг учраас ямар ч үед Үндсэн хуулийн заалтын дагуу Монгол Улс өөрийгөө хамгаалах зэвсэгт хүчинтэй байх ёстой. Тэр нь тодорхой хэмжээний бэлтгэлтэй байх ёстой. Энэ бэлтгэлийг зөвхөн тэр цэргийнхэн биш, Монгол Улсын хэмжээний нийт иргэдийн асуудал болгож явах нь зүйтэй юм шиг санагдаад байгаа. Сүүлийн үед бол энэ залуучуудын хүмүүжил, бие бялдрын хөгжил, эх оронч сэтгэлгээ гээд үзвэл олон юм ярихаар байна л даа. 

С.Баасанхүү: Би нэг дэх асуудал энэ үндэсний аюулгүй байдлыг хангах тусгайлсан чиг үүрэг бүхий байгууллагууд бол олон улсын энхийг сахиулах ажиллагаанд оролцож байгаа. Одоогоор бол 100 гаруй хүн энэ ажиллагаанд оролцсон байна. өмнө нь Энхийг дэмжих ажиллагаанд оролцох тухай хуулиар бол энэ асуудал нэр нь цэрэг, цагдаагийн албан хаагч болохоос биш, энэ цагдаагийн гэдэг нь цэргийн цагдаа гэж байдаг. Энэ тухай байсан юм. Энэ 2010 оны 5 сарын 20-ны өдөр шинэчлэн найруулж гаргасан энхийг дэмжих ажиллагаанд бол энэ асуудлыг нэг мөр болгоод, ингээд бие бүрэлдэхүүн гэж тодруулаад, энэ нь зэвсэгт хүчин, хилийн ба дотоодын цэрэг, цагдаа, тагнуул, онцгой байдлын болон шүүхийн шийдвэр гүйцэтгэх байгууллагын албан хаагчдыг хэлнэ гээд ингээд энэ шинэчилсэн хуульд орсон. Ингэснээр энэ байгууллагууд уг ажиллагаанд оролцох ийм бүхэн эрх нь албан ёсоор нээгдсэн гэдгийг хэлье. 

Зүгээр их, бага оролцох тухайд бол тухайн байгууллагуудын өөрийнх нь чиг үүргээс хамаараад их, бага болж байгаа юм. Энэ орж байгаа ажиллагаа чинь өөрөө зэвсэгт хүчний үндсэн хийдэг ажилтай нь холбоотой учраас бусад байгууллагууд бол өөр өөрийнхөө чиг үүрэгт хамаарах тийм үүргүүд орж ирсэн тохиолдолд ахиу орох ийм бололцоотой гэдгийг танд илтгэе. 

Хоёр дахь асуудлын тухайд бол тэтгэвэр, тэтгэмжийн асуудлаар бол манай ахмадууд энэ 10 оноос өмнө тэтгэвэрт гарсан цэргийн албан хаагчид бол олон асуудлуудыг тавьдаг. Энийг бол манай яамны зүгээс энийг санаачилж дэмжиж байгаа, санаачилж байгаа гишүүдийн гаргаж байгаа саналыг бол бид дэмжиж явж байгаа. харин манай яамны хувьд энийг дангаараа шийдэх тийм эрх зүйн үндэс бол байхгүй. Гараад одоо бидэнтэй тооцоо юмаа дуусгаад ингээд гарч байгаа бол тухай тухайнхаа орон нутгийн байгууллагад харъяалагдаад явдаг. Харин бид ахмадынхаа байгууллагын шугамаар бол энэ асуудалд бол өөрсдийнхөө байр суурийг бол илэрхийлж дэмжиж оролцож байгаа. 

Гурав дахь нь зэвсэгт хүчин өнөөдөр өөрийнхөө үндсэн үүргийн бол гүйцэтгэж байгаа. үндсэн үүргийг гүйцэтгэхийнхээ зэрэгцээ энэ үндсэн үүрэг гэдэг чинь ер нь Монгол Улсын хуулиар өгөгдсөн үүргийг биелүүлэх, бэлтгэлийг хангах ёстой юм. Энийгээ бол бид төлөвлөгөөнийхөө дагуу хэрэгжүүлээд явж байгаа. Үүнээс гадна сая манай Жекей гишүүн хэлж байна. Батлан хамгаалах үйл ажиллагаа бол зөвхөн зэвсэгт хүчний үйл ажиллагаа биш ээ. Орон нутагт, иргэдэд бол хандаж хийх олон ажил байдаг. Энийг бол манай яам төсөвтөө суулгаад, жанжин штаб хэрэгжүүлж байгаа. Энэ нь жишээ нь, нэгдүгээр зэргийн бэлтгэл үүрэгтний сургалтууд, хоёрдугаар зэргийн бэлтгэл үүрэгтний сургалтууд, дүйцүүлэх албан хүмүүсийн сургалт гээд орон нутагт энэ төлөвлөгөөнийхөө дагуу хэрэгжээд ингээд явж байна. Үүнээс гадна төрийн өндөр албан тушаалтнуудтай цэрэг стратегийн бэлтгэл сургуулилт гээд явах ийм хуультай. Энэ хуулийн дагуу бол хийгээд явж байна. Өнөөдөр гэхэд аймаг, нийслэлийн иргэдийн Төлөөлөгчдийн Хурлын Тэргүүлэгчдийн дарга нарын цугларалт хийгээд дуусах шатандаа явж байх жишээтэй. Ийм байдлаар явагдаж байгаа. 

Цэрэг, эх оронч хүмүүжлээр хүмүүжүүлэх асуудлаар бол бид тухайн орон нутагт байдаг цэргийн штабаар дамжуулаад хэрэгжүүлж байна. Үүнээс гадна төвөөс Батлан хамгаалах яамнаас өнгөрсөн 11 онд гэхэд бид дөрвөн аймагт энэ ажиллагааг зориуд тусгайлсан зохион байгуулсан. Ер нь жилд 3-4 аймагт зохион байгуулаад ингээд явж байгаа. Цэрэг эх оронч хүмүүжлээр хүмүүжүүлэх асуудлаар бид хөтөлбөр, төслийг бол боловсруулаад, холбогдох байгууллагуудад өргөн барьсан боловч энэ бол одоогоор нэг их айхтар урагшаа явахгүй байгааг бид хүлээж байна. Баярлалаа. 

Н.Энхболд: Баярлалаа. Өнөөдрийн нэгдсэн чуулганы ажиллагаатай болон Төрийн ордонтой танилцах хүсэлт гаргасны дагуу Р.Раш гишүүний урилгаар Дундговь Эрдэнэдалай сумын дунд сургуулийн анхны төгсөгчдийн төлөөлөл, Энхбаяр гишүүний урилгаар Говь-Алтай аймгийн иргэд, сонгогчдын төлөөлөгчид Төрийн ордон, чуулганы хуралдаантай танилцаж байна. Та бүхэнд гишүүдийнхээ нэрийн өмнөөс хамгийн сайн сайхныг хүсэн ерөөе. /Алга ташив./

Б.Бат-Эрдэнэ гишүүн

Б.Бат-Эрдэнэ: Баярлалаа. Энэ энхийг дэмжих ажиллагаанд оролцож байгаа энэ албан хаагчдын эрүүл мэндийн байдал, нийгмийн асуудлыг нь анхаарна гэж байна. Энэ бол үнэхээр зөв зүйтэй ийм ажил гэж би ойлгож байгаа юм. Өнөөдөр Монгол Улсад өөрийнхөө хамгийн үнэт капитал болсон хүнийг бол гадагш нь ялангуяа гадаадад ажиллах хүчний хэлбэрээр хамгийн шилдэг эрүүл мэндээр нь давхар давхар шалгалт хийж байгаад хамгийн эрүүл хүмүүсийг гаргаж байгаа. Гарсан иргэд маань тэнд 1-2 жил ажиллаад, эрүүл мэнд нь асар их доройтсон. Ар гэрийнх нь байдал, гэр бүлийн нь байдал салж сарнисан ийм нөхцөл байдалтай эргэж ирж байгаа. Тийм учраас энэ энхийн үйл ажиллагаанд оролцож байгаа цэргийн албан хаагчид бол маш хүнд нөхцөл байдал, эрсдэлтэй ийм нөхцөл байдалд сэтгэл зүйн болоод бие бялдрын асар их ачаалалтай ингэж ажиллаж байгаа энэ хүмүүсийн эрүүл мэндийг хамгаалах талаар тодорхой бодлого гаргана гэж байгаатай санал нэг байна. 

Ер нь зүгээр үүнтэй холбогдуулан нэг асуух зүйл нь танай Батлан хамгаалах яамнаас энэ талаар тодорхой судалгаа гаргасан ийм зүйл байна уу? Энэ 5000 гаруй хүмүүс энэ ажиллагаанд оролцсон гэж байна. Тэгээд энэ хүмүүсээс эрүүл мэндийн талаар хохирсон ямар хүмүүс байна? Ар гэрийнхэн нь ямар хэмжээний хугацаагаар ажилладаг юм? Тэгээд энэ хугацаанд ар гэрт нь их ачаалал ирж байгаа шүү дээ. энэ талаар тодорхой судалсан тооцоо, судалгаа байна уу гэсэн ийм асуулт байна. 

Хоёрт, ер нь энэ үйл ажиллагаа чинь гол нь тайван биш, ийм тогтворгүй бүс нутагт үйл ажиллагаа явуулж байна гэж бодож байгаа. Тийм учраас яг энэ ажиллагаанд оролцож байгаа улс орнуудын хувьд ямар эрсдэлтэй зүйлүүд байх вэ? Би бол тухайлбал, энэ Арабын бүс нутгийн энхийг сахиулах энэ үйл ажиллагаанд манайхан их идэвхтэй оролцдог юм шиг байгаа юм. Тэгээд үүнээс үүдээд ямар нэгэн эрсдэлтэй зүйл байна уу? Энэ талаар тодорхой энэ дээр хэлэх зүйл байна уу? 

Гуравт, үүнтэй холбогдуулан хэлэхэд, миний дуулсан мэдээлэл ирснээр энэ Оюутолгойн компани Айвенхоу Майнз бол тэнд асар их том хүнд даацын онгоцны ийм нисэх зурвас, буудал бариад байна гэж байгаа. Энэ магадгүй нөгөө хөрөнгө оруулалтаа хамгаалах гэрээний дагуу цэргийн зориулалтаар хамгаалах ийм зориулалтаар цэргийн хүчнийг манай нутагт буулгах, энд оруулсан нөгөө хөрөнгө оруулалтаа хамгаалах, энэ гэрээнийхээ дагуу ийм үйл ажиллагаа явуулах ийм цаад далд санаа ийм зүйл байна уу? Энэ талаар тодорхой хариулт өгөх бололцоо байна уу гэсэн ийм гурван зүйл асууя. 

С.Баасанхүү: Энэ эрүүл мэндийн асуудал бол үнэхээр онцгой чухал асуудал гэж би үздэг. Ингээд бид энэ хүмүүсийг явахаас нь өмнө олон шалгуураар оруулж, очоод ямар нэгэн эрүүл мэндийн байдлаар үүрэг гүйцэтгэхгүй болчихгүй ийм хүнийг явуулах асуудлыг шийдэж байгаа. Ирсний дараа бол бид нөхөн сэргээх ажил гэж явуулдаг. Энэ нь ирсний дараа амралт, сувиллын газарт тодорхой хэмжээгээр амраад, сувилуулж, эмнэлгийн үзлэгт хамруулаад, цаашид 3 сар тутамд үнэ төлбөргүйгээр, гэр бүлийн хамт амраагаад, цаашид 3 сар тутамд бид эмнэлгийн гүнзгийрүүлсэн шинжилгээ хийж, тэр улсуудынхаа данс, эрүүл мэндийн байдлыг бол хөтлөөд явж байгаа. Ер нь энэ үүрэг гүйцэтгэсэн 5000 гаруй хүн дотор 6 хүн тэр халуун орны чичрэг гэдэг өвчнөөр өвчилсөн. Энэ хүмүүсийг яах вэ, тухайн үедээ эдгээд явж байгаа хэдий боловч бид энэ улсууддаа онцгой хяналтад байж байгаа. Бид энийгээ бас хянаж байхын тулд АНУ-тай хамтран энэ эмнэлэгтээ бол энийг хэмждэг, хянадаг багаж төхөөрөмжийг аваад, эмч юмнуудаа томилоод ингээд ажиллаад явж байна. 

Ер нь эрсдэлийн хувьд хоёр дахь асуудал, эрсдэл бол бий. Энэ ямар эрсдэл байна гэхээр үүрэг гүйцэтгэж байх явцад энэ халдлагад өртөх аюул бол байнга нүүрлэж байдаг. Хоёрт, тухайн орон нутгийн нөхцөл байдлаас хамаараад өвчлөлийн асар өндөр эрсдэлтэй. Ялангуяа ус юм нь ерөөсөө тэндээс хэрэглэх юм байдаггүй. Хэрэв тэр юманд тэвчээр алдаад оролдсон тохиолдолд гарцаагүй өвчлөх ийм өндөр эрсдэлтэй. Нөгөө талаар бусад дэлхий нийтийг түгшээсэн халдварт өвчнүүд тэнд түгээмэл байдаг ийм орнууд. Энэ дээр бид их хичээнгүйлэн ажиллаж байна. Одоогоор бол эрсдэлд өртсөн хүн байхгүй ээ. Цаашид ч гэсэн бид энийгээ бол анхаарч ажиллах болно.

Оюутолгойд тэр хүнд даацын онгоцны тухайд ийм байдал байхыг үгүйсгэхгүй ээ. Тийм учраас уг нь ийм асуудлыг шийдвэрлэхдээ улс орны батлан хамгаалах эрх ашиг хэр нийцэж байгаа талаар албан ёсны санал юмнуудыг авч байх учиртай. Тэр бол яг одоогоор бол манай яаманд ирээд, бид хэлэлцээд хариу өгсөн зүйл байхгүй. Үгүйсгэх арга байхгүй. Зүгээр би жишээ болгоод хэлэхэд, яг тэрний цаад талын урд талд бол БНХАУ жишээ нь, түргэн байрлах хүчний хоёр анги байгуулсан байдаг юм. Энэ шинэ зүйл л дээ. тэрнийхээ нэгийг нь тэр манайхаар бол Шивээ хүрэнгийн боомтын цаад талд байрлуулсан байх жишээтэй. Энэ бол яах гэж тэр хоёрхон юмны нэг нь заавал тэнд байрладаг юм энэ тэр гээд асуудал гарах юм бол анхаарч үзэх, судалж үзэх ёстой асуудал гарцаагүй мөн. Баярлалаа. 

Н.Энхболд: О.Чулуунбат гишүүн. Санал, асуулт хоёр хамт явж байгаа. 

О.Чулуунбат: Баярлалаа. Тэгэхээр манай Засгийн газраас, манай улсаас энэ энхийг сахиулах үйл ажиллагаанд оролцож байгаа нь сайн хэрэг л дээ. манайх сайн оролцож байна. Бахархууштай ийм үйл ажиллагаа болж байна гэж үзэж байна. Сая Ерөнхий сайдын мэдээлэл дотор нэг ийм шинэ мэдээлэл, шинэ ч юу байх вэ. Нэг ийм мэдээлэл гарлаа. Бид ер нь энэ энхийг сахиулах ажиллагаанд сайн оролцож байгаа гэдгээр манай Монгол Улсад зэвсэг нийлүүлэгч том гүрнүүд, АНУ, ОХУ, Хятад улсууд манайд зэвсгийн тусламжийн маягаар нийлүүлж байна гэсэн мэдээлэл гарсан. ОХУ зуун хэдэн 150, 160 сая доллар, АНУ 20, 30, Хятад бас 10, 20 ч гэнэ үү. Тэгэхээр би зүгээр нэг ийм асуулт асуумаар байна л даа. 

Саяхан хэдэн жилийн өмнө нэг олон улсын мэргэжилтнүүд экспертүүд нэг ном бичсэн байгаа юм. Тэр дээр гол санаа нь юу байсан гэвэл энэ зэвсэг экспортолж байгаа орнуудын бас нэг гол экспортын орлого нь зэвсгээ хямдхан зарчихаад, дараа нь тэр зэвсгийг хадгалах, арчлах, үйлчлэх, ажиллуулах, хөдөлгөх гээд маш их зардалтай байдаг юм байна л даа. Дараа нь тэр жижиг орнуудад нь. Ялангуяа Арабын орнууд болон бусад орнуудад. Монгол Улс ч гэлээ гэсэн 60, 70-аад оны үед тийм зардлууд зөндөө гарч байсан. тэгэхээр гол зардал нь дараа нь тэр орон дээр нь буудаг. Тэр орон нь тэр техникийг үйлчлэх, засварлах, ажиллуулахын тулд дахиад нөгөө үйлдвэрлэсэн орноосоо бүх үйлчилгээ авдаг. Тэгэхээр одоо ингээд манайд бэлэглээд байгаа, ОХУ-аас 160-аад сая долларын туслалцаа өглөө гээд. Энийг бид нар нэг жилд хичнээн сая доллараар юм уу, тэрбум төгрөгөөр үйлчилж, хадгалж, арчилж байна вэ? Үүний мэдээллийг өгч чадах уу? Баярлалаа. 

С.Баасанхүү: Энэ бол энэ ажиллагаанд сайн орж байна гэж бидэнд өгөөгүй юм аа. Энэ бол Монгол Улсын зэвсэгт хүчин, батлан хамгаалах яамнаас ийм зэвсэг, техник шаардлагатай байна гэж бид хүсэлтээ тавиад, тэрийг нааштай авч үзэж өгч байгаа хэрэгсэл байгаа юм. Авч байгаа хэрэгсэл нь ерөөсөө нийтдээ хэрэгтэй гэж бид аваагүй. Олон улсын энхийг сахиулах ажиллагаанд оролцоход, тэндээс тавигддаг шаардлага байдаг. Дизель хөдөлгүүртэй, ийм ийм техникүүд заавал оролцох ёстой гээд. Ингээд ирэхээр манай хуучин ашиглаж байсан техникүүд тэнцдэггүй юм аа. Тийм учраас бид тэнцдэг техникүүдийг нь өгөөч гэж цөөн тооны зэвсэг техникүүдийг бол ОХУ-д тавиад, ингээд ОХУ-аас 2008-2011 оны хооронд 180 орчим тэрбум төгрөгийн зэвсэг хэрэгсэл авсан. Энэ нь энхийг сахиулах ажиллагаанд үүрэг гүйцэтгэж байгаа. 

Энэ гол нь ерөөсөө МИ-8 нисдэг тэрэг авсан. МИ-24-ийг авсан. Битэр 80, битэр 70 гэдэг ийм хэрэгслүүд, тэгээд агаарын довтолгооноос хамгаалах зэвсэглэл пуужингийн  систем гэж ийм юмнууд авсан. Үүнээс өмнө нь бид мөн техник хэрэгслүүдийг одоо хүртэл ашиглаж байгаа учраас бид яг тэр ашиглалтынхаа зардал дээр тэр техникүүдээ оронд нь өгөөд ингээд ашиглаж байгаа учраас энд нэмэлт зардал гарч байгаа юм байхгүй байгаа. Ганцхан бичёр-Эн цогцолборыг авахын тулд бид шинээр дивизон байгуулсан. Энд бол 400 гаруй сая төгрөгийн зардал бол шаардагдаад, энийг бол Монгол Улсын Засгийн газрын хуралдаанд оруулаад шийдвэрлээд, тэгээд энэ жилээс бид энэ дивизоныг байлдааны бэлэн байдалд шилжүүлэхээр ажиллаж байна. Баярлалаа. 

Н.Энхболд: Н.Ганбямба гишүүн. Бусад гишүүд нэрээ татсан юм уу? Авсан байхыг бодоход, тийм ээ? Больсон юм байна. байхгүй юу? 

Н.Ганбямба: Баярлалаа. Энэ энхийг сахиулах үйл ажиллагаанд оролцож, гадаадад хилийн чанадад ажиллаж байсан манай Монгол цэргүүдээс бие эрүүл мэндийн хувьд асуудалтай, ер нь нас барсан тоо хэд байдаг юм бол? дээр нэг зүрхний өвчнөөр бас хаана ч билээ нэг асуудалтай дуулдаж байсан. урьдчилан сэргийлэх үзлэг бол сайн хийж, эрүүл мэндийг нь нэлээн үзэж явагддаг тухай сая хариулж байна. Үүнтэй холбоотой нэг мэдээлэл. 

Хоёрт, энэ энхийг сахиулах үйл ажиллагаа болон одоо өнөөдрийн мэдээлэл дээр олон улсын бусад ажиллагаанд оролцсон тухай бид сонсож байгаа. Тэгэхээр энд оролцохдоо ерөнхийдөө бид нар нэг тийм мэргэжсэн баг бүрдүүлэх талын тийм чиглэлээр гадаадад ажиллуулж болдоггүй юм болов уу гэж. Энхийг сахиулах ажиллагааны нэг хэлбэр байж болох уу, үгүй юу? Өөрөөр хэлбэл, манай Монгол Улсын онцлог бол нэг их олон хүн амаас их цэрэгтэй байхгүй нь ойлгомжтой. Тийм тохиолдолд манай онцлог бол мэргэжсэн армитай болохын тулд чадварлаг, цомхон тийм чиглэл рүү явж байгаа гэж ойлгож байгаа. Тэр утгаараа энхийг сахиулах үйл ажиллагаанд оролцох явцдаа ийм хэлбэрийн тийм боломж байдаг уу? Мэргэжүүлэх, мэргэшүүлэх тийм бэлтгэлийг давхар хангах ийм боломж байдаг уу? Баярлалаа. 

С.Баасанхүү: Манайх бол НҮБ-ын мандаттай болон бусад ажиллагаа гэсэн нэр томъёогоор явж байгаа. НҮБ-ын мандаттай гэдэг НҮБ-аас өнөөдөр нэг 16 ажиллагаа явуулж байдаг. Дэлхий дээр. Энд оролцохыг бол хэлж байгаа. Энэ нь НҮБ-аас мөнгө төгрөг нь гараад, санхүүжүүлээд ингээд явдаг ажиллагаа. Таны ярьдаг бусад ажиллагаа гэдэг нь жишээ нь, Иракын эрх чөлөө ажиллагаа. Энэ бол АНУ тэргүүлдэг. Афганистаны ажиллагаа. Афганистаны ажиллагаа бол НАТО тэргүүлээд явж байдаг. Энэ дотор бол манайх Бельгитэй, ХНГУ-тай хамтраад ажил үүрэг гүйцэтгэж байгаа. Энийгээ бол бид бусад ажиллагаа гэдэгт оруулаад ингээд явж байгаа юм. 

Энэ үйл ажиллагаанд оролцох явцдаа бид таны хэлдэг тэр үйл ажиллагаанд суралцаж байгаа. Энэ нь яаж байна гэхээр одоо энэ өнгөрсөн Афганистаны ажиллагаанаас эхлээд бид бүтэн Чадад тийм үүрэг гүйцэтгэсэн. Бүтэн сектор авч үүрэг гүйцэтгэж байгаа. Энэ нь юу гэсэн үг гэхээр тэнд бол бүх ажиллагаануудыг бид Монгол Улс бие даагаад гүйцэтгэнэ гэсэн үг. Тэнд харуул хамгаалалтаа гүйцэтгэнэ, барилга байгууламжаа ч гүйцэтгэнэ, инженерийн хамгаалалтыг ч гүйцэтгэнэ, агаарын довтолгооноо ч гүйцэтгэнэ гээд бүх төрлийн үүргүүдийг өөрөө бие даагаад хийж байгаа. Ийм тохиолдолд манай цэргийн албан хаагчид бол тэр мэргэшсэн мэргэшсэн чиглэлээрээ энэ ажиллагаанд оролцоод, ингээд мэдлэг, дадлага, чадвараа бол эзэмшээд ороод явж байгаа. Энэ нь энд ирээд тэр цэргийн мэргэжлийн шалгаруулалтад орж батлагдаад, ингээд цаашаа явдаг ийм аргаар явж байгаа юм. 

Тэр амь эрсэдсэн асуудлын тухайд бол хоёр хүн бий. Таны хэлдэг. Манай багийн захирагч өөрөө бол Сьерра Леонд үүрэг гүйцэтгэж байгаад зүрхний өвчнөөр бол нас барсан. Хоёулаа өвчнөөр нас барсан. Нэг нь уушгины өвчнөөр нас барсан. Энэ хүмүүс бол НҮБ-ын даатгалынхаа дагуу нөхөн төлбөрөө аваад ингээд бас манай зүгээс Монгол Улсын хуулиар тогтоосон тэр тэтгэмж аваад ингээд явсан гэдгийг хэлье. 

Н.Энхболд: Баярлалаа. Нэрээ өгсөн гишүүд асууж, үг хэлж дууслаа. Зарим өгсөн гишүүд нэрээ татсан байна. Ингээд өнөөдрийн хуралдаанаар Ерөнхий сайдын мэдээллийг чуулганы нэгдсэн хуралдаан дээр сонслоо. Ерөнхий сайдад баярлалаа. 

Хэлэлцэх асуудлуудаа үргэлжлүүлье. Импортын барааны гаалийн албан татварын хувь хэмжээ батлах тухай Улсын Их Хурлын тогтоолын хавсралтад өөрчлөлт оруулах тухай тогтоолын төслийг хэлэлцэх эсэх асуудал байгаа. Ч.Хүрэлбаатар сайд хууль санаачлагчийн илтгэлийг танилцуулъя. Ажлын алба, намын бүлгүүд гишүүдээ чуулганы танхимд ирүүлье. Газрын тос хариуцаж байгаа сайд нар нь аль нь ч байхгүй байгаа юм байна. Сайд нь эмнэлэгт байгаа юм байна. Дэд сайд нь хаана гэнэ үү ажилтай яваа юм байна. Гишүүдийг танхимд урья. Хууль санаачлагчийн илтгэл. 

Ч.Хүрэлбаатар: Их Хурлын дэд дарга аа, Их Хурлын эрхэм гишүүд ээ, 

Засгийн газраас Атрын 3 дахь аян, Тариалангийн хөгжлийн үндэсний хөтөлбөр, Хүнсний аюулгүй байдал хөтөлбөрийг хэрэгжүүлснээр 2011 оны ургацын дүнгээр 310-ны 9000 га-д тариалалт хийж, 433.5 мянган тонн үр тариа, үүнээс 420 мянган тонн улаан буудай хураан авлаа. 2012 оны үр тарианы тариалалтад бэлтгэж, 293.2 мянган га-д чанар сайтай үрийг хийсэн. Үүнээс 90.6 мянган га талбайд дэвшилтэт технологийг боловсруулсан болно. Түүнчлэн ирэх жилийн тариалалтад хүрэлцэхүйц хэмжээний буюу 46.9 мянган тонн үр нөөцөлнө. Улсын хэмжээнд жилд 240 мянган тонн гурил, үүнээс 355 мянган тонн улаан буудай хэрэглэх шаардлагатай бөгөөд 2011, 2012 онд хэрэгцээт буудай, гурилыг дотоодын ургацаас хангах, цаашид экспортлох боломж бүрдэх юм аа. Манай улс 2008 онд 171.2 мянган тонн улаан буудай, 132.8 мянган тонн гурил, 2009 онд 114.7 мянган тонн буудай, 105.7 мянган тонн гурил, 2010 онд 65.9 мянган тонн буудай, 64.9 мянган тонн гурил, 2011 оны эхний 8 сарын байдлаар 44.4 мянган тонн гурил импортолж, нийт улаан буудайн 85.4, гурилын 83.1 хувийг зөвхөн ОХУ-ын улсаас импортолж, үлдсэн 10 гаруй хувийг бусад орноос импортоор авсан байна аа. 

Дээр дурдсан статистик мэдээнээс харахад, импортын улаан буудайн хэмжээ жил дараалан буурч, 2011 оны эхний 8 сарын байдлаар улаан буудайг импортлоогүй байна аа. Харин ОХУ-д нэг тонн улаан буудай 5628 рубли буюу 225.8 мянган төгрөг байгаа бөгөөд үүн дээр гааль, НӨТ, тээврийн зардлыг оролцуулан тооцоход импортоор орж ирэх нэг тонн улаан буудай 269.5 мянган тонн төгрөг байна. энэ нь дотоодын улаан буудайн үнээс 80.5 мянган төгрөгөөр бага байгаа тул гаалийн татварын хэмжээг үргүй импортын нэг тонн улаан буудайн үнэ 350 мянган төгрөг болох юм аа. 

Иймээс ажлын байрыг хадгалах, нэмэгдүүлэх, хүнсний аюулгүй байдлыг хангах, дотоодын үйлдвэрлэл эрхлэгчдийг дэмжих зорилгоор улаан буудайн төрлөөс хамааруулан гаалийн албан татварыг улирлын ялгаварлахгүйгээр Дэлхийн худалдааны байгууллагын хэлэлцээрээр хүлээсэн үүрэгт заасан дээд хэмжээнд хатуу улаан буудай, улаан буудайн хөх тарианы холимогийн хувьд жилийн турш, улаан буудайн хувьд 15 хувь, харин Дэлхийн худалдааны байгууллагын гишүүн бус орнуудаас импортолсон тохиолдолд гаалийн албан татварын хэмжээг 40 хувь болгохоор импортын барааны гаалийн албан татварын хувь, хэмжээг батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулахаар төсөл боловсруулсан. Иймд дээрх тогтоолын төслийг хэлэлцэж өгөхийг хүсье. Баярлалаа. 

Н.Энхболд: Баярлалаа. Төсвийн байнгын хорооны дүгнэлт гарсан байгаа. Х.Баделхан гишүүнийг индэрт урьж байна. 

Х.Баделхан: Улсын Их Хурлын дэд дарга, эрхэм гишүүд ээ,

"Импортын барааны гаалийн албан татварын хувь, хэмжээ батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төслийг Монгол Улсын Засгийн газраас 2011 оны 10 дугаар сарын 07-ны өдөр Улсын Их Хуралд өргөн  мэдүүлсэн билээ.

Уг тогтоолын төслийн хэлэлцэх эсэх тухай асуудлыг Төсвийн  байнгын хороо  2011 оны 10 дугаар сарын 18-ны өдрийн хуралдаанаараа хэлэлцлээ.

Дотоодын газар тариалан эрхлэгчид болон гурил үйлдвэрлэгчдийг татварын бодлогоор дэмжиж, импортын  улаан буудайн татварыг нэмэгдүүлэх нь зүйтэй гэж хууль санаачлагч үзэж төслийг боловсруулжээ. Ингэхдээ хатуу болон зөөлөн улаан буудайн татварыг 15-20 хувь, дэлхийн худалдааны байгууллагын гишүүн бус орноос импортолсон улаан буудайн татварыг 40 хувь болгохоор төсөлд тусгажээ.

Хуралдаанд оролцсон Улсын Их Хурлын гишүүдийн олонхи нь ажлын байрыг нэмэгдүүлэх, хүнсний аюулгүй байдлыг хангах, үндэсний үйлдвэрлэгчдээ дэмжих зорилгоор төслийг хэлэлцэх нь зүйтэй гэж үзсэн болно.

Улсын Их Хурлын эрхэм гишүүд ээ,

"Импортын барааны гаалийн албан татварын хувь, хэмжээ батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай" Улсын Их Хурлын тогтоолын төслийн хэлэлцэх эсэх асуудлаар Төсвийн байнгын хорооноос гаргасан  санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.

Н.Энхболд: Баярлалаа. Хууль санаачлагчийн илтгэл, Байнгын хорооны санал, дүгнэлттэй холбогдуулан асуух гишүүд нэрээ өгнө үү. Ж.Энхбаяр, Н.Ганбямба, Батсуурь, Энхболд, Ц.Шинэбаяр, Х.Баделхан, Ц.Сэдванчиг, Д.Балдан-Очир, Х.Жекей. жагсаалтыг бүртгэж аваарай. 

Өнөөдрийн хуралдаанд Хүнс, хөдөө аж ахуйн үйлдвэрийн дэд сайд Золжаргал, тус яамны Стратегийн төлөвлөлт, бодлогын газрын дарга Л.Чой-Иш, мөн яамны тус газрын орлогч дарга Алтанцэцэг нар оролцож байна.

Ж.Энхбаяр: Засгийн газраас энэ улаан буудайд удаа дараа интервэц хийгээд, үнэхээр сүүлийн хэдэн ажил хангалттай дэмжлээ. Бид энэ атар гэж аяны хүрээнд хэдэн зуун тэрбум төгрөг яг энэ салбарт орчихов оо? Энийг бид нар дүгнэлт хийж үзмээр байгаа юм. Хэдэн тэрбум орчим. Миний багцаагаар 300 гаруй тэрбум төгрөг үндсэндээ энэ салбарт явчихлаа. Үр дүн бол өнөөдрийн өгч байгаа тоо байна. Дотоод хэрэглээгээ хангаж байна аа гэж. Нөгөө талаасаа төр хэтэрхий энэ зах зээлийн зарчимд нь орооцолдсоноос болоод тариалангийн аж ахуйн нэгжүүд, гурилын үйлдвэрлэлийн хооронд зөрчил үүсэж байгаа. Дэлхийн зах зээлийн үнэлгээнээс эрс тэс байр суурь бүхий нэг ийм маргаан болчихлоо л доо. 

Тэгээд цаашид Монголын төр одоо яах вэ? Энэ салбарыг хэдэн жил ингэж авч явах вэ? Хэдэн жил ингэж татах вэ? Татаасанд авч явах вэ? Нөгөө талаасаа энэ маань эргээд хөдөө аж ахуйн эдэлбэр газар маань сая нэг тоо гарсан байсан. 100 орчим аж ахуй нэгж хувь иргэдийн нэр дээр Монгол Улсын газар тариалангийн талбайн 90 орчим хувь бөөгнөрсөн байна. 100 гэр бүлд. Энэ гэр бүл үндсэндээ улсаас 300 тэрбум төгрөг өгчихжээ. Жил болгон ингээд 30, 40 тэрбум өгөх нь ээ. Өгөөд ирж байгаа. Цаашид хэдэн жил өгье гэж бодож байгаа юм? Энэ дээр тооцоог би Сангийн яамны сайдаас асуумаар байгаа юм. Нийт улсын төсвөөс Атар гэдэг аяны хүрээнд хэдэн 100 тэрбум зарцуулав? Цаашид Монголын төрийн бодлого энэ салбарыг одоо ингээд өгөөд байх уу? Хоёрт. 

Гуравт, тэр үйлдвэрлэгч буюу гурилын үйлдвэрүүд, тариаланч хоёрын дунд Засгийн газар цаашид дахин оролцох уу? Үнийн зохицуулалтыг хийж явах уу? Гэж. Хамгийн сонирхож байгаа юм нь энэ тоо хэрэгтэй байна. хэдэн зуун тэрбумыг зарцуулав аа? 

Н.Энхболд: С.Баярцогт сайд

С.Баярцогт: Хүнс, хөдөө аж ахуйн яамныхан хариулчих. Энэ тоог. 

Х.Золжаргал: Үүнээс үүний өмнө Байнгын хороон дээр асууж байсан. бид тоо гаргасан. Нийтдээ 98 тэрбум төгрөг 3 жилийн хугацаанд гаргасан. 98 тэрбум. Гурван жилийн хугацаанд. Тийм. Тэгээд үүнээс 21 тэрбум нь хөрөнгө оруулалтаар гарсан. Эхний жилийн 2008 оны урамшуулалд 9.4 тэрбум, 2010 оны урамшуулалд 10 тэрбум, 2011 онд 11.6 тэрбум төгрөгийн урамшуулал олгохоор байгаа. Түүнээс бусад нь Тариаланг дэмжих сан буудай худалдаж авахад зориулсан хөрөнгө байгаа. 

Н.Энхболд: Цаашид яах юм гэдэг асуулт тавьсан. Газар тариаланг дэмжих бодлогынхоо талаас яам ямар бодлого барьж байгаа вэ? 

Х.Золжаргал: Одоо газар тариалангийн чиг бодлогыг дэмжихдээ бид бол бүтээгдэхүүнийг бүхэл бүтэн өртгийн сүлжээний циклээр уг нь дэмжих зөв гэж бодож байгаа. Газар тариалангаа дэмжээд бид нар газар дээрээс улаан буудайгаа үйлдвэрлэх үйлдвэрлэгчтэй болсон. Дараа нь улаан буудай, дараа нь гурил үйлдвэрлэгч, тэгээд цаашаа эцсийн бүтээгдэхүүн болоод хэрэглэгчиддээ хүрэх хүртэлх бүх циклээр нь дэмжих бид зөв гэж бодож байгаа. Тэгэхээр зөвхөн улаан буудайгаар таслах бол бас учир дутагдалтай байгаа. Цаашид баруун аймаг болон зүүн аймгуудад газар тариалангийн үйлдвэрлэлийг хөгжүүлж, тухайн бүс нутгууд дотоодынхоо хэрэгцээг өөрсдийнхөө үйлдвэрлэлээр хангах тийм бодлого барьж байгаа. 

Н.Энхболд: Н.Ганбямба гишүүн 

Н.Ганбямба: Үр тариан дээр биш, зөвхөн улаан буудай дээр энэ хувь, хэмжээг тогтоож байгаа биз дээ? 

Хоёрт, энэ калюкалиц хийхээ ч больсон л доо. Зүгээр манайх мэргэжлийн яамдын хийсэн зүйл байна уу? Нэг тонн улаан буудай тариалаад хурааж авахад хэдэн төгрөгийн өртөг зардал гарсан бэ гэсэн нэг ийм тооцоог хэлж өгөхгүй юу. Ер нь эрэлт, нийлүүлэлтээс гажих боломж байхгүй л дээ. ямар ч улс орны салбарууд бол эрэлт, нийлүүлэлт, энэ зах зээлийнхээ зарчимтай бас уялдахаас өөр арга байхгүй. Тийм учраас хэт тийм хөөрөгдсөн юм байх вий гээд гишүүд маань болгоомжилж асууж байгаа нь үнэний ортой. Ерөнхийдөө зах зээлийнх нь зарчимд төр, засаг хэт хутгалдаж орвол бас их осолтой байдаг. 

Дараагийн нэг асуулт нь энэ баруун аймаг, зүүн аймгуудад энэ хувь тогтоох чинь зэрэг хамрагдах уу, үгүй? Тухайлбал, би ганцхан Дорнодод гурил үйлдвэрээр жишээ татахад, хүчин чадлынхаа өчүүхэн хувийг тэр наад талын Хэнтий аймгаас ингээд нийлүүлээд хүчин чадлынхаа гуравны нэгийн хэмжээнд арай хүрэхгүй хэмжээний улаан буудай авч энэ жил гурил хийх гэж байгаа юм байна. Тэгэхээр гол нь цаад боомтоороо хямд будаа аваад, хямд гурил хийх боломж нь байж байтал энэ нэг хувь, хэмжээ тогтоох юм чинь манай үйлдвэрт саад болчихлоо гээд ярьж байна лээ л дээ. тэгэхээр яг ний нуугүй хэлэхэд, энэ бол зөвхөн гол боомт чинь юу байдаг билээ? Энэ одоо хойд Наушик Алтанбулагийнхаар хамаарах юм уу, эсхүл бүх хилийн боомтуудад адилхан хамаарах юм уу? Энийг бас нэг ялгаад салгаад хэлж өгөхгүй юу? 

Хоёрт, Атрын 3 дугаар аяны энерцээр явсан бол их үр дүнд хүрэхээр байгаа юм аа. Урамшуулал маань нөгөө 80 мянган төгрөг маань арай буурсан сураг дуулддаг. 50 болчихсон ч гэж байх шиг. Нөгөө техник, трактор, комбайны урамшуулал бол маань бас өөрчлөгдсөн. 50 хувийг төсөв даадаг байсан юм. Ингээд нөгөө атрын аяны маань эрч нь сулраад ирсэн байдаг. Тэгэхээр явж явж энийг бол ерөөсөө ингээд том төрийн бодлого хүчээр биш, яг зах зээлийн нь механизмаар хөгжүүлэх асуудлыг бас энэ урамшуулалтайгаар жаахан уялдуулах хэрэгтэй байгаа юм. 

Эцэст нь бас нэг сонин асуулт байгаа юм. Энэ техникийн дундын юу билээ нэртэй, дунд оврын трактор байдаг шүү дээ. иж бүрдэлтэйгээ. Ногоо цагаанд зориулсан. Би энийг дээр хавар ирээд бүлгийн хурал дээр хэлж байсан. энэ яаманд очсон уу, үгүй юу? Өөрөөр хэлбэл, энэ 50 хувийг нь хямдруулсан үнээр Хүнс, хөдөө аж ахуйн яам өгсөн байгаа юм. 50 хувиар. Тал үнээр өгсөн байгаа юм. Тал үнээр аваачсан ногоочид маань Хэнтий аймаг дээр зах зээлийн үнэ нь тэр 50 хувиас хямд үнээр зарж байна гээд дуулаад очсон чинь агрегатууд нь яг адилхан. Яг нөгөө Хүнс, хөдөө аж ахуйн яамнаас 50 хувийн хямдралтай авсан маань зах зээлийн үнэ нь бүр тэрнээс нь хямдхан байж байх юм. Энэ чинь ямар шахааны юм ийм айхтар үнэтэй. Дунд оврын трактор шүү. Нэрийг би буруу хэлж байж магадгүй. Техник дундын үйлчилгээний юу гэлээ? Нэг ийм иж бүрдэл. Дунд оврын трактороо дагасан агрегатуудтайгаа. Тэгээд би тэр агрегатуудад нь ялгаа байсан юм биш биз гэсэн чинь тулгаж үзсэн байгаа юм. Хэнтий аймаг дээр Ханбүргэд гэдэг байгууллагын хашаан дотор наадахаас чинь хямд үнээр зарж байна. 
Би чинь 50 хувийн хямдаар авчираад байхад зах зээлийн нь үнэ хямд байна гэж үү гээд гүйгээд очсон чинь яг адилхан. Яг адилхан агрегаттай. Тэгээд нөгөө 50 хувиар авснаас нь зах зээлийнх нь үнэ хямд байж байх юм. Тэгээд тэрийг тэр нэг Тариалан дэмждэг сан гэлүү, тэрний нэг хүн шахсан юм уу? Нэг л учир байна. Тийм мэдээллийг авсан байна лээ. Тэгэхээр зэрэг энэ яам ийм шахааны юм хийгээд байвал энэ чинь аюултай юм болно шүү дээ. Хүнс, хөдөө аж ахуйн яамнаас 50 хувиар авсан юм нь зах зээлийн үнэ нь хямд байна гэдэг чинь юу гэсэн үг билээ? Энэ чинь. Гэх мэт ийм хачин сонин сонин юмнууд бас. 

Золжаргал: Энэ жилийн улаан буудайн өртөг улсын дунджаар га-н өртгийг, нэг тонны өртгийг тооцож үзэхэд бол 280 мянган төгрөг гарсан. Энэ 280 мянган төгрөгт бас манай тариаланчдын юу орж байгаа. Түрээсээр авсан, зээлээр авсан тоног төхөөрөмжийн төлбөрийн үнэ орж байгаа. Харин банкны зээлийн хүү нь ороогүй байгаа. 

Дорнод аймгийн хувьд Дорнод аймгийн гурилын үйлдвэр жилдээ 11 мянган тонн улаан буудай тээрэмдэх хүчин чадалтай. Энэ жилийн байдлаар бол Дорнод аймаг бол 4582 тонн ургац хурааж авсан тийм юутай байгаа. Тооцоотой байгаа. Тэгээд Хэнтий аймаг бол 8100 тонн ургац хурааж авч байгаа. Тэгэхээр Хэнтий Дорнод аймгийн ургацаар бас нэлээн их хэмжээний хэрэгцээгээ хангана гэсэн бид тооцоо хийсэн. 

Тракторын хувьд ярья. Ер нь гол нь бид төмсний болон хадлангийн иж бүрдэл 18-20 морины хүчтэй тракторуудыг, жижиг оврын тракторуудыг 50 хувь хөнгөлж тараасан. Энэ иж бүрдэл бол яг Улаанбаатарын зах зээл дээр борлуулагдаж байгаа үнэ бол 5 сая 500 орчим мянган төгрөг байдаг. Энэ бол тендерт 5 сая төгрөгөөр компаниуд шалгарч 5 сая төгрөгөөр нийлүүлээд бид нар нэг иж бүрдлийг нь 2 сая 500 мянган төгрөгөөр борлуулсан. Бид бас ОХУ-аас ямар ч хөнгөлөлтгүйгээр, Худалдаа хөгжлийн банкны баталгаагаар оруулж ирсэн дунд оврын ногооны иж бүрдлийг бол нийлүүлж байсан. тэр дээр бол ямар ч хөнгөлөлт байгаагүй. Тэр техниктэй бас андуурсан байх үндэслэлтэй гэж бодож байна. 

Н.Энхболд: Я.Батсуурь гишүүн

Я.Батсуурь: Саяхныг болтол гадаадын улс орнуудаас их хэмжээний улаан буудай буцалтгүй тусламжаар орж ирдэг байсан. АНУ-аас бол жилд 10-аас доошгүй мянган тонн будааг буцалтгүй тусламжаар өгдөг. Японоос ирдэг, Тайваниас ирдэг будаа. Энэ одоо буцалтгүй тусламж үргэлжилж байна уу, одоо бүрмөсөн зогссон уу? Хэрэв одоо энэ ирж байгаа бол энэ чинь бас дотоодын зах зээлийг хөөрхөн бужигнуулж, үнэ унагах магадлалтай шүү дээ. энэ талаар нэг тодруулж өгье. 

Хоёрт, ер нь Монголчуудын гурилын хэрэгцээ харьцангуй багасаад байгаа шүү дээ. нэгэн үе бол ядуу байхад бид мах, гурил хоёроосоо хутгаж иддэг байсан, өөр хоол иддэггүй байсан. одоо бол Монголчуудын энэ ресторан, гуанз, гадуур хоолны хэрэгцээ, төрлийг ажиглаад үзэхэд харьцангуй гурил хоолны орцонд орох нь багасаад байгаа юм. Энэ хэрэглээний талаар гаргасан судалгаа, мэдээлэл, статистик байна уу? Цаашид миний бодлоор ер нь хүмүүс ногоо цагаа, эрүүл хүнс илүү хэрэглэх болох учраас ер нь гурилын хэрэгцээ буурах магадлалтай гэж үзэж байна. 

Гэтэл одоо бид ингээд Атрын 3 дугаар аяны хүрээнд багагүй хэмжээний мөнгийг сүүлийн жилүүдэд цацаад зарцуулаад, энэ салбарыг одоо бас дотоодынхоо хэрэгцээг 100 хувь хангах хэмжээнд хүргэчихлээ гэж амжилтаа ярьж байна. Сайн тал л даа. Гэтэл миний бодлоор цаашид хэрэгцээ нь буураад байхад бид зөрөөд ингээд явчихаж байгаа юм биз? Тэгэхээр зэрэг энийг орлуулах тал дээр одоо энэ хөл дээрээ боссон хөдөө аж ахуйн газар тариалангийн том компаниудаа улаан буудай биш, бусад төрлийн Монголчуудын хүнсний шинэ хэрэглээ, цаашлаад бүр одоо энэ бусад орнуудын экспортод гаргах хэмжээнд зориулалтаар, шинэ төрлийн тэр өмнөд хөршийнхөн ч байдаг юм уу, Солонгос руу байдаг юм уу, ойр зэргэлдээ улсуудын хэрэглэдэг, тэр шинэ төрлийн гурвалжин будаа, шар буурцаг янз бүрийн ургамлууд байгаа. Тэрнийг Монголд нэвтрүүлж нутагшуулах, тариалах, тариаланчдаа үүнд нь сургах, тэгж тарихдаа дээр нь бас нэг асуудлыг анхаарах. 

Юу гэхээр Монголд тарьж байгаа бид бол энэ тариа ургамлыг дээд зэргийн экологийн цэвэр хүнс болгож болно. Бид бага хэмжээтэй ч болов асар өндөр чанартай, огт бордоо хэрэглэдэггүй, хүний эрүүл мэндэд зохицсон ийм цэвэр байгалийн хүнс үйлдвэрлэх боломжтой. Дэлхийн бусад орнууд чинь газраа хэдэн сая жил идсэн, ямар ч үржил шимгүй болгосон байгаа шүү дээ. Монголчууд бол газраа хэзээ ч хэрэглэж байгаагүй, хэдхэн 50, 60 жилийн хугацаатай ашиглаж байсан, асар их үржил шимтэй, ийм сайн хөрстэй газар. Бордоогүйгээр бид нар маш өндөр чанартай, өндөр үнэтэй, ийм органик хүнсийг үйлдвэрлэх боломжтой. Энэ тал дээр танай яам ямар бодлого баримтлах юм бэ? Цаашид? Энэ органик хүнс үйлдвэрлэх. 

Зөвхөн будааг дэмжээд байвал, энэ чинь одоо будааны хэрэгцээ дотоодоо хангачихлаа, энэ компаниуд чинь удахгүй дампуурна шүү дээ. тэгэхээр эдний үйл ажиллагааг өөрчилж тэр экспортын чиглэлтэй, экспортын чиглэлтэй дотроо экологийн цэвэр хүнс, органик хүнсийг сурталчилж, үүнийг одоо Монголын хууль тогтоомжоор хуульчилж, гадаад зах зээлийг нь олж өгч байж, ингэж байж бид нар илүү ашиг орлого олохгүй бол зөвхөн дотоодын хэрэгцээгээр энэ чинь дороо энэ маягаар хангагдаад, цаашид энэ олон компаниуд учиргүй их хөрөнгө мөнгө, техник авчихаад эд нар нь хүнд байдалд орох, дампуурах магадлал өндөртэй шүү гэдгийг хэлье. 

Х.Золжаргал: Хамгийн сүүлд АНУ-аас Мерсик Коре байгууллагаар дамжуулж, 2009 онд нийтдээ улаан буудайн тусламж орж ирсэн. 25 мянган тонн. Тэр 5000 нь Дорнодоор, 20 мянган нь төвийн бүсээр орж ирсэн. Тэгэхдээ энэ бол Америк, Монголын хоорондох Засгийн газрын хэлэлцээнд Монголын тал хүсэлт тавьсны дараа Америкийн тал тусламж үзүүлэх байхад хүсэлт тавихгүйгээр өөрсдөө сайн дураараа ачуулчихаад, дараа нь гаалийн татвар чөлөөлөх асуудал дээр нэлээн том маргаан гарч яаж байсан. үүний дараа Монголд үйл ажиллагаа явуулж байгаа тэр байгууллагын юунд аудитын шалгалт ороод, тодорхой дүгнэлт гарсны дараа аудитын шийдвэрийг биелүүлэх үйл ажиллагаанд тэднийх орчихсон байгаа. Улаан буудай бол тусламжаар оруулж ирсэн улаан буудай Монгол Улсын хуулиар улсын төсөвт орох ёстой юм уу, хамтарч ашиглах ёстой байхад тодорхой өөр зориулалтаар ашиглагдаад байсан учраас энэ нэлээн асуудал болсон. 

2011 онд бид АНУ-ын Хөдөө аж ахуйн департментэд хүсэлт тавиад, нэгдүгээр хүнсний тусламжийн программаа үргэлжлүүлье. Гэхдээ Монгол Улс улаан буудай авахгүй, оронд нь харин хүнсний тос авах тийм сонирхолтой байна гэж илэрхийлсэн. Америкийн Хөдөө аж ахуйн департмент дэмжээд, одоо бол тендер зарласан байгаа. Тэгээд Монгол Улсад үүнээс хойш хүнсний тусламжаар улаан буудай биш, ургамлын тос нийлүүлэгдэхээр хоёр талаас ажил эхлүүлээд явж байгаа. 

Гурилын хэрэгцээний тооцоог Эрүүл мэндийн сайдын нэг хүнд хоногт идэх хэрэглэх ёстой физиологийн түвшин гэдгийг тооцож бид гаргадаг. Ер нь 2009 он, ер нь Монголын зах зээлийн юунаас бол нийт 244 мянган тонн гурилыг бол жилдээ хэрэглэж байгаа. Үүнээс энэ баруун, зүүн бүсээр нь ялгаад гаргасан чинь, баруун болон зүүн бүсээр бол 2008 онд 17 мянган тонн, 2009 онд 21 мянган тонн, 2010 онд бол 19 мянган тонн гурил импортолж оруулж ирж байсан байна. Төвийн бүсийн мэдээг бид дахиад танд гаргаж өгье. 

Бусад тарималын тухай асуулт асуулаа. Нэгд, бид мэдээж дан улаан буудайн үйлдвэрлэл явуулахгүй, өөр төрлийн тарималыг хэрэглэж экспортод гаргах, дотоодынхоо хэрэгцээг хангах бодлого явуулж байгаа. Өнгөрсөн жилийн 12 сарын 03-нд Хятадын хорио цээрийн ерөнхий газартай улаан буудай болон равс экспортлох хорио цээрийн нөхцөлөө тохирсон. Саяхан өчигдөр, уржигдар хоёр манай ажлын хэсэг Бээжин хотод арвай будаа, хэвэг экспортлох, мөн малын тэжээл экспортлох хорио цээрийнхээ нөхцөлийг бас хоорондоо ажлын хэсгийнхэн ярилцаж байгаа. Улаан буудай үйлдвэрлэгч нар маань бол хоёр жил тухайн талбайдаа улаан буудай тариад, 3 дахь жилд нь сэлгээний өөр төрлийн таримал тарих шаардлагатай болно. Тэгэхээр тэнд бол бид тосны ургамал, арвай, малын тэжээлийн бусад ургамлыг тарьж хөгжүүлэхээр төлөвлөж байгаа. 

Н.Энхболд: З.Энхболд гишүүн 

З.Энхболд: Айлд нэг эрх хүүхэд байдаг шүү дээ. бусад хүүхдүүдээсээ ялгаатай. Байнга аав, ээжийн хамгийн их тусламжийг авч байдаг. Тэгээд энэ газар тариалангийн салбар яг тийм болчихоод байгаа юм. Одоо давраад хэрэглэгчдэд үнэтэй гурил идүүлэх замаар бас дахиад бизнес хийх гэж байгаа юм л даа. Татвар тавьж өгөх юм бол. хэрэглэгчид уг нь зах зээлийн үнэтэй гурил идэх ёстой шүү дээ. одоо бид нар бүх гурил иддэг хүмүүсийн килограмм гурил болгон дээр нь зохиомол татвар тавиад, тэр татварыг газар тариалангийн салбарынхан авах гэж байгаа. Урд нь Атрын 3-аар өгсөн мөнгөнүүд, 60 мянга, 80 мянга, одоо тоогоо алдсан л даа. Түрүүн Энхбаяр гишүүний асуугаад байгаа зөв. 98 тэрбумын тоо хэлэхдээ та нар нөгөө тонн тутамд өгдөг мөнгийг оруулаагүй, тийм ээ? Оруулаагүй байх аа? Урамшуулал орсон уу? 

Х.Золжаргал: Орсон. 

З.Энхболд: Өртөг бодоход одоо хэрэв улс туслаагүй бол буудай гурилын тонн буудайн үнэ хэд байх байсан юм? Баахан тусламж үзүүлсний дараа өөрийн өртөг 280 мянга гэдэг бол одоо дэндүү харамсалтай байна шүү дээ. туслаад байдаг, туслаад байдаг, одоо болохгүй, дахиад тусал, одоо бол улсын төсвөөс мөнгө авахгүй, хэрэглэгчдийн халааснаас авъя гэдэг ийм хууль орж ирээд байгаа шүү дээ. Тэгээд Монгол Улсад өөр ямар ч салбар үүн шиг тусламж авч байгаагүй. Социализмын үед тийм байсан. Одоо ч тийм байгаа. Ургац хураалтын хоёр долоо хоногийг харах юм бол гайхамшигтай сайхан ажил хийж дээ гэдэг тийм хүмүүсийн реформ маягийн юм явж байгаа шүү дээ. хэрэв тийм болсон бол тэгээд одоо үүнээс цааш зах зээлээрээ амьдаръя л даа. 

2006 билүү, 2007 онд анх урамшуулал өгсөн. Тэгэхэд бол 5 жил урамшуулал өгөөд, зогсох тухай ярьж байсан шүү дээ. энэ жил бол 6 дахь жил байх гэж бодож байна. 5 жил л энэ салбарыг дэмжчих, тэрнээс хойш улсаас мөнгө авахгүйгээр биеэ даагаад амьдарна гэсэн. Одоо гадаадын бараа, түүхий эдийн бирж дээр тонн хатуу улаан буудай бол 230 доллар байгаа шүү дээ. Орост тэрнээс хямдхан байгаа. Тэгээд Монголын хэрэглэгчид яахаараа дэлхийн зах зээлийн үнээс илүү үнэтэй гурил идэх ёстой юм гэдэг асуулт гарч байгаа юм. Хэдэн зуун тэрбумаар энэ салбарын дэмжсэний дараа. Одоо бол хариуцлага яримаар байгаа юм л даа. Хэзээ энэ салбар өөрөө өөрийгөө авч явдаг болох юм? Мал аж ахуйг ингэж дэмждэг байсан бол өнөөдөр махны үнэ хэд болох юм? Мэдэхгүй. Махны үнэ 1000 төгрөг болох байх л даа. Анх удаа мал аж ахуйд 30 тэрбум төгрөг өгчихөөд бүтэн жил чичлүүллээ шүү дээ. Гэтэл газар тариалан бол авсан мөнгөнийхөө тоог мэдэхээ байтлаа ингээд эрхэлсэн байгаа юм л даа. Цаашид яах вэ л гэдэг асуудал байгаа. Цаашид яах вэ? Хэзээ энэ эрхэлдэг байдал зогсох юм? Ирэх жил бас та нар гаалийн татвар ярих уу? Ирэх жил бас Атрын 4 дүгээр аяны тухай ярих уу? Одоо болоо юм биш үү? Нэг хэсэг хөрөнгө оруулалт муудсан үнэн. Яагаад гэвэл. 

Н.Энхболд: Золжаргал сайд 

Х.Золжаргал: Манай тариаланчдын үнэ техник тоног төхөөрөмжийнхөө зээлээр авсан үнээ оруулаад, 280 мянган төгрөг байгаа. Оросын дотоодын зах зээл дээр улаан буудай 5150 рубль буюу Монгол төгрөгт шилжүүлэхэд 206 төгрөг. Чикагогийн бирж дээр 230 америк доллар буюу 296 мянган төгрөг. Хятадын Чин Жаогийн бирж дээр 2199 юань буюу 430 мянган төгрөгийн өртөгтэй байгаа. 

Ерөнхийдөө бол манай тариаланчидтай хамгийн их өрсөлдөж байгаа манай тариаланчдын үнэд нөлөөлж байгаа нь Оросын тариаланчид байгаа. Орос улс бол ерөнхийдөө улаан буудайн үйлдвэрлэлээр дэлхийд тэргүүлдэг, ер нь хамгийн хямд үнээр улаан буудайг үйлдвэрлэж чаддаг орон. Манай тариаланчид одоо яагаад Энхболд гишүүний асууж байгаагаар хөл дээрээ зогсож болохгүй байна вэ гэхээр энэ газар тариалангийн орчин үеийн тоног төхөөрөмж өөрөө маш их үнэтэй. Уул уурхайн тоног төхөөрөмж шиг үнэтэй байгаа. 

Энэ хүмүүс маань 2008, 2009 оноос аваад 5 жилийн хугацаатай техник 30 хувийг төлж аваад, зээлээр аваад, улаан буудайгаа үйлдвэрлээд, зээлээ төлж байгаа юм. Энэ улсууд техник тоног төхөөрөмжийнхөө өрнөөс гарсан тохиолдолд хөл дээрээ баттай зогсоод ажлаа явуулах бололцоотой байгаа. Гэтэл энэ хүмүүсийн техник тоног төхөөрөмжийн зээлээ төлж байх энэ үед нь Оросоос нөгөө хямд будаа орж ирээд, юунд хийгээд энэ хүмүүсийг улаан буудайгаа борлуулахыг нь цохилтод оруулаад байгаа. Тэгэхээр бид зөвхөн энэ юунаас хамгаалах гэж энэ асуудлыг хөндөж оруулж ирсэн. Үүнээс хойш бол дандаа хамгаалаад байх биш, энэ тоног төхөөрөмжийнхөө л зээлээс салвал зах зээлийнхээ замаар урагшаа явна. 

Н.Энхболд: Товчхон асууя. 

З.Энхболд: Өндөр үнэтэй техник өөрөө удаан жилийн төлбөртэй байх ёстой л доо. 5 жил бол бага байгаа юм. Комбайн бол 15, 20 жил болно шүү дээ. трактор өөрөө бас тийм. Тэр комбайн, трактор чинь 50 хувийг нь улс мөнгийг нь төлөөд, 50 хувийн хямдхан трактор өгсөн шүү дээ. тэгээд 50 хувиа дахиад 5 жил яахаар чинь одоо өнөөдөр гэхэд төлөөд дууссан байх ёстой юм биш үү? 

Х.Золжаргал: Ер нь өндөр хүчин чадалтай техникүүдийг бол 50 хувь хөнгөлөөгүй. Анхны жил бол 20 хувь хөнгөлсөн. Жижиг оврын техникүүдийг тэр пад падуудыг л 50 хувь хөнгөлсөн. Сүүлийн үед бол бид өндөр хүчин чадалтай, өндөр үнэтэй техникийг бол 30 хувийг нь төлөөд, үлдсэн 70 хувиа 7 жилийн хугацаатай, жилдээ 10 хувиар төлүүлэхээр тийм юугаар хуваарилж байгаа. Энэ дээр бол үнийн хөнгөлөлт бол байхгүй байгаа. 

Н.Энхболд: Энэ Вагнер Азиа эд нараас авч байгаа том, Америкийн том хүчин чадалтай комбайн, тракторууд чинь хөнгөлөлтгүй биз дээ? зүгээр үнээр авч байгаа юу? Хөнгөлөлт байхгүй шүү дээ, тийм ээ? За. 

Ж.Сүхбаатар, Д.Хаянхярваа гишүүн нарын урилгаар Дархан-Уул аймгийн Дархан сумаас иргэдийн төлөөлөл Улсын Их Хурлын чуулганы нэгдсэн хуралдаан, ордны байдалтай танилцаж яваа юм байна аа. Та бүхэнд гишүүдийнхээ нэрийн өмнөөс аз жаргал, хамгийн сайн сайхан бүхнийг хүсэн ерөөе. 

Ц.Сэдванчиг: Тогтоолын төслийг бол би агуулгаар нь дэмжиж байгаа юм. Тэгээд дотоодынхоо хэрэгцээг хангахуйц улаан буудайг хурааж авсан, энэ хурааж авсан үе дээрээ дотоодын үйлдвэрлэлийг хангая, тэгээд үйлдвэр нь дотоодынхоо хэрэгцээг хангая гэж байгаа бодлого бол зөв юм аа. Энийг бол дэмжээд явах ёстой юм гэж бодож байгаа. Гэхдээ нэг, хоёр тодруулмаар зүйл байгаа юм. 

Өнгөрсөн 5 сард санагдаж байна. Ургацын сезон эхлэхээс өмнө бас энэ импортын гаалийн татварт өөрчлөлт оруулъя гэсэн санал оруулж ирээд, Улсын Их Хурал өөрчлөөд явуулж байсан. энэ хүнсний зарим нэр төрлийн ногоо, тухайлбал, байцаа, сонгино, лууван ч билүү. Ингээд нэлээн татварыг нь өндөрсгөөд явуулсан л даа. Тэгээд яг зах зээл дээр болохоор үнэ ханш бол нэг их буураагүй, харин ч нэмэгдсэн гэсэн ийм мэдээлэл байгаад байдаг юм. Гол нь энэ татвар тавьж өгч байгаагийн зорилго бол үнэ ханшийг тогтвортой байлгах, хэрэгцээг нь тогтмол байлгах ийм зорилготой гэж ойлгож байгаа. тэгэхээр өмнөх тогтоолын өөрчлөлт ер нь ямархуу үр дүн өгсөн юм бол оо? Нэгд. 

Хоёрт, энэ буудайн татварыг өндөр болгоод өглөө. 40 хувь хүртэл гэж байгаа. Энэ бол өндөр татвар. Тэгэхээр энэ татвар тавьснаас хойш энэ гурилын хэрэгцээ, эрэлт, нийлүүлэлтэд ямархуу байдлаар зохицол өгөх юм бол? энийг одоо бодвол тооцсон судалгаа байдаг байх. Үнэ ханшийг чухам яаж зохицуулах, ямар хэмжээнд барья гэж байгаа юм бол? энэ гурил үйлдвэрлэдэг үндэсний гэж байгаа энэ том үйлдвэрүүдтэй амаар болон албажуулсан хэлбэрээр, өөрөөр хэлбэл, цаасан дээр гэсэн үг шүү дээ. ярьж тохирч баталгаажуулсан юм байдаг уу? Одоо ингээд өндөр татвар тавьдаг, буудай орж ирдэггүй, ингээд аягүй бол гурилын хомсдол үүсээд, магадгүй үнэ өсгөөд, үнийг хөөрөгдөөд өсгөөд, энэ үнийн хөөрөгдөл нь иргэдийн нуруун дээр иргэдэд дарамт болоод ингээд явчихгүй гэсэн баталгаа байна уу? Энийг хэн хариуцах вэ? Хэн хариуцах вэ гэдэг юм уу, энэ баталгаа хаана байна аа? Албажуулсан юм хаана байна? 

Яагаад гэвэл манай энэ үйлдвэрлэгч, бизнес эрхлэгчид маань бол заримдаа төр, засгийг хуураад байгаа шүү дээ. төр, засгийг хулхидчихаад ингээд ард иргэдийн нуруун дээр ачаа дарамт үзүүлээд, дэндүү бизнесийн ашиг үнэ хөөгөөд, ингээд зах зээлийг хөөрөгдөөд байдаг аа. Энэ манай Монгол араншин, бизнес эрхлэгчдийн ёс зүйтэй холбоотой асуудал юм даа. Энэ дээр төрийн бодлогоор зохицуулсан, зохицуулах гэж байгаа, тийм ээ? Төлөвлөж байгаа, амаар болон албажуулсан хэлбэрээр тохирсон зүйл байна уу? Энэ дээр тодорхой мэдээлэл өгөөч ээ. Үнийг одоо тухайлбал, дотоодод үйлдвэрлэсэн гурилын үнийг Улаанбаатар хотод, хөдөөд ямар хэмжээнд хэлбэлзэнэ гэж та бүхэн ойлгож байгаа юм? 

Х.Золжаргал: Өнгөрсөн жил бол байцаа, лууван, сонгино, манжин болон төвийн боомтуудаар орж ирж байгаа гурилын импортын татварыг 15 хувь болгох тийм шийдвэр гарсан. Үүгээр бол бид энэ жил 97 мянган тонн хүнсний ногоо хурааж авч, ер нь дотоодынхоо хэрэгцээний нийт хэрэгцээг 70 хувь хүнсний ногоогоор хангаж эхэлсэн. 

Н.Энхболд: Гишүүд ээ, санал хураана шүү дээ. Дуудна шүү дээ. ингээд хүн болгон яаж хүрэх юм гээд яваад байвал бүр хүрэхээ болино шүү. Ойрхон байгаарай. Гишүүд ээ. Дотроо байгаа. Гарсан гишүүд ирнэ. 

Х.Золжаргал: Ер нь манай Монголын үйлдвэрлэгч нарын үйлдвэрлэж байгаа хэмжээ масштаб нь Оросын болон Хятадын үйлдвэрлэгч нараас, хөрш орнуудын үйлдвэрлэгч нараас дандаа жижиг хэмжээнд үйлдвэрлэл явуулж байгаа учраас дандаа өртөг нь өндөр гардаг. Тэгэхээр бол бид 2008-2012 онд Засгийн газрын мөрийн хөтөлбөрийг хэрэгжүүлэх, гурил болон хүнсний ногоогоор дотоодынхоо хэрэгцээг хангах гэдгийг хэрэгжүүлэхийн тулд үндэснийхээ үйлдвэрлэгч нарын бүтээгдэхүүнийг бид нар дотооддоо хэрэглэнэ гэвэл хөрш хоёр орныхоо үйлдвэрлэгч нараас арай жаахан өндөр үнэтэй энэ хүнсийг хэрэглэхээс өөр аргагүй байдалд орж байгаа. Одоо наад зах нь гэхэд ОХУ тариаланчдадаа бол дизелийн түлшийг бол хөнгөлөлттэй үнээр нийлүүлж дэмждэг. Манайх бол ОХУ-аас хамгийн өндөр үнээр дизелийн түлш авч газар тариаланд ажиллаж байгаа хүмүүсээ яадаг. Тэгэхээр гол зардал болох дизелийн түлш нь өндөр байдаг учраас манай өртөг бол өндөр байхаас өөр аргагүй байдалд орж байгаа. 

Үнэ ханшийн зохицуулалт гурилын хувьд асуулаа. Ер нь 9 сард нийт томоохон гурил үйлдвэрлэгч нарыг Хүнс, хөдөө аж ахуйн сайд өрөөндөө авч үнэ, ханшийн зохицуулалт, улаан буудайн худалдан авалтын талаар бол ярилцсан. Алтан тариагаас бусад бүх компани ирсэн. Ер нь 2010 онд бид гурил үйлдвэрлэгч нарт 220 мянган төгрөгөөр улаан буудай нийлүүлнэ. Та бүхэн бөөнийхөө үнийг 220 мянга байхад 400 төгрөгөөс гурилын үнэ хэтрүүлэхгүй, цаашаа үнэ нэмэгдэх юм бол гэж явж байгаад улаан буудайн үнийг 350 мянган төгрөг байхад нэгдүгээр зэргийн гурилын үнийг бол 580-600 төгрөгийн хооронд бөөний үнийг барина шүү гэсэн тохиролцоотойгоор нийлүүлж явдаг. 

Одоо бол энэ бид өнгөрсөн жилд улаан буудайн үнэ бол Монгол төгрөгт шилжүүлэхэд 400 мянган төгрөг давсан ч бид 350-д нь барьсан. Одоо бол ОХУ-ын 209 мянган төгрөгийн улаан буудай тээвэрлэгдээд Монголын гаалийн татварыг төлөөд орж ирэхэд Монголд бол 270 мянган төгрөгийн өртөгтэйгөөр гурил үйлдвэрлэгчдэд ирэхээр тийм тооцоо гарч байгаа. Тэгэхээр бид бол одоо үнэтэй үед ч 350, хямдхан үед ч 350-иар бариад, нийт иргэддээ нэгдүгээр гурилаар үнэ тогтоогддог, нэгдүгээр гурилын үнийг бол 580-600 төгрөгийн хооронд олон жил тогтмол барья. Улаан буудай үйлдвэрлэгч нар гурил үйлдвэрлэгч нар, хэрэглэгч нарын тогтвортой ийм байдлаар удаан жил явуулах тийм бодлого барьж байгаа. Нэг жил хямдраад, нэг жил ингээд үнэ огцом өсөөд, савлагаа гараад байхад аль нэг салбарт ажиллаж байгаа нэг хэсгээ ингээд нэрвэгдүүлээд, үүнээс хамаарч бүгдийг нь тогтвортой байдлаар зохицуулъя гэсэн бодлого барьж байгаа. 

Н.Энхболд: Гишүүд танхимдаа цуглаж байгаарай. Одоо ингээд санал хураах гэж байна шүү. Ажлын алба, бүлгүүд зарлаарай. Ц.Сэдванчиг гишүүн 

Ц.Сэдванчиг: Сайд хоёр утгатай зүйл ярив уу гэж би ойлголоо. Буруу ойлгочихов уу? Нэг ярихдаа ерөөсөө дотоодын үйлдвэрлэлээ дэмжихийн тулд манай хэрэглэгчид, ард иргэд гаднаас оруулж ирж байгаа гурил, будаанаас илүү үнээр аваад дотоодынхоо бүтээгдэхүүнийг хэрэглэнэ гээд хэлчих шиг болох юм. Нөгөө талаар ерөөсөө үйлдвэрлэгч нартай бид тохироод гурилын үнийг тухайлбал, нэгдүгээр зэргийн гурилын үнийг бөөний үнийг 500-580 гэв үү, энэ хэмжээнд яг барихаар ингээд тогтсон гээд ийм хоёр зүйл ярьчихлаа. Би буруу ойлгов уу, зөв ойлгов уу? Өөрөөр хэлбэл, импортоор оруулж ирсэн гурилын үнээс өндөр үнэтэй гурил ард иргэд хэрэглэх гээд байна уу, эсхүл. 

Х.Золжаргал: Ер нь одоо энэ жил ОХУ-д үйлдвэрлэгдэж байгаа улаан буудай, улаан буудай нь хямд байгаа учраас гурил адилхан хямдарч байгаа. Тэгээд бид бол одоо жишээ нь, энэ жил энэ арга хэмжээг авахгүй бол тариаланчид борлуулалтгүй болно. ОХУ-аас импортоор орж ирэх улаан буудайн гурилаар дотоодын хэрэгцээ хангагдана. Ирэх жил бол Монголын тариалалтын хэмжээ бол эрс багасна. Ирэх жил тэгээд Монголчууд тариалалтаа хийхгүй бол Орост дараа нь бас яаж ургац авах юм бол, яаж үнэ тогтоогдох юм бол мэдэхгүй. Тэгэхээр бид бол манай гурилын хангамж, улаан буудайн хангамж бол ОХУ-аас хамааралтай болж байгаа юм. Гэтэл бид энэ жил дахиад 293 мянган га-д уринш хийсэн байгаа. тэгээд энэ уринш бол ирэх жил тариаланчид маань улаан буудай тарихаа болиод өөр ургамал тариад эхэлж магадгүй. Гэтэл яг дотоодынхоо үйлдвэрлэлээр ингэж хангаад, тогтвортой бариад явах уу, эсхүл үгүй юу гэдэг дээр энэ бүхэн яагаад байна. Яг одоо бол ОХУ-ын гурил ч хямдхан, улаан буудай ч хямдхан байгаа. 

Н.Энхболд: Д.Балдан-Очир гишүүн 

Д.Балдан-Очир: Ер нь зарчмын хувьд дэмжиж байгаа юм л даа. Гэхдээ ер нь цаашид энэ газар тариалангийн үйлдвэрлэлийг эрчимжүүлэх, бүтээмжийг нэмэгдүүлэх, өөрөөр хэлбэл, нэг га-гаас авах ургацын хэмжээг нэмэгдүүлэх, техник технологийн шинэчлэлт их нарийн юм хийхгүй бол үнэндээ энэ Орос, Хятад гэж мундаг том улаан буудайн үйлдвэрлэгч нартай бол бид нар аягүй тийм боловсронгуй аргаар өрсөлдөхгүй бол ерөнхийдөө ийм нэлээн тийм дундаж зууны үеийн хэлбэрээр энэ техник технологио авч үлдээд байвал ерөөсөө энэ өртөг буурахгүй ээ. Иймэрхүү байдалд байгаад байна. Тэгэхээр зэрэг нэгд, би хэд хэдэн асуулт асуух гээд байна л даа. Одоо энэ 3 жил яах вэ, ингээд дэмжээд ирсэн юм байна. Одоо ингээд бид нар уйдахаараа нөгөө юмаа хаячихдаг. Эргээд элгээрээ хэвтчих вий. Тийм учраас ер нь энэ том зэргэлдээх улс орнуудын газар тариалангийн үйлдвэрлэл, технологийн энэ дэвшилттэй тал мал энэ тал дээр юу анхаарч байна аа? Одоо тэр пад пад гэдэг юм чинь ер нь бараг биш болсон шиг байна шүү. Өрийн шимтгэлийн асуудал. Нөгөө бордооны асуудал. Энэ эрчимжүүлэлтийн асуудал, тийм ээ? Бүтээмжийн талын юмаа та нар цаашид бодлогоо, энэ Атрын 3 дугаар аяныхаа зорилго, чиглэлийг жаахан өөрчлөхгүй бол тэр тийм нэг талбай нэмэх, хэмжээ нэмэх гэдэг юм чинь одоо өрсөлдөх чадвар биш болох нь байна шүү. Энэ дээр танай яам цаашид ямар бодлого барих вэ? 

Газар тариалангийнхаа нөхөд рүү хандсан ийм юм хийхгүй бол, цаашид энэ Их Хурал чинь уйдаж эхэлж байна шүү дээ. ингээд мөнгө өгөөд байдаг. Эцэстээ дэлхийн зах зээл дээр өрсөлдөх чадвар муутай, өртөг өндөртэй гурилаар та нар ард түмнийг хангах гээд байна. Гэтэл үнэхээр зэргэлдээх энэ том хөрш гүрнүүдэд одоо 5000-5500 байна л даа. Өөрөөр хэлбэл, 3 дугаар зэргийн гээд. Энэ бол хэрэг дээр станц дээрээ 100 доллар, тээврийн зардал, татвартайгаа 150 доллараар орж ирэх нь байна. Би бол энийг бас тэр Алтан тариа, бусад гурилын үйлдвэрийн нөхдийн ярьж байгаагаар авсан юм. Тэгэхээр цаашид энэ Атрын 3 дугаар аяныхаа агуулга, элдэв юмаа өөрчилж, жаахан тийм байдлаар хийхгүй бол хэтэрхий лоозон байдлаар энэ чинь явж байна аа гэж. 

Энэ жилийн хувьд бас ийм бодол байх юм. 350 мянган төгрөгөөр будаа авна гэдэг боломжийн үнэ. Тэгэхэд дээр нь ахиад тэр тонн будаанд 50 мянган төгрөгийн урамшил энэ илүү биш юм уу? Дэлхийн зах зээл дээр 200 орчим доллар байгаад байхад, Монголын төр 350-аар авна гэдэг чинь боломжийн юм харагдаж байна. Цаана нь зөрүү нэлээн сүрхий тоо харагдаж байна. 150 мянган төгрөгийн зөрүүтэй. Тийм өндөр үнээр Монголын төр авах гэж, хадгалах гэж байна. Тэгэхээр зэрэг тэр урамшуулал, тонн будаанд 50 мянган байх аа. Энэ бараг хэрэггүй юм шиг харагдаж байна шүү дээ. энийг та нар тэгж хэлж чадах уу? Ялангуяа Сангийн сайд. Сангийн сайд алга л даа. Тэр дотроо энэ сонирхлын зөрчилтэй хүн өөрөө. 

Гуравт, энэ улаан буудайн борлуулалтыг энэ биржээр туршъя барья гэж бид нар ярьсан шүү дээ. улаан буудайн энэ борлуулалтын асуудлыг биржийн хуулийг хэрэгжүүлэхтэй холбогдуулан туршилтаар улаан буудайн борлуулалтыг энэ дуудлага худалдаа зохион байгуулах хэлбэрээр явъя, иймэрхүү юм ярьж байсан. энэ талаар та нар бэлдэж байгаа, барьж байгаа, санасан бодсон юм байна уу? Энэ чинь тэгээд манай Байнгын хороогоор ороод дэмжигдсэн байх аа? Хэлэлцэх эсэх. За. Ийм гурван асуулт байна. 

Х.Золжаргал: Эрчимжүүлэлтийн талаар асуулаа. Ер нь 1988 онд Монгол Улс рекорд ургацаа авсан байдаг. Тэр бол 800 гаруй мянган тонн ургацыг 600 орчим мянган га талбайд тарьж авсан байдаг. 1993 онд бол одоо 400 мянган тонн улаан буудайг 500 мянган га газар тарьж хурааж авсан тийм статистик байдаг. Энэ жил бол бид нар 292 мянган га талбайд тариад, 424 мянган тонн улаан буудай хурааж авлаа. Тэгэхээр бол га-гийн дундаж, эрчимжүүлэлтийн талаар бол улсын дундаж 15.1 гэж гарсан. Энэ бол бас газар тариалангийн бага талбайд их ургац авч эрчимжилт явагдаж байгаагийн нэг нотолгоо гэж хэлмээр байна. Тэгээд Атрын 3 дугаар аянг бол гурван жилийн 2008-2011 онд хэрэгжих, 2008, 2009, 2010 онд хэрэгжээд дуусах гурван жилийн хөтөлбөр байсан. Атрын 3 дугаар аяныг дууссаны дараа Атрын 3 дугаар аяныг цааш нь тордож хөгжүүлэхээр Хүнсний аюулгүй байдал хөтөлбөр гээд том хөтөлбөр байдаг. Тэр том хөтөлбөр дотор нэг хэсэг нь болгоод цааш нь ингээд хөгжүүлээд явахаар оруулж заасан. 

Хоёрт, улаан буудайн урамшууллын 50 мянган төгрөгийн, урамшууллын тухай асуудлыг хөндлөө. Тариалангийн тухай хуульд өөрчлөлт оруулснаар жил болгон нөгөө тариаланчдад улаан буудайн хүнсний үйлдвэрт тушаасан улаан буудайг урамшуулал олгож байна, урамшууллын хэмжээг Засгийн газар тогтооно гээд хуульд заасан байгаа. Тэгэхээр хуульд нэгэнт заасан байгаа болохоор бид ямар нэгэн хэмжээний урамшууллыг бол тариаланчдадаа олгох үүрэгтэй. 

Хөдөө аж ахуйн бараа, түүхий эдийн биржийн хуулийн дагуу бид улаан буудай, амьд мал, хонины ноос, ноолуур зэргийг биржийн арилжаанд оруулахаар бэлтгэж байгаа. Биржийн журмуудыг бэлтгэх ажлын хэсэг байгуулагдаад ажилдаа орж байгаа. Тэгээд улаан буудайг туршилтын журмаар арилжих арилжааг бол энэ хүмүүс ажиллаж бэлтгэж байгаа. 

Н.Энхболд: Х.Жекей гишүүн асууя. 

Х.Жекей: Баярлалаа. Энэ жил улсын хэмжээгээр атрын ажил их сайн явж, тариаланчид нэлээн сайн тариа хурааж авлаа. Сүүлийн үед нэлээн уналтад байсан салбар сэргэж байгаа явдалд талархаж байна л даа. 

Энэ удаагийн орж ирж байгаа тогтоолыг үзэхэд, зарим талаас нь зайлшгүй санал хэлэх шаардлага гараад асууж байна. Юу гэхээ гурилын болон улаан буудайн татварыг, гаалийн татварыг 40 хувь нэмнэ гэдэг чинь ялангуяа алслагдсан аймаг, орон нутгуудад их хүндээр тусах гэж байна л даа. Баруун 5 аймаг, зүүн 3 аймаг, Өмнөговь, бас энэ говийн аймгуудаас орж байгаа. Монгол Улсын хилээр орж байгаа бүх гурилан бүтээгдэхүүнд 40 хувийн татвар тавихад жишээ нь, Баян-Өлгий аймагт нэг килограмм гурил 400 төгрөгөөр нэмэгдэж байгаа юм байна. Ард түмний нуруун дээр 400 төгрөг татвараар нэмчихээр чинь тэгээд мэдээж тэр амьжиргааны түвшин доогуур байгаа хүмүүст бол хүнд цохилт болох гээд байна л даа. 

Тэгэхээр бид намын бүлэг дээр нэлээн хатуу ярьсан. Хэрэв энэ татварын асуудал ийм байх юм бол намын бүлэг энэ асуудлыг дэмжихгүй байх нь зүйтэй гэсэн тийм санал гараад, мөн үндсэндээ санал нэгдэж байгаа гэж ойлгож байгаа. Төвийн районуудад бол ойлгомжтой. Улаанбаатараас хамгийн ойрхон байгаа улсууд, Төв аймаг, Сэлэнгэ аймаг гээд ингээд үзвэл ойрхон байгаа улсуудад, тэр хэсгүүдэд газар тариалан их сайн байна аа. Газар орны байдлаас ч гэсэн. олон жилийн энэ хур тунадасны байдлаас харахад, энэ хэсгүүдэд бол талбай сайтай, хур тунадас сайн ордог. Манай Баян-Өлгий, Ховд, Увс, тэгээд Говь-Алтай, Завхан мэтийн аймгуудад ихэвчлэн уултай, уулархаг районуудад тариалан, газар тариалангийн асуудал их хүнд байгаа юм аа. Тийм учраас энэ 40 хувийг ялгавартайгаар, хуучин татварыг тогтоож байсан тэр уламжлалыг одоо ойрын хэдэн жил барих хэрэгтэй байна. Би энэ яамны нөхдүүдээс асуухад, энэ 40 хувийг ингээд татвар тогтоолгохоор орж ирэхэд тэр нөхцөл байдлыг бодолцоогүй юу? Жишээ нь, эндээс ачсан нэг машин гурил тээврийн зардал 1800 километр явж байгаа Баян-Өлгий аймгийн хамгийн алслагдсан Булган суманд очиход гурилын үнэ 700 төгрөгөөр нэмэгдэж очиж байна. Аймагт бол 400-гаар нэмэгдэж байна. 

Тэгэхээр энэ алслагдсан газруудын тэр амьдарч байгаа улсуудыг төр бодлогоороо дэмжихийн тулд энэ тогтоол орж ирж байна уу? Эсхүл тэр улсуудыг дарамтлахын тулд оруулж ирж байгаа юу гэж нэлээн хатуу асуумаар байна. Тийм учраас энэ хэлэлцэх эсэхээ шийдчихээд, дараагийн анхны хэлэлцүүлгийн үеэр татварыг ялгаварлан тогтоож байсан хуучин тэр уламжлалыг бодолцож, төвийн районыг бас тодорхой хэмжээгээр тэр гурилынхаа татвараа нэмдэг юм байгаа биз? Алслагдсан баруун 5 аймаг, зүүн 3 аймгаар орж ирж байгаа тэр боомтуудаар орж ирж байгаа гурилын татварыг ялгавартайгаар тогтоож, ялангуяа тэр алслагдсан аймгуудыг бол нэг хувь ч нэммээргүй байна аа. Тийм учраас яам энэ дээр ямар саналтай байна аа? Эртээд би намын бүлэг дээр ярихдаа дэд сайд Дорж гээд нэлээн сайн хариулсан. Ойлголт авсан байх гэж ойлгож байна. Одоо яг энэ албан ёсны чуулганы танхим дээр энийг нэг хэлээд өгөөч. Баярлалаа. 

Н.Энхболд: Баярлалаа. А.Тлейхан гишүүний урилгаар Баян-Өлгий аймгаас Этүгэн их сургуулийн дэргэдэх клубийн оюутнууд өнөөдөр Улсын Их Хурлын үйл ажиллагаа, ордонтой танилцаж яваа юм байна. Яг та нарыг орж ирэх үеэр баруун аймагт гурил хямдруулах тухай асуудлаар ярьцгааж таарлаа. Ингээд оюутнууд, дүү нартаа Улсын Их Хурлын гишүүдийн нэрийн өмнөөс сурлага, хөдөлмөрийн, амьдралын хамгийн сайн сайхан бүхнийг хүсэн ерөөе. /Алга ташив./

Х.Золжаргал: Улсын Их Хуралд өргөн барьсан тогтоолын төсөлд одоо бол яг зөвхөн улаан буудайн татварын асуудлыг тавьсан байгаа. Яг гурилын татварын асуудлыг тавиагүй байгаа. Ер нь бас яваандаа гурилын асуудал ярихгүй бол болохгүй шүү гэсэн болохоос өнөөдөр бид яг албан ёсоор бол зөвхөн улаан буудайн татварын асуудал ярьж байгаа. 

Сүүлийн 3 жилд баруун ба зүүн аймгийн хилээр нийтдээ 10 мянган тонн улаан буудай импортлогдорж орж ирсэн байдаг. Үүний 5000 тонн нь Дорнодын хилээр Мерсик Коре-н тусламжаар орсон будаа, нөгөө нь 5000 тонныг нь 3 жилийн туршид баруун боомтуудаар орж ирсэн байдаг. Гэхдээ баруун аймгууд бол ихэнх хэрэгцээгээ бол импортын гурилаар хангадаг, орж ирж байгаа улаан буудайн хэмжээ бол нэлээн бага байдаг. Тэгэхээр баруун аймгуудад бол гурилын үнэ өсөхгүй, гурилын татвар дээр бол энэ тогтоолын төсөлд ямар нэгэн татвар өсгөх, үнэ нэмэх ямар ч тийм юм хийгээгүй байгаа. 

Н.Энхболд: Баярлалаа. Г.Баярсайхан гишүүн 

Г.Баярсайхан: Баярлалаа. Ерөнхийдөө гишүүд бас асуух гэсэн зүйлүүдийг асуучих шиг боллоо. Нэг ийм үг байдаг л даа. Өөрийн армийг тэжээхгүй бол дараа хүний армийг тэжээнэ гэж. Тэгэхээр энэ хүнсний аюулгүй байдал бол яах аргагүй Монголчууд бидний тусгаар тогтнол, үндэсний аюулгүй байдалтай нягт холбоотой зүйл л дээ. тэгээд бас хэдий одоо бид ийм чухал зүйл ярьж, хүнсний салбараа дэмжиж байгаа ч гэсэн, сүүлийн 4, 5 жил та бүхэн мэдэж байгаа. Ерөөсөө бидний тарьж байгаа ургац бол бид мөнгөөр усалж энэ асар их хэмжээний өндөр ургац авч байна шүү дээ. Тэглээ гээд, хамгийн гол зүйл нь манай газар тариаланчдын өрсөлдөх чадвар тэр хэмжээгээр дээшлэхгүй байгаад онцгой анхаарах хэрэгтэй байна л даа. Бид төрөөс дэмжих тусам түүний үр дүн нь дараа жилд нь гарах ёстой гэж би хувьдаа бодож байгаа юм. 

Сая Балдан-Очир гишүүн чухал зүйл ярьж байна. Ерөөсөө одоо цаашид хөдөө аж ахуйн салбарыг нь фермерийн төлбөрт шилжүүлэх, өндөр технологи нэвтрүүлэх энэ зүйл дээр нь онцгой анхаарах хэрэгтэй байна л даа. Та сая хэлж байна. 90 оноос хойших тариалалтын талбай багасаад, ургац хурааж авч байгаа хэмжээ центрийн хэмжээ бол нэмэгдэж байгаа. Энэ бол зөв зүйтэй. Бас тодорхой хэмжээний үр дүн гарч байна. Гэхдээ бид цаашид энэ тариалангийнхаа салбарт нэг зүйлийг ойлгуулах хэрэгтэй. Энхболд гишүүн түрүүн бас хэллээ. 5 жилийн дараагаас энэ дэмжлэгийг зогсооё гэдэг асуудал. Гэхдээ энэ дэмжлэг туслалцаа, төрөөс үзүүлж байгаа татаас бас хэмжээ хязгаартай гэдгийг бас дохио өгөх хэрэгтэй гэдгийг би бас зайлшгүй тэмдэглэх шаардлагатай байна л даа. 

Тэгээд сая та хэллээ. Зөвхөн улаан буудайд энэ татвар ноогдуулж байгаа гээд. Тэгэхээр энэ баруун 5 аймагт гурилын үйлдвэр байна уу? Зүүн гурван аймагт гурилын үйлдвэр байна уу? Тэд нар чинь бас адилхан улаан буудайгаар гурил үйлдвэрлэж байгаа шүү дээ. тэгэхээр бид цаашид яах вэ гэдэг асуудал. Энэ улаан буудайн дээр энэ ярьж байгаа баруун аймаг, зүүн аймгуудын энэ татварын ялгааг тогтоохгүй бол тухайн орнуудад амьдарч байгаа иргэдэд бол хүндээр тусна гэдгийг хэлмээр байна. Тэгэхээр ер нь нэг зүйр үг байдаг. Ургац алдсан ч ирэх жил тариалалт хийнэ гэж. Энэ бол одоо суурин иргэншилтэй улсуудын зүйр үг байдаг. Тэгэхээр бид ургацаа алдсан ч ургац хураасан ч ямар ч тохиолдолд бид цаашид тариалалтаа хийх нь ойлгомжтой. Төрөөс дэмжих нь ойлгомжтой. Гэхдээ энэ бодлогоо бид тодорхой хэмжээгээр хумихгүй бол цаашид ерөөсөө нэг угжны хүүхэд шиг энэ газар тариалангийн компаниуд болно шүү дээ. Анхаарал тавьсанд баярлалаа. 

Х.Золжаргал: Баярсайхан гишүүн зөв зүйтэй асуултыг хөндөж тавьж байна. Ер нь сүүлийн гурван жилийн Атрын 3 дугаар аянд бол техник тоног төхөөрөмжийн шинэчлэл, тэгээд бүр үйлдвэрлэлээ зогсоосон байсан шинэчлэл хийгээд, үйлдвэрлэлээ зогсоосон байсан аж ахуйн нэгж сэргээд, тодорхой хэмжээгээр үйлдвэрлэл нэмэгдсэн. Одоо бид цаашаа үрийн шинэчлэл хийх, шинэ тарималыг бий болгох, бордоо хийх, улам идэвхжүүлэх талаар цаашид үргэлжлүүд хөгжүүлж, тариаланчдаа хэр баргийн зах зээлийн өмнө өөрөө баттай хөл дээрээ зогсдог энэ бодлогыг нь хөгжүүлж байгаа. Ялангуяа үрийн шинэчлэл, бордооны шинэчлэл, хөрсийг арчлан хамгаалах тал дээр бол шинэ шинэ бодлого явуулж эхэлж байгаа. 

Баруун аймгийн хувьд энэ жилийн ургацын мэдээгээр баруун 5 аймагт нийлээд 6100 тонн улаан буудай хурааж авсан байна. Үүний хамгийн их нь Увс аймаг 4579 авсан байна. Зүүн 3 аймагт бол 9200 авсан байна. Дорнод аймаг 3300 тонн, Хэнтий аймаг 5900 тонныг хурааж авсан байна. Тэгэхэд одоо бол тэр гурил үйлдвэрлэгч нар улаан буудай үйлдвэрлэгч нарыг баруун, зүүн аймагт ингээд зэрэг дэмжиж байгаад дотоодын хэрэгцээгээ хангадаг болсны дараа арга хэмжээ авахгүй бол тухайн бүс нутагт хөгжиж байгаа, нөгөө ажиллаж амьдарч байгаа иргэдийн гурилын үнэ огцом өсөх гээд байгаа учраас бид нөгөө импортын гурил, импортоор орж ирж байгаа тэр юуг нь хөнгөлөлттэй хуучин хэвээр нь барих бодлого барьж байгаа. Яваандаа ойрын 3 жилд баруун болон зүүн аймаг, зүүн талаас Халх голын бүс нутаг, баруун талаас аймаг болгонд баруун аймгууд нийтдээ 119 мянган га талбайд газар тариалан эрхлэх бололцоотой. Энэ талбайгаа ашиглаад, дотоодынхоо хэрэгцээг бүрэн хангах тийм юундаа очно гэж бодож байгаа. 

Н.Энхболд: Баярлалаа. Гишүүд асууж дууслаа. Одоо санал хэлэх гишүүд нэрээ өгнө үү. Д.Очирбат, Ж.Энхбаяр, Х.Баделхан, Д.Тэрбишдагва, Баярсайхан, Н.Ганбямба 6 хүнээр тасаллаа. 

Бас Ж.Энхбаяр гишүүний урилгаар Говь-Алтай аймгийн Баян-Уул сумаас ирсэн иргэд, сонгогчдын төлөөлөл өнөөдөр Төрийн ордон, чуулганы нэгдсэн хуралдааны ажилтай танилцаж байгаа юм байна. Та бүхэнд ажил, амьдралын сайн сайхан бүхнийг гишүүдийнхээ өмнөөс хүсэн ерөөе. Сонгогчид нь байгаа юм байна. Энхбаяр гишүүн үгийг нь өгчих үү? Ж.Энхбаяр гишүүн

Ж.Энхбаяр: Би горимын санал гаргах гээд байна л даа. Салбарын энэ том бодлого дээр Төсвийн байнгын хороогоор энэ мөнгөний асуудал, 35 тэрбум төгрөгийн асуудал орж ирж байгаа юм. Гэтэл энэ дээр би ямар санал гаргах гэж байна гэвэл Хүнс, хөдөө аж ахуйн байнгын хороогоор асуудлаа шийдэхгүй бол баруун 5 аймаг 1000 орчим төгрөгийн үнэтэй гурил идэх ийм нөхцөл байдал бүрдэж байгаа юм. Энэ Сангийн яамны саналаар бол. 1000, 950-980 төгрөг болж байна. нэг кило гурилын үнэ. Өснө. 

Тэгэхээр энэ өөрөө их нөгөө бид нарын зорьсон атрын аян чинь юу болох билээ? Үр дүнг үгүйсгэх ийм нөхцөл байдал үүсээд байна аа гэж. Тэгэхээр би ганц энэ юуны асуудал биш л дээ. бид энэ малыг малчдад өгснөөр малчид маань өнөөдөр яг нийгмийн дундаж давхарга болж хувирч чадсан. Хөрөнгө эзэндээ очсон. Гэтэл газар тариалангийн салбарт газар тариаланчдад очсон уу гэвэл асуудал очоогүй. Газар өнөөдөр цөөнхийн мэдэлд очсон. Гэтэл одоо Европын орнуудын хамгийн эдийн засгийн тогтвортой байдал нь дундаж газрын эзэд өөрөө нийгмийн гол үндэс болдог юм байна. Гэтэл энэ өөрөө бодлого нь зөв үү, буруу юу? Цаашид жил болгон улсын төсвөөр энэ 100, 100 тэрбумаар газар тариалан руу ингэж мөнгө хийх нь өөрөө? 

Тэгэхээр энэ дээр мэргэжлийн Хөдөө аж ахуйн байнгын хороогоор асуудлаа нэг шийдтэл энэ асуудлыг хойшлуулах гэсэн горимын санал гаргаж байна аа. Яагаад гэвэл баруун 5 аймаг, зүүн 3 аймаг гээд үндсэндээ хүн амын 500 орчим мянган хүн ам хамгийн хүнсний өргөн хэрэглээ гурилын үнэ 40-50 дахин, үндсэндээ 1000 төгрөгийн гурил иддэг болох гээд байна шүү дээ. тэгэхээр энийг бол зайлшгүй тэр мэргэжлийн Байнгын хороогоор нь хөдөө аж ахуйн бодлогыг нь яриулаад, намын бүлгүүд энэ дээр асуудал яриад, тэрний дараа энэ асуудал хэлэлцэхгүй бол муу үр дагавар нь их байна аа гэдгийг хэлэх гэсэн юм. Тэгэхээр горимын санал хурааж өгнө үү гэж. 

Н.Энхболд: Горимын санал хураахгүй ээ. Байнгын хороогоор хэлэлцэнэ гээд орж ирсэн. Түүгээрээ саналаа хураана аа. Гэхдээ саяын таны ярьсан зүйлүүдийг бүлэг дээр их ярьсан. Байнгын хороон дээр ч ярьсан. Би бол явц дундаа хэлэлцэх эсэхээ шийдчихээд хэлэлцэх явцад харгалзах байх аа гэж бодож байна. Тийм. Тэгэхээс өөр нөхцөл байдал байхгүй байх шиг байна. Гэхдээ олон талаас нь харгалзаж үзэх хэрэгтэй. Гурилын асуудал тусдаа, будааны асуудал тусдаа. Хэрэгцээний тооцоо юмнуудаа гаргаж байгаад, ямар ч байсан бүс нутагтаа оруулж ирж байгаа гурилын татварын асуудлыг ялгаатай тогтоох тал дээр ихэнх гишүүд санал нийлж гэж бодож байна. Тийм учраас хэлэлцэж ирсэн. Ер нь Байнгын хорооныхоо хуваарьтай асуудлаа хуваарийнхаа дагуу хэлэлцээд, Төсвийн байнгын хороо хэлэлцээд явна. Хөдөө аж ахуйн байнгын хороогоор заавал хэлэлцүүлнэ гэсэн саналтай гишүүн байвал тэрийгээ тусдаа Хөдөө аж ахуйн байнгын хороонд тавих нь зүйтэй байх гэж бодож байна. Д.Очирбат гишүүн

Д.Очирбат: Тэр 35 тэрбум төгрөг, ер нь бол яах вэ, гурил бол одоо бас хангагдаад, тодорхой түвшинд хүрчихсэн. Одоо түрүүн хэн хэллээ. Энд манай нэг гишүүн хэлсэн шүү дээ. цаана нь дандаа гурил гэхгүйгээр өөр хүнсний бүтээгдэхүүн, хүнс, хүнсний ногоог дэмжиж өгмөөр байна гээд. Засгийн газрын мөрийн хөтөлбөртөө өвлийн хүлэмжтэй болно. Ийм нарийн ногоог Улаанбаатар хотдоо бүрэн хангадаг болно гээд заагаад байгаа, тийм ээ? Заасан байдаг. Одоо энэ ажил нь энэ рүүгээ чиглүүлж өгч, энэ чиглэлийн тэр нарийн ногоо, хүнс, төмс, хүнсний ногоо тэр бусад орнуудын хүний бие физиологи, бие организмд одоо минерал, витаминлаг чанартай тийм бодисуудыг одоо гурил, махнаасаа өөр бид нар өөрсдөө идье л дээ. энийг дэмжиж өгмөөр байгаа юм. Энэ мөнгөнөөс байдаг юм уу, тэр Байнгын хороон дээр байхад энэ асуудлаа дэмжиж өгдөг юм уу. Адаглаад Улаанбаатар хот өөрөө сая гаруй хүн амтай, тэгээд энэ дээрээ урд хөршөөсөө биш, 2, 3 сар хадгалагдсан биш, тэр өвлийн хүлэмжтэй, шинэ ногоо, шинэ ургацаа иддэг энэ эрүүл мэндийнхээ асуудлыг бас яам нь бас бодмоор байгаа юм. Тэр одоо Улаанбаатар хотын эргэн тойронд байгаа энэ тариалан эрхэлж, төмс, хүнсний ногоо эрхэлж байгаа энэ аж ахуйн нэгжүүдээ дэмжих, эд нарыгаа босгож ир л дээ гэдэг саналыг бас хэлмээр байгаа юм. 

Н.Энхболд: Баярлалаа. Х.Баделхан гишүүн. Байгаа гишүүд орж ирье ээ. Цугларъя. Ирцээ бүрдүүлье. Санал хураана шүү. 

Х.Баделхан: Баярлалаа. Ер нь атрын аяны хүрээнд бол гурил, улаан буудайгаар дотоодын хэрэгцээг бүрэн хангахаар болсон. Тэгээд энэ бодлогоо дэмжээд ирнэ. Дотоодын үйлдвэрлэлээ татварын бодлогоор дэмжье гэсэн санааг бол дэмжиж байгаа. Хууль санаачлагчаас оруулж байгаа. Гэхдээ энд ялгавартай хандахгүйгээр ерөөсөө улсын хэмжээгээр бүх боомтуудаар орж байгаа улаан буудайд ижилхэн татвар тавина гэсэн бодлогыг бол бид нар дэмжихгүй байгаа. Сая олон гишүүд ярилаа. Тухайлбал, баруун 5 аймгийн хувьд Увс аймгийн Баруун турууны сангийн аж ахуй бол өнөөдөр улаан буудай тарьж, гурил үйлдвэрлэж байгаа. Энэ бол баруун 5 аймаг байтугай, Увс аймгийн ч хэрэгцээг хангахгүй байгаа л даа. Мөн энэ жижиг, дунд үйлдвэрийг дэмжих хөтөлбөрийн хүрээнд бол зарим аймгууд дээр гурилын үйлдвэр байгуулагдсан. 

Тухайлбал, манай аймаг бол 2009 онд 400 сая төгрөгийн зээл аваад, жилдээ 4 мянган тонн улаан буудай үйлдвэрлэх гурилын үйлдвэр байгуулсан. Одоо 30-аад хүн ажиллаж байгаа. Цаашаа Казастанаас, ОХУ-аас хямдхан улаан буудай оруулж ирээд, тэндээ үйлдвэрлээд, ард иргэдийг бол хямдхан гурилаар хангаж байгаа. Энэ нөхцөл бол өндөр татвар тогтоох юм бол тэр гурилын үнэ өснө. Малын тэжээлийн үнэ өснө. Жилдээ 3000 тонн гурил, мянган тонн тэжээл бол тэр үйлдвэр гаргаж байгаа. 5000 орчим тонн улаан буудайг бол цаашаа Орос, Казакстанаас оруулж ирж байгаа. Тийм учраас нэг талаар дэмжээд, нөгөө талаар татварын бодлогоороо энийг хааж, боогдуулах нь бас буруу байна. Тийм учраас энэ дээр ер нь цаашид анхаарах нь зүйтэй. Сая гишүүдийн хэлсэн саналаар баруун, зүүн аймгуудын хилээс орж ирж байгаа улаан буудайн татварыг чөлөөлөөд, энэ төвийн бүсүүд дээр, улаан буудай элбэг байгаа бүсүүдийн татварыг нэмэгдүүлэхийг бол цаашид анхаарах нь зүйтэй гэсэн бодолтой байна. Баярлалаа. 

Н.Энхболд: Баярлалаа. Д.Тэрбишдагва гишүүн 

Д.Тэрбишдагва: Нэгд, энэ юуны асуудал байгаа юм. Улаан буудайг татвараас чөлөөлнө, татварыг нэмэгдүүлнэ. 40 хувиар нэмэгдүүлнэ. Дэлхийн худалдааны байгууллагын бус гишүүн орнуудаас гэж байгаа. Тэр ерөөсөө ОХУ л байгаа. Энэ одоо ингэж олон улсын харилцаанд хөршийгөө ялгавартай хандаж байгаа нь манай улсын байдалд эсрэг байр суурь хандахгүй юу, энэ чинь? Яг хөршдөө зориулаад, 40 хувь нэмчихдэг. Бусад нь болохоор 15-20-тай гэдгийг нэг бодууштай зүйл байгаа юм. 

Хоёрдугаар асуудал бол одоо нэг овоо юм хураагаад авчихсан. Тэр нь хадгалах газаргүй гээд л, эсхүл одоо нөгөө дунд албан тушаалтан хүмүүсийг гуйдаг түүдэг, авлигалддаг хахуулддаг ийм юманд нь орж ирээд байгаа л даа. Үүний сургаар чинь одоо цаашдаа улаан буудайн үйлдвэрлэл эрэлт, хэрэгцээ их өндөр үнэтэй байх учраас тодорхой сав агуулгатай газрууд өнөөдөр энэ сургаар гаднаас, тухайлбал, ОХУ-аас хямдхан улаан буудай авч хадгалаад, тэгээд агуулах савыг нь дүүргээд байгаа тийм юм байгаа байх шүү. Энийг та нар тэр салбарынхан маш сайн анхаарахгүй бол нэг хууль гардаг хуулийг нь гарахаас өмнө тохиролцдог, тэгээд баахан нөхөд баахан авч хадгалдаг, хямдхан дээр нь авч хадгалаад, агуулах савгүйгээр улсыг хүндрүүлээд, одоо улаан буудайгаа өгөх гэж байгаа баахан зовлон гарч ирээд байж л байна шүү дээ. 

Нөгөө талаас бол энэ зүүн, баруун аймгуудыг нэг талаасаа ойлгож байна. Нөгөө талаасаа бол эд нар гаднаас улаан буудай нэг их оруулж ирээд байхгүй дээ. гурилын асуудал байгаа. Гурил дээр бол гаалийн татварыг нэмэгдүүлээгүй шүү дээ. ийм учраас энэ яг улаан буудай биш, гурил оруулах асуудал дээр анхаарахгүй бол тэрийг бол бас энэ баланс нь, би бол харахдаа балансыг нь зөв хийсэн юм уу гэж ойлгоод байгаа юм. Яг одоо улаан буудай хэрэв 15-20 хувийн юутай Казакстанаас оруулж ирэх юм бол ОХУ-ын нутаг дээгүүр тэртээ тэргүй дамжиж орж ирнэ. Ийм учраас тэр 15, 20 хувь бол нөлөөлөхгүй байгаад байгаа. Тэгэхээр би уг нь 40 хувь гэдэг дээр маш онцгой анхаарч бодох ёстой зүйл биш үү гэж. Энийг анхаарах ёстой гэж хэлмээр байна. 

Гаалийн татварын хэмжээний шийдвэр нь би дахин дахин хэлж байхад, олон улсын харилцаа энэ юундаа би түрүүний удаа ч хэлсэн, дараагийн хэлэлцэх явцад бол та нар энийг судалж гаргаж ирэх ёстой шүү. Хөрштэйгөө холбоотой асуудал дээр энэ зөв юм уу, буруу юм уу, би энийг ойлгохгүй байгаа шүү. Оросууд эргээд янз янзын санкци тавих нөхцөл гарах вий гэдэг дээр болгоомжилж л байна. 

Н.Энхболд: Баярлалаа. Г.Баярсайхан гишүүн саналаа хэлье.

Г.Баярсайхан: Баярлалаа. Би хоёр зүйл дээр тогтож ярья гэж бодож байна л даа. Олон жилийн туршид олон зуун тэрбум төгрөгийн дэмжлэг, хөнгөлөлт үзүүлж байгаа. Тэгэхээр энэ газар тариалангийн салбарт ялангуяа улаан буудай худалдаж авах энэ бүх процесст бол янз бүрийн хэвлэлээр мэдээлэл гардаг. Авлигал ийм зүйл одоо яригдаад байдаг. Тэгэхээр ер нь ямар шатандаа асуудал гараад, энэ янз янзын асуудал гараад байна гэдгийг тодруулмаар байгаа юм. Одоо сүүлдээ би зүгээр нэг зүйл сонсож байхад газар тариалангийн бизнес эрхэлье ээ, нэг газар авъя, багаахан хэмжээний будаа тарья, тэгээд овоо хэдэн хэмжээний мөнгө цохино гэсэн ийм дэл сул яриа хүртэл явж байна шүү дээ. тийм. Тэгэхээр бид дэмжээд байдаг. Тэгээд цаанаа ингээд шүүрхий шанага шиг хамаг мөнгөө хөрөнгөө урсгаад байвал энэ бол бас нэг их оновчтой зүйл болохгүй байх аа. Тэгээд бид түүхэндээ анх удаа маш бага талбайд их хэмжээний ургац хураалаа гэдэг зүйл ярьж байна л даа. Энэ бол сайн хэрэг ээ. Энэ бол үнэхээр сайшаалтай хэрэг. 

Гэхдээ нэг асуудал байна. Сая дийлэнх энэ хураасан улаан буудайгаа бид спиртэд явуулна гэсэн нэг мэдээлэл хэвлэлээр гарсан байна лээ. Багаахан хэмжээг бид гурил болгоно гэж. Тэгэхээр хэрэв зүгээр эргүүлээд ард иргэдээ хордуулах спирт болгох юм бол бид ингэж их хөрөнгө мөнгө зараад байх шаардлага ер нь юу байна аа гэдэг ийм асуудал логикийн хувьд бол цаанаа босч ирнэ шүү дээ. баярлалаа. 

Н.Энхболд: Баярлалаа. Н.Ганбямба гишүүн 

Н.Ганбямба: Гишүүдтэй их ойрхон саналтай байгаа юм. Хамгийн гол нь энэ гаалийн татвартай холбоотой асуудлыг бүс нутгуудаар нь уян хатан болгож хэлэлцвэл яасан юм бэ гэсэн санал байгаа юм. Ялангуяа тэр баруун, зүүн бүсийг түрүүн Жекей гишүүн ярьсан. Зүүн тал ч гэсэн бас тийм мэдээлэл байгаа. Арай хямдаар нь аваад, хямдхан гурил нийлүүлэх боломж байна аа гэж. Тэгэхээр ерөнхийдөө бол Атрын 3 дугаар аяны гол зорилго бол өөрийнхөө хөрсөнд ургуулсан эрүүл хүнсээр чанартай хүнсний нийлүүлэлтийг нэмэгдүүлэх зорилго тавьсан. Энэ бол хангалттай биелэгдсэн. 

Гэтэл одоо яг нарийндаа бол энэ зах зээлийнх нь горимд эрэлт, нийлүүлэлтийн энэ зарчимд зах зээлийн нь зарчимд нийцүүлэхгүй бол цаашид энэ салбараа бас унагаж мэднэ. Төрийн бодлого бол хамаагүй зах зээлийн юм руу ороод байх юм бол осолтой. Тэгэхээр цаад үр дүн нь юу гэхээр бид нарын гол зорилго бол хямд, чанартай бүтээгдэхүүнээр хангах энэ өрсөлдөөн дунд л манай Атрын 3 дугаар аянд энэ их 98 тэрбум төгрөг зарцуулсан байгаа салбар маань өрсөлдөх ийм тэнхээтэй болсон байх аа гэж найдаж байгаа шүү дээ. тийм болохоор энэ гишүүдийнхээ гаргаж байгаа энэ саналуудтай ойрхон, адилхан саналтай байна. Ерөнхийдөө бол бүс нутгуудад хямд төсөр чанартай гурил хүргэх ямар л боломж байна, энэ зах зээлийн зарчмаа барих нь зүйтэй юм уу гэсэн ийм саналтай байна. Баярлалаа. 

Н.Энхболд: Баярлалаа. Д.Дондог гишүүн 

Д.Дондог: Би түрүүн бас асуулт асуух гээд хоцорсон юм. Сая нэр өгөөд орлоо. Баруун, зүүн алсын аймагт байгаа иргэдийн хүнсний бүтээгдэхүүнтэй татвар холбоотой байна гэдгийг би ойлгож байна аа. Бүлгийн хурал дээр ч би саналаа хэлсэн. Мэдээж 400 төгрөгөөр, 500 төгрөгөөр ялгаатай гурил авч иднэ гэдэг амаргүй байгаа хэрэг. Энийг бас төр, засгаас зохицуулах боломж бол байгаа гэж үзэж байгаа. Зүгээр Монголд төр, засгийн хэмжээнд хөдөө аж ахуйн үйлдвэрлэлийн одоо, ялангуяа газар тариалангаа сэргээе, босгож ирье, дэмжье гэж хөрөнгө мөнгө зарж, бид нар одоо шийдвэрийг нь баталчихаад, тэгээд эргээд нөгөө зүйлээ дараагийн нэг жилийн хурал дээр ирэхээр зэрэг буцаагаад болих гэж байгаа юм шиг саналаа хэлээд байгаад би бас гайхаад байгаа юм. 

Хэрэв тийм байсан бол анхнаасаа ингэж энэ асуудлаа дэмжиж, хөрөнгө мөнгө зарах хэрэг юу байсан юм гэж. Дотоодын үйлдвэрлэлийн бүтээгдэхүүн дээр хүнсний бүтээгдэхүүнээр иргэдээ хангана гээд бид нар өчнөөн жил бид нар ярилаа шүү дээ. арай гэж цэгцлээд жаахан гайгүй болоод ирэхээр зэрэг одоо татварыг бол ялгаатай тогтооно шүү. Баруун, зүүн хоёрт нь хөнгөлөлттэй тогтоогоод, хойд, урд нь өндөр үнээр тогтоо гэж. Тэгэхээр ямар ч бизнес хийдэг хүн ойлгох байлгүй дээ. тэгээд өндөр үнээр тогтоосон газраар будаа оруулж ирэх гээд явж байх хүн байхгүй шүү дээ. баруун, зүүн хоёроосоо эргээд ороод ирнэ шүү дээ. ялгаа байхгүй. Тэр утгаар нь хэрэв тогтоох гэж байгаа бол өндөр, нам гэж байгаа бол өндөр байна гэвэл жигдхэн нам болгоод, нам байна гэвэл жигдхэн өндөр болгохоос өөр арга байхгүй шүү дээ. түүнээс баруун, зүүн гээд хязгаарлах тийм боломж бол гарахгүй л гэж бодоод байгаа юм. Тэртээ тэргүй нөгөө дотоодын үйлдвэрлээс чинь зохих хэмжээний будаа баруун, зүүн хоёроор чинь орж ирээд, наашаа будаа ачсан, будаа тээвэрлэж байгаа юуг нь хориод байдаггүй юм биш бол нэг хэсэг газартай хүрнэ шүү дээ. энэ утгаар нь би бас хэлж байгаа юм. 

Хоёрт, бас тариаланчдын хөдөлмөрийг одоо энэ бусад улсууд жаахан яагаасай гэж бодож байна. Энэ чинь хүнд нөхцөлд ургац авч байгаа шүү дээ. бороо хур орохгүй, эрсдэлтэй, хичнээн жил одоо хөрөнгө мөнгөө хаяж, үрж тарж, тэгээд шороо тоосонд дарагдаж, нойр хоолгүй явж байж авдаг бүтээгдэхүүн шүү дээ. хөдөө аж ахуйн түүхий эд, бүтээгдэхүүн. Тэгээд энийгээ одоо ухраасны дараагаар борлуулаад, иргэддээ хүргэх асуудал дээр тэр тусмаа Хөдөө аж ахуйн яам маань анхаарч байна гэж ойлгож байна. Цаашид ч анхаарах хэрэгтэй. 

Үүнтэй холбогдуулан би ямар санаа хэлэх гэж байна гэвэл өнөөдөр нөгөө хураасан тариа чинь талбай дээрээ байгаад байна аа. Энийг даруйхан аваач ээ. Зохицуулж өгөөч ээ. Зарим нь хоёр, гурван удаа, өнөөдөртэй нийлээд гурван удаа чийг авчихлаа. Тэгээд одоо ногоо ч ургаж эхэлж байна. Хаягдал их гарах гэж байна. Нөгөө улсууд чинь дандаа голдуу зээл аваад тариаланчид маань үйлдвэрлэлээ явуулсан, эргээд ашиг олох нь байтугай, зээлээ төлж чадахгүй хэмжээнд хүрэх гэж байна өдөр болгон бидний утсанд хонх уяатай байж байгаа. Энэ бүхнийг одоо бас энэ тогтоолыг хуулийг хэлэлцэх явцдаа ер нь Хөдөө аж ахуйн яамнаас үйл ажиллагааныхаа явцдаа анхаарч энийг хурдан зохицуулаач ээ. Хэвлэл мэдээллийн хэрэгслээр бол авах гэж байна, тэгэх гэж байна гээд яриа бол хийгээд байгаа. Тэгэлгүй яах вэ, тэгэлгүй яах вэ. Энэ чинь их удаан байна аа. Түргэн арга хэмжээ авахгүй бол нөгөө тариаланчид алдагдалд орох гээд байна шүү гэдгийг давхар хэлье ээ гэж. 

Н.Энхболд: Баярлалаа. Хурал удирдаж байгаа хүн чинь өөрөө санал хэлж болдог билүү? Болохгүй юу? Би товчхон санал хэлье. Ер нь 1992, 1993 оны үед хоёр, гуравхан жилийн дотор яг өнөөдрийн манай зарим гишүүдийн ярьж байгаа шиг зах зээл бол зохицуулдаг юм, бололцоотой үед гаднаас хямдхан юм авчраад болдог л байхгүй юу гээд сангийн аж ахуйнуудыг хоёр жилийн дотор маш амжилттайгаар бутаргаж унаад, тэгээд бид нар будаагүй, гурилгүй болсон шүү дээ. тэрнээс хойш янз бүрийн байдлаар газар тариалангийн салбараар дэмжих гэж, чадалгүй үедээ хүртэл хөрөнгө мөнгө гаргаж оролдоод ингэж явсаар байгаад арай хийж нэг голыг нь таслахгүй байж байгаад саяханаас 3, 4 жилийн өмнөөс өөрсдөө жаахан бололцоотой болж ирэнгүүт энэ нь нөгөө Атрын аян гэж хөгжүүлж өнөөдөр яг ийм байдалд хүрч байгаа. Тэгээд энэ 3 жилд бүх юм болсон гэсэн үг бас биш л дээ. яг энэ 3 жилийн хооронд аягүй их зээл авсан. Хамгийн том жишээнүүд нь энэ хамгийн амжилттай ажиллаж байгаа сангийн аж ахуйнууд, компаниуд хамгийн үнэтэй тоног төхөөрөмжүүдийг авсан. Тэр зээл эд нараа төлөх нь бас арай болоогүй байгаа. Тэгээд бид нар урдах шигээ хандаад, ингээд амархан нураавал хэцүү байх аа. 

Тэгээд Их Хурлын гол зорилго бол алтан дунджийг нь яаж олох вэ? Яагаад олсон юмнаасаа ухраалгүй шиг ийм салбараа байж байх уу? Нөгөө талаас яавал бас бололцооны хэмжээгээр хямдхан талх, будаагаар иргэдээ хангах вэ гэдэг дээр л ухаалаг бодлогыг олох ёстой байх л даа. Бүлэг дээр Байнгын хороод дээр ярьсан их олон саналууд гарсан. Энэ бол Засгийн газраас орж ирж байгаа санал. Хажуугаар нь манай ялангуяа баруун аймгийн гишүүдээс тэр татварыг ялгавартай тогтоогоод, тэнд нь гурилын үнэ хэтэрхий үнэд болгохгүй тал дээр анхаарах хэрэгтэйг хэлж байсан. Миний ойлгосноор бол гишүүдийн дийлэнх нь тэр бодлого нь зөв байх аа гэсэн байдалтай байгаа юм байна лээ. Ингээд эхийг нь эцээж, тугалыг нь тураахгүйгээр энэ асуудлыг шийдэх ёстой, шийдэх боломжтой ч гэж харж байгаа юм. Саналаа хэлэхэд. 

Ингээд гишүүд саналаа хэлж дууслаа. Одоо санал хураалт явуулъя. Хангалттай байна уу? Гишүүд танхимд ирье. Санал хураах гэж байна. энэ бол хэлэлцэх эсэхээ шийдэх асуудал. Хэлэлцэх эсэхээ шийдээд, тэгээд анхны хэлэлцүүлэг, бусад хэлэлцүүлгүүдээр саяынхаа ярьсан юмнуудыг сайн ярих хэрэгтэй байх аа. Үүдний өрөөнд хүмүүс байна уу? Гишүүд. Санал хураах уу? Ирц хүрч байна л даа. Байхгүй хүмүүсийн картыг сугалаад. Тийм. Хэлэлцэх эсэх. 

Импортын барааны гаалийн албан татварын хувь, хэмжээг батлах тухай Улсын Их Хурлын 1999 оны 27 дугаар тогтоолын хавсралтад өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй гэсэн зарчмын саналаар санал хураалт явуулах гэж байна. Гишүүд ээ, анхааралтай байгаарай. Байнгын хороо хэлэлцэх нь зүйтэй гэж дэмжсэн. Ирцгүй болчихлоо. За. Д.Загджав гишүүн орж ирлээ. Хүрэх байх аа. Байнгын хороо хэлэлцэх нь зүйтэй гэсэн санал гаргасан. Байнгын хорооны саналыг дэмжье гэсэн томъёоллоор санал хураалт явуулъя. 

39 гишүүнээс 25 зөвшөөрч, 64.1 хувиар санал хураалт явагдлаа. Санал дэмжигдлээ. Ингээд анхны хэлэлцүүлэгт шилжүүлэхээр Төсвийн байнгын хороонд шилжүүлье. Түрүүн Ж.Энхбаяр гишүүн бас цогц асуудлын тухай ярьж байсан. тэр асуудлаа бол Хөдөө аж ахуйн байнгын хороо анхааралдаа авна биз ээ. 

Дараагийн асуудалдаа оръё. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг хэлэлцэж эхэлнэ. Хууль санаачлагчийн илтгэлийг Ц.Нямдорж сайд танилцуулна. Индэрт урьж байна. 

Ц.Нямдорж: Улсын Их Хурлын дэд дарга, эрхэм гишүүд ээ, 

2010 оны 7 сарын 02-нд Цэргийн албан хаагчдын тэтгэвэр, тэтгэмжийн хуульд нэмэлт, өөрчлөлт орж, хуучин хуулиар авч байсан цалингийн 60 хувиар тэтгэвэр тогтоож байсныг 80 хувиар болгочихсон юм аа. Тэгээд энэ 2011 оноос энэ хуулийг мөрдөж эхэлж байгаа. Ингэж тэтгэврийн хувь, хэмжээг өндөр болгосноос шалтгаалан энэ хууль гарахаас өмнө тэтгэвэр тогтоолгосон хүмүүсийг тэтгэврийн хэмжээ шинэ хуулиар тэтгэвэр тогтоолгож байгаа хүмүүсийнхээс асар их зөрүүтэй болоод байгаа юм. Жишээ нь, 2000 онд тэтгэвэр тогтоолгосон отриадын даргын тэтгэвэр 280 мянган төгрөг байхад, энэ хууль батлагдсанаас хойш тогтоолгож байгаа отриадын даргынх 600 мянга болсон байх жишээтэй байгаа юм. Нөхцөл байдал ийм болж тэтгэвэрт гарсан хүмүүсээс удаа дараа Засгийн газар, бас гишүүдэд санал ирсэн учраас энэ асуудлыг судалж үзээд, ажлын хэсэг гаргаж, хуучин тэтгэвэр тогтоолгосон хүмүүсийн тэтгэврийг 80 хувиар шинэчлэн тогтооё гэсэн ийм дагалдах хуулийн төсөл оруулж ирж байгаа юм. 

8.4 орчим тэрбум төгрөг гарах ийм тооцоо гарсан. Нэгэнт хуулиар зөрүүг ийм их болгосон учраас энэ асуудлыг Их Хурал зайлшгүй авч үзэж, зохицуулалт хийх нь зүйтэй гэсэн саналыг Засгийн газар оруулж байна. хэлэлцэж шийдвэрлэж өгөхийг хүсье. 

Н.Энхболд: Баярлалаа. Хэлэлцэх эсэх асуудал явж байгаа шүү дээ. Одоо Нийгмийн бодлого, боловсрол, соёл, шинжлэн ухааны байнгын хорооны санал, дүгнэлтийг Д.Очирбат дарга танилцуулна. 

Д.Очирбат: Улсын Их Хурлын дэд дарга, эрхэм гишүүд ээ,


Монгол Улсын Засгийн газраас 2011 оны 8 дугаар  сарын 26-ний өдөр  Улсын Их Хуралд өргөн мэдүүлсэн Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2011 оны 10 дугаар сарын 04-ний өдрийн хуралдаанаараа хэлэлцлээ.
Уг хуулийн төслийг 2010 оны 7 дугаар сарын 02-ны өдрийн Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хууль батлагдахын өмнө болон уг хууль батлагдсаны дараа тэтгэвэр тогтоолгосон иргэдийн тэтгэврийн зөрүүг арилгах зорилгоор боловсруулжээ.

Тус Байнгын хорооны хуралдаанд оролцсон гишүүд хуулийн төслийн талаар санал гаргаагүй бөгөөд Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг хуралдаанд оролцсон Улсын Их Хурлын гишүүд дэмжлээ.

Улсын Их Хурлын эрхэм гишүүд ээ,

Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн хэлэлцэх эсэх асуудлын талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.
Н.Энхболд: Баярлалаа. Хууль санаачлагчийн илтгэл, Байнгын хорооны санал, дүгнэлтээс асуух гишүүд байна уу? Батбаяр, Баделхан, Ганбямба, Бямбацогт, Бат-Эрдэнэ, Энхболд, Баярсайхан, Хаянхярваа 

Ц.Батбаяр: Энэ хуулийг дэмжиж байгаа юм аа. Гэхдээ нэг л юм асууя. энэ 12733 иргэн гэж байгаа шүү дээ. Энэ 2000 хэдэн оноос хойших тийм хүн байна аа? 

Ц.Нямдорж: Шинэ хуулиас өмнө тэтгэвэр тогтоолгосон хүмүүсийн тоо ийм байгаа. 2010 оноос өмнө тэтгэвэрт гарсан хүмүүс. Хязгаар бол байхгүй л дээ. Энэ чинь 60-ыг 80 болгоод шинэчлэл тогтооно. Тийм. Урд талын хязгаар бол байхгүй. Тэтгэвэр авч л байгаа бол бүх цэргийн албан хаагчдад. 

Н.Энхболд: Энэ хэлэлцүүлэгт бас Нийгмийн хамгаалал, хөдөлмөрийн яамны Стратегийн төлөвлөлтийн газрын орлогч дарга Нямдаваа оролцож байна. Х.Баделхан гишүүн асууя. тодруулах зүйл байвал хэлээрэй. 

Х.Баделхан: Баярлалаа. Хоёр асуулт байна. Нэгд, урд тэр Цэргийн тэтгэвэр, тэтгэмжийн тухай хуульд өөрчлөлт оруулах тухай хуулийг батлахдаа тэр хууль санаачлагчид ийм их хэмжээний зөрүү гарна гэдгийг яагаад тооцоолоогүй юм бол? тэр урд хууль дээр энийг тооцоолоод энийг оруулж болоогүй юу гэсэн нэгдүгээр асуулт байна. 

Хоёрт, өнөөдөр бол цалинг 80 хувиар өсгөнө. Илүү жил тутамд 1.5 хувиар өсгөнө гэж хуулийн төсөл оруулж ирж байгаа юм байна л даа. 80 хувь гэдгийг ер нь ямар үндэслэлээр яаж тогтоож байгаа юм? Дараа нь ер нь дахиад бас цалингийн зөрүү гараад, дахиад өөрчлөлт орох асуудал орж ирэхгүй юу? Тооцоо нарийн хийсэн үү гэсэн асуулт байна. Баярлалаа. 

Ц.Нямдорж: 80 хувь гэдэг 2010 оны 7 сарын 02-ны хуулийн тоо л доо. Тэр 80 хувиар шинэчлэн тогтооно гэж байгаа. Тооцоо бол нарийн хийгдсэн. Ажлын хэсгийн бүрэлдэхүүнд энэ цэргийн тэтгэвэр, тэтгэмжийн асуудал хариуцсан бүх байгууллагын хүмүүс оролцож, санал нэгдсэн ийм тооцоо гаргасан. Яс тооцоо байгаа. 

1.5 бол бас 7 сарын 02-ны хуулийн хэмжээ л дээ. одоо энэ дагаж мөрдөх журмын тухай хууль бол ерөөсөө тэр 1.5, 80 хоёроор зохицуулалт хийнэ гэсэн үг шүү дээ. гишүүд ээ. 

Н.Энхболд: Н.Ганбямба гишүүн 

Н.Ганбямба: Нийгмийн даатгалын төсөв одоо энэ ирэх оны төсвүүдэд суусан мөнгө байх даа. Энэ яригдаж байгаа маань. Хоёрт, энэ гишүүд өргөн бариад, энэ төсөл хэрэгжээд батлагдаад, 80 хувь, тэр 1.5 хувь аль аль нь тэгээд гараад явсан. Яг нарийндаа Засгийн газар бол хуралдаанаар дэмжээгүй тийм төсөл. Засгийн газрын тооцоонд байгаагүй төсөл хэрэгжээд, ноднингийн 9 сарын хэднээс хэрэгжээд батлагдаад хэрэгжээд явсан шүү дээ. тэгэхээр одоо эргүүлээд өмнө нь тогтоогдсон улсууд дээрээ энэ зөрүүг арилгахын тулд орж ирж байгаа зүйл гэж бодож байна. Энийг бол дэмжихээс өөр аргагүй. Гэхдээ ер нь тооцоо бол хөнжлийнхөө хирээр хөлөө жийхээс өөр аргагүй байдаг. Тооцоо бол маш нарийн байх ёстой. 

Хоёрт, энэ нийт тэтгэврийн, өнөөдөр бол зөвхөн цэргийн тэтгэврийн зөрүүтэй холбоотой ярьж байгаа. Манай Нийгмийн бодлогын байнгын хороон дээр энэ нийт тэтгэврийн зөрүү бий шүү дээ. 1985 оноос өмнө тэтгэвэрт гарсан. 1985 оны 01 сарын 01-нээс хойш тэтгэвэрт гарсан хүмүүсийн зөрүүний асуудал тойрог болгон дээр манай гишүүдийн сонгогчидтойгоо уулзахад гардаг нэг том асуудал байдаг. Энэ бол Нийгмийн бодлогын байнгын хороон дээр яригдаагүй биз? 

Д.Очирбат: Манай Байнгын хороон дээр энэ асуудлыг хэлэлцэхэд бас Ганбямба гишүүний орж ирж байгаа саналаар бас хэд хэдэн гишүүд санал гаргасан. Яг одоо өнөөдөр Байнгын хороон дээр орж ирсэн 1995 оноос өмнөх тэтгэврийн зөрүүг арилгах маш олон саналтай хоёр хуулийн төсөл өргөн баригдсан байгаа. нэг нь С.Эрдэнэ гишүүний бусад гишүүнийх, нөгөө нь Ц.Цэнгэл, Д.Очирбат хоёрын бас өргөсөн хоёр хуулийн төсөл байгаа. Цаашид ер нь энэ хоёр хуулийн төслийг нэгтгэж байгаад энэ 1995 оноос өмнөх нийт тэтгэврийнхээ зөрүүг хамтатган авч үзье гэж Байнгын хороон дээр хэлэлцье гэж. Ер нь Байнгын хорооны хурал дээр хоёр хуулийн төсөл зэрэг ороод ирсэн байгаа. Хэлэлцэх эсэх асуудлаа хэлэлцсэний дараагаар энэ хуулиа нэгтгээд хамтатгаад аваад явах боломжтой юм байна гэж үзэж байгаа. 

Н.Энхболд: Энэ чинь уг нь хоёр өөр хууль л даа. Нэг нь мөрдөх тухай хууль, нөгөө нь хууль нь байгаа. 

Ц.Нямдорж: Энэ цэргийнхний асуудал бид оруулж байгаа. Засгийн газар. Ганбямба гишүүний ярьж байгаа асуудал бол энгийн тэтгэврийн хуулиар зохицуулагдах асуудал л даа. Өөрөөр хэлбэл, энэ Цэргийн тэтгэврийн хуультай холбоо байхгүй. Цэргийн тэтгэвэртэй холбоотой хоёр хуулийн төсөл явж байгаа. Нэг нь Д.Ганхуяг гишүүн үүний дараа танилцуулах байх. 36 сарын нэмэгдлийн асуудал байгаа. Д.Ганхуяг гишүүний санаачилсан төслийг дэмжих Их Хурал дэмжих юм бол энэ хоёр хууль бол хэлэлцүүлгийн явцад нэгдэх бололцоотой. Дэмжигдээгүй тохиолдолд сална. 

Ер нь энэ түрүүн ярьдаг асуудал их төвөгтэй байдалд байгаа. Гишүүдэд бас танилцуулах нь зүйтэй байх гэж бодож байна. Энэ Нийгмийн хамгааллын яам дээр тэтгэвэр, тэтгэмжийн шинэчлэлийн асуудал яригдаад, гарцаа ер нь яг эцэслэн олж чадалгүй бөөн маргаан болоод яваад байгаа. Сангийн яамныхан нэг санал хэлдэг, тэдний яамныхан нэг санал хэлдэг, хоорондоо бас эцэслэн юмаа нарийн тохирч чадахгүй асуудал оруулж чадахгүй байгаад байгаа л даа. Их Хурал бол бодвол энэ гишүүдийн санаачилсан саяын Очирбат гишүүний ярьж байгаа төслүүдийг хэлэлцэх үед энэ асуудал бүхэлд нь нэг харах юм байгаа биз дээ. их төвөгтэй асуудлууд цаад талдаа яваад байгаа юм. 

Н.Энхболд: С.Бямбацогт гишүүн 

С.Бямбацогт: Баярлалаа. Энэ дээр Засгийн газар өөрөө цэргийн албан хаагчдын тэтгэврийг 80 хувь нэмэгдүүлье гэсэн санал оруулж ирж байгаа юм байна л даа. Ганхуяг, Батбаяр нарын гишүүд бас яг ийм хууль санаачлаад, Засгийн газраас санал авсан. Тэр дээр нь дэмжээгүй байсан л даа. Тэрнийг Нийгмийн бодлогын байнгын хороон дээр өнгөрсөн долоо хоногт ярилцаад, хэлэлцье гээд хэлэлцэх эсэхийг нь шийдсэн байж байгаа. Энэ хоёр хуулийг хамтатгаж хэлэлцэж болохгүй юу? Ерөнхийдөө Засгийн газар өөрсдөө асуудал оруулаад, 80 хувь болгоод явж байгаа. Ганхуяг нарын гишүүдийн хуулийг бол дэмжээгүй байж байгаа. Энд одоо ямар бодлогын ялгаа байгаад байна? ямар ялгаатай болоод дэмжигдээгүй, энд Засгийн газар өөрөөр явж байгаа юм бол оо? Энийг нэг тайлбарлаж өгөөч ээ. Сая бас ярьж байна. 

Тэр 1995 оноос өмнө тэтгэвэрт гарсан иргэдийн тэтгэврийн зөрүүг арилгах ажлыг хоёр хуулийн төсөл явж байгаа, Засгийн газар дээр ч нэлээн яригдаж байгаа гэж. Яг үнэхээр энийг бас зайлшгүй шийдэх ёстой асуудал байгаад байгаа юм. Иргэдийн маш их гомдол, санал болгож тавьдаг асуудал. Энэ олон жил яригдаж байгаа. Бүтэн 3 жил Засгийн газраас оруулж ирэхийг хүлээлээ. Харлаа. Хөдөө, орон нутагт иргэдтэй уулзаж байхад ерөөсөө ярьж байгаа юм нь тэр байгаа юм. Тэтгэврийн зөрүү их байна. Энэ зөрүүг арилгаж өгөөч ээ. 1990-ээд оны үед бид нар тэтгэвэрт гарч, залуугаараа хэлмэгдсэн улсууд. Бид нарын энэ тэтгэврийн зөрүүг арилгаад өгвөл төр, засагтаа хамгийн их баярлах гээд байна гээд ярьдаг. Гэтэл энэ асуудал нь шийдэгдэхгүй. 

Төрийн тусгай албан хаагчдын тэтгэврийн зөрүүг шийдэх асуудал явж байдаг. Төрийн захиргааны албан хаагчдын асуудал явж байдаг. Ийм байгаад байгаа юм. Иймэрхүү байдлаар одоо ард иргэдээ гэдэг юм уу, төрийн албан хаагч нараа ялгавартай ханддаг чинь хэр зөв бодлого вэ? Энэ төрийн захиргааны албан хаагч, төрийн тусгай албан хаагч нар гэхээрээ сая ярьж байгаа нэмэгдлүүд аваад явдаг. Өндөр тэтгэвэртэй байгаад байж болдог юм уу? Гэтэл төрийн үйлчилгээний албан хаагч нар тэтгэвэрт гарахдаа тэр 36 сарын цалинтай тэнцэх хэмжээний урамшуулал авч чаддаггүй. Тэнд сургууль, эмч нар, багш нар гээд тэгэхэд багш нар нь жил болгон урамшуулах авч байдаг. Жил болгон тэтгэвэрт гарахдаа нэмэгдэл авч байдаг. 

Гэтэл тэнд ажиллаж байгаа нягтлан, жижүүр, үйлчлэгч, дотуур байрны багш, сургалтын менежерийн хүмүүс өнөөдөр ямар ч нэмэгдэл авдаггүй. Төрийн үйлчилгээ гэхээрээ шоовдор хүүхэд шиг хаягдаад байдаг. Төрийн тусгай албан хаагч, төрийн захиргааны албан хаагч нар болохоор асуудлууд нь цалин ч нэмэгдэж байдаг, тэтгэвэр нь ч нэмэгдэж байдаг, авах ёстой тусламж, дэмжлэг байнга авч байдаг. Энэ ялгавартай бодлого бас төр, засаг маань явуулмааргүй байгаа юм. Энэ дээр цаашид яаж анхаарах ёстой юм бол оо? Энэ дээр хариулж өгөөч ээ гэсэн асуулт. 

Д.Очирбат: Тийм. Түрүүн хэлсэн. Цэргийн албан хаагчийн тэтгэвэр, тэтгэмжийн энэ хоёр хууль орж ирсэн байгаа. Нэг нь Засгийн газраас өргөн барьсан, нөгөө Батбаяр, Эрдэнэ, Ганхуяг гишүүн нарын өргөн барьсан. Одоо дараа нь хэлэлцэх эсэх асуудал хоёулаа манай Байнгын хороон дээр хэлэлцэгдсэн. Тэгээд чуулган дээр хэлэлцэх эсэхийн дараа бас дахин анхны хэлэлцүүлэг дээр үүний талаар давхар хэлэлцээд ороод явах боломжтой байгаа гэж би ойлгоод байгаа. Бямбацогт гишүүний ярьж байгаа үнэн л дээ. тэр 1995 оноос өмнөх тэтгэвэрт гарсан улсуудаа 1995 оноос хойш гэсэн тэтгэврийн зөрүү маш ихтэй байдаг. Энэ тэтгэврийн зөрүүг арилгах тал дээр маш олон санал, гомдол иргэдээс ирдэг. 

Үүний дагуу Улсын Их Хурлын гишүүдээс ч, манай бүлгээс ч гэсэн, Бямбацогт гишүүн бас манай бүлгийн гишүүд санаачилга гаргаж, энийг тэгшитгэх, тэнцвэртэй байдлыг хангах, 1995 оноос өмнөх тэтгэвэр, тэтгэмжийн асуудлыг нэмэх асуудлууд яригдаж байсан. Засгийн газар дээр Эрдэнэ гишүүн болон бусад гишүүдийн өргөн барьсан хууль бас одоо ороод ирсэн. Засгийн газар хуулийн хугацаанд нь хариу өгөөгүй, гурван сарын дараа дэмжигдээгүй орж ирсэн байгаа. Дээрээс нь Цэнгэл, Очирбат, Мөнх-Оргил, Оюунхорол гишүүн энэ дөрвөн гишүүний бас хууль орж ирж байгаа. Боловсролын салбарын тэтгэврийг бас тэнцэтгэх, тэгшитгэх энэ хуулиудыг ер нь нэгтгээд, хоёр Цэргийн тэтгэвэр, тэтгэмжийн хоёр хуулийг хоёуланг нэгтгэх бололцоо байна. Нөгөө энгийнийг бас нэгтгээд Байнгын хороон дээр бас цуг хамтдаа хэлэлцээд явах боломжтой гэж Байнгын хороо үзэж байгаа. Гишүүд ч бас тийм саналтай байгаа. 

Ц.Нямдорж: Энэ 60 байсныг Их Хурлын гишүүд өөрсдөө санаачлаад 80 болгоод, үүнээс шалтгаантай асар их зөрүү гарсан учраас Засгийн газар аргагүйдээ санал оруулж ирж байгаа юм. Тэр 80 болгох саналыг бол Засгийн газар тэр үед дэмжээгүй байхад энэ рүү шийдсэн шүү дээ. тэгээд зөрүү нь ингээд жишээ нь, адилхан ажилтай, хилийн хорооны отриадын даргынх 320 мянган төгрөгөөр илүү тогтоож байна. Энэ хуулийн асуудлыг. Ийм болохоор энэ саналыг оруулж ирж байгаа юм. Гишүүдэд болон Засгийн газарт энэ төрийн бус байгууллагуудаас цэргийн албан хаагчдын эрх ашгийг хамгаалах асар их саналууд ирээд, гишүүд тэр саналаа Засгийн газар судалж санал оруулж ир гэж шилжүүлээд, тэгээд тэрний дагуу хийгдэж байгаа ажил. Ганхуяг гишүүний санаачилсан төсөл бол 36, 18 сарын нэг удаагийн тэтгэмжийг эрт тэтгэвэр тогтоолгосон цэргийн албан хаагчдад нөхөн олгоё гэсэн санал байгаа юм. 

Ер нь 2003 онд шиг санагдаад байна. Энхбаярын Засгийн газрын үед байна уу даа, энэ цэргийн тэтгэвэр тогтоолгосон хүмүүст нэг сая төгрөг өгчихсөн юм аа. Тийм. 2007 онд байна уу. Нэг тийм арга хэмжээ авагдсан. Нэг талаас. Нөгөө талаас нь энэ 36 сарын юмыг эргэж өгөх юм бол асар их зардал гарах тооцоотой юм байна лээ. Гишүүд санаачилга ярьж байгаад асуудлаа шийднэ биз дээ. үүний гол ялгаа нь болохоор Их Хурал өөрөө 60-ыг 80 болгож, өндөрсгөсөн учраас үүнээс үүдэлтэй асар их зөрүү гарч байгаа учраас тэрийг жаахан зөөлрүүлэх гэж оруулж ирж байгаа юм. Ер нь нарийн ярих юм бол тэтгэврийн зөрүүг арилгана гэж угаасаа байхгүй шүү дээ. огт байдаггүй зарчим байхгүй юу. Бид нар буруу нэр томъёо хэрэглээд байгаа болохоос биш, зөрүүг багасгах юм уу, тиймэрхүү арга хэмжээнүүд байж болдог. Түүнээс бүр арилгаад, байхгүй болно гэж байхгүй л дээ. 

1995 оны тэтгэвэр, тэтгэмжийн хууль бол нийгэм донсолж байх үед гарсан хууль л даа. Мөнгөний хөдөлгөөн маш их байсан. нийгэм тэр чигтээ маш их хүнд нөхцөлд байсан. Засгийн мөнгө бага байсан. Ийм нөхцөлд батлагдсан хууль шүү дээ. тэгээд 1995 оны юмыг одоо ингээд эргээд ярихад төвөгтэй нөхцөлүүд үүснэ дээ. зүгээр ер нь энэ төрд мөнгө байдаг бол уг нь гишүүдийн яриад байгаа, хүмүүсийн шүүмжлэл гаргаад байгаа зүйтэй л дээ. миний бодол зүгээр бүр зүгээр энэ зөрүүг арилгаж чаддаггүй юм гэхэд, ядахдаа тэр 1996 онд эрт тэтгэвэрт гарсан 106 мянган хүний асуудал байдаг юм аа. Энхсайханы хийсэн ажил л даа. Тэрийг нэг Их Хурал ер нь цаашид заавал авч үзэх ёстой юм бодогдоод байх юм. Тэр чинь 37 настай хүн хүртэл тэтгэвэрт гарчихсан шүү дээ. тэгээд бага тэтгэвэртэй, ажил байхгүй, хэдэн хүүхэд өсгөх гэж энэ 2002 он хүртэл эдийн засаг жаахан илаарших хүртэл мөн ч их хүндэрсэн дээ. энэ хүмүүс. Одоо тэгээд увуулж цувуулан тэд нарын тэтгэврийг насанд хүрэхээр тогтоогоод явж байгаа. Хамгийн багаар. Энэ 106 хүний асуудал бол асуудал шүү. Яагаад гэвэл төр өөрийнхөө хуулиар энэ хүмүүсийг эрт тэтгэвэрт гаргасан учраас энийг бол бололцоотой бол эхний ээлжинд энийг л авч үзмээр байгаа юм. Бусад асуудлыг нь бол гишүүд өөрсдөө ярина биз дээ. 

Засгийн газарт зовлон байгаа юм аа, гишүүд ээ. Энэ нийгмийн халамжийн асар том арга хэмжээнүүдийг Их Хурлын шийдвэр гараад хэрэгжүүлж байгаа. халаасанд байгаа мөнгөний тоо хэмжээтэй байна шүү дээ. ирэх жил гэхэд бид нар чинь. 

Н.Энхболд: Б.Бат-Эрдэнэ гишүүн 

Б.Бат-Эрдэнэ: Баярлалаа. Би ойлголоо. Энэ 80 хувь тогтоож байгаатай холбоотой асуух юм уу гэсэн асуултандаа хариулт авчихлаа. Сайдаас асуух юм энэ цэргийн тэтгэврийн хуульд өөрчлөлт орж байгаа энэ өөрчлөлтөд онцгой, тусгай хамгаалалт, цагдаагийн албан хаагчид хамаарагдах уу гэсэн ийм асуулт байна. 

Очирбат даргаас асуухад бол тэр 1995 оноос өмнө тэтгэвэрт гарсан нийт 94 мянган хүний асуудал, сая сайд 106 мянган хүний асуудал, энэ хүмүүсийн асуудлыг шийдвэрлэх талаар ямар бодлого барьж байна аа? Энэ асуудлыг шийдэх зайлшгүй шаардлага байна аа. Энэ иргэд маань энэ улс орныхоо төлөө өөрийнхөө залуу халуун нас, амьдрал бүх зүйлээ зориулаад, ингээд тэтгэврийн насанд гарсан ийм хүмүүс байгаа. 

Тийм учраас эдгээр хүмүүсийн асуудлыг бүхлээр нь анхаарч үзэх шаардлага байна аа. Энэ дээр нэг зоригтой алхам хийх ёстой байх аа. Хэрэв энэ тэтгэврийн зөрүү ялгааг арилгах, энийг ойртуулах ийм чиглэлээр дорвитой арга хэмжээ авахгүй бол өнөөдөр бид цалин, тэтгэврийн бид 53 хувиар нэмэгдүүлнэ гэдэг шийдвэр гаргаж байгаа. Цалин тэтгэвэр нэмэгдээд байхад, тэтгэврийн чинь зөрүү ялгаа улам гүйцэхгүй холдоод байх ийм нөхцөл бүрдэх учраас энэ ялангуяа 1995 оноос өмнө гарсан энэ хүмүүсийнхээ асуудлыг нэг мөр цэгцлээд авах ийм шаардлагатай болов уу гэж бодож байна аа. Юуны хувьд энэ хоёр хуулийн төсөл өргөн баригдаад байгаа. Энэ хоёр хуулийн төсөл дээр байгаа тэр Ганхуяг нарын өргөн барьсан хуулийн төсөл дээр 18, 36 сар гэж байгаа. Тэгэхээр энэ цалингийн дунджийг юу гэж үзэж байгаа юм? Яаж тогтоох юм? Нэгд. 

Хоёрт, энэ 5000-аад хүн, 4992 хүнд нэг сая төгрөгийн буцалтгүй нэг удаагийн тэтгэмж олгосон байна. Тэгэхээр 2000 оноос өмнөх цэргийн тэтгэвэрт гарсан энэ хүмүүст чинь энэ хуулиар олгоход энэ хүмүүс маань дахиад хамрагдана биз дээ? өмнө нь тэтгэмж олгосон гээд хасагдахгүй биз дээ? Энийг тодруулж хэлж өгөөч ээ гэсэн ийм асуудлууд байна аа. 

Ц.Нямдорж: Цэргийн албан хаагчдын тэтгэвэр, тэтгэмжийн хуулиар тэтгэвэр тогтоолгодог бүх хүмүүст хамаарна. Тэрний дотор энэ онцгойгийнхон чинь хуучин бол иргэний хамгаалалтын галынхан нийлж байгаад онцгой байдлын алба бий болчихсон юм шүү дээ. бүгдээрээ цэргийн. Тийм учраас хамаарна. Эд нар хамаарах учраас би оруулаад байгаа байхгүй юу. 

Д.Очирбат: Тийм. Цэргийн тэтгэвэр, тэтгэмжийн энэ орж ирж байгаа хоёр хууль бол ерөөсөө л Батбаяр гишүүний санаачилсан, Ганхуяг гишүүн нарын санаачилсан хууль бол ерөөсөө энэ юундаа 19 дүгээр зүйлдээ 8 дугаар заалтыг нэмээд, 2000 оноос өмнөх тэтгэвэрт гарсан цэргийн албан хаагчдад 19.1.1 гэдэг нь 36 сарын цалин, хөлстэй, 19.2 гэдэг нь 18 сарын цалин, хөлстэй тэнцэхээр нэг удаа олгоно гэж байгаа. Энэ бол. Ц.Нямдорж сайдын тэр бол сая ойлгомжтой. Тэрнийх бол. цалингийн дунджийг яг тооцоолсоныг хэд гэж байгаа юм бэ? Тийм. Тэтгэвэрт гарах үедээ. Түүгээр нь тооцож өгөх юм уу, тийм ээ? 

Н.Энхболд: Энхболд гишүүн 

З.Энхболд: Процент өөрчлөгдөнө. 1995 оны өмнөх, хойнох зөрүү бол хэвээрээ үлдэнэ, тийм үү? Процент өөрчлөгдөж байгаа шүү дээ. 1995 оны өмнөх цалин чинь нөгөө хуучин мөнгөөр учраас багаараа, 60 нь 80 болоод өөрчлөгдөж байгаа. Өөр ямар нэгэн өөрчлөлт байхгүй, тийм үү? Одоо ажиллаж байгаа улс цалингаасаа шимтгэл төлж байгаа шүү дээ. тэр нь нөгөө нэрийн данс руугаа ороод, дахиж энэ процентоор ярьдаг юм яригдахгүй байх тийм систем рүү орох ёстой юу? Эсхүл төрийн тусгай албан хаагчдын тэтгэвэр гэхээр шимтгэл төлсөн үл хамааран улсын төсвөө хариуцдаг хэвээрээ байх юм уу? Одоо бол бусад төрийн албан хаагчтай яг адилхан 10 хувиа төлөөд явж байгаа шүү дээ. 

Ц.Нямдорж: Одоо жишээ нь, Энхболд гишүүн ээ. 1999 онд цэргийн тэтгэвэр тогтоолгосон хүн 60-аар тогтоолгосон байж таарна шүү дээ. энэ хууль гарах юм бол 80 болгоод, 99 онд авч байсан цалингийн нь юугаар 80 хувиар шинэчлэн тогтоогоод нэмээд өгөх юм. Ерөнхий процедур нь. Сүүлийн асуултад бол би үнэхээр хариулж мэдэхгүй юм байна. Энэ асуудал Засгийн газар дээр орж ирээгүй, яригдаагүй, Засгийн газрын нэгдсэн байр суурь тодорхойгүй байгаа учраас хариулах бололцоо одоохондоо алга. Сангийн яам миний мэдэрсэн юм бол Нийгмийн хамгааллын яамныхан бас яг зарчим яриад эхлэхээр санал нь зөрөөд байгаа юм байна лээ. Тэгээд аль дээрээ тогтох вэ гэдгээ тодорхойлж чадаагүй учраас төвөгтэй асуудал. 

Н.Энхболд: Асуулт, хариулт дууслаа. Санал хэлэх гишүүд байна уу? Хууль тогтоогч, Байнгын хороотой холбогдуулан. Байхгүй юу? Тэгвэл гишүүдийг танхимд дуудъя. Санал хураахад бэлдье. Гишүүдээ дуудъя. Гадуур байгаа гишүүд орж ирээд санал хураалт явуулъя. Гишүүд түрүүнийхээс бүр цөөрсөн байх юм. Одоо хоёр, гурван хүн уг нь ороод ирвэл. Гадуур байгаа гишүүд орж ирээрэй. Гишүүд саналаа хураая. Танхимд орж ирье. Болж байна уу? 39. Сая санал хураалтад орж байсан гишүүд эргэж орж ирээд өнөөдрийнхөө хурлыг дуусгая. Түргэлье. Н.Ганбямба гишүүн байраа эзлээрэй. Санал хураалт явуулах уу? 

Байнгын хорооны саналаар Цэргийн албан хаагчийн тэтгэвэр, тэтгэмжийн хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг хэлэлцэх нь зүйтэй гэсэн томъёоллоор санал хураалт явуулъя. 

39 гишүүнээс 30 гишүүн дэмжиж, 76.9 хувиар энэ санал дэмжигдэж, хэлэлцэх нь зүйтэй гэж үзлээ. 

Анхны хэлэлцүүлэгт шилжүүлэхээр Байнгын хороонд шилжүүлье. 

Энэ цэргийн хоёр хуулиа нэг мөсөн явчих уу? Тэгээд дараа нь үргэлжлэх юм чинь. Тэгье. Тэгээд гишүүд ээ, жаахан байж бай. Энэ хуулиа явуулъя. 

Дараагийн асуудалдаа оръё. Гишүүд ээ. Энэ чинь Байнгын хороон дээр хамт хэлэлцэх учраас нэг мөсөн. Өнөөдөр цагаа түр сунгаж байгаад гүйцээе. Цаг сунгая. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг хэлэлцэж эхэлье. Их Хурлын гишүүн Д.Ганхуяг нарын өргөн мэдүүлсэн хууль байгаа. Хууль санаачлагчийн илтгэлийг Ганхуяг гишүүн танилцуулъя. 

Д.Ганхуяг: Улсын Их Хурлын дэд дарга, эрхэм гишүүд ээ, 

Нэр бүхий Улсын Их Хурлын гишүүдээс Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах хуулийн төслийг өргөн барьсан юм. Энэ хуулийн зорилго нь 2000 оноос өмнө тэтгэвэртээ гарсан хүмүүст цэргийн алба хааж байсан хүмүүст нэг удаагийн тэтгэмж олгохтой холбоотой ийм хууль юм аа. Нэг удаагийн тэтгэмж олгох хуулийн үндэслэл нь Цэргийн албан хаагчийн тэтгэвэр, тэтгэмжийн тухай хуулийн 19 дүгээр зүйлд заасан байдаг. 

Гол нөхцөл нь эмэгтэй 20 жил, эрэгтэй 25 жилээс доошгүй ажилласан ийм хүмүүст 18 юм уу, 36 сарын нэг удаагийн тэтгэмж олгоно гэсэн ийм заалттай. Яг 18 сарын цалинтай тэнцэх, эсхүл 36 сарын цалинтай тэнцэх тэтгэмж олгох эсэх нь тухайн хүний ажилласан жил, мөн ажлаас өөрөө гарсан уу, эсхүл насандаа хүрээд тэтгэвэрт гарсан уу гэсэн бусад зүйлээсээ хамааран энэ хуулийг хэрэгжүүлэхтэй холбогдсон Засгийн газраас гарсан журмаар шийдэгдэх юм байна лээ. 

Засгийн газар санал ирүүлсэн. Санал ирүүлэхдээ бидний өргөн барьсан хуулийн төсөлд бараг хамааралгүй асуудлаар санал ирүүлсэн. Тэр нь юу гэж байна гэхээр 1995 оноос өмнө цэргийн тэтгэвэрт гарсан хүмүүст нэг удаагийн тэтгэмж олгосон гээд. Энэ нь 2007 онд шийдвэр гарч, 2008 онд нэг сая төгрөг 4995 иргэнд олгогдож байсан. 2000 оноос өмнө гэхээр 1995 он агуулагдаж болох, болохгүй тал бий. Гэхдээ нэг удаагийн тэтгэмжийн хэмжээ нь ямар хөрөнгөөр тогтоогдох вэ гэдгээсээ шалтгаалаад энэ асуудлыг шийдэх бүрэн боломжтой юм аа гэж ингэж хэлэх байна. 

Энэ хууль хэрэгжсэнээр адилхан ажил, алба эрхэлж байсан хүмүүс Үндсэн хуульд заасан тэгш эрх, тэгш туршлагатай, тэгш төрийн үйлчилгээний тэтгэмж авах энэ боломж нь нээгдэх юм аа. Ер нь хууль буцаж үйлчлэхгүйгээр иргэдийн төрөөс авах үйлчилгээ, тэтгэвэр, тэтгэмжийг ялгавартай тогтоодог энэ асуудлыг цэгцлэх шаардлагатай байна гэж хэлэх байна. Цэргийн албанд ажиллаж байсан 20-25 жил ажилласан энэ хүмүүс бол ихэнх нь өнөөгийн ахмадууд байдаг. Тэгээд энэ хүмүүс төрөөс цомхтголоор тэтгэвэрт гарсан, эсхүл тушаалаар улс орноо хамгаалах хариуцлагатай ажилд, тэгээд иргэний нийгмийн салбарт, бизнесийн салбарт ажиллах боломжгүй мэргэжил эзэмшсэн ийм хүмүүс байдгаараа онцлогтой юм аа. Иймд энэ хуулийн төслийн хэлэлцэх эсэхийг хүсье. 

Анхаарал тавьсанд баярлалаа. 

Н.Энхболд: Баярлалаа. Нийгмийн бодлого, боловсрол, соёл, шиинжлэх ухааны байнгын хорооны санал, дүгнэлтийг Д.Очирбат танилцуулна. 

Д.Очирбат: Улсын Их Хурлын дэд дарга, эрхэм гишүүд ээ,  

Улсын Их Хурлын гишүүн Д.Ганхуяг, Г.Баярсайхан, Д.Тэрбишдавга, С.Эрдэнэ, Ц.Батбаяр нарын 2011 оны 9 дүгээр сарын 30-ны өдөр Улсын Их Хуралд өргөн мэдүүлсэн Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2011 оны 10 дугаар сарын 19-ний өдрийн хуралдаанаараа хэлэлцлээ.
Төсөлд 2000 оноос өмнө тэтгэврээ тогтоолгосон 5165 цэргийн албан хаагчдад 1 удаагийн тэтгэмжийг олгуулах асуудлыг тусган боловсруулан байх бөгөөд хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг хуралдаанд оролцсон Улсын Их Хурлын гишүүдийн олонхи нь дэмжлээ.

Хуулийн төслийг Байнгын хорооны хуралдаанаар хэлэлцэх үеэр цаашид тэтгэврийн зөрүүг арилгах асуудлыг боловсруулан Улсын Их Хурлаар хэлэлцүүлэх нь зүйтэй гэсэн саналыг Улсын Их Хурлын гишүүдээс гаргаж байлаа. 

Улсын Их Хурлын эрхэм гишүүд ээ,

Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлын талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.
Н.Энхболд: Баярлалаа. Төсөл санаачлагчийн илтгэл, Байнгын хорооны саналтай холбогдуулан асуух гишүүн байна уу? Алга байна. санал хэлэх гишүүн байна уу? Байхгүй байна. тэгвэл санал хураалт явуулъя. 

Байнгын хорооны саналаар Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн томъёоллоор санал хураалт явуулж байна. гишүүд ээ, байж байгаарай. Хоёрхон зүйл танилцуулаадахъя. 

40 гишүүнээс 31 зөвшөөрч, 75.5 хувиар санал дэмжигдлээ. 

Анхны хэлэлцүүлэгт бэлтгүүлэхээр Байнгын хороонд шилжүүллээ. 

Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай тогтоолын хавсралтад нэмэлт оруулах тухай тогтоолын эцсийн найруулга дээр саналтай хүн байна уу? Төмөр зам. Эцсийн найруулга сонслоо. 

Энд нэг бичиг ирсэн байна. Хуулийн төслүүд эргүүлэн татан авах тухай. Улсын Их Хурлын гишүүд бид Монгол Улсын Их Хурлын чуулганы хуралдааны дэгийн тухай хуулийн 17 дугаар зүйлийн 17.1 дэх хэсэгт заасны дагуу 2011 оны 5 сарын 02-ны өдөр Улсын Их Хуралд өргөн мэдүүлсэн Хадгаламж зээлийн хоршооны тухай хуулийн төсөлтэй хамт өргөн мэдүүлсэн Аж ахуйн нэгжийн орлогын албан татварын тухай хуульд нэмэлт оруулах тухай, Аудитын тухай хуульд нэмэлт оруулах тухай хуулийн төслүүдийг татан авч байна. Монгол Улсын Их Хурлын чуулганы дэгийн тухай хуулийн 17 дугаар зүйлийн 17.3 дахь хэсэгт заасны дагуу чуулганы нэгдсэн хуралдаанд танилцуулж өгөхийг хүсье гэсэн Энхболд, Баярсайхан гишүүдийн гаргасан бичиг байна. Энэ бичгийг татан авч байгаа тухай танилцуулгыг нэгдсэн хуралдаанд хийлээ. 

Баярлалаа. Өнөөдрийн хурал дууслаа. Гишүүд сайхан амраарай. 

Хуралдаан 18 цаг 05 минутад өндөрлөв.

Соронзон хальснаас буулгасан: 

